
Mehn Sawas Akan
ong Sounpadahko

Kahrepe Pwuken kaweid wet ntingdier pwehn sewese komwi en padahkihong serihkan
sang ni idawehn karasepe mwahu en Sises Krais, irail kak en pilada ahl
pwungo, en pepdaisla, oh wiahla towehkan en Mwomwohdiso en Souleng
en Imwin Rahn Akan.

Iren Kaweid

ong Sounpadahk
kan en Primary

Samatail Nanleng ketikihong komwi malipilip sarawi ehu pwehn padahkihong
serihkan duwen rongamwahu en Sises Krais oh sewese irail en esehla oh
momourki. Ni omwi en papah oh luke emen emen irail en “kohdo rehn Krais,”
komw pahn kin kapaida arail mour. Komwi kak sewese irail en tepida
wehwehkihla sapwellimen Samatail Nanleng kapai kan oh alehda kadehde
kan en sapwellime rongamwahuo. Komwi pahn pil kekeirda oh esehla sang
ni mepwukat. Omwi doadoahk nan Primary kak kihong komwi peren laud.
Sang ni papah serihkan en Primary, komw pahn pil kin papah Sahm Nanleng
(kilang Mosiah 2:17).

Ni omwi kin momourki padahk kan en rongamwahuo, onipiki pwuhk
sarawihkan, oh idawehn kaweid en kaun en priesthood kan, oh kin karanih
Sahm Nanleng sang ni kapakap, komwi pahn ale kamarain sang rehn Ngehn
Sarawio me pid serihkan me komwi pahn sukuhlih. Wia omwi kadehde ong
serihkan ni ansou kan, oh mweidohng Ngehn Sarawi en doadoahk loalemw
ong ni malipilip kesempwal wet. Ni omwi pahn kin wiahda, Ngehno pahn ketin
kaweid kin komwi pwe mehkoaros me komwi wia nan Primary pahn iei duwen
kupwuren Sahm Nanleng ong sapwellime serihkan.

Iren Kaweid
en Pwihn
en Kasukuhlo

Mehn sansar en PMP me dierek ni tepin pwuken kaweid wet, oh ring en

PMP kin doadoahk nan ekei padahk kan. PMP wehwehki “Pilada me Pwung.”
Ring en PMP pahn kin sansal nan padahk kei oh mwekid akan oh en wia mehn
ketemen ong me naineki en kin pilada me pwung. Ma PMP mie nan omwi wasa,
peki pisop de president en branch en kihda mwohni pwehn pwainda nein emen
emen serihkan.

Ansou
en Kasukuhl

Kapakap

Tepikihda oh keimwsengkihla kapakap ong ni ehu ehu ansou kasukuhl. Kihong
ansou mwahu ong emen emen serihkan en kapakap. Kapakap en kin wia ehu
pali kesempwal en kasukuhl sang ni omw pahn kihda kaweid akan or iren
sawas akan ong ni kapakap akan oh idek rehn serihkan madamadau kan

me pahn iang kohda nan kapakap. Soangen iren sawas akan en kin kohieng
anahn akan en pwihno oh iren kaweid en padahko.

Kapwilewei Padahko

Kaunopada ehu ehu padahngkan ni keneinei oh kapakap pwe serihkan en
wehwehkihla oh pereniki oh pwe komwi en kak alehda kaweid en Ngehn
Sarawio. Dehr kin wadek padahko ong serihkan. Re pahn sapeng mwahu
ma komwi kihda padahko ni pein omwi lokaia.

Pilada dipwisou en sewese padahngkan me pahn kin konehng pwihn en
kasukuhlo. Mwekid kapatapat akan me ntingdi ni keimwsekilahn ehu ehu
padahk kan pahn kin doadoahk nan omw kin kihla padahk ni ansou me komwi
kilang me e konehng. Kaidehn mehn kasukuhl akan de mwekid kapatapat akan
me kin konehng noumwi pwihno. Komwi pilada mehkan me mwahu noumwi
pwihno en kak wia. Ma mie seri tikitik nan noumwi pwihno, komw pahn men
doadoahngki koul akan and mwadong kan en sendinpehkan pwehn sewese
rehn nennenla nan ansoun kihla padahko ni ansou kan. Komw pahn men
kapwurehiong iren kamwomwehda pahn pak tohto ma serihkan kin pereniki.
Ong ni weliepen lepin lokaia [wordstrip] ong seri pwulopwul akan, komw

pahn men mahleniada ekei kilel akan de tipwahda ekei sang nan sang nan
makasihn me pahn kasalehda irehkan me re sukuhliki iangahki lepin lokaia
[wordstrip] kan.

Pwuken kaweid Teaching—No Greater Call (33043) kak sewese komwi laud
ong ni kihla padahk pwukat.

Kin kihda ehu pein omwi kadehde mwotomwot ni ansou kan pwe tohn pwihno
pahn ele kak kin rong oh mwekid ong rongamwahuo sang rehn Ngehno.

Koul nan perehn kasukuhl

Koul kak wahdo Ngehn en Kauno ong nan perehn kasukuhl. Kokoul nin duwen
pwihn en kasukuhl ehu kak sewese serihkan en kamwahuiala arail tamataman
iren padahk kan oh wiahiong omwi padahk en rehn kin men rong.

Lokaiahkan en koul akan en kin doadoahk tohto sang pahn pak ehu me mihmi
ni imwilahn pwuhko. Lokaiahn koul akan kin doadoahk pahn pak ehute nan
pwuken kaweido me kin kohieng nan padahngkan. Ngilen keseng en koul
pwukat kak dierek nan Children’s Songbook (hardbound, 31246; spiral bound,
33441). Ngilen keseng me deipdi sang nan Children’s Songbook kin mie ni
audiocasette (music only, 52505; words and music, 52428).

Komwi sohte pahn wia sounkoul semen men pwehn kahrehiong kokoul en nan
perehn kasukuhlo en wia pepehm mwahu ehu ong komwi.

Kasosohng oh esehla koul akan ni ihmwo nin duwen e wia kisehn kaunopadahn
padahko. Ma komwi anahne sawas tohrohr, peki sawas en kaun en sounkoul akan
de mehn sawas. (Ong ni ekei sawas, kilang “Koul nan Perehn Kasukuhl [Music in
the Classroom],” The How Book for Teaching Children [31109], pp. 40-42.)

Ni mehlel ong ni neitail seri tikitik kan, komw pahn kak men doadoahngki
mwekid akan me konehng ong ni koul akan. Komwi pil pahn kak ndahda
lokaia en koul akante sang koulki koul akan.

Iren Pwoson Akan

Iren Pwoson Akan iei ehu pali kesempwal ong ni mehn katanga kasukuhl en
Primary. Kangoangehki emen emen serihkan en kak wadliakiala koaros de
ekei kisehn ehu iren pwosono me doadoahk nan padahko.



Pwuhk sarawihkan

Wahdo noumwi pwuhk sarawihkan nan wasahn kasukuhl ni ehu eh wihk kan,
oh mweidohng irail en kin kilang komwi wadek oh padahk sang nan pwuhk
pwukat. Ma serihkan mie neirail pwuhk sarawi, kangoangehkin irail en kin
wahdo nan ehu ehu wihk kan.

Mehn sawas en kasukuhl akan

Kilel akan. Pali laud en kilel akan kohiengehr nempe kan oh mihier nan koruk
iangahki pwuken kaweido. Kilel pwukat pahn kin mihte rehn pwuken kaweido.
Nempehn laiprehri kan kin ntingdi kilel akan ong padahngkan me pahn kak
mihmi ni sais laud nan omwi laiprehri en imwen kapekon akan. Ehu nempehn
Kilel en Rongamwahuo ntingdier ong kilel akan nan Kilel en Rongamwhauo.

Koul. Kilang “Koul nan Perehn Kasukuhl” powe.

Kilel mehn sawas akan me tipwahdahr. Tipwahda de doadoahngki mwohmw
akan me konehng padahk kan. Kolokol irail iangahki pwuken kaweido.

Mwenge. Ni ansou kan en padahk kin doake doadoahngki mwenge, menlau
tehk rehn pahpa oh nohno en serihkan ni tepio pwehn tehk mwahu me sohte
emen serihkan kin soumwahukihda de ekei mwekid en paliwar akan me suwed
ong mwenge.

Ekei mehn sawas akan en kasukuhl. Komwi pahn anahne wiahda ekei
mehn sawas akan en kasukuhl en kin mengei me doke nan padahk kan,
me duwehte lepin lokaia [wordstrip] kan, chart kan, handout kan. Nekidala
mehn sawas pwukat pwehn doadoahk mwuri nan padahk teikan oh nan
sounpar kohkohdo kan.

Kihla kasukuhl kan en ansoun ehupene

Ni ansou kan noumwi pwihno pahn wia ehu padahk mengei en rongamwahu
ni ansoun Primary ni ansoun ehupene. Soangen wie kasukuhl akan pahn
alahldihsang nan padahk kan. Kilang madamadau kan me kin konehng
ansoun ehupene ni omwi kaunop oh kihla padahk kan. Komwi pahn pil kak
pilada ehu iren padahk sang nan en serihkan kihla padahk en kapokon en
kamadipw sarawien ansou wet.

Kihong serihkan en kihla padahk en rongamwahu ni ansoun ehupene iei ehu
ahl mwahu en sewese irail en esehla oh ehukihpene padahko. Komw pahn kak
doadoahngki kisehn ansoun kasukuhlo pwehn kaunopada kihla kasukuhl.

Tehk mwahu pwe ansoun ehupene en kihla kasukuhl pahn kin mengei oh
sohte anahne laud kapwuhkapwurehiong. Iren kaweid pwukat pahn kak
sewese komwi en kihla kasukuhl akan en mwahu oh mengei.

1. Kamwomwehda ehu koasoai de ehu ire sang nan padahko.

2. Kasalehda oh kawehwehda chart “Wiahla emen Tohn Mwomwohdiso
en Sises Krais” (kilang padahk 7).

3. Kihong serihkan en kawehwehda arail pepehm akan ong ni arail pepdais
akan me pahn wiawi ni ansou kohkohdo. Ma serihmen lellehr sounpar waluh
oh pepdaisehr, peki re en ehukihong irail duwen ah pepdaiso.



4. Koasoaiahda oapwoat soai sang nan ehu padahk doadoahngki kilel akan,
lepin lokaia [wordstrip] kan, de mwohmw akan me tipwahdahr.

5. Kapwurehiong or kawehwe ehu iren pwoson. Komwi pil pahn men
koulki oapwoat koul en iren pwoson akan sang nan Children’s Songbook,
pp. 122-33.

Ong ni sawas kapatapat, kilang Primary Sharing Time Resource Manual (33231).

Ehukihong en Serihkan Arail Peneinei kan

Kangoangehki serihkan en en ehukihpene dahme irail iang arail peneinei kan
esehla nan Primary. Luke pahpa oh nohno kan en pwarek oh iang towehda
noumw pwihno ni ansou kan pwehn kapatahiong mehn kamwahuiala padahk
kan. Alehda madamadau kan sang rehn pahpa nohno kan me pahn sewese
wiahiong Primary en mie kahrepe ong serihkan.

Wia Kaukaunop ong Pepdais

Ma komwi naineki serihkan me sounpar isuh nan noumw pwihno, ekei pahn
pepdais nan pahro. Nin duwen sounpadahk en Primary men, komwi kak utung
en serihkan arail peneinei kan oh sewese tohn pwihno ahr onop ong arail
pepdais akan. Tehk iren kaweid pwukat:

1. Ma kak, padahngki ekei padahk kan en pepdais (padahk 11, 13, 21, 32,
oh 33) mwohn tepin seri nan noumwi pwihn en pepdais.

2. Koasoaia minit ekei en ansoun kasukuhl en Rahn Sarawi mwohn en emen
emen serihkan pepdais pwehn koasoaia duwen kesempwal en tiahk sarawio.

3. Ma kak, kohla iang en emen emen pepdais iangahki tohn Primary presidency
oh sohte lipilipil renn pwihno me kak kohla iang.

4. Sewese serihkan kaunopada kasaladahkan en kasukuhl oh pepdais en oh
patkihnpene ansou.

Wehwehkihla
Serihkan

Omwi malipilip ong kasukuhlih serihkan rongamwahu en Sises Krais iei likilik ieu
me sarawi kohwei rehmwi sang pisoprik de presidency en branch. Komwi kak
wiahiong seri pwukat en idawehn Sounkomouro nan arail mour ansou koaros.
Tamataman, kaun en priesthood kan malipei iukehr sang ni kamarain en Sahm
Nanleng.

Ansou koaros kasalehiong pwihno mwomwen koapwoaroapwoar oh limpoak
ong serihkan. Esehla en emen emen serihkan arail koahiek [talent] kan, me
irail kin men wia kan, oh arail kak akan. Alehda mwekid en padahk me anahne
wadawad oh nting ong ni serihkan en kak wia.

Sewese serihkan koaros en wiahda pepehm en koapwoaroapwoariki
kesempwal en irail sang ni karonge irail oh kihong irail uwen omwi kak en
tehk emen emen.

Padahk pwukat ntingdier ong pwihn en kasukuhl kan en pwihn akan en
sounpahr tehieu de pwihn akan me sounpar akan doalpene sang pahieu

lel sounpar isuh. Ahpw, komwi ele anahne en alehda irail nin duwen sounpar
akan nan noumw pwihno. Mendahte mwomwen koasoandien noumw pwihno,



wehwehkihla mwohmw me serihkan kin wiahda ni pahr akan pahn sewese
komwi kamwahuiala omwi padahk. Met kak sewese komwi en esehla kahrepen
en serihkan kin wiahda mwohmw kan me re kin wia. Wehwehkihla serihkan pil
pahn sewese komwi en kolokol pepehm en koapwoaroapwoar nan perehn
kasukuhlo. Tehk sapahlih mwohmw pwukat ni omwi kin kaunopada padahk kan.
Ahpw, tamataman, me emen emen serihkan kin koahiekla ni pein eh kekeirada.
Mepwukat iei ihte iren kaweid akan.

Sounpar pahieu kan

Pahieu iei sounpar en diarada. Dahme kahrehda oh ia duwen iei lepin koasoai
riau wet me keieu kalap doadoahk sang rehn sounpar pahieu kan. Irail me kin
sounwia oh inenin mwekimwekid. let mwohmw akan en sounpar pahieu:

1. Irail kak tang, lus, oh douda ni nsenamwahu oh likilik sang me sounpar
siluh kan.

2. Irail kak kate de kikih mpwei oh kauwada ihmw ehu sang ni block kan.

3. Irail kin men nda me duwehte “I wiahier men mahso; | kak wia mehkot
me wekisang met ansou wet.”

4. Irail kin men mwadohng ong seri teikan ahpw saikinte itar ong iang
pwihn laud.

5. Mendahte irail kin anahne oh men seri teikan en kin mwadong ong irail,
re kin keieu kalap mwadong nin duwen emen emen. Irail pahn kin iang
ehu pwihn tang de kahlek ong ngilen keseng, ahpw re sohte tehk duwen
en seri teikan kin wie mwadomwadong.

6. Ni kapatehiong wia idek peidek tohto, irail kak wia koasoakoasoai ong
emen seri de emem aramas laud.

7. Pwehki pepehm wet sangete ni ihmwo, irail koasoai keieu laud duwen
ihmwo oh peneinei. Seri me mihmi nan sounpar wet kin mwahuki
padahkihong sounpadahko duwen arail peneinei. Re pahn kin kalapw
koasoaia pein arail soai kan sang en karonge soai en seri teikan. Re kin
mwahuki padahk kan oh mwekid akan me kin doake peneinei.

8. Irail kin mihmi ni unsek met oh ansou wet. Aio oh lakapw kin sohte laud
ong irail. Ahpw, irail kin kasalehda duwen pwuriamwei laud en mwekid akan
me pahn kohdo, oh pwehki irail saikinte kak koledi wehwehn ansou, irail
pahn kin kak idek ekei mwekid me pahn wiawi ansou kohkohdo, “Kaidehn
lakapw?”

9. Irail kin men karonge soai akan oh raim akan en nerseri. Re kin me pwurehng
rong koasoai kan me mwahuki pahn pak tohto ni sohte wekila ieu mie.
Mwurin rongehr soaio, irail kin me kamwomwehda irail akan nan soaio.

10. Irail kak esehla kapakap sang ni sawas tikitik.

Me sounpar limau kan

Me sounpar limau kan kin laud arail esehla pein irail oh kin mie likilik. Irail
eselahr dahme irail en kasik sang tohn ihmweo. Re kin ese mwadong ong seri
teikan, ahpw re pil kin kak kaperene pein irail ni soahng tohto, me duwehte
lusiki sahl de mahlenihada kilel akan. Met iei uhdahn koasoandien en tiahk
kan en sounpar limau:

Xi

11

12.

13.

14.

. Arail koasoandien uduk laud akan (muscle) kin pouslahte en mwahula.

Ansou irail kakehr kahk, lusda oh wekidekla, lusiki apali nehrail akan.

. Koasoandien uduk tikitik (small muscle) ansou wet irail en kapasa,

tipwahda kilel akan, oh kaleriala kilel akan me ntingdahr, mendahte e
pahn ele apwal ong irail en mahlen nan lain akan. Me tohto rehrail kak
pirepene arail suht akan.

. Irail kin laud arail likilik oh uhtohrada sang me sounpar pahieu kan.

Ni ansou irail kin men sawas likin ihmwo oh kin peren ni arail kin kak
iang arail pahpa oh nohno doadoahk seli.

. Irail kin mehlel ni arail kin idek “Dahme e kin wia?” de “la mwomwen e kin

doadoahk?” Re kin men oh pahn kin alehda pasapeng kan me mehlel oh
mie kahrepe, ahpw kaidehn ni lokaia de oaritik me re sohte kak wehwehki.

. Irail poakehng arail sounpadahk kan oh leme me kamwahu ieu en mwohndi

limwahrail. lrail kin perenkihda ni ansou me sounpadahk kan kin peki rehn
kin sewese padahko ni kolada kilel de wia mehkot pwehn sawas.

. Irail kin mwahuki wia arail doadoahk kan oh kamwomwehda kan duwen

ihmw oh peneinei ni kan.

. Irail Kin men rong oh koasoaia soai akan, oh kin peki soangen soai ohte

en kin wie pwurepwurehng. Kapwukapwurehiong mehkot iei arail uhdahn
ahl en esehla mehkot. Ni ansou kan irail kin kak koasoaia lepin lokaiahkan
koaros ni arail pahk tehn doaropwehkan en ehu pwuhk.

. Irail kin kadek, poakehla, limpoak, oh kin sawas, lahu re sohla kin alehda

soahng me re mwahuki, oh eri re kin kak akamai.

. Irail men ale kamwahu kapw pwehn kasalehda me re laud oh mah.

. Ansoun iang karonge sang minit eisek lel eisek riau, re kin mwadang wekila

sang ehu mwekid ong ni ehu mwekid. Re tepier leme me mwadong kan en
sendin pehkan ong kisin serihkan oh kin men wia mwekid akan en seri laud
akan de eksersais kan en ni ansoun kommoal akan.

. Irail pahn kalapw anahne re ahneki pwung en mwadongki mehkot me emen

seri wie mwadomwadongki. Soangen apwaliala mehkan me duwehte met ni
keneinei; padahkihong serihkan en kin ahneki ansou en wia met.

Irail sohte kin men mihmi nan pwihn en aramas oh kin mwahuki primary
sang pwihn laud akan. Re pahn men ahneki perien keieu mwahu men
sang rehn iang pwihn en me ehk.

Irail saikinte esehla wekipeseng en pwungen medewehda oh mehlel. Ihme
kahrehda serihnmen kak koasoaia me nah kuloko wiawihkihda kohl, me ah
pahpao laud sang pahpa teikan, oh me mwahmwo me lohdier me inenin
reirei. Aramas mahkan pahn kin esehla me irair wet kin wiawi nan mouren
serihmen oh me kin anahne ansou en kin esehla wekipeseng en dahkot me
mehlel oh dahkot me soh. Irair wet kin kohsang ni en serihmen kekeirda.

Irail me kin men esehla. Pwehki Sahm Nanleng uhdahn mehlel ong irail,
irail kin mwahuki ih kin idek peidek kan duwen ih. Serihkan me ahneki
sounpar wet kin pereniki kapakap oh pahn kin kak kapakap ni sohte
anahnepen sawas.



Me sounpar weneu kan

Me sounpar weneu kan kin koledier duwen apwalih mwahu paliwararail akan oh
ahneki kak en doadoahngkihong koahiek kapw akan oh kaunsekala koahiek
kan me re alehier. Ni karasepe, re pahn kak lusiki sahl, wia mpweio rehn sik,
kuwai, lusi oh pwupwikihdi pehkan oh nehkan mwauri, oh dake pwaisikel. Me
sounpar weneu kan pahn kin ahnekihte ekei kahpwal akan en uduk tikitik kan,
ahpw re kak esehla ntingiada mesen ntingkan, pein ederail akan, oh ekei lepin
lokaiahkan me sohte tohto. Met iei mwohmw akan en me sounpar weneu kan:

1. Arail ansoun rong wie reireila. Mendahte irail kin inenin mwekimwekid, irail
pil kak kihong ansou ong mwekid ieu me minit eisek-limau de rieisek,
pahsan me re mwahuki.

2. Irail kin pereniki mwekid kan en paliwar pwon, me duwehte douda ni
tuhke kan, doadoahngki mehn mwadong nan wasahn mwadong, de
weiren tangkan.

3. Irail kin mwahuki mwadong kan oh siai me sohte uhpene.

4. Medemedewehn sounpadahko e kesempwal ong irail. Irail kin men
mwohndi limwahn sounpadahko oh iang sewese padahko sang ni koleda
kilel akan de kapwurehla dipwisou kan nan laiprehri.

5. Irail mwahukihte rong soai kan, kamwohwehda irail oh mwomwehda.
Tohto rehrail kin men likoukihda en me laud sang irail likou kan.

6. Irail kin inenin kadek, limpoak, oh pwung pene lahu re sohla kin wia me
re mwahuki, oh mwuri re kak men akamai.

7. Irail mwahuki pardi kan.

8. Irail pahn kin kak unsekala ni lusulus, tangatang en ohs, oh luski apalih
nehkan oh kin men doadoahngki koahiek pwukat nan mwadong kan.

9. Irail kin inenin pwunodiki tiahk dahme pwung oh sapwung.

10. Arail pwoson Sahm Nanleng oh Sises Krais kin wie lalaudla. Pali laud
en serihkan me sounpar weneu kak kelehpw kapakap ma re wiahier mahso
ni imwarail akan de nan pwihn en kasukuhl teikan.

Me sounpar isuh kan

Ni sounpar isuh, serihkan kin karanihte arail pahpa oh nohno kan oh
kalahnganki arail tehk, limpoak, poakehla irail, ahpw irail tepier kalaudehla arail
koasoai ong aramas oh irair akan likin imwarail akan. Mie dahme emen emen
kin mwahuki oh men en mweimweiong irail en wiahda ekei pein arail pilipil
akan. Irail kin mwekimwekid, men esehla, oh nsenohki esehla duwen mour me
mihmi limwarail. Re kin ropada mwekid tohto kan oh kin men kapwurehiong
mehkan me kin kihong irail nsenwamwahu. Met iei ekei mwohmw akan en me
sounpar isuh kan:

1. Arail uduk laud akan (large muscles) milahr pahn epwelpe, oh serihkan arail
mwekid seli mwahula, marahrahla, mwekid mwadangala.

2. Epwelpen arail uduk tikitik kan wie lalaudla. Arail nting kakehr oh mengeila
oh pwungla.

3. Me tohto kin mwahuki mwadong kan me uhk oh re kin pwupwudi, wie
kapwukapwurehiong soangen mwadong kaute.

4. Irail direkihla kehl apw kin mengei en pwangada. Ansoun kommoal akan
me kesempwal.

5. Irail kin kalapw mwekimwekid seli oh mwekimwekid ni per.

6. Irail kin men rikada mehkan oh koasoaia duwen irail. Re pil kin me koasoaia
duwen mehkan me pein irail de pwihn kan me re iang wiadahr.

7. Ansoun karonge en me sounpar isuh kan e kin kekeirida; serihkan nan
sounpar wet kak kanekehla ehu doadoahk ma re kin mwahuki, mendahte
e pahn kin minit rieisek lel rieisek limau. Re kin anahnehte wekilahn mwekid
ieu nan pali laud en padahk kan.

8. Irail tepier wia kisin mwekid ong palien lih.
9. Irail tepier katikala arail kakaun oh pilipil me rehn wia ni nsenarail.
10. Irail kalaudehla arail uhtohrada oh pwung nan arail madamadau.

11. Irail kin esehla pwung oh sapwung oh kin inenin tetehk ni keneinei irail
akan me sohte kin wiahda dahme re leme me kin pwung.

12. Irail kin wie kasikasik pepdais.

13. Irail kin kak kelehpw kapakap oh kin kasik pasapeng mwadang en aralil
kapakap akan.

14. Irail kin pohnmwahsohki arail kak kaisihsolki mwenge ehu ni rahn en
kaisihsol oh me re kin pwain meiroang en eisek kis ehu [daiding].

Iren Kaweid
Tohrohr Akan
Pwehn iangahki
Serihkan me
Kohwa Soumwahu

Xiv

Sounkomouro ketin wiadahr mehn kahlmangih mwahu ieu ong kitail en pehmada
oh kasalehda kalahngan ong aramas me kohwa soumwahu akan. Ni ansou me
e ketin pwarek mehn Nephi kan mwurin oh ketin iasadahro, e mahsaniher:

“Mie me soumwahu nan pwung amwail? Wahdo irail met. Mie me sikel,
mwoator, de maskun, de nehtuk, de tokutok, de irail akan me luwetalahr,
de salengpon, de irail akan me apwal sohte lipilipil? Wahdo irail met oh |
pahn kamwahui iraila pwe | poake iraila” (3 Nephi 17:7).

Nin duwen sounpadahk en Primary men, komwi mihmi nan wasa konehng en
kasalehda kalahngan, mendahte komwi sohte pahn kak alehda kaiahn en kihla
sawas me kin pweipei, komwi kak wehwehki oh apwaliada serihkan me ahneki
kohwa soumwahu. Nsenoh, wehwe, oh ineng en kihong emen emen towehkan
nan mwekid akan en kasukuhl me anahnape mie uwen e kak.

Ngehn Sarawi kak ketin kamwakidada serihkan me kin kohwa soumwahu kan
sohte lipilipil soangen irair en wehwe dahieu. Mendahte ekei serihkan pahn
sohte kak iang ansoun Primary koaros, re anahne en ahneki ansou mwahu en
iang oh pehmada Ngehno. E pahn kin mie anahnepen mie emen ienge e mie
me kin kak kilangada en serio anahn akan, iang serio ni ansoun Primary ma
serio anahne ansou en kohsang rehn pwihno.



Tohn pwihno me kohwa soumwahu kan pahn songen wia sang ni arail kowahki,
pwand kan en esehla, kahpwal akan en rohng oh kilang wasa, kahpwalepen
wiewia kan oh sapeiko soumwahu en nan moahng, kahpwal akan en mwekid
seli oh kak mwekid seli, de luwetla en soumwahu werei kan. Ekei kak diarada
me lokaia de koasoandien tiahk sohte dehde oh me apwal. Mendahre irair kan
en emen emen, seri koaros ahneki anahn akan me duwepenehte en poakehng
oh men alehda, en esehla rongamwahuo, en pehmada Ngehno, en iang oh
pweida, oh en papah mehteikan. Iren kaweid pwukat kak sewese komwi en en
kasukuhli serihmen me kin kohwa soumwahu.

* Dehr kilangete kohwa soumwahuo a en esehla serio. Dehr wiahda ehu
mwohmw, kadek, oh mwahu.

* Esehla duwen en serihmen ah kehlail akan oh mehkan me e pahn songen wia.

* Wiahda kak koaros en padahkih oh kataman ong emen emen towehkan me
eh pwukoah en wauneki emen emen tohn pwihno. Wie sewese emen tohn
pwihno me kohwa soumwahu kak duwehla en Krais mwekid en kasukuhl ong
tohn pwihno pwon.

» Diarada alen kasukuhl kan me keieu mwahu ong kasukuhlih serih sang ni
koasoai ong pahpa oh nohno, iangahki ekei tohn peneineio, oh, ni ansou
me konehng, koasoai ong serio.

* Mwohn likwerih serihmen me ahneki kahpwal en wadawad, kapakap de ehu
iang wia, idek eh pepehm nan pwihno. Kakehlaka en emen emen serihkan
arail kehl akan oh koahiek kan oh rapahki ahl akan me emen emen en
pweida oh nsenamwahu ni eh wadawad.

* Alehda dipwisou kan en padahko oh mehn nan wasao pwehn kalelehiong
anahnepen me kohwa soumwahu akan.

* Dipwisou kapatapat akan ong ni kasukuhlih serihkan me kohwa soumwahu
akan kin mie sang Church distribution centers (kilang “Materials for Those
with Disabilities” nan catalogue en distribution en omwi wasa.)

Apwaliala Kahpwal
Akan en Wia Kau

Nin duwen sounpadahk en Primary men, komw pahn kak esehla serihkan me
kin lokolok sang ni wia kau en pepehm oh paliwar. Ma komwi nsenohkihla emen
serio nan noumw pwihno, menlau ale kaweid sang rehn omwi pisopo. Ni omwi
en kin kaunopada oh kihla padahngkan, kapakapki kahluwepe oh sapwellimen
Kauno kaweid. Sewese emen emen serihkan nan noumwi pwihno en pehm me
e wia seri kesempwal en Sahm Nanleng oh me Sahn Nanleng oh Sises Krais
me ketin poakohng emen emen kitail oh ketin kupwuriki kitail en peren oh sohte
ahneki kahpwal.

Pilada me Pwung racenk

1

Kahrepe

Pwehn sewese serihkan esehla me pilada me pwung kak sewesei irail en
idawehn Sises Krais.

Kaunopada

1. Kaunopada ehu dahk [tag] de metel [badge] ong emen emen serihkan oh
ehu pein noumwi. Ntingihdi edemw pohn ehu dahk, ahpw dehr ntingihdi
pohn mehteikan.

3

2. Kaunopada pwehn koulki oh wadek “Pilada Ahl Pwung [Choose the Right Way]’
(Children’s Songbook, p. 160); lepin lokaiahkan mihmi ni imwin pwuhk wet.

3. Dipwisou kan me anahn:

a. Ehu Paipel.

b. Ehu kureiong de pinsel ong emen emen serihkan.

c. Ehu kisinlepin deip de ehu pihn ong emen emen serihkan.

d. Ehu mehn sansar en PMP ong emen emen serihkan pwehn kolorih;
mehn sansaro mihmi ni tepin pwuhk wet.

e. Ehu ring en PMP ong emen emen serihkan me saikinte iang alehda
ehu ni sounpar en mwowehkan.

f. Kilel 3-1, Sohn Sounpepdais Pepdaisi Sises (62133; Kilel en
Rongamwahuo 208).

4. Wia kaunopada kan me mie anahnepe ong ni mwekid kapatapat akan
me komwi pahn doadoahngki.

Koasoanepen
Wiepen Padahk

Mwekid en tetehk

Luke emen seri en kihda kapakap en ritingada.

Wauneki Edei

Kapehsei komwi ong serihkan. Padahkihong irail edemwen, oh kasalehiong
irail dahk [tag], en edemwen.

Kihong emen emen serihkan ehu dahk [tag] en ahd oh oapwoat pinsel de
kureiong, oh kihong emen emen en ntingihdi edeo nan dahko. Sewese irail
akan me sohte kak ntingihdi adarail. Kihong dahk [tag], kan ong ni en serihkan
arail likou kan ki deip de pin akan.

* Dahme ahd akan kesempwaliki? (Sewese serihkan en wehwehkihla me ahd
ehu kin kasalehda aramas emen ong mehteikan.)

Ndahda ni ngil laud eden ekei aramas me serihkan kin ese oh wauneki,

me duwehte eden pahpa oh nohno, pisopo, emen misineri, oh President en
Mwomwohdiso. Idek dahme re kin medewe ni ansou me irail kin rongada ahd
akan oh ia duwen arail pepehm ong aramas akan me adaneki ahd pwukat.
Sewese serihkan en wehwehkihla me ahd ehu kin kasalehda aramas emen
ong mehteikan; ni en serihmen eh esehlahr eden mehmeno, e kak rongada
ahdo oh kak tamanta mwomwen aramaso oh ah wiewia.



Mwekid

Soai

Koul

Mweidohng emen emen serihkan en ndahda edehu ni ngihl laud ong pwihno.
* Dahme ke mwahuki aramas en leme ni ansou me irail rongada edemwo”?
* |la duwen omw kak wiahda edemwen en wia weliepen mehkot me mwahu?

Kihong serihkan en kasalehda ekei irehkan me re kak wauneki de
nsenamwahuki adarail akan, me duwehte wia arail pwais en doadoahk,
kasalehda limpoak, wahun, mehlel, peikihong arail pahpa oh nohno, peikihong
kosonned akan. Padahkihong serihkan me kitail pahn nsenamwahu ni atail kin
pilada me pwung, oh aramas akan pahn kin lemehda me mwahu kan ni ansou
me re kin rongada adatail akan.

Pilada me Pwung Kin Sewese le en Ahneki Pepehm Mwahu en Edeiet
Kasalehda mehn sansaro en PMP [CTR shield] sang ni tepin pwuhko.
* |la wehwehn PMP? (Pilada me pwung.)

Kawehwehda me sang ni pilada me pwung, serihkan pahn nsenamwahuki pein
adarail akan. Kihong irail en iang komwi kapwurehiong lepin lokaiahkan en
pilada me pwung.

Koasoaiahda ehu soai duwen pwutak emen me wiadahr pilipil inenen
kesempwal ieu:

Randy oh kompoakepah David wie mwadomwadong likin imwen mehn
mparailo. Peneineio sohte mihmi ni imwarailo, oh pwutak riemeno pereperen
mwadomwadongki nein serihkan mehn mwadong kei. Ni ansou me re kin
siken seli emen emen nan likahso, e ohla oh pwupwudi ong pohn pwehlo.
Randy oh David sehse dahme ira pahn wia, ira eri tangasang wasao. Ira
koapwoaroapwoariki me sohte emen kilang ira wasao.

Randy nsensuwedkilahr duwen ih David ara kauwelahr likahso. E kin medewe
duwen likahso pak tohto rahno ahpw e sohte kak pilada dahme pahn wiawi.
Mandahn rahno ni eh piridahr, Randy tamandahr wehwehn PMP. Randy ndahda
lokaiahkan me e sukuhlkio nan Primary, “Pilada me pwung”; eri Randy
medewedahr duwen en mehn mpeo likahso.

E mwadangete likouda oh samwalah ni imwen mehn mpeo. E kesinendahr
likio kisin ansou kis pwehki e ekis masak en letelet ni arail wenihmwo. Eri e
ahpw letelet.

Ni ansou me nohnohu en ni ihmwo kodohng ni wenihmwo, e padahkihong
dahme wiawiher. Ni ansou me e koasoaiahda duwen olahn likahso, liho ahpw
wie rongorongehr. Ni ansou me e nekila, liho eri kilahng peho pohn pwopwe
oh idek edeo. E padahkihong me ede iei Randy, E kilang nan meseo oh nda,
“Randy, ni ansou me | pahn kilang uhk de tamanda edemwen, | pahn kin
tamanda aramas emen me mehlel.”

* Dahme Randy pilidahr en wia?

* Dahme sewese Randy en wiahda pilipilo®?

Kasalehda mehn sansaro en PMP ong serihko.

* la mwomwen pilada me pwung eh sewese eden Randy en mwahu?

lang serihkan koulki de wadek ni ngihl laud lepin lokaia “Pilada Ahl Pwung
[Choose the Right Way].”



Koasoakoasoaipene

Koasoakoasoaipene
en Kilel

Padahk 1

Sises Krais Ketin Kupwuriki | en Pilada me Pwung

Kawehwehiong serihkan me mie ahd ieu me komwi medemedewe. lei

eden aramaso me kupwuriki irail en pilada me pwung. Kihong serihkan en
kasawihada ihs me komw lemeleme ni ansou me komw kihong irail soangen
mehn sauwas me duwehte—

1. E ketin poakohng kitail.
2. E ketin padahkihong kitailehr duwen atail pahn pilada me pwung.

Ndahiong serihkan me aramas me komwi medemedewehu iei Sises Krais.

E ketin padahkihong kitail en pilada me pwung ansou koaros. E pil ketin
padahkihong kitailehr en pepdaisla duwehte mwohmw me e wiahier ni e ketin
pepdaislahro.

* Dahme kumwail tamataman duwen sapwellimen Sises pepdaiso?

Kasalehda kilel 3-1, Sohn Sounpepdais Pepdaisi Sises. Wadek elep en pali
keieu en Madiu 3:16 ni ngihl laud, imwikihla mwurin lepin lokaia sang nan pihlo.
Kawehwe me Sises pepdaislahr sang ni kaduhdi, wehwehki me e ketidihla
pahn pihlo.

* la mwomwen en Sahm Nanleng oh Sises ketin kupwuriki kumwail en
pepdaisla? (Sang ni kaduhdi, duwehte me Sises ketin wiahiero.)

Idek rehn serihkan arail sounpar. Kasalehda me ni ansou me serihkan irail
lellehr sounpar waluh, irail pahn kakehr en pepdaisla. Irail me pahn pein
pwukoahki pein arail pilipil kan. Sang ni pepdaisla oh peikihong kosonned
akan, irail pahn kin pilada me pwung.

* Dahme kahrehda e kesempwal en pepdaisla?
* la mwomwen pepdaisla eh kasalehda me kumwail piladahr ahl pwung?

Kawehwe me ni arail pilada me irail pahn pepdaisla, irail kin pilada pwe irail
en wiahla towehkan en Mwomwohdiso en Sises Krais oh irail alehier mwareo.
Re inoukihda me adarailko en wia weliepen ih. Irail inoukihda me irail pahn
songen duwehla ih oh pahn wia mehkan me pwung. Sewese serihkan en
wehwehkihla me sang ni pilada me pwung, irail pahn nsenamwahuki adarail
kan oh pahn wauneki mwaren Sises Krais oh eden sapwellime mwomwohdiso.

Kadehde en Wia omwi kadehde ong serihkan duwen kesempwal en ansou koaros pilada

sounpadahk me pwung.

Koul oh ring Sewese serihkan koulki en pwihn koulo, “Pilada Ahl Pwung [Choose the Right
Way].” Eri kihla ehu ring en PMP ong emen emen serihkan me saikinte ale ehu
sang ni pahr akan mwowe.

Luke emen seri en kihda kapakap en ritingada.
Mwekid
Kapatapat Akan Pilada sang rehn mwekid pwukat me pahn keieu doadoahk mwahu ong noumwi

serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuh!” nan “Sawas Akan ong Soundapahk.”

1. Luke emen emen seri en koasoaiahda ansou ieu me e piladahr me pwungo
oh kawehwehda duwen oh pepehm mwurin ah wiahier pilipilo.



2. Kihong emen emen serihkan en kalorih ehu koapi en mehn sansaro en PMP
me sansal ni tepin pwuken kaweid wet.

3. Kihong serihkan en mahleniada kilel akan ong ni mehkan me re kak pilada
me pwung.

4. Kihong serihkan en mwomwehda me irail wiewia doadoahk en rahn akan me
pahpa oh nohno kin kihong irail oh kawehwe duwen met iei pilada me
pwung.

Kahrepe

Pwehn sewese emen emen serihkan en wehwehkihla me Sahm Nanleng ketin
likih irail en wiahda pilipil pwung kan.

Kaunopada

1. Onopiki Abraham 3:22-28.

2. Wiahda ehu metel [badge] ong emen emen serihkan oh ehu ong pein komwi
nin duwen eh sansal:

Nan pwungen noumw metel [badge], ntingihdi lepin nting PMP.

3. Kaunopada en padahngki keriau en ire tikitik en “Pilada Ahl Pwung
[Choose the Right Way]” (Children’s Songbook, p. 160); lepin lokaiahkan
me mihmi ni imwilahn pwuken kaweid wet.”

4. Dipwisou kan me anahn:
a. Ehu kureiong [crayon] de pinsel ong emen emen seri.
b. Ehu pihn de ehu lepin deip ong ni ehu badge.
c. Mehn sansaro en PMP me ni mi tepin pwuken kaweid.
d. Sohk, plakpwoht, oh ireiser (de ekei mehn nting powe).
e. Kilel 3-2, Sahm Nanleng Ketikihong Kitailehr Sapwellime Pilahn.

5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Luke emen seri en kihda kapakap en ritingada.

Tehk sapahlih iang serhkan ma komwi kangoangehkin irail en wia mehkot nan
wihk wet.



Kitail lei Serien Nahnmwarki Lapalap
Mwekid en tetehk Koasoaiahda soai wet duwen sapwellimen nahnmwarki lapalap pwutak emen:

Mie nahnmwarki men me sapwellime pwutako, poaroapoardi oh wisiklahng
wasa dohsang tehnpasehu.

Aramas akan me koledier pwutako oh idingohng ih en wia me sapwung. Irail
songen padahkihong en lemeiong aramas akan limwah. Irail kin doadoahngki
lokaia suwed. Irail idingohng ih en likamw, kawai, oh pirap. Irail pil idingohng
ih en alehda mwenge oh nim me sohte mwahu ong ah roson en paliwar.
Ahpw sohte pak ehu me sapwellimen nahnmwarki pwutak menet wia me
suwed pwukat. Eri, mwurin sounpwong weneu en tiahk suwed ong ih, irail

me koledi ih ahpw idek, “Dahme ke sohte wiahki dahme se men ken wia?”

E sapeng, “I sohte kak wia dahme kumwail peki, pwehki ngehi sapwellimen
nahnmwarki men, oh semeio ketin padahkihong ie en wia dahme pwung.
| ipwidier pwehn wiahla emen nahnmwarki.”

Koasoakoasoaipene Kawehwe me sapwellimen nahnmwarkio ese me ih iei sapwellimen nahnmwarki
oh e kasik me e pahn pein wiahla nahnmwarki men ni ansou me e pahn keirda.

Padahkihong serihkan me sapwellimen nahnmwarki serihmen mihmi nan
perehn kasukuhl rahnwet.

Ngihs Peki rehn serihkan en rong ngihs wet pwehn diarada ihs me sapwellimen
nahnmwarki lapalapo serio. Wadek de sewese emen serio en wadek ngihs
[poem] wet:

“Ngehi serien ipwin pohn warawar emen”

Semei iei Nahnmwarki en nanleng oh sampabh.

Ngeni ipwidi nan mwohl ileilei.

Seri koampoake, sapwellimen nahnmwarki men ngehi”

(Anna Johnson, “I Am a Child of Royal Birth,” Children’s Friend,
Oct. 1959. p. 29).

* |hs me seri ipwin pohn warawar? (Emen emen kitail.)
* |hs me nahnmwarkio? (Sahm Nanleng.)

Sewese serihkan en wehwehkihla me emen emen irail akan nan pwihno iei
sapwellimen nahnmwarki men. Kitail koaros serien nahnmwarki me keieu
lapalap sang nahnmwarki koaros, Sahm Nanleng me kin ketin loalloale kitail,
e ketin kupwuriki kitail en wiahda dahme pwung, duwehte me sapwellimen
nahnmwarki wiahiero.

Sahm Nanleng Ketin Likih Kitail
Mwekid en nan Ntingihdi lepin lokaia /ikih nan plakpwohto.
Plakpwoht + la wehwehn fikih?
Mweidohng serihkan en sapeng.
Soai * Kumwail iangehr mih nan wasa me inenen rotorot?
Koasoaiahda soai wet:

Ni ansou me Susan sounpar duwau, eh pahpao wahla ih en kilang nan
pwoahr loal ehu ni imwarailo. Ni ansou me ira pidolongalahng loalle, Susan



Koasoakoasoaipene

Kilel

Padahk 2

masepwehkada pwehki e inenen rotorot oh ehu soahng. Eh pahpao sewese

ih kihsang eh masak sang ni eh alehda peh oh koasoaiong ih ni ara alu nan
pwoahro. E padahkihong ih en dehmada keilen en pwoahro oh dehmiki pehkan
pohn pwehl me sohte pahrek.

Ira wawai kohkohlong nan pwoahr me rotoroto. Susan masapwekdahr oh e kin
men pwurehr ekei ansou, ahpw eh pahpao ansou koaros kin karanih ih oh kin
kangoangehkin ih nantinla mwowe.

Me mwadang Susan eh kilangada marain ieu mwowe. lei me mihmi ni imwin
pwoaro. Ni solahr masak, e kahk mwadang kolahng ni imwin pwoahro oh
pohnmwahsokinda dahme e wiahier. E pahpao sirei. Eri eh pahpao idek ma
e leme e kak kelehpw pwurala nan pwoahro. Susan ekis masakada ong ni
madamadau wet ahpw e men kohla. En Susan pahpa kasalehda me e pahn
sohte apwal nan pwoaro oh eh koapwoaroapwoariki laud me Susan kak
kelehpw. E pil kamehlelehiong me e pahn awiawi apali pwoaro.

Susan pwuralahng nan pwoahro ni kahk keneinei, pehkan kin wia dedehm dihd
akan oh nehkan pwehlo, duwehte me eh pahpao padahkihong ih. Susan ahneki
pepehm en mwekid kapw ieu ni eh kawakawai kohkohla karanih apali pwoaro.
E inenen perenda ni ansou me kohsang ni imwin pwoahro ong nan marain oh
kolahng nan pehn eh pahpao me wia awiawi ih.

Padahkihong serihkan me duwehte en Susan pahpao ah padahkihong ih
duwen diarada ahlo nan pwoahro, Sahm Nanleng ketin padahkihong kitail
duwen atail en diar atail ahlo sang nan atail mour oh pwurala reh. Ni en Susan
pahpao pwurehng kadarala ih nan pwoahro kelepw, e likih me e pahn dedehm
seli dihd akan oh pwehlo pwehn diarada eh ahlo me kohla likih. Samatail
Nanleng ketin likih kitail en wiahda pilipil pwung kan pwe kitail en kak diarada
atail ahlen pwurala reh. E ketin awiawi kitail en pwurala reh.

* la wasa kitail kin mihmi ie mwohn atail kodohng sampah? (Kitail kin mihmi
rehn Samatail Nanleng; kilang Abraham 3:22-23.)

Kawehwe me kitail kin poakohng Sahm Nanleng, oh kitail ese me e kin ketin
poakohng kitail. Kitail kin peren wasao. Sahm Nanleng ketin padahkihong kitail
me e ketin kupwuriki kitail en duwehla ih oh me mie sapwellime pilahn ehu me
pahn sewese Kitail en lellohng ire wet.

Kasalehda kilel 3-2, Sahm Nanleng Ketikihong Kitailehr Sapwellime Pilahn,
oh kasalehda me Sises ketin iang kitail ketiket wasao. Kitail koaros kin mihmi
wasao.

Sapwellimen Sahm Nanleng pilahno iangahki kepikipikdahn ehu sampah ong
kitail. Pohn sampah kitail pahn esehla nan pwungen me pwung oh sapwung oh
pilada ong pein kitail dahme kitail pahn wia. Sahm Nanleng mwahngih me kitail
pahn wiahda sapwung kan. Ahpw e pahn ketikihdo Sises Krais pwehn sewese
kitail powe iraildi. (Kilang Abraham 3:24-27.)

Kawehwe me Sahm Nanleng ketin piladahr Sises en ketin sewese kitail pwehki
e kin ketin peik oh kupwuriki en idawehn sapwellimen Sahm Nanleng pilahno.
Sahm Nanleng pil ketin pilada ih en wiahda sampah ong kitail.

Mie emen riatail me adaniki Lusiper. E mwahuki kitail en idawehn ih ahpw
kaidehn Sahm Nanleng. Ahpw idawehn Lusiper sohte pahn mwahu ong kitail.
Sahm Nanleng ketin mwahngkiher oh ketin piladahr Sises en wia sapwellime
pilahno. E wiahiong Lusiper en lingeringer laud. (Kilang Abraham 3:27-28.)

* Dahme Lusiper wiahier? (E kawikala lamalam en aramas tohto en idawehn ih
ahpw kaidehn Sahm Nanleng.)

* |hs me kitail piladahr pwe kitail en idawehn? (Sahm Nanleng oh Sises.
Kawehwe me irail akante me pilada pwehn idawehn Sahm Nanleng oh Sises
me alehda paliwar. Irail akan me piladahr rehn idawehn Lusiper sohte alehda
paliwar.)

» Dahme wiawihongehr Lusiper? (Ih me lekidekla sang nanleng oh ede iei
Sedan de tepil. E kin songen kasongosong kitail en wiahda sapwung.
Kawehwe me e kin songosongte kitail en idawehn ih ahpw kaidehn Sahm
Nanleng oh Sises, duwehte ni ansou me kitail koaros mihmi rehn Sahm
Nanleng.)

Padahkihong serihkan me pilada en idawehn Sahm Nanleng oh Sises iei pilipil
pwungo oh me Sahm Nanleng oh Sises Krais ketin kupwuriki atail pilipil. Sahm
Nanleng ketin kupwuriki kitail en pilada pwehn idawehn sapwellime pilahno pwe
kitail en kak pwurala oh mihla reh.

Kitail Kak Idawehn Sapwellimen Sahm Nanleng Pilahno sang ni Pilada
me Pwung

Kawehwe ong serihkan me mie ahl tohto ong pilada me pwung rahn koaros.
Sewese irail en mwadongki mwadong “Dahme Sahm Nanleng Pahn Ketin
Kupwuriki | en Wia?”

Kihong emen emen seri ansou en sapeng peidek pwukat. Kapatahiong peidek
kan ma anahnepe mie pwe emen emen seri en ahneki ansou mwahu en pilada
dahme e pahn wia. Wiahda peidek kan en konehng ong noumwi pwihno.

1. Dahme Sahm Nanleng pahn ketin kupwuriki | en wia ma ehu pwohngo |
inenen pwangadahr pwe | men meirehr oh sohte kapakap?

2. Dahme Sahm Nanleng pahn ketin kupwuriki | en wia ma | inoukihongehr ahi
nohno me | pahn sewese ih, ahpw kompoakepahio kohdo oh peki sen uhd
mwadong?

3. Dahme Sahm Nanleng pahn ketin kupwuriki | en wia ma | diarada mehkot
en emen tohrohr?

4. Dahme Sahm Nanleng pahn ketin kupwuriki | en wia ma | sapwungala
kauwehla nein kompoakepahio mehn mwadong me keieu mwahuo?

5. Dahme Sahm Nanleng pahn ketin kupwuriki | en wia ma | inoukihong ei
nohno me | pahn lel ni ihmw ni ansou ieu?

Padahkihong serihkan me ire tikitik keriau en “Pilada Ahl Pwung” kawehwe me
ekei ahl akan me kitail en kak pilada me pwung oh kasalehda me kitail warohng
sapwellimen Sahm Nanleng likilik rehtail. Kihong irail en karonge ni omwi en
kapwurehiong lepin lokaiahkan en ire tikitik keriau.”

* Dahme koulo padahkihong kitail me kitail kak wia pwehn pilada me pwungo?
(Kapakap, ahneki pwoson, koluhla, oh peik.)

Ntingihdi lepin lokaia pwukat nan plakpwohto. Ong seri pwulopwul akan,
ndahda laud lepin lokaiahkan oh irail en iang komwi kapwukapwurehiong.
ldek dahme wehwehn lepin lokaia pwukat rehn serihkan. Kihong kalaudepen
arail madamadau ma anahnepe mie:

1. Kapakap wehwehki koasoai ong Sahm Nanleng. Kalahngan kihong ih
sapwellime kapai kan ong kumwail, oh peki ih en ketin sewese kumwalil
en pilada me pwung.

2. Ahneki pwoson wehwehki kamehlele me Sahm Nanleng oh Sises Krais ketin
poakohng kumwail oh pahn ketin sewese kumwail.

3. Koluhla iei en ahneki pepehm en poakehla mehkot me komw wiadahr
sapwung. Peki Sahm Nanleng en ketin mahkikihong komwi, oh en dehr
pwurehng wia.

4. Peikihong wehwehki wiahda dahme Sahm Nanleng ketin kupwuriki kitail
en wia.

* Dahme koulo koasoaia pahn wiawi ma kitail momourki padahngkan en
Sises? (Kitail pahn peren.)

Sewese serihkan en esehla lepin lokaiahkan sang ni kapwukapwurehieng irail
pahn pak kei. Eri iang serihko koulki koulo. Komw pahn men irisala lepin
lokaiahkan nan plakpwohto ni ansou me serihkan kin esei iraila.

Oaralap

Kihong emen emen seri ehu doaropwe metel [badge] oh ehu kureiong de
pinsel ma irail kak ntingki. Wadek laud lepin lokaia “Semei Nanleng Ketin Likih
le en [My Heavenly Father Trusts Me to]—.”

* Dahme Sahm Nanleng kin ketin likih kitail en wia? (Pilada me pwung.)

Sewese serihkan en wehwehki me irail sounpar waluh, irail kak pilada irail on
pepdaisla pwehki irail mah itarohng ese pwung sang sapwung. Sahm Nanleng
ketin likih irail en pilada me pwung.

Kasalehiong serihkan mehn sansaro en PMP me dierek ni tepin pwuken kaweid
wet. Komw pahn men katamankihong irail duwen mesen nting PMP pohn neirail
ring kan.

Kihong emen seri laud en ntingiada mesen nting kan me wia wehwehn “Pilada
me Pwungo.” Mweidohng serihkan en kilang noumwi metel ki mesen nting kan
nan werenge. Kihong irail en pein ntingihdi mesen nting kan pohn neirail metel
akan ma re kak oh sewese irail en katengehdi metel akan pohn arail likou akan.”

Kadehde Kadehde me seri koaros nan pwihno serien Sahm Nanleng. E ketin kehlail sang
sohte lipilipil nahnmwarki pohn sampah. Sahm Nanleng kin ketin likih emen
emen irail en kin wiahda dahme pwung pwe irail en kak pwuralahng mihla reh.
Kaweidki me seri me pahn kihda kapakap en ritingidi en kalahngan kihong
Sahm Nanleng limpoako me kin ketin likih kitail en kin wiahda pwung.

Mwekid

Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Ndahiong serihkan me re pahn kohieisang nan pereo mahs, ahpw mwohn
omwi pahn wia, komw pahn mwengininginkihong ekei iren kaweid akan nan
salengen emen emen serihkan. Mweidohng serihkan en ese me iren kaweid

pwukat wiahiong Sahm Nanleng en perenda. Ndahiong irail me ma irail pahn
kin anahne komwi, komw pahn kin karanihte irail. Kawehwe me komwi pahn
peren ma irail pahn idawehn omwi kaweid akan.

Mwenginginkihong kaweid ohte ong emen emen serihkan, “Kihpene pehmw
kan, kihpene mesemw kan, oh medewe duwen Sahm Nanleng oh Sises
Krais.”

Kohsang nan pereo oh kesihnenda ni wenihmwo. Mihmihte wasao seken
ekei. Ni omwi pwurehng pidolong nan pereo, kalahngan kihong serihkan
me idawehn omwi kaweid akan. Kawehwe me Sahm Nanleng oh Sises
ketikihong kitail kaweid akan, oh re ketin kupwuriki kitail en idawehn irail.
Ma kitail wia, kitail pahn pwurala rehra ehu rahn ni sohte per.”

. Kihong emen emen seri en mahlenih oh kalorih ehu kilel en mehkot me irail

kak wia pwehn idawehn sapwellimen Sahm Nanleng pilahno.



Kosonned Akan kin Sewesei Padahi
Kitail en Pilada me Pwung 3

Kahrepe

Pwehn sewese emen emen serihkan en wehwehkihla me Sahm Nanleng
ketikihong kitail kosonned akan pwehn sewese kitail en wiahda pilipil pwung kan.

Kaunopada

1. Kapakap ni onopiki Mosiah 2:22.

2. Wiahda ehu koapi en doaropwehn nehkpeseng “Kosonned en Sain en
Ahl Akan [Commandment Road Signs]” on emen emen seri (ntingidi ni
imwilahn padahko). Wiahda ehu koapi tohrohr oh kihong pohn cardboard.
Wadek iren pwuhk sarawihkan me kohdi nan doaropwe nehkpeseng kan
oh kaunopadahng kawehwe lepin lokaia apwal akan me mihmi loalle.)

3. Wiahda ehu rompen dipwisou kesempwal [treasure hunt] me mengei me kin
mweidohng serihkan en idawehn mehn kapehse, sain, de kisehn doaropwe
tikitik me kin idilahng ahl en ehu treasure. Dipswisou kesempwal ehu pahn
kak koapi en Pwuken Mormon, kilel ehu, de ring en PMP.

4. Kaunopadahng koulki “Pilada Ahl Pwung [Choose the Right Way]”
(Children’s Songbook, p. 160); lepin lokaiahkan mihmi ni imwilahn
pwuken kaweid wet. Pil kaunopadahng koulki “Nekid Kosonned
[Keep the Commandments]” (Children’s Songbook, p. 146).)”

5. Dipwisou kan me anahn:

a. Ehu koapi en Pwuken Mormon ong emen emen serihkan me kak wadek.
Mweidohng serihkan en nan omw pwihn me kak wadek en sawas nan
padahk wet.

b. Plakpwoht, sohk, oh ireiser (de mehn nting powe teikan).

c. Kilel 3-3, Mour Mwohn Sampabh, kilel 3-4, Pwutak Emen oh Nah Mpwei
en Saker.

6. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Kasaladahn
sounpadahk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Kosonned Akan kin Sewese Kitail en Pilada me Pwung

Mweidohng serihko en diarada me dipwisou kesempwalo sang ni doadoahngki
mehn kaweid akan me komwi kaunopadahro.

Wiahiong serihkan en kin lemehiong me komwi kadar iraila en alehda ekei
doaropwe kesempwal akan pwehn wadohng rehmw. Kawehwe me aramaso
mihmi wasa doh oh me sohte emen kak iang serihkan kohla pwehn sewese
irail diar ahlo.

11

* Dahme pahn sewese kumwail en diar ahlen kolahng ni ihmwo?

* Ma ahlo kilekilelki sain akan, me kak kasalehiong kumwail ahlo? Padahkihong
serihko me ni ansou me Sahm Nanleng ketikindo kitail sampah, e ketin
poaronehdo kitail ong ni seiloak mwotomwot ieu. E ketin kupwuriki kitail
en diarada atail ahl en pwurala reh.

Kasalehda kilel 3-3, Mour Mwohn Sampah, ong pwihno.
* la wasa kitail kin mihmi mwohn atail ipwidi? (Rehn Sahm Nanleng.)
* Dahme kahrehda kitail kohkihdo sampah sang rehn Sahm Nanleng?

Kawehwe ong serihkan me kitail kohsangehr rehn Sahm Nanleng pwe kitail en
alehda paliwar akan, ahneki pepehm akan, oh esehla diarada me pwungo.

Kawehwe me ni ansou me Sahm Nanleng ketin pilahnedahr me kitail en
mweselasang ih oh mihla pohn sampah wet, e ketin kupwuriki kitail koaros en
pwurala oh pwurehng mihla reh. E ketin mwahngih me kitail uhdahn pahn kin
wiahda pilipil pwung pwehn pwurala reh oh me pilada pwung pahn kihong kitail
en peren.

E ketikihong kitailehr kosonned akan pwehn sewesei kitail wiahda pilipil
pwung kan.

* Dahnge kosonned akan? (Mehkan me Sahm Nanleng ketin mahsanihong
kitail en wia.)

* lahnge ekei kosonned akan?

Kawehwe me kosonned akan kin duwehte sain en ahl akan mehn sewesei kitail
en diar atail ahlo. Re kin kasalehiong kitail ahl me pwungo me kitail en idawehn
pwehn pwurala rehn Sahm Nanleng.

Koulki de ndahda lepin lokaiahkan en “Nekid Kosonned [Keep the
Commandments]”:

Nekid kosonned, Nekid kosonned!

lei ih wasan ruk iei; wasahn meleilei.
Ketkihdo kapai; Ketkihdo kapai.
Mahsen en soukohp: Nekid kosonned.
lei wasahn ruk oh meleilei.

Kasalehda chart en “Kosonned en Sain en Ahl Akan” me komwi kaunopadahr.
Ni mwotomwot wadek oh koasoaia duwen ehu ehu kilel akan oh iren pwuhk
sarawihkan ni ehu ehu sain en ahl akan. Kawehwe me komwi pahn kawehwe
irair ieu oh serihkan pahn pilada mehnia kosonned en ni sain en ahlo me pahn
sewese irail pilada me pwung. Kawehwe lokaiahkan koaros me apwal ong
serihkan en wehwehki. Mweidohng serihkan en ahneki ansou en idiada
kosonned teikan me kasalehda ahl pwungo.

Met iei irair ekei me kodahr:

1. Ke kohkohla ni imwomwo sang ni imwen ahmw perieno ni ansou me emen
ahmw perien kan kilang uhkada. E peki renmw en kohdo mwadong ni
imwehu. Ahpw ahmw nohno dene ken inenla ni ihmwo, oh ke inoukidahr
me ke pahn wia. Ahpw ahmw perieno padahkihong uhk me e shote pahn
wia mehkot ma ke ekis pwandala. Kosonned dahieu me pahn seweseiuk
en pilada me pwung?

2. Ke kin koadoahke mwohni pwehn pwainda ehu mpwei sang ni wia doadoahk
tohrohr akan ong ahmw nohno oh pahpa. Sidohwa ehu me mpweio kin mihie
pweitikitikla, ahpw pil saikinte itar noumw mwohni ihte ma ke pahn kihsang ni
ahmw meiroang en eisek kis ehu [daiding]. Mehnia kosonned me pahn
seweseiuk pilada me pwung?

3. E pwandehr oh ahmw peneinei ahpwtehn pwurodo ni ihmwo. Ke pwangadahr
oh men kohla meir. Eri ke tamanda me ahmw peneinei manokelahr rehn
kapakap mwohn koaros kohla meir. Kosonned dahieu me pahn seweseiuk
pilada me pwung?

4. Ahmw perien me keieu mwahu lukei iukalahng kasdo Rahn Sarawi. Ke kin
men kilangete kasdo wet ansou werei? Kosonned dahieu pahn seweseiuk
pilada me pwung?

5. Ke wia mwadomwadong ong rehn ahmw perien kan. Pwutak emen me kin
likwerihkin uhk ahd ekei kodohr oh pil men iang mwadong. Kosonned dahieu
pahn seweseiuk pilada me pwung?

6. Ke kin iang ahmw perien akan oh ekei irail men waiukala en kang ekis sakau
me emen irail wahdo sang ni imweo. Ahmw pahpa oh nohno padhakihong
uhk me kang sakau me sapwung. Kosonned dahieu me pahn seweseiuk
pilada me pwung?

Kapinga en serihkan ar pasapeng mwahu kan.

Ni Atail kin Pilada me Pwung, Kitail kin Ahneki Pepehm Mwahu
Padahkihong serihkan me pilada me pwung kak kihong irail pepehm mwahu.

Tehk sapahlih irair pwukat sang ni katohtohla omwi idek peidek kan. Ni
karasepe, peidek pwukat koaros oh koasoakoasoaipene kan me kak kohsang
irair riau me pwarada keieu.

1. la duwen pahn omw pepehm ma ke kohla ni imwomwo nin duwen omw
nohno peki rehmw ahpw ke sohte kohla mwadong ong ahmw perieno?

Ke pahn ele ahniki peren. Ahpw ni ansou me ke wia mwadomwadong,
mwein ke pahn ele nsensuwed sang ni kauwehla ahmw inou ong ahmw
nohno. Mendahte ma e apwal en pilada oh en wia dahme Sises Krais ketin
kupwuriki ken wia, ma ke wiahte, ke pahn ahneki pepehm mwahu loalle.
Ke pahn nsenamwahuki pilipil me ke wiadahr.

2. la duwen pahn omw madamadau ong omw pepehm ma ke pahn pwainkihda
mpwei kapw ieu sang nan noumw mwohni en meiroang en eisek kis ehu
[daiding]? Ke pahn peren ni ahmw pahn mwadongki mpweio?

Ke pahn peren mwadong ong ahmw perien kan, ahpw ke sohte pahn peren
pwe ke sohte pilada ken pwain ahmw daiding nin duwen me Sahm Nanleng
ketin mahsaniher.

Tehk sapahlih ire teikan sangete ni ahl wet. Kakehlaka me pepehm mwahu me
mihmi loallen serihkan ni ansou me re peikihong kosonned en Kauno—ni
mehlel ni ansou me kin mwomwen apwal en wiahda. Kawehwe me pepehm
mwahu iei Ngehn Sarawio me ketin padahkihong irailehr me Sahm Nanleng
ketin kupwuriki arail wiewia kan.

Kataman ong serihkan me pepehm me re ahneki ni ansou me re wiahda pilipil
sapwung. E pahn pepehm en nsensuwed oh sohte katepe ieu. Pepehm wet pil
kak Ngehn Sarawi me ketin padahkihong kitail en koluhla oh wiahda pilipil
pwungo.

Kasalehda kilel 3-4, Pwutak Emen oh Nah Mpwei en Saker.

Kihong serihkan en rong soaio pwehn kilang duwen pilada me pwung me Julio
pehmehr:

Ni rien en Julio nohno Maria kihong ih mpwei en sakero, e sohte kak kamehlele
me nahier mpweio. E ese me eh nohno Maria sohte naineki mwohni laud. Ahpw
Julio esehier me e pahn nsensuwedla ma e sohte pahn alehda mpweio.

“Kalahngan en komwi,” e koasoaia ni ngil tikitik. “Ahpw dahme ke kihdohki rehi?”

“Pwehki ke kin sewese ie laud,” Maria koasoaia. “Ke kin wia ilek kan ong ie oh
kin sewese ie kamwakelada likin imwei. Ihte me | peki ken kin tamataman
dahme kahrehda noumw. Met kohla mwadong.”

Ni en Julio ah kin kikim mpweio kohla nan ahlo, e kin medewe, duwen dahme
ah nohno Maria koasoaio. “Tamataman dahme kahrehda noumwiki,” Maria nda.

‘Julio kin mwahuki mwadong en saker, e kin mwahu. Ehu rahno e
koapwoaroapwoariki me e pahn iang mwadong nan pwihn en Brazil. Nohno,
Maria ese mwo, e lemehda. Mwein ih kahrepeo me e kihong kin ie mpweio.

Sohte pwand, Antonio kodohng mwadong ong Julio. Sohte werei, ekei pwutak
kan iangalahr ira, oh sohte pwand irail itarehr en tapihada ehu mwadong en
saker.

Julio kilangadahr emen pwutak me tikitik sang ih kilekilang mwadong en saker
sang nan ahlo. “Oh, soh,” Antonio mwenginginlahng Julio. “Paulo kohkohdo.
Dehr mweidohng ih en mwadong! E kin ansou koaros kauwehla mwadong.
Kitail pahn luhs ma e pahn iang mwadong!”

Mehlel Pohlo sohte wia sounmwadong mwahu men. Ahpw € ese ia uwen en
Pohlo men mwadong.

‘I kak iang mwadong?” Pohlo idek ni koapwoaroapwoar.
* Dahme ke pahn koasoaia?

Julio sohte sapeng ansouohte. E ikintangih seken ehu en Nohno Maria
wenihmw toko, oh kak kilang Maria kilekilang ih. E mwomwen katapaniki dahme
pahn en Julio eh pasenge.

“Tamataman dahme kahrehda noumw.” E lokaiahko kodohng nan moangen
Julio. E pil ehu ikintangih eh Nohno Maria. E ehukihong eh ansou oh kak kan
en sewese ih, oh e leme ma Maria songosong en ndahiong ih en ehu ong
aramas akan.”

Julio sohpeisang ah Nohno Maria ong Paulo oh nda, “Ei, ke kak iang
mwadong.” Eri e nda, “Antonio iet emen sounmwadong mwahu, e pahn
seweseiuk, esehla mwahu mwadong.”

Antonio kilenglahng Julio oh sirei. “Ehng, | pahn perenkihda. Kiht koaros pahn
padahkihong uhk en wiahla sounmwadong en saker kaselel men.” E ahpw
ndahiong Paulo. “Kiht koaros pahn pereniki seweseiuk en esehla.”



Koasoakoasoaipene

Mehn sansar oh
ring en PMP

Doaropwehn
nehkpeseng oh
koasoakoasoaipene

Padahk 3

Pwutak kan koaros pil pwurehng mwadong. Julio sohpeidalahng en Maria
wenihmw toko. E wia sinsirei. Eri Julio esehier dahme kahrehda eh nohno
Maria kihong ih mpwei en saker kapwo. (Adapted sang Sherrie Johnson,
“The Soccer Ball,” Friend, June 1973, pp. 10-12.)

* la mwomwen en Julio pepehm mwurin e piladahr me e pahn ehukihong
mehteikan? (E ahniki pepehm en peren oh loalle mwahu.)

* Dahme pahn kak wiawi ma e sohte ehu ong mehteikan? (E pahn kak
nsensuwedeki eh kapwurehla Paulo; Paulo pahn pil nsensuwed.)

 Julio wia dahme Sahm Nanleng oh Sises Krais ketin kupwuriki en wia’?

Kawehwe me kitail pahn wiahda pilipil tohto nan atail mour. Pilipil pwukat pahn
kihong kitail pepehm mwahu de suwed. Pilada pwehn peikihong kosonned
akan pahn ansou koaros kihong kitail pepehm mwahu.

Oaralap

Kasalehiong serihko mehn sansar en PMP. Katamankihong irail me ring en PMP
kak sewese irail en tamataman pilada me pwungo.

Kihong emen emen serihkan ehu koapi en “Kosonned en Sain en Ahl Akan.”
Wadek pene kosonned akan me kairekdi pohn sain akan en ahlo. (Ong seri
tikitik kan, kawehwe sain akan oh wehweperail.)

Padahkihong serihkan me wiahda pilipil pwung kan kaidehn ansou koaros
mengei oh me mie ansou kitail kak wiahda me sapwungo. Sapwellimen Sahm
Nanleng kosonned akan kak sewese kitail diarada ahl pwungo en kohla oh
kihong kitail pepehm mwahu pwe kitail en kin esehki me kitail kin wiewia pilipil
pwung. Re pahn kin sewese kitail pwurela rehn Sahm Nanleng. Kitail pahn kin
perenkihda atail pilipil akan ma kitail pilada me pwung.

Kaweidki me serihkan en wahla neirail doaropwe ni imwarail oh wadekohng
arail pahpa oh nohno kan iren pwuhk sarawihkan en nan Pwuken Mormon.
Irail pahn men kolokol neirail doaropweo pwehn katamanikin irail ekei
kosonned akan.

Kadehde en Wia omwi kadehde en duwen kesempwal en wadek Pwuken Mormon. Onopiki
sounpadahk Pwuken Mormon pahn sewese serihkan ansou koaros en pilada me pwung.
Koul lang serihkan koulki “Pilada Ahl Pwung [Choose the Right Way].”
Luke emen serihkan en kihda kapakap en ritingidi oh kapingkihong Sahm
Nanleng pwehki ah ketikihong kitail kosonned akan pwehn sewese kitail en
wiahda pilipil pwung kan.
Mwekid
Kapatapat Akan Pilada sang rehn mwekid pwukat me pahn keieu doadoahk mwahu ong noumwi

serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Pirehdi dereht, sahl en keseng, de sahl nanpwungen dipwisou riau nan omwi
pereo (wenihmwo oh sehr ehu nan pereo, ni karasepe). Mweidohng serihkan
en ahniki ansou en alen kotehla pereo ni arail kin kihpene meserail. Komw
pahn kak kihong arail kisakis ong emen emen serihkan me lellahng imwin

sahlo. Kawehwe me duwehtehte en sahlet kin kahluwa en kotehla pereo,
kosonned akan pil kin kahluwa kitail en pwurelahng Sahm Nanleng.

. Ni mwotomwot koasoaiahda soai en Lehi auramano me ntingdi nan 1 Nephi

8-11 (kilang ni mehlel 1 Nephi 8:9-30; 11:1-25). Kawehwe me lepin meteo
wia weliepen mahsen en Koht. Kawehwe me tukehn komouro wia weliepen
limpoak en Koht, oh koasoaia duwen sapwellimen Koht kosonned akan kin
sewese kitail en pehmada sapwellime limpoak.

. Kaunopada ehu tehn doaropwe me itarohng en pwaindi kilel 3-5, Adam

oh Ihp Kasukuhlih Neira Serihkan. Tipwahda pahrek doaropwe ong ni pali
duwau, oh deipihdi ehu ehu palihkan pwehn pwainla kilelo. Kawehwe me
dahme ekiekla pahn palien doaropwe kan iei iren kaweid kesempwal ehu.
Ehu ehu ansou kan me re kin ndahda ehu kosonned me re kak peikihong
pwehki arail nohno oh pahpa de emen aramas laud me padahkihong irailehr,
re kak kamwakid palien tehn doaropweo oh songen diarada iren kaweido.

Ni ansou me palihkan koaros kohsangehr, koasoaia duwen pahpa oh

nohno kan, sounpadahk kan, oh kaun teikan kak sewese serihkan en

esehla peikihong kosonned akan.



Kosonned en Sain en Ahl Akan

Peikihong Ahi Pahpa oh Nohno
(Mosiah 13:20)

QOO

O OO
QOO

Pwainla Meiroang
en Eisek Kis Ehu
[Daiding]

(3 Nephi 24:10)

Kapakap Kawawih Rahn
Ansou Koaros S.araW|.
(2 Nephi 32:9) (Mosiah 13:16)

Kadek ong
Mehteikan
(3 Nephi 12:44)




Padahk

4

En Joseph Smith
Wia Serihmen

Kahrepe

Pwehn kakehlalaka emen emen serihkan en idawehn karasepe mwahu en
Joseph Smith nan e wia towe mwahu men nan peneinei oh idawehn Sises.

Kaunopada

1. Kapakap ni onopiki Joseph Smith—History 1:1-12.

2. Kaunopada ehu tehn doaropwe me laud itarohng en perehla kilel en Joseph
Smith. Tipwahda doaropweo pwehn tohto, pwe en itar ong emen seri en
naineki ehu ong ni puzzleo. Koasoanehdi doaropwe me tipwahdahro pohn kilel
en Joseph Smith lao kilelo sohla sansal. (Ong seri mahkan, ntingihdi mehkot
me mehlel duwen Joseph Smith nantinsewen ehu ehu kisehn doaropweo.)

3. Kaunopada lepin lokaia (wordstrips) pwukat:

Peikihong

Papah

Limpoak

Wadek pwuhk sarawihkan

Kapakap

4. Kaunopada en koulki “Poakpene Nan Kousoan [Love at Home]”
(Hymns, nempe 294).

5. Kaunopada dipwisou pwukat:

a. Deip [tape].

b. Kilel 3-6, Soukohp Joseph Smith (62002; Kilel en Rongamwahuo 401);
kilel 3-7, Peneinei en Joseph Smith; Kilel 3-8, Joseph Smith Rapahki
Marain nan Pwuhk Sarawi (Kilel en Rongamwahuo 402); oh kilel 3-9
Sises me Krais (62572; Kilel en Rongamwahuo 240).

6. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Joseph Smith Ahneki Peneinei Mwahu Ehu

Kasalehiong serihkan kilel en Joseph Smith me kerirlao. Padahkihong irail me
kilelo me mi pahn doaropwe iei kilel en aramas emen me kin limpoak ong Sahm
Nanleng oh idawehn padahngkan en Sises Krais. Padahkihong serihkan ehu



Kilel oh soai

koasoai mehlel pwukat, oh peki emen seri en kamwakid ehu kisehn doaropwe
me e pwainla kilelo. Kapwurehiong doadoahk wet lao koaros kisehn doaropweo
kamwakid sangehr oh serihkan kilang iei kilel. (Ong pwihn en seri mahkan,
komw pahn ntingihdi koasoai mehlel pwukat nan tihnsewen kisehn doaropweo
kan oh kihong serihko en ahneki ansou en kamwakid ehu ehu kisehn
doaropweo oh wadek ni ngihl laud irehkan nan tihnsewehu.)

Me mehlel akan duwen Joseph Smith:

* Kin mwahuki mwadong kan.

* Nan pwoaren mese poh mei.

* E ipwidier ni 23 en December.

* Eden ah nohno Lucy.

* Tohn eh peneineio sohte kepwehpwe, ahpw irail kin peren.
* E kin doadoahk laud.

* Edeo kohsang ni eden eh pahpao.

* E kin mehlel.

* Tohnleng kin pwarohng ih.

* Eden eh pwoudo Emma.

* E wia ohl kehlail emen.

* Eri idek rehn serihkan:

* |hs met?

* Dahme kumwail pil ese duwen Joseph Smith?

Ma serihkan ahneki peidek kan me pid duwen Joseph Smith, koasoaia ni
mwotomwot. Kawehwe me ihs me wia tepin soukohp keieu oh President Keieu
en Mwomwohdiso en Sises Krais en Souleng en Imwin Rahn Akan. Ih iei
aramas emen me kin inenen kadek oh limpoak. Kasalehda me serihkan pahn
esehla laud duwen Joseph Smith sang ni ehu padahk ni ansou kohkohdo.

Kasalehiong serihkan kilel 3-7, Peneinei en Joseph Smith, oh koasoaiahiong
irail duwen en Joseph Smith eh wia serihmen:

Nan kilelo, Joseph Smith iei pwutak emen me mihmi ni palimaun nan seht

pwetepwet. Nan meseho me poh mei oh piten moangeo pohn pwehl. Tohto
rie pwutak oh serepein. Joseph wia pwutak peren men me kin men kouruhr,
mwadongki mpwei, poadoar, Kiris pohn ais, oh wia mwadong soangen kan.

Ni en Joseph pwulopwulo, ah peneinei kin wia sukuhl nan imwarailo pwehki
sohte sukuhl karanih wasao. Mwuri, Joseph oh rie ohl oh lih akan kolahr sukuhl,
iei wasa me re kalaudehla irail sukuhlki wadawad, nting, oh wahntuhke.

En Joseph peneineio kamwakeledahr kisehn sahpwo me re pwapwain oh
wiadahr ihmw tuhke ieu pali kapi en Palmyra, New York. Ihmw tuhkeo mie
wenihmw tok kilahs oh tohto wiawikidahr tuhke. Karakar me kin kohieng nan
perehkan kin kohsang wasahn kisiniei me wiawihkihda takai me mihmi wasahn
kuko. Peneinei en Smith kin kampwuliki marain sang ni ehu mehn ser me
kandehla kin mih loale me krihs kekeluwak kin kohieng loalle pwehki sohte lioal.
Irail padokedier wheat, kohn, pihns, oh flax. Lucy Smith oh nah serepein akan

kin doadoahngki flax pwehn wiahda likou linen. Ohl akan lopukidi tuhkehn
sapwarailo oh katohreiraila pwehn sohla wisekesek pwe irail en kin isikala oh
netikihnla mwalus akan ong ni wiahda sohpw. Peneinei en Smith kin wiahda sehr
tuhke oh kopwou kan. Lucy koasoaia me irail kak wiahda ihmw kansenamwahu
ieu mendahte ma e sohte laud ahpw e wiawihda ni “mwakelekel sang ni pein
arail doadoahk laud.” (Kilang Donald L. Enders, “A Snug Log House,” Ensign,
Aug. 1985, pp. 14-22 and Dale L, Berge, “Archaeological Work at the Smith
Log House,” Ensign, Aug. 1985, pp. 24-26.)

* la mwomwen imwomwo eh duwehte imwen Joseph Smith?
* la mwomwen imwomwo eh wekisang imwen Joseph Smith?

En Joseph pahpa kin wia soahng tohto pwe irail en momouriki, me iangahki wia
mwetuwel. Joseph doadoahk laud iangahki ah pahpao pwe rehn padok grain,
wahntuhke kan. Peneinei pil apwaliada kou, pwihk, oh malek ape. Irail wiahda
barrel, pekid, oh kepen nok akan. En Joseph eh nohno oh rie serepein akan

kin doadoahk laud ni arail kin kuk, kamwakel, deidei, apwalih serihkan, wiahda
cheese oh butter, oh apwalih nan wasahn kuk, mwetuwel, oh kihsang milik en
kou kan. Ehu pahro peneinei en Smith me Keieu ni wiahda maple syrup mwahu
nan kousapwo.

* Soangen doadoahk dahieu me ahmw peneinei kin wia pene?
* Dahme ke kak wia pwehn sewese ahmw peneineio?

Ni en Joseph Smith pwulopwulo, imwen wini oh wini me malaulau. Toahkte
kan kin kolahng ni imwen me soumwehu akan pwehn sewese irail.

Ni en Joseph Smith wia pwutak emen, e ahpw inenen soumwahudahr. Nehu ohla
laud oh umpwosda. E inenen kamedek. Medek en nehu suwedalahr ni ansou
me toahktehu pahn lekepeseng pwehn kamwakelehda wasa soumwahuo. Sohte
imwen wini karanih wasao, eri re uhdahn pahn koadoahke Joseph ni imweo.
Sohte kene de en Joseph wini mehn kauhdi medeko ni ansou me re koadoahke,
kahrehda e ahneki medek laud mehlel.

Soumwahuo pil pwurada, nehn Joseph duduwehte medek oh mpwosada.

Eri, toahkteo lemehda me neho sohte pahn mwahula; e lemedahr me e pahn
lupukasang neho pwe soumwahuo en dehr kohla ni paliware koaros oh
kemehla ih. Ehi, en Joseph eh peneineio inenen pwunodkidahr. E nohno
kapakapki me mehkot en wiawi pwehn doarehla neho. Eri e peki rehn toahkteo
en pil ehu kihsang wasa me soumwahulao. Toahkte pwungkier pekipeko.

Sohte wini en katokiedi medeko, toahkteo men Joseph en kang sakau pwehn
sewese ih ong eh medeko. Ahpw Joseph sohte men kang sakau. Toahkteo me
Joseph en pirapirdi ong ni pehto pwe en dehr kamwakid seli neho ni ansou me
koadoahkpe wiawio. Ahpw Joseph piladahr me re sohte pahn pirehdi ih. Ahpw,
e pilada me ah pahpao en koledi pehkan. Joseph peki rehn ah nohno en kohla
liki ni ansou me re pahn koadoahke ih pwe en dehr kilang. E ese me e pahn
apwal ong ih oh e sohte me kansensuwediala ih.

Nan erein ansou werei oh medek me re koadoahkehki ih, en Joseph pahpa kin
koledi ih teng. Ni ansou me nekier, Joseph eri luwetala oh pwang, ahpw
soumwahuo kohsangehr. Nehn Joseph sohte lopila.

* la mwomwen en Joseph Smith kasalehiong eh peneineio me e poakohng
irail? la mwomwen arail kasalehda arail limpoak ong ih?



Mwekid en lepin
lokaiahkan

Padahk 4

* la mwomwen omwi peneinei duwehte en Joseph eh peneineio?

* Ni ahl dahnge kan me komwi men duwehte Joseph Smith?

Joseph Smith Peikihong Sapwellimen Sises Krais Padahngkan

Ele en Joseph Smith peneinei kin duwehte ahmw peneineio ni soahng tohto.
Irail kin kalapw kapakap pene. Irail kin kalapw koul, kohla sarawi, wadek pene
Paipelo. Irail kin nantihong irail en peikihong sapwellimen Sises padahngkan.

Koasoanehdi lepin lokaiahkan en wekidekda pohn tehpelo de pohn tahto. Peki
rehn emen seri laudo en pilada ehu lepin lokaiahkan oh ndahda lepin lokaiao
laud de deipihong nan plakpwohto. Kawehwe ong serihkan me lepin lokaiahkan
kin kasalehda ahl akan me Joseph Smith kin nda wauneki sapwellimen Sises
padahngkan. Ni ansou en ehu ehu lepin lokaiahkan kin pilipilada, padahkihong
dahme Joseph wiahier pwehn idawehn padahko oh koasoaia duwen arail pil
kak idawehn Sises Krais.

Peik. Joseph esehier me Paipelo mahsaniher, “Kahkahki semomw oh inomw”
(Eksodus 20:12). Joseph kahkahki ah pahpa oh nohno sang ni poakepoake
oh peikihong ira.

* Dahnge ekei soahng kan me kitail kak wia pwe kitail en kasalehda me kitail
kin limpoak ong oh peikihong atail pahpa oh nohno?

Papah. Sises ketin padahngkiher me kitail en papah mehteikan. Joseph Smith
wia tohn doadoahk mwahu men oh kin ansou koaros song uhwen ah kak ong
ni ah doadoahk me e kin wia ni e sohte kin akupwung. E papah eh peneineio
sang ni e kin sawas oh doadoahk laud.

* la mwomwen amwail papah tohn amwail peneineio nan wihket?

Limpoak. Emen keieu en kompoakepahn Joseph Smith iei rie Hyrum, me
mahkihsang ih sounpar weneu. Koaros perieno nan en Joseph peneinei kin
kalapw mwadongpene. De kin songen kasalehda limpoak ong emen emen.

Koulki de ndahda lepin lokaiahkan en “Poakpene Nan Kousoan
[Love at Home]”:

Lingan nan tehnpas koaros
Ma mie limpoak;

Peren mi wasa koaros

Ma limpoak pene.

Meleilei kadirehla,

Peren ni pali koaros.
Ansou koaros meleilei

Ma mie limpoak.

* lahd me kumwail ahpwtehn ndahiong amwail pahpa oh nohno me kumwail
kin poakohng irail? Namwail ohl de lih akan?

* la duwen amwalil kin kasalehda limpoak ong tohn amwail peneinei kan?

Wadek pwuhk sarawihkan. Joseph esehier me sapwellimen Sises Krais
padahngkan me kesempwal. E kin kalapw medewe duwen Sahm Nanleng
oh Sises. E men kalaudehla eh ese duwen Sahm Nanleng oh Sises, eri e kin
kalapw wadek nan Paipel oh kapakap. Kasalehda kilel 3-8, Joseph Smith
Rapahki Marain nan Pwuhk Sarawi.

Kilel akan

Kadehde en
sounpadahk

* Dahme kahrehda wadek pwuhk sarawihkan kesempwal?

Kapakap. Ni ansou me Joseph Smith soumwahu, ah nohno kapakap ong Sahm
Nanleng ong ni sawas. Sahm Nanleng ketin kupwurehla kapakapo oh sewese
Joseph en mwahula.

* Soahng dahnge me kumwail kak peki rehn Sahm Nanleng en ketin sewese
kumwail en wia?

* Pil dahme kumwail kak kapakap kihong Sahm Nanleng?

Oaralap

Kasalehiong serihkan kilel 3-6, Soukohp Joseph Smith. Pil kasalehiong irail me
mehn sansar en PMP oh katamankin irail neirail ring kan en PMP. Padahkihong
serihkan me Joseph Smith iei ih emen karasepe mwahu en pilada me pwung.
E kin mwahu ong eh peneinei oh peikihong sapwellimen Sises padahk kan.
Kasalehda kilel 3-9, Sises me Krais. Ni ansou me kitail pilada me pwung, kitail
kin idawehn Sises, duwehte me Joseph Smith wiahier.

Wia kadehde me Joseph Smith kin poakohng ah peneineio oh e wia soukohp
mwahu men. E piladahr me pwungo oh papahier Sahm Nanleng.

Luke emen seri en kihda kapakap en ritingidi. Peki serio en kalahngankihong
Sahm Nanleng duwen karasepe mwahu en Joseph Smith oh peki sawas en kin
tamataman en idawehn karasepe mwahuo nan wihko.

Mwekid
Kapatapat Akan

22

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Kihong serihkan rehn pilada soahng ehu me re pahn kak idawehnki karasepe
mwahu en Joseph Smith nan wihk wet. Ni ansou me re wia lemeleme,
nehkpeseng pinsel kan oh doaropwe. Kihong serihkan en ntingihdi adarail
akan oh arail pilipil kan pali powe en neirail doaropwe. Sewese irail nin
duwen anahnepe mie. (Ni karasepe, “I pahn kadek nan wihk et.”) Eri kihong
irail en ntingih de mahleniada ehu kilel me kasalehda dahme re piladahr
pwe rehn wia pwehn idawehn karasepe mwahu en Joseph Smith.

Kangoangehki serihkan en wahla neirail doaropwe kan oh kasalehiong
arail pahpa oh nohno oh en nekidala wasahkis me re pahn kalapw kin
kilang erein wihko.

2. Koulkihpene “Pilada Ahl Pwung [Choose the Right Way]”; lepin lokaiahkan
mihmi ni imwilahn pwuken kaweid wet.



Kasansal Keieu Padahk

5

Kahrepe Pwehn sewese emen emen serihkan en esehla me Joseph Smith kilangadahr
Sahm Nanleng oh Sises Krais.
Kaunopada 1. Kapakap ni onopiki Seims 1:5 oh Joseph Smith—History 1:7-20.
2. Ma mie, kaunopada pwehn wia kilel en Kasansal Keieu (minit 15), nan
videocassette Moments from Church History (53145).
3. Kaunopada pwehn koulki de ndahda lepin lokaiahkan en “Tepin en Joseph
Smith ah Kapakap [Joseph Smith’s First Prayer]” (Hymns, nempe 26); lepin
lokaiahkan mihmi ni imwin pwuken kaweid wet.
4. Dipwisou kan me anahn:
a. Ehu Paipel oh ehu Pearl of Great Price.
b. Kureiong oh doaropwe.
c. Kilel 3-8, Joseph Smith Rapahki Marain nan Pwuhk Sarawi (Kilel en
Rongamwahuo 402); oh kilel 3-10, Kasansal Keieu (62470; Kilel en
Rongamwahuo 403).
5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.
Koasoanepen

Wiepen Padahk

Mwekid en tetehk

Joseph Smith Kilangadahr Sahm Nanleng oh Sises Krais
Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Kasalehda kilel 3-8, Joseph Smith Rapahki Marain nan Pwuhk Sarawi.
* lhs met? (Joseph Smith.)

* Dahme e wiewia?

* Dahme kahrehda kumwail lemeleme e wie wadewadengki Paipelo?

Kawehwehi ong serihkan me ni ansou me Joseph Smith mahkier sounpar
eisek pahieu, e kin mihmi rehn ah peneinei nan mwetuwelo. Ni ansou

aramas akan me kin mihmi limwahn wasao men esehla duwen sarawihkan.
Sounpadahk en ehu ehu mwomwohdiso kan kin wia kapokon tohto kei pwehn
kawehwe dahme irail kin kamehlele kan. Emen emen sounpadahk kan kin
nda me ah mwomwohdiso iei ihme pwung oh kin songen kihong aramas en
iangala. Pwehki Joseph Smith men esehla mehnia mwomwohdiso me mehlel,
e kolahngehr ni kapokon kan en ehu ehu sarawihkan. E diaradahr me emen
emen sounpadahk kan ahniki wekipeseng en madamadau kan duwen Koht
oh iren pwuhk sarawihkan.

Koasoakoasoaipene
en pwuhk sarawi

Videocassette de
soai en pwuhk
sarawi

Kilel oh
koasoakoasoaipene

* la mwomwen amwail pepehm en Joseph Smith ong ni ehu ehu me irail kin
kamehlele? (Kapwonopwon.)

Ma mie emen seri me kak wadawad nan pwihno, sewese ih en wadek Joseph
Smith—History 1:10 de komwi pein wadek ni ngihl laud. Tepikihda lokaia
pwukat “I kalapw ndahiong pein ngehi . . .”

Kakehlaka me pilahn tohto kan oh lamalam akan kapingadahr Joseph. E kin
medewe mehnia rehn mwomwohdiso pwukat me pwung de ma koaros me
sapwung. En Joseph nohno, rie pwutak riemen, oh rie emen serepein iangalahr
Mwomwohdiso en Presbyterian, ahpw Joseph sohte iangala ehu
mwomwohdiso kan.

Kasalehiong serihkan ehu Paipel oh kawehwe me Joseph kalapw wadek
Paipelo. Ehu rahno e wadekada ehu ire me e inenen mwahuki.

Kihong emen seri laudo en wadek Seims 1:5 ni ngihl laud de pein komwi
en wadek.

* Dahme kumwail leme dahme wehwehn sohte ahneki eripit? (Tehk mwahu
pwe serihkan en ese me sohte ahneki marain wehwehki sohte wehwehki
de ese mehkot.)

* Dahme e wehwehki en peki rehn Koht? (Kapakap ong Sahm Nanleng.)

Pwurehng wadek pwuhk sarawi. Kawehwe me pwuhk sarawi wehwehki me kitail
kak kapakap ong Sahm Nanleng oh peki ih pwehn sewese kitail en
wehwehkihla oh esehla mehkot.

Joseph ese me e sohte ahneki eripit. E inenen pingidahr. E sehse mehnia
mwomwohdiso me mehlel, eri e lemedahr en wia dahme Paipel mahsanih—
kapakap ong Sahm Nanleng.

Kasalehda Kasansal Keieu, de koasoaiahda met:

Ehu menseng en spring, Joseph kolahng nan welen tuhke ieu karanih imweo.
Mwurin eh kilang selier pwehn tehk mwahu me e kelehpwalahr, Joseph ahpw
kelepwukidier pwehn kapakap.

Ni ansou me e wia kapakap, e kilangadahr marain ehu nan wehwe pohn
moange. Joseph kawehwe dahme e kilangehr duwehte met: “Ni ansou me
maraino, lellohng ie | kilangadahr aramas riemen, me marain oh lingaling sang
mehkoaros, ketiket pohi nan wehwe” (Joseph Smith—History 1:17).

Kasalehda kilel 3-10, Kasansal Keieu.

Emen rehn aramasoko ketin malipehki Joseph edeo oh, ketin idih mehteio,
mahsanih, “Met iei Nei Pwutak Kempoake. Rong Ih! [This is My Beloved Son,
Hear Him!]” (Joseph Smith—History 1:17).

* |hs me aramas riemen pwukat? (Sahm Nanleng oh Sises.)

Joseph Smith idek rehn Sahm Nanleng oh Sises mehnia mwomwohdiso me
pwung oh mehnia me e pahn iangala. Ira mahsanihong ih me e sohte pahn
iangala ehu rehn mwomwohdiso kan pwehki irail koaros sapwung. Joseph
esedahr me sapwellimen Sises Mwomwohdiso mehlelo solahr mie pahn
sampah.



Koul

Iren pwoson

Kadehde

Padahk 5

Wasa me Joseph Smith kilangadahr Sahm Nanleng oh Sises ansou wet
kahdaniki Nanwel Sarawi [Sacred Grove].

* |la duwen omw leme pepehm en Joseph Smith mwurin e kilangehr Sahm
Nanleng oh Sises?

Joseph Smith Esedahr Soahng Tohto sang nan Kasansalo

ldek rehn serihkan dahme Joseph Smith esedahr sang man kasansalo.
Kasalehda ire pwukat:

1. Joseph kilangehr Sahm Nanleng oh Sises. E esedahr me ira sapwellimeniki
paliwar akan me mie uduk oh tih.

2. E esedahr me Sises sapwellime mwomwohdiso mehlelo solahr mie pohn
sampabh.

3. E esehier me e sohte pahn iangala mwomwohdiso teikan. Kakehlaka me
sohte ehu rehn mwomwohdiso kan me mehlel. (Komw pahn men ndahiong
serihkan me padahk kohkohdo pahn kawehwehda duwen Joseph eh sewese
kapwurehdo sapwellimen Sises mwomwohdiso mehlelo sampah.)

4. E esehla me Sahm Nanleng oh Sises kin ketin kupwukupwure kitail oh
sapengala kapakap akan.

Koulki oh ndahda lepin lokaiahkan en “Tepin en Joseph Smith ah Kapakap
[Joseph Smith’s First Prayer].” De komw kak lukehdo emen en koulki koul
pwoatet ong serihkan.

Joseph Smith ehu pako ntingih kisin likou ieu ong ohl emen oh kawehwe dahme
Mwomwohdiso kin padahngki. Kisehn kisin likouo wiahla Iren Pwoson Akan.

Sewese serihkan en kapwurehiong iren pwoson akan, keieu, mehnia me
koasoaia me kitail kin kamehlele Sahm Nanleng, Sises Krais, oh Ngehn Sarawi.

Oaralap

Kihda omwi kadehde me Joseph Smith kilangadahr Sahmo oh Naho, oh
kasalehda duwen omwi kalahngan ong Joseph Smith.

Kadehde me Joseph esehla me inou men Seims 1:5 me mehlel. Ma kitail sohte
ahneki eripit, kitail kak peki Sahm nanleng oh alehda pasapengo.

Kadehde me Sahm Nanleng oh Sises poakehng kitail koaros. Irail pahn ketin
sewese kitail en diarada pasapeng kan en atail peidek kan duwehte re ketin
sewese Joseph Smith. Tohnleng kan sohte pahn kak pwaredohng kitail; ahpw
ma kitail kin peki ni mehlel, Sahm Nanleng pahn ketin sapengala atail kapakap
akan ni ahl me keieu mwahu ong kitail.

Luke emen seri en kihda kapakap en ritingidi. Peki ih de en kalahngankihong
rehn Sahm Nanleng duwen Joseph Smith oh duwen Sahm Nanleng oh Sises.

Mwekid
Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Ndahiong serihkan en kihpene masarail kan ni ansou komw wadek lepin

lokaiahkan en koulo “Nanwel Sarawi [The Sacred Grove]” (Children’s
Songbook, p. 87). Padahkihong irail en medewe mwahu duwen en Joseph
mwekid pwe rehn kak mahleniada kilelepe.

Nanwel Sarawi pohn tehndipw,
Marain en men seng dakada,
Joseph keipwekdi kapakap,
Joseph keipwekdi kapakap

Pohn pwehl sarawio.

Sam oh Nah ketin pwaradahr.
Koasoai ong ih ni ngihl tehieu.

Ahr mahsen sapeng loamw koaros,
Ahr mahsen sapeng loamw koaros
Oh mohngiong popohlki.

Kihong serihkan em mahleniada Joseph Smith nan Welin Tuhke Sarawio oh
ntingihdi Joseph Smith nan Welin Tuhke Sarawio.”

. Pwurehng wadek Seims 1:5 ni ngil laud ong serihkan oh kawehwe duwen

met e padahkihong kitail en diar pasapeng en atail kahpwal akan. Kihong
serihkan irair akan me re pahn kin sohte “ahneki marain” oh anahne en peki
rehn Koht.” Sewese irail en medewehda ahl akan me Sahm Nanleng kak
sewese irail ki kahpwal akan ni irail pahn peki reh. Doadoahngki irair me
duwehte mepwukat:

* Ke nsensuwed pwekhi kowe oh kompoakapahmw me keieu mwahu kin
wia pepei ansou wet. Ke kin sehse kamwahuiala mehkan.

* Ke ahneki pepehm e kelehpwla oh masepwehk nan ahmw pehto
nihpwong.

e Ahmw nohno kin soumwahu oh e solahr mwomwen nsensuwed. Ke men
sewese en pwurehng perenda.

Tehk mwahu en kakehlaka me Sahm Nanleng oh Sises kin ketin sapeng
kapakap akan sang ni ketikihong kitail pepehm meleilei, me serihkan pahn
esehla laud nan pil ehu padahk. Serihkan sohte pahn kasik Sahm Nanleng
oh Sises Krais en ketin pwarehng irail en sapengala arail kapakap akan.



Sapwellimen Sises Krais Padahk
Mwomwohdiso 0
Kapwurupwurodohr

Kahrepe

Pwehn sewese emen emen serihkan en wehwehkihla me uhdahn
Mwohmwohdiso en Sises Krais kapwurupwurodohr.

Kaunopada

1. Kapakap ni onopiki Eimwos 3:7.

2. Ma mie nan omwi wasa, koasoanehdi en wia kilel en Joseph Smith: The Man
(minit 9) nan videocassette Moments from Church History (53145).

3. Kaunopada pwehn koulki de ndahda lepin lokaiahkan en “Priesthood
Kapwurpwurdo [The Priesthood is Restored]” (Children’s Songbook, p. 89);
lepin lokaiahkan mihmi ni imwilahn pwuken kaweid wet.

4. Dipwisou kan me anahn:

a. Ehu Doctrine and Covenants oh ehu Paipel.

b. Kilel de mehkot me lingan, me duwehte ehu rohs, ehu pwili, de ehu
kilel kaselel en wasahn nekinek pwuhk kan.

c. Sohk, plakpwoht, oh ireiser.

d. Tehn doaropwe pwehn wiahda koronihda kan.

e. Kilel 3-10, Kasansal Keieu (62470; Kilel en Rongamwahuo 403); kilel 3-11,
Sohn Sounpepdais Kihda Priesthood en Aaron (62013; Kilel en
Rongamwahuo 407); kilel 3-12, Kapwurupwurodohn Priesthood en
Melkisedek (62371; Kilel en Rongamwahuo 408); kilel 3-13; Pwutak Emen
Pepdaislahr (62018; oh kilel 3-14, Serepein Men Kasarawialahr en Towehla
(62020).

5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Mwomwohdiso Mehlelo Kapwurupwurodohr

Wadek Kaudiahl 14:6-7 ong serihkan. Kawehwe me tohnlengo nan iren pwuhk
sarawi wet iei tohnleng Moroni, me pwarohng Joseph Smith oh pakairki me
rongamwahuo pahn kapwurupwurodo. Kihong serihkan en wiahda “koronihda”
kan sang neirail doaropwe kan. Mweidohng emen emen serihkan en ahneki
ansou en mwomwehda me tohnleng men pakapakairki me Mwomwohdiso
kapwurupwurodohr.

Kasukuhlki
dipwisou
[object lesson]

Kasalehda kilel 3-13, Pwutak Emen Pepdaislahr.

* Dahme pahn wiawi ma sohte emen kak pepdaisla? (Sohte emen kak iangala
Mwomwohdiso en Sises Krais.)

Ndahiong serihkan me ni ansou me Sises ketiket pohn sampah, e kupwuriki
me aramas akan anahne en esehla oh peikihong sapwellime padahgkan.
Padahk pwukat pahn sewese aramas akan esehla dahme re pahn wia pwe
rehn pwurala oh pwurehng mihla rehn reh oh rehn Sahm Nanleng. Sises
ketin wiahda sapwellime Mwomwohdiso pwehn sewese aramas akan esehla
momourki sapwellime padahk akan. Mwurin Sises oh sapwellime Wahnpoaron
akan matalahr, aramas solahr momourki dahme Sises ketin padahngkiher.
Aramas akan wekidala sapwellime padahngkan eri Mwomwohdiso mehlelo
salongalahr. Sises ketikihsangehr aramas akan sapwellime priesthoodo pohn
sampah. Met wehwehki me aramas akan sohte pahn kak pepdaiskihla
manaman mehlelo. Pil sohte priesthoodo, aramas akan sohte kak alehda
kisakis en Ngehn Sarawi, sohte pahn kak katengetengpene nan tehnpas
sarawi nin duwen peneinei ehu, de ahneki soukohp en koasoaiki Sahm
Nanleng oh Sises Krais.

Kasalehda kilel 3-10, Kasansal Keieu.
* |hs me mihmi nan kilel wet? (Sahm Nanleng, Sises, oh Joseph Smith.)

* Dahme wiawiher ni ansou me Joseph Smith kapakapehr pwehn diarada
mehnia mwomwohdiso me mehlel? (Sahm Nanleng oh Sises ketin
pwarohngehr ih Sises mahsanihong ih en dehr iangala ehu rehn
mwomwohdiso kan pwehki sohte ehu rehrail me pwung.)

Kawehwehi ong serihkan me Mwomwohdiso mehlelo sohte mihmi pohn
sampah ansouo. Sises kupwuriki sapwellime padahngkan oh sapwellime
Mwomwohdiso en kapwurupwurodohng sampah.

* Dahme wehwehn lepin lokaia kapwurupwurodo? (En kapwurehdo mehkot
duwehte mahso.)

Mwurin en serihkan sapengla, kihong irail karasepe wet:

Kasalehda dipwisou de kilel me komwi wadohr. Koasoaia dahme kahrehda
komwi pehm me dipwisou wet me kaselel oh konehng emen en ahneki, oh peki
rehn serihkan en ehukipene arail pepehm kan. Eri luke emen serio en wahla
dipwisouo oh koledi wasa me seri teikan sohte kak kilang.

» Kumwail men kitail en kapwurehla dipwisou de kilel kaselel wet wasa me
kitail kak kilang”?

Kihong emen serihkan en kapwurehdo dipwisouo ong wasa me re kak

kilang oh pwurehng kasalehiong tohn pwihno. Kawehwe me dipwisou
kapwurupwurodohngehr nan uhdahn deweo. Kasalehda me kapwurehdo
wehwehki en wiahiong mehkot en duwehla mahso. Kataman ong irail me
mendahte Sises ketin wiadahr sapwellime Mwomwohdiso nin duwen me e
kapwuriki, aramas kihsangehr padahk mehlel akan mwurin en Sises oh
sapwellime Wahnpoaron akan matalahr. Sises kupwuriki me sapwellime
padahngkan, sapwellime Mwomwohdiso, oh sapwellime manaman en
pepdaisiala aramas akan en kapwurupwurodo duwehte me e sapwellimanikiher
ni ansou me e ketiket pohn sampah.



Koasoakoasoaipene

Videocassette oh
koasoakoasoaipene

Koasoakoasoaipene
en pwuhk sarawi

Koasoakoasoaipene

Kilel oh soai

Padahk 6

Padahkihong irail me Sahm Nanleng oh Sises Krais ketin piladahr mwahnakapw
emen me peik oh kak likilik kohieng pwehn sewese ira kapwurehdo
Mwomwohdiso mehlelo.

* |hs me mwahnakapw menet? (Joseph Smith.)

Pwurehng idilahng kilel en Kasansal Keieu, oh kawehwe me ni ansou me
Mwomwohdiso mehlel mihmi pohn sampah, Kauno kin ketin pilada emen
soukohp en kahluwa Mwomwohdiso. Sises ketin piladahr Joseph Smith en
wiahla soukohp keieu en rahn pwukat.

Ma mie, wia kilel en Joseph Smith: The Man.
* Dahkot soukohp?

Kawehwe me soukohp men iei aramas emen me Sises ketin ketikihong kaweid
akan ong sapwellime Mwomwohdiso.

Sewese emen seri mah en wadek ni ngihl laud Eimwos 3:7 de pein wadek.
Kawehwe me “kasalehda sapwellime me rir akan” wehwehki en kin kihong
sapwellime soukohpo kaweid akan sang nan kasansal akan, ouraman akan,
de kaudiahl teikan.

* |hs me Sises Krais kin ketikihong sapwellime kaweid akan? (Ong soukohp
momouro.)

Kawehwe me soukohpo kin padahkihong aramas akan dahme Sises kupwuriki
irail en wia. Soukohpo kin sewese kitail en pilada me pwung pwe kitail en kak
pwurala pwehn mihla rehn Sahm Nanleng oh Sises Krais.

Kasalehiong serihkan ehu koapi en Doctrine and Covenants.

Kawehwe me Sises ketikihongehr Joseph Smith mahsen tohto me ntingdier nan
pwuhket. Ekei mahsen pwukat kasalehiongehr Joseph Duwen sapwellimen
Sises Mwomwohdiso mehlelo. Sang ni iren pwuhk sarawi pwukat, kitail kak
esehla me Sises ketin kapwurodohr sapwellime Mwomwohdiso mehlelo sang
rehn Joseph Smith.

Joseph Smith Aledahr Priesthoodo

Kawehwehi ong serihkan me mwohn Joseph Smith kak sewese kapwurehdo
Mwomwohdiso wet, e uhdahn pahn ale manaman tohrohr—pwungen wia
weliepen Sises.

* Kumwail ese dahme manaman wet kin kahdaniki? (Priesthood.)
Koasoaiahda soai wet duwen en Joseph Smith aledahr priesthoodo:

Joseph Smith oh kompoakepah Oliver Cowdery eselahr duwen pepdais

ni ansou me ira kaukawehwe Pwuken Mormon. Ira men pepdaisla nan
Mwomwohdiso mehlelo. Ira kelepwuhkdier oh kapakap ong Sahm Nanleng.
Sohte pwand sounkair emen sang nanleng pwarodohng rehra.

Kasalehda kilel 3-11, Sohn Sounpepdais Kihda Priesthood en Aaron.

Kawehwe me sounkairo iei Sohn Sounpepdais, ihete me pil pepdaisiala Sises.
Ni ansou me e pwarodohng Joseph oh Oliver, e padahkihong ira duwen
pepdais. E kihong ira manaman en pepdais. Manaman wet kahdaneki
Priesthood en Aaron. Mwurin mwo, Sohn Sounpepdais padahkihong ira en

pepdaisiala emen emen duwehte e pepdaisiala Sises. Keieu, Joseph
pepdaisialahr Oliver nan pillap ieu me karanih wasao, oh eri Oliver
pepdaisialahr Joseph.

Wiepen pepdais pwungo kapwurupwurodohngehr sampah, duwehte me Sises
ketin padahngkier.

Kasalehda kilel 3-12, Kapwurupwurodohn Priesthood en Melkisedek.

Kawehwe me wihk kei mwuri, sounkair silimen sang nanleng pwaredohngehr
Joseph oh Oliver. Ohl pwukat iei sapwellimen Sises wahnpoaron silimen akan
ni ansou me e ketiket pohn sampah oh me kahdaneki Piter, Sohn, oh Seims.
Irail pwilikidier pehrail kahn pohn moangen Joseph oh Oliver oh kihong ira
Priesthood en Melkisedek. Priesthood wet laud sang Priesthood en Aaron oh
e kihong ohl akan pwungen wia me kaselel tohto ni mwaren Sises Krais, me
duwehte kihla kapai kan ong me soumwahu kan, kihla kapai kan sang rehn
pahpa ong serihkan, oh wia tiahk sarawihkan en nan tehnpas sarawi.

Manaman en priesthood kin mweidohng kitail en pepdais oh kasarawiala
towehkan en Mwomwohdiso oh en alehda kisakis en Ngehn Sarawio. Pwurehng
kasalehda kilel 3-13, Pwutak Emen Pepdaislahr, oh kilel 3-14, Serepein Men
Kasarawialahr en Towehla. Manaman wet pil kak doadoahk ong kamwahuiala
me soumwahu kan oh en katengehdi peneinei kan nan tehnpas sarawi pwe
rehn kak mihmihte nin duwen peneinei ieu kohkohlahte ma re mourki mour

ni pwung.

Koulki de ndahda lepin lokaiahkan en koul, “Priesthood Kapwurpwurdo
[The Priesthood is Restored].”

Kihla kadehde ong serihkan me priesthood pwurehng mihla pohn sampah.
Manaman en welian Sises kapwurupwurodohngehr Joseph Smith.

E doadoahngki manaman wet pwehn wiahda sapwellimen Sises
Mwomwohdiso mehlelo. Priesthood wet mihimiher rehn Mwomwohdiso
mehlelo sangete ansouo.

* la eden Mwomwohdiso en Sises Krais? (Mwomwohdiso en Sises Krais en
Souleng en Imwin Rahn Akan.)

Kihong serihkan en kapwurehieng eden Mwomwohdiso. Kawehwe me e
kahdaneki Mwomwohdiso en Sises Krais en Souleng en Imwin Rahn Akan
pwehki iei sapwellimen Sises Mwomwohdiso mehlelo me e ketikidohr ni imwin
rahn akan. Imwin rahn akan wehwehki ansou wet, de ansou me kitail kin
koukousoan met.

Oaralap

Kawehwe me kitail ahneki pwung en wiahla towehkan en Mwomwohdisohu te
me Krais ketin wiadahr ni e ketiket pohn sampah. ekei ansou kitail kin kahdaniki
Mwomwohdiso me Sises ketin wiadahr mahso “Tepin Mwomwohdiso” (kilang
Iren Pwoson Akan 1:6).

Ndahda iren pwoson keweneu, oh iang serihkan rehn pwurehng kapwurehieng.
Kangoange irail akan me kak en wadlikiala iren pwosono koaros.

Peki rehn serihkan en medewehda kahrepe tohrohr akan me re men wiahla
towe mehlel akan en ihte mwomwohdiso mehlel pohn sampah. Ntingihdi aralil
pasapeng kan, me duwehte met nan plakpwoht:



Kadehde

Padahk 6

—

. Pwehn peikihong Sahm Nanleng.

2. Pwehn ahnekihla sapwellimen Sises padahngkan en kaweid kin irail.
3. Pwehn ale mahkepen dipatail akan.

4. Pwehn alehda kisakis en Ngehn Sarawio.

5. Pwehn pwurala oh mihla rehn Koht oh Sises.

6. Pwehn wiahla emen tohn sapwellimen Koht wehio pohn sampah.

Kasalehiong omwi kadehde ong serihkan duwen dahme kahrehda komwi
pehmiki me kamwahu ieu en wiahla towe mehlel emen en sapwellimen Sises
Mwomwohdiso mehlel. Kawehwe ong serihkan me peren me Mwomwohdiso
wadohngehr nan omwi mour oh omwi kalahnganki me komwi iangala
Mwomwohdiso wet.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Padahkihong serihkan me sangete ni kapwurupwurodohn sapwellimen Sises
Mwomwohdiso mehlelo pohn sampah, kitail kakehr esehla mehkante me
Sises ketin padahngki ni eh ketiket pohn sampah. Kitail koaros ahneki
kamwahu en wiahla emen tohn sapwellime Mwomwohdiso.

Koasoaia soai pwoatet sang ni pein ahmw koasoai, de kihong serihkan en
kamwomwehda.

“Eden iei Mary Goodey. | sounpar eisek-pahieu oh | ahnekier soumwahu
polio sounpar eisek ehu. . . . | kin mihmi nan Primary Children’s Hospital
nan Salt Lake City. . . .

“Sangete ni ei kak tamataman, ei pahpa oh nohno kihongehr nan moangeiet
me keieu kesempwal nan ei mour iei Mwomwohdiso oh Semei Nanleng. . . .
| eselahr poakohng Mwomwohdiso ki ei mohngiong unsek. . . .

“Ei pahpa oh nohno padahkihong ie duwen kesempwal en pepdais, oh kin
men kasik ei pahn pepdais. Eri ni ei lellehr sounpar waluh, | kin mihmi nan
imwen wini oh pein en toahkte madamadau me | sohte kak kohsang nan
imwen wini ansou reirei itarohng ien pepdaisla. Mohngiongi okilahr oh |
peki ei pahpao en pepdaisiahla ni ansou me | sounparte waluh. Ahpw e
mwomwen me | pahn uhdahn awi lao | pahn kehlailda itarohng kapidohi,
oh sohte emen ese iahd me met pahn wiawi.

“Eri, [mwohn rahn en ei ipwidi en sounpar duwau], ei pahpa oh nohno oh
ekei kisehi kan oh ei perien kan kodohng ni imwen wini, oh | pepdaislahr . . . .
nan dengkin pihl en nan perehn koadoahke paliwaren me soumwahulahr
akan. | kasarawihongehr ien wiahla towe mehlel emen ong Mwomwohdiso
me | kin poakepoake. . . .

“Met, mwurin sounpar weneu, re peki rei en ntingiada koasoai pwoatet
pwehn kasalehiong mehteikan duwen kesempwalepen pepdaisla ong ie.

“...Imen ... ndahiong kumwail koaros duwen ei kalahngki ei wiahla towe
mehlel en Mwomwohdiso en Sises Krais en Souleng en Imwin Rahn Akan”
(Ila Marie Goodey, “| Was Baptized in a Hubbard Tank,” Children’s Friend,
Jan. 1963, p. 30).

. Kihong serihkan en koasoaia ehu pepdais me re kilangehr, me duwehte

emen riarail pwutak oh serepein mahkan.

. Mweidohng serihkan en mahleniada de kalorih mehkot me pahn kataman

ong irail duwen kapwurupwurodohn Mwomwohdiso, me duwehte ehu
korinihda pwehn pakairki kapwurupwurodohn oh Joseph Smith wie kapakap
nan welin tuhkeo.



Pwoson Sises Krais Padank

/

Kahrepe

Pwehn sewese emen emen serihkan wehkehkihla me kakairada pwoson Sises
Krais iei tepin padahk en rongamwahuo.

Kaunopada

1. Kapakap ni onopiki oh kaunopada en kihda oh kawehwe ong serihkan iren
pwuhk sarawi pwukat: Mark 10:46-52; Madiu 3:13-17; 3 Nephi 11:8-17; oh
Doctrine and Covenants 76:19-23.

2. Luke emen me ahneki kadehde kehlail en Sises Krais en pwarek noumwi
pwihn minit kei mwohn kihla padahko pwehn ehukihong irail ah kadehde oh
pepehm duwen Sounkomouro. Tehk mwahu pwe kamanaman en
alahdihsang rehn pisop de president en branch mwohn luhk en wiawihong
emen, oh en pil padahkihong president en Primary.

3. [dawehn iren kaweid en pah kan pwehn wiahda chart me ketihtihki “Wiahla
emen Tohn Mwomwohdiso en Sises Krais.” (Karasepe ehu kohieng ni
imwilahn padahk wet.) Chart wet pahn doadoahk nan padahk palieu mwuri,
eri komwi kak kihong pohn doaropwe laud oh kaleriala. Wiahda charto en
laud pwehn itarohng noumwi pwihno en mengei en kilang. (Komwi pahn pil
men doadoahngki charto ekei ansou ni ansoun ehupene.)

a. Wiahda lepin lokaia pwukat (wordstrips):

Kisakis en Ngehn Sarawi

Pepdais

Pwoson Sises Krais

Koluhla

b. Deipiada lepin lokaiahkan pohn dake kan nin duwen me sansal na
padahko. Padahk wet doadoahngkihte kahk en “Pwoson Sises Krais.”

4. Ntingihdi “Idek rehi dahme | esehla duwen Wiahla emen Tohn Mwomwohdiso
en Sises Krais” pohn ehu kisin doaropwe ong emen emen serihkan.”

5. Mwohn tepidahn sukuhl, kihdi ehu koapi en pwuhk sarawihkan wasa me
serihkan en kak kilang irail ie.

6. Kaunopada pwehn koulki oh ndahda lepin lokaiahkan en koul “I Kehn
Soundoar Limpoak [| Feel My Savior’s Love]” (Children’s Songbook, p. 74),
lokaiahkan mihmi ni imwilahn pwuken kaweid wet.

7. Sewese serihkan me kak wadlikiala uwen arail kak iren pwoson kapahieu.

8. Dipwisou kan me anahn:

a. Ehu Paipel, ehu Pwuken Mormon, ehu Doctrine and Covenants, oh ehu
Pearl of Great Price.

b. Kilel 3-9, Sises me Krais (62572; Kilel en Rongamwahuo 240); kilel 3-16,
Kamwahuiala Maskun Men (62145; Kilel en Rongamwahuo 213); kilel 3-1,
Sohn Sounpepdais Pepdaisi Sises (62133; Kilel en Rongamwahuo 208);
kilel 3-17, Sises Wia Sapwellime Padahk nan Pali Kapi en Sampah
[Western Hemisphere] (62380; Kilel en Rongamwahuo 316); kilel 3-10,
Kasansal Keieu (62470; Kilel en Rongamwahuo 403); oh kilel 3-18,
President Lorenzo Snow.

9. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

En me lukedo
kadehde

Kasaladahn
sounpadahk

Chart

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Wehwehki Pwoson

Kasalehda kilel 3-9, Sises me Krais. Kolokol kilelo me kasansalda nan padahko
pwehn.

e |hs met?

Kapehse noumwi me lukedo oh ndahiong serihkan me komwi lukedo aramaso
en padahkihong irail mwomwen ah pepehm duwen Sises Krais ni mwotomwot.
Kawehwe me en emen aramas kadehde kin iangahki ah pepehm duwen Sises.
Kihong kalahngan ong me lukedo ni ansouohte me e nekila oh luke ih en
mweselda. Mwurin e mweselda, idek peidek pwukat:

* |hs me lukedohr rehtail rahnwet?
e Dahme kumwail esehki me me lukedo mihmi met?

Medewehda serihmen de ekei aramas me sohte iang oh idek peidek pwukat,
doadoahngki eden serio pohn planko:

. kilang me lukedo rehtail rahnwet?

* |a duwen en kak ese me mie me lukedo rehtail rahnwet?

Sewese serihkan en wehwehki me aramas emen me sohte iang sohte kilang
me lukedo wasao. Ahpw, ma pwihno pahn kawehwe me me lukedo kohdo,
aramaso ele pahn kamehlele. Kamehlele mehkot me mehlel oh pwung
mendahte pein kitail saikinte kilang iei ahneki pwoson.

Kasalehda chart “Wiahla emen Tohn Mwomwohdiso en Sises Krais.” Wadek
daidel en charto iangahki serihkan. Kihong seri tikitik kan en iang komwi en
kapwurehiong ni ngil laud.

Kawehwe me ahneki pwoson oh kamehlele Sises Krais iei dake keieu en wiahla
emen Tohn Mwomwohdiso en Sises Krais. Kihdi keieu en lepin lokaia, “Pwoson
Sises Krais,” pohn dake keieu en charto. (Ong seri tikitikik, komw pahn men
kasalehda ehu kilel en Sises iangahki lepin lokaia pwehn kataman ong irail



Kasaladahn
sounpadahk

Kilel oh soai en
nan pwuhk sarawi

Kilel oh
koasoakoasoaipen
iren pwuhk sarawi

Padahk 7

dahme e koasoaia.) Kihong serihkan mahkan en iang komwi oh wadek.
Ndahiong serihkan me nan padahk wet irail pahn sukuhliki duwen pwoson
Sises Krais.

Paipel oh Pwuken Mormon Kadehde Duwen Sises Krais

* Mendahte atail sohte kin kak kilang Sises, ia duwen atail kak kamehlele de
ahneki pwoson me e ieias oh ketin poakohng kitail? (Ekei aramas kilangehr
Sises oh kak ndahiong kitail duwen ih.)

Idih pwuhk kan pohn tehpelo oh kawehwe me pwuhk pwukat kahdaneki pwuhk
sarawihkan. Pwuhk sarawihkan kin padahkihong kitail me aramas tohto me
kilangehr oh koasoaiongehr Sises.

Kolada Paipelo. Idih pali nan Paipelo me kasalehda ansou me Sises ketin

ieias pohn sampah, ketikihong irail sapwellime padahngkan, oh ketin kauwada
sapwellime Mwomwohdiso. Paipelo padahkihong kitail aramas akan me
kilangehr oh ese Sises oh duwen me e kin sewese me tohto rehrail.

Kasalehda kilel 3-16, Kamwahuiala Maskun Men. Ndahiong serihkan duwen
koasoaipen Pardimeus, ohl maskun men me momour ni ansou en Sises
(kilang Mark 10:46-52).

Kasalehda me ni ansou me Pardimeus rongehr me Sises ketiket kohla,

e werikilahng Sises en kupwure ih. Aramas tohto ndahiong Pardimeus en
dehr kauwehla onopek mwahu en Sises oh en nenmenla. Ahpw Sises ketin
karongehier Pardimeus oh peki me rehn kahredo ih. Pardimeus peki Sises
en ketin kamwahuiala ih pwe en kak kilangada wasa.

Peki rehn serihkan en rong omwi pahn wadek Mark 10:52 pwehn diarada
dahme wiawihong Pardimeus.

* Dahme wiawihongehr Pardimeus? (Sises ketin kamwahuiala ih Pardimeus
kakehr kilang.)

Sises mahsanih me Pardimeus mwahulahr pwehki mie ah pwoson. Pardimeus
kamehlele me Sises kak ketin kamwahuiala ih.

* Dahme koasoaipen Pardimeus sewese kin kitail en esehla duwen Sises?
(Sises ketin poakohng kitail oh pahn ketin sewese kitail ma kitail pwoson ih.)

Kihong kilel 3-1, Sohn Sounpepdais Pepdaisi Sises, pohn kilel en Pardimeus.
* Dahme wiawi nan kilel wet? Sohn Sounpepdais Pepdaisiala Sises.)
Wadek Madiu 3:17.

Ni ansou me Sises ketin pepdaisehr, ihs me mahsendoh sang nanleng oh
mahsanih, “Met iei nehi Pwutak kempoake, | kin pereniki”? (Sahm Nanleng.)

* Dahme Kitail esehla duwen Sises sang dahme Sahm Nanleng mahsaniher?
(Sises iei sapwellime lehros.)

Kawehwe me Sahm Nanleng ketin wia kadehde me Sises iei sapwellime lehros.

Kolada Pwuken Mormon. Kawehwe me pwuhk sarawi wet kahdaneki Pwuken
Mormon, kitail kak wadek duwen pwihn laud en aramas ehu en Nephi nan
Amerika me kilangehr oh rongehr Sises ketin padahk mwurin ah ketin iasadahr
sang me melahr akan.

Kilel oh
koasoakoasoaipene

Kilel oh soai

Wadek 3 Nephi 11:8. Kilang kilel 3-17, Sises Wia Sapwellime Padahk nan Pali
Kapi, pohn kilel en Sises pepdaiso. Wadek 3 Nephi 11:9-10. Kawehwe me
Sises mahsanihong aramas akan me ih iei Sises Krais, Sounkomour me
soukohp akan koasoaia me e pahn ketido.

Sewese serihkan en wehwehkihla duwen peren me aramas en Mehn Nephi
pehmehr ni arail esehier me Sises ketidohr me e mahsanih e pahn ketin wia.

* Dahme kitail kak esehla duwen Sises sang ni eh ketin pwarohng rehn mehn
Nephi kan? (E ketin pwoulahr oh iasadahr. E ketin ieias.)

Soukohp en Ansou wet Kadehde Duwen Sises Krais

Kihda koapi en Pearl of Great Price. Kawehwe me koasoaiepen kasansal keieu
en Joseph Smith e ntingdi nan pwuhket. Peki rehn serihkan irail en koasoaia
uhwen arail kak duwen kasansal keieu. (En onopada pwehn kawehwe
koasoaiepen Kasansal Keieu ma serihkan sohte ese; kilang Joseph Smith—
History 1:7-19.)

Kihong kilel 3-10, Kasansal Keieu, pohn tepin kilelo. Kakehlaka me Joseph
Smith kilangehr Sises sounpar epwiki kei mwurin eh ketin iasadahro.

Kasalehda kilel 3-18, President Lorenzo Snow. Kawehwe me ni ansou me e wia
President en Mwomwohdiso, Sises Krais ketin pwarek ih nan Tehnpas Sarawi
en Salt Lake.

Ehu rahno ni ansou me President Lorenzo Snow iang nein nah seri serepein
alialu nan tehnpas sarawi, e koasoaiahiong ih duwen me e wiahier. Serepeino
koasoaiahda met duwen arail koasoakoasoai:

“Mwurin aht mweselsangehr nan ah pereo oh ni aht mihmihte nan ahl en nan
tehnpaso, kolahng nan perehn Celestial, | wie alialu kahk kei mwohn Pahpa
Kahlap ni ansou me e kahuiehdi, koasoaia, ‘Awi mahs, Allie, | men ndahiong
uhk mehkot. lei wasao met me Kauno Sises Krais ketin pwarehng ie ni ansou
en melahn President Woodruff. . . .

“Eri pahpa kahlap eri keikihdo kahk ehu oh kihda pali meing en peh oh nda,
‘E ketiket met, ele piht siluh sang ni tahto. E mwomwen me e ketiketk pohn
pileit en uhdahn kohl.’

“Pahpa kahlap padahkihong ie duwen aramas lingaling en Sounkomouro
kawehwe limehkan oh aluweluhkan, dawase oh likou puhp lingan akan, koaros
sang ni lingan pwetepwet oh marain me e sohte kak kilangki Ih mwahu.

“Eri pahpa kahlapo keikindo pil ehu kahk oh pwilikihdi pali maun en peho pohn
moangei oh nda: ‘Met, nei serepein, | men kowe en tamataman me met iei
kadehde en ahmw pahpa kahlapo, me e kasalehiong uhk sang ni pein ewe

me uhdahn kilangehr Sounkomouro nan tehnpas sarawi, oh koasoaiong ih

ni ei kilang ih’* (Allie Young Pond, kasalada sang Ivan J. Barrett, in “He Lives! For
We Saw Him,” Ensign, Aug. 1975, p. 20; also in Le Roi C. Snow’s “Remarkable
Manifestation to Lorenzo Snow,” nan Church News, 2 Apr. 1938, p. 8).”

* Dahme kadehde en President Snow sewesehkin kumwail en esehla Sises?
(E ketin ieias, mie kahlape, oh e ketin mahsendohng aramas akan en atail
ansou.)



Koasoakoasoaipene

Koul

Kadehde en
sounpadahk

Wahla ni ihnmwo

Kitail Kak Ahneki Pwoson Sises Krais

Idek rehn serihkan peidek pwukat:

* Kumwalil kilangehr Sises?

* la duwen amwail ese me Sises uhdahn mehlel oh ieias?

Mweidohng serihkan en kasalehda arail pwoson Sises Krais nin duwen
padahngkan sang rehn arail pahpa oh nohno, sounpadahk kan en Primary,
oh pwuhk sarawihkan.

Sewese serihkan en wehwehkihla me kitail kak ahneki pwoson me Sises ieias
oh ketin poakohng kitail pwehki pwuhk sarawihkan oh kadehde en aramas
mehlel akan. Sang ni kadehde kan en aramas teikan, kitail kin ese me—

1. Sises iei lehros en Koht.

2. Sises ketin poakohng kitail oh kupwuriki en sewesei Kitail.

3. Sises ketin kupwuriki kitail en pwoson ih.

4. Sises ketin iasada oh pwurehng ieias.

5. Sises sapwellimaniki kahlap ehu oh mahsanihong aramas akan.

Kataman ong serihkan me ahneki pwoson Sises Krais iei tepin kahk en wiahla
emen Tohn Mwomwohdiso mehlelo.

Koulki de ndahda lepin lokaiahkan en koul “I Kehn Soundoar Limpoak
[l Feel My Savior’s Love].”

Oaralap

Komw pahn men pilada ehu kilel sang rehn me doadoahk nan padahk wet
oh koasoaia omwi pwoson Sises pwehki kadehdeo de mwekid me pwarada
nan kilelo.

Ni karasepe, kasalehda kilel 3-17, Sises Ketin Wia Padapadahk nan Pali Kapi.
Kawehwe me pwehki en Sises ketin pwarek mehn Nephi kan ni e ketin iasadahr
oh ketin mweidohngehr irail en doahk limehkan oh aluweluwehkan, kumwail ese
me e ketin poakohng aramas koaros.

Kihong emen emen seri kisin tehn doaropwe me koasoaia “ldek rehi dahme |
esehier duwen wiahla emen Tohn Mwomwohdiso en Sises Krais” ntingdi powe.
Kangoange irail en kihong arail peneinei doaropwe wet oh ehukihong arail
peneinei dahme irail ese duwen pwoson Sises Krais.

Kihong serihkan en kapwurehiong me pwukat: “Se kamehlele Koht, Sahm
Soutuk, oh sapwellime lehros, Sises Krais” (Iren Pwoson 1:1). Sewese irail
me kak wadlikiala iren pwoson kapahieu uhwen arail kak.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Kolada Doctrine and Covenants. Kawehwe me kasalehda duwen ehu ansou

me Joseph Smith kilangehr Sises. Ni en Joseph oh Sidney Rigdon wie
onopiki oh medemedewe ih oh sapwellime padahngkan, Sises ketin
pwarehng ira.

Kihong serihkan en rong ni omwi wadek kadehde en Joseph Smith. Wadek
Doctrine and Covenants 76:22 oh lepin lokaiahkan “Pwe se kilangehr ih”
sang ire tikitik 23.”

* Dahme kumwail kak ese duwen Sises sang ni en Joseph Smith kadehdeo?
(Me e ketin ieias.)

Kawehwe me wadawad sang nan pwuhk sarawihkan oh sukuhlki duwen
aramas akan me kilangehr Sises kin sewese kitail en pwosonla Sises. Menda
ma sohte kin kak kilang Sises ki pein masatail akan, kitail kak pwoson me e
ketin ieias oh poakohng kitail pwehki sang ni kadehde kan sang rehn irail
akan me kilangehr ih oh padahkihong kitailehr nan pwuhk sarawihkan. Kitail
kak ese nan atail mohngiong kan me Sises iei atail Sounkomour ni ansou me
kitail kin idek rehn Sahm Nanleng nan atail kapakap akan.

. ldek ma mie rehn serihkan pahn men kasalehda mwomwen arail pepehm

ong ni duwen Sises. Irail kak pilada ehu kilel oh koasoaiahda mwomwen
dahme sansal nan kilelo me kakehlailiala arail pwoson. Ehu kilel kak
doadoahk tohto sang pak ehu.

Mwurin emen emen serihkan ahnekihdier ansou mwahu ong ni ehukihpeno
arail pepehm duwen Sises, kawehwe me irail wiadahr kak kesempwal ehu
ong ni onopadahng pepdais.

» Kahk dahieu met? (Kalaudehla pwoson Sises Krais.)

Idih charto oh kihong serihkan en wadek de iang komwi kapwurehiong
lepin lokaia “Pwoson Sises Krais.”

. Kihong serihkan en mahleniada ehu kilel en koasoai kan me irail sukuhliki

rahnwet.



Tohn

Mwomwohdiso en Sises Krais
| | |

Mwomwohdiso en Sises
Krais Ahneki Soukohp Akan
me kin Padahkih Kitall

Kahrepe Pwehn sewese serinkan en wehwehkihla kesempwal en rong oh peikihong
padahk en soukohp akan.
Kaunopada 1. Kapakap ni onopiki Luk 1:70.

40

2. Peki emen me kolokol Priesthood en Melkisedek sang nan omwi ward de branch
en kohdo rehn pwihno oh ndahiong serihko me e pahn mwomwehda en wia
Nahnmwarki Benjamin. (E pahn kak men likouki likou puhp en duhdu de mehkot
me duwehte pohn ah likou kan pwehn wia kilel en sapwellimen nahnmwarkio
likou puhp akan.) Peki ohlo en kawehwehda me ih e wia Nahnmwarki Benjamin.
Ndahiong en kawehwehiong serihkan me ih iei ih nahnmwarki pwung men me
pein doadoahngki limehkan pwehn ketin sewese ih pwe en sohte wiahda
katoutou ong sapwellime aramas akan. Peki ohlo en kawehwehda me e wiadahr
dauwer ehu oh aramas akan me kohdo sang limwahn wasa oh wasa doh pwehn
karonge ah padahko. Peki en padahkih serihkan ehu kosonned me Nahnmwarki
Benjamin ketin padahngkier (kilang Mosiah 2-5).

3. Ntingihdi ehu ehu padahk pwukat sang soukohp akan oh President
en Mwomwohdiso nan kisin doaropwe tohrohr akan de kilel akan me
wia weliepen emen emen irail. Kihdi doaropwehkan nan ehu konteiner
(de wekidedi kilel akan pohn ehu tehpelo). Katohtohla padahngkan ma
mie anahnepe pwe emente serihkan en kak ahneki ehu ansou.

“Wia prokram en peneinei soutik.”

“Onopiki pwuhk sarawihkan.”

“Kohla sarawi Rahn Sarawi koaros.”

“Kapakap rahn koaros.”

“Dehr alehda en mehteikan dipwisou kan.”

“Wauneki amwail pahpa oh nohno sang ni sewese irail ni imwamwail akan.”
“Pwain meiroang en eisek kis ehu [daiding].”

“Poakohng mehteikan.”

4. Kasalehda ehu koapi en makasihn en Mwomwohdiso me kolokol ehu padahk
en soukohpo pohn ehu tehpelo de wasahkis mwohn pwihn mwohn kasukuhl
pahn wiawi, karukiala kisin tehn doaropwe kan iangahki mehn sewese duwen
wasa me makasino ntingdi pohrail nan pereo, me duwehte pahn sehr ehu,
ni wenihmw toko, oh nan plakpwohto. Ehu ehu mehn sawas akan pahn kin
ndahng serihkan ia wasa re pahn rapahki mehn sawas mwurio. Mehn sawas
keieu mwurio pahn kin kahluwa irail lahng makasino me kasansaladahro.
Nan makasino, kihong lain pah de ntingihdi ni ehu soangen padahk
mwotomwaot ehu sang soukohpo me serihkan kak wehwehki.



5. Dipwisou kan me anahn:
a. Ehu Paipel.
b. Kilel ehu ong soukohp en ansou wet.
c. Kilel 3-19, President David O. Mckay.

6. Wia kaunopada kan me mie anahnepe ong ni mwekid kapatapat akan
me komwi pahn doadoahngki.

Koasoanepen
Wiepen Padahk

Mwekid en tetehk

Koasoakoasoaipen
e en pwuhk sarawi

Mwekid

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Soukohp Emen kin Kahluwa Mwomwohdiso en Sises Krais

Ndahiong serihkan me irail pahn ahneki aramas kesempwal emen me pahn
pwarek nan arail pwihno rahnwet. Peki irail en rong mwahu eh padahko pwe e
pahn koasoaiahiong irail duwen nahnmwarki pwung men oh e pil wia soukohp
pwung men. Mwurin me pwarek kumwailo kanekelahr eh koasoaia, luke
serihkan en itipehiong ih kalahngan kihong ih eh pwaredo.

Peki serihkan en rong ehu iren pwuhk sarawi oh kilang ma irail kak esehla
mehkot duwen soukohp akan. Wadek Luk 1:70. Sewese irail en esehla me
ekei ansou Kauno kin ketin padahkih kitail sang ni e kin ketin padahkihong
sapwellime soukohp akan dahme kitail anahne ese, oh Mwomwohdiso kin
ansou koaros ahneki emen soukohp me kin kakahluwa.

* |hs me tepin soukohp pohn sampah wet? (Adam.)
* |hs me tepin soukohp en imwin rahn akan? (Joseph Smith.)

* |hs me atail soukohp oh President en Mwomwohdiso ansou wet?
(Kasalehda kilel oh kihong serihkan en kin song ndanda edeo.)

* Soukohp dahkei en nan Paipel oh Pwuken Mormon me kumwail kak
kasalehda adarail?

* Mie emen sohte lipilipil me kak pilada en wia soukohp emen? (Kilang
Sohn 15:16.)

Kawehwehda me kaidehn koaros me kin malipilip ong en wiahla soukohp.
Sises Krais me pein ketin pilada ihs me pahn wiahla sapwellime soukohp,

Ni en Sises Krais ketin pilada soukohp men, e ketikihong ih manaman koaros
me e pahn ketin anahne pwehn kaun Mwomwohdiso. Soukohp menet iei pil ih
me wia President en Mwomwohdiso.

Sahm Nanleng Ketikihong Kitailehr Soukohp Akan e Kahluwa oh
Kapai Kitailda

Peki serihkan en rong kanaiehng kasalada pwukat. Ma re pwungki ehu
kasalada, re pahn kin kesihnenda, ma re pahn sohte pwungki, re pahn

kin mwohndi. Kihong ansou en kawehwe kasalada kan me serihkan sohte
wehwehki. (Pwehki pasapeng kan koaros me “pwungki,” serihkan en kin
mwohndi nanpwungen ehu ehu kasalada kan. Mwekid wet iei e wiawidahng
en kihong mwekimwekid oh mwasel laud ong mwekid en nan perehn sukuhl.)

1. Se kin alehda padahngkan sang rehn aht soukohpo ni mihting lapo.
(Pwungki. Kawehwe me nein soukohpo kaunseler riemeno oh Wahnpoaron
Ehk-riemeno pil soukoph ekei.)

2. Atail soukohpo sohte kin ndahiong kitail me sapwung kan me kitail en wia.
(Pwungki. Kawehwe me se kamehlele me dahme soukohpo padahkihong
kitail pahn kin ansou koaros iei me pwung kitail en wia.)

3. President (eden soukohp en ansou wet) iei ihme soukohp oh President en
Mwomwohdiso wet. (Pwungki.)

4. Atail soukohpo kin padahkihong kitail me Sahm Nanleng oh Sises Krais ketin
kupwauriki kitail en wia pwe kitail pahn kin peren oh kak pwurehng mihla rehra.
(Pwungki.)

Kawehwe me soukohpo kin kihong kitail mahsen akan nan makasihn kan en
Mwomwohdiso, padahk nan kapokon akan, oh kaweidih oh padahkih ekei kaun
en Mwomwohdiso kan.

Kawehwe me Sises Krais iei ihme soukohp me keieu wadawad me ketier
sampah. E ketin padahngkier rongamwahuo oh ketin wiadahr manaman tohto.

Ndahiong serihkan me komwi pahn koasoaiahiong irail oapwoat koasoai duwen
President David O. McKay, emen soukohp en imwin rahn akan. Kawehwe me
soukohp en imwin rahn akan iei irail akan me miher sangete ni ansou en
Joseph Smith, de kerendohng ansou wet me kitail kin koukousoan. Kasalehda
kilel 3-19, President David O. McKay, ni omwi pahn koasoaia soai wet:

Ni ansou me President David O. McKay wia soukohp, e kin kohseli nan sampah
pwehn tuhwong oh kaweid towe mehlel akan en Mwomwohdiso. Ehu ansouo

e mih nan Germany, ahpw rongadahr duwen nohno men me mwatoralahr
(sohte kin kak kamwakid kisehn paliware kan) oh sohte kak kohdo ni mihting
lapo pwehn rong eh padahk.

Nohno menet naineki seri riemen, e men ira en kohla ni mihting lapo oh kilang
oh rong soukohp momouro. Sang ni pwoson laud e ahpw ndahda, “l ese ma
| pahn kadarala nei serihkan pwehn itik pehn President McKay, oh mwuri ira
eri kohdo ni ihmwet oh koledi pehie—ma | pahn koledi kisin pehra kan nan
pehiet—I ese me | pahn mwahula.”

Koasoandihkan eri wiawiher pwe nah seri riemeno en kohla ni mihting lapo.
Serihkan eri perenkihda oh mwekihda ni ara kohla pwehn kilang soukohpo.

Mwurin mihtingo eh imwiseklahr, President McKay itikehr pehn aramas tohto me
mihmi wasao. E esehier me seri riemenet wie kohkohdo, oh e kilangadahr ira,

e ahpw itekehr pehra oh nda, “Kumwa pahn wahla angkasi wet rehn amwa
nohno iangahki ei kapai?”

Serihkan walahr angkasio rehn ara nohno e inenen perenkihda oh
kalahngankihong Kauno rahn koaros pwehki angkasio oh kapai me President
McKay kihong seri riemen en wahla reh. Mwadange mwurin serihko kodohr ni
ihmwo, e tepier mwahula, oh ni ansou mwadang e kakehr kamwakid paliware
oh apwalier nah serihko. (Kilang Cherished Experience from the Writings of
David O. McKay, comp. Clare Middlemiss [Salt Lake City: Deseret Book Co.,
1955], pp. 149-51))



Repen kapai
[Treasure hunt]

Padahk 8

Kitail Kak Idawehn Soukohpo

Wia ehu repen kapai mengei. Tepida sang ni koasoaia: “Mie wasahkis nan pere
wet me mahsen sang rehn soukohp en Mwomwohdiso ong tohn pwihn wet.
Kilang ma kumwail kak diar.” Eri ndahiong serihkan mehn kapehse keieuo. Ni
en ehu ehu kluh kan kin dierek, wadekada ni ngil laud de kihong emen serien
me kak wadawad en wia. Kluh me keieu mwurio kak koasoaia mehkot me duwe
met, “E ntingdier pohn doaropwe. E iang nan palien doaropwe kan. Kilio me
lingan.” Ni en serihko diarehr makasihno, wadek de kihong emen seri en wadek
sang nan makasihno mahsen me kohieng kilelo sang rehn soukohpo. Eri
kawehwehda duwen kesempwal en mahsen akan sang rehn soukohp emen.
Soukohp akan padahkihong kitail duwen atail pahn mour pwe kitail en kak
pwurala rehn Sahm Nanleng.

Oaralap

Kihda omwi kadehde en kapai kan me kodohng rehnmwi sang ni onopiki
padahngkan en soukohp akan nan pwuhk sarawihkan oh peikihong soukohp
momouro. Komw pahn kak men kihda mehkot me komwi lellohngehr ong ni
duwen padahk ehu sang rehn emen soukohp sairadahr omwi mour.

Luke emen seri en kihda kapakap en ritingidi.

Mwekid
Kapatakat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Kihong serihkan en kesihnen ni lain ehu oh kapar seli nan pereo ni sohte
katairong ni ahr ndinda de kokoulki lepin lokaiahn kohrus en “ldawehn
Soukohp [Follow the Prophet]” (Children’s Songbook, p. 110-11). Mwurin
kanekehla kohruso ni ehu ehu ansou kan, seri me mihmi keieu mwowe pahn
nda duwen e pahn kin idawehn padahk kan en soukohpo oh eri kohla ni
imwin laino. Tehk mwahu pwe emen emen serihkan en ale ehu ansou en
mihmi mwohn laino.

ldawehn soukohp, idawehn soukohp,
ldawehn soukohp; dehr pweiekwei.
Idawehn soukohp, idawehn soukohp,
Idawehn soukohp, ese ahlo.

2. Kawehwe me ni atail kin idawehn soukohpo sang ni wiewia dahme e peki
kitail en wia, kitail pahn kapaida oh pahn kak pwurala oh mihla rehn Sahm
Nanleng oh Sises Krais. Kihpeseng koapi en meis me (mihmi ni doaropwe
mwuri) ong emen emen serihkan oh peki irail en kihong kalor en ahlo me
pwungo pwehn pwurala rehn Sahm Nanleng oh Sises. Serihkan me sohte
kak wadawad pahn kak anahne sawas akan.

3. Ehukihpene mehlel akan oh koasoai akan ong ni soukohp en ansou wet ni
omwi kasalehda kileleo.

4. Sewese serihkan en esehla laud duwen iren pwoson kelimau uwen arail kak.

Kapai Kan oh Tiahk Padahk
Sarawihkan en Priesthood 9

Kahrepe

Pwehn sewese emen emen serihkan en wehwehkihla kesempwal en kapai kan
oh tiahk sarawihkan en priesthood.

Kaunopada

1. Kapakap ni onopiki Seims 5:14-15 oh Doctrine and Covenants 42:44, 48-52.

Mendahte iren pwuhk sarawi pwukat sohte doadoahk nan padahk wet, re
pahn wia ehu iren sawas en pwuhk sarawi ong ni kapwilewei padahk wet.

2. Kaunopada ehu doaropwe en windmill ong ni doadoahk en mwekid en
tetehk. Pwehn wiahda ehu doaropwe en windmill, kaunopada ehu skwehr

en palien doaropwe ehu me sansal pah. Tipwahda nan lain akan wasa me
mwahi mie welikpene wasa me kan irekla ie ong nan werengeo, oh iton
pihno ong nan pinsel pwoat the lepin tuhke pwoat.

. Kaunopada pwehn koulki de ndahda lepin lokaiahkan en koul “Priesthood

Kapwurpwurdo [The Priesthood Is Restored]” (Children’s Songbook, p. 89);
lepin lokaiahkan mihmi ni imwilahn pwuken kaweid wet.

. Ma komwi kak, kaunopada ehu koapi en kisin likou pwukat pwe emen emen

serihkan en wahla ni imwarail akan. Wiahiong de sewese emen emen irail
en audehda pohn lain akan nin duwen me konehng ong serio (duwehte
“Nohno oh Pahpa”). En tehk mwahu sarihko me sohte arail pahpa oh
nohno ni imwarail akan.

Maing ,

Miehier ahi kapai en priesthood? Menlau ndahiong ie duwe.

Limpoak,

. Dipwisou kan me anahn:

a. Ehu pwatoal en leh me kasarawialahr.

b. Kureiong de pinsel akan ong serihkan en sainih kisin likou kan.

c. Kilel 3-11, Sohn Sounpepdais Kihda Priesthood en Aaron (62013, Kilel
en Rongamwahuo 407); kilel 3-12, Kapwurupwurodohn Priesthood en
Melkisedek (62371; Kilel en Rongamwahuo 408); kilel 3-20, Pahpa men
Kaukaunop en Kapaida Nah Seri Soumwahuo; kilel 3-21, Pahpa men
Kapaida Nah Kisin Serio.

. Wia kaunopada kan me mie anahnepe ong ni mwekid kapatapat akan me

komwi pahn doadoahnghki.

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot
nan wihk wet.

Tiahk Sarawihkan en Priesthood Kapwurupwurodohr

Kasalehiong serihkan doaropwehn windmill me komwi wiadahro (komwi kak
wiahda windmill rehn tohn pwihn pwehn kasalehiong iraill mwomwen e kin
wiawihda ma komwi pehm me e konehng noumwi pwihno). Kihong emen
serihkan en kohdo mwowe oh peuk windmillo pwe en piripir seli.

* Dahme kahrehda windmillo piripir? (Kehlail en kisiniengo.)
* Dahme pahn wiawi ma sohte kisinieng?

Kawehwehda me kisiniengo kak wia mehkot me kehlail. E kak kihda pihl
sang nan pwehlo, de e kak kihong kehlail ong misihn laud akan. Ndahiong
serihkan me rahnwet irail pahn sukuhlki kehlail ehu me kehlail sang
Kisiniengo. Katamankihong irail duwen padahk me ahpwtehn wiawi me
pid kapwurupwurodohn sapwellimen Sises Krais Mwomwohdiso mehlelo
(kilang padahk 6). Ehu kahrepe kesempwal en kapwurupwurodohn
rongamwahuo iei en kapwuredohng priesthoodo pohn sampah.

* Dahme kahrehda priesthoodo kesempwaliki? (Sewese serihkan en wehwehki
me iei ihme manaman en wia weliepen Sahm Nanleng oh Sises Krais.)

* la wehwehn wia weliepen Sahm Nanleng oh Sises Krais? (Pwehn wia mehkan
me ira kupwuriki.)

* lahnge ekei me mwahu kan me Sises Krais ketin wiahier pohn sampah?
(E ketin pepdaislahr, kamwahuilahr me soumwahu akan, wiahiong me
masukun en kilangada wasa, kapaida serihkan, tepin kaunopada kamadipw
sarawi oh pil ekei.)

* Mepwukat kak wiawi rahnwet? (Ei, irail kin kak wiawi oh kin wiawi rahnwet.
Sewese serihkan en wehwehki me soahngko kakete wiawi sang ni
doadoahngki priesthoodo ni pwung oh atail pwoson.)

* Eri ah dahkot priesthood? Dahme aramas emen me kin wauneki ni pwung
eh priesthoodo kin wia? (Kawehwe ong serihkan me re anahne alehda tiahk
sarawi kei pwehn pwurala rehn Sahm me ketiket Nanleng. Tiahk sarawi
pwukat kak wiawi sang ni mweimwei oh manaman en priesthood.)

* |a ekei tiahk sarawi akan en priesthood? (Kamadipw sarawi, pepdais,
kasarawi en towehla, kasarawihong priesthood, katengeteng en nan tehnpas
sarawi, oh pil ekei. Ma mie anahnepe, kihda mehn sawas me duwehte,
“Dahme kak wiawi ni amwail lellehr sounpar waluh?”)

Ekei tiahk sarawihkan kin kihong kitail kapai kan pwehn sewesei kitail nan
mouret.

* la kapai akan me kitail kak alehdi sang irail akan me kolokol priesthoodo?
(Pasapeng kan pahn kak iangahki wia kapai ong me soumwahu kan, en
pahpa kapai kan, oh kihong ahd oh kapaida seri tikitik kan. Komw pahn
kak anahne en kihda mehn sawas akan.)



Kilel akan

Koasoakoasoaipene

Kilel

Iren pwoson

Padahk 9

Kawehwe me tiahk sarawi pwukat oh kapai pwukat kin kak mie rehtail sang ni
atail pwoson, kapakap akan, oh mehlel en manaman en priesthood.

Kasalehda kilel 3-11, Sohn Sounpepdais Kihda Priesthood en Aaron, oh kilel
3-12, Kapwurupwurodohn Priesthood en Melkisedek. Kasalehda kalahngan
ong Sahm Nanleng oh Sises Krais ong ni mweidohng kapai pwukat en
kapwurupwurada sang rehn Soukohp Joseph Smith. Padahkihong serihkan
me irail pahn ahneki padahk tohto en pepdais, kasarawien towehla mehlel,
kamadipw sarawi, tehnpas sarawihkan nan pahret. Kamehlelehiong serihkan
me Sahm Nanleng ketin koasoanedier ong irail en iang ehu peneinei me
limpoak kohkohlate, oh me sang ni tiahk sarawi pwukat irail kak pwurala reh.

Priesthood Kak Kapaida Aramas Koaros

* Ahmw pahpa de pil emen me kolokol priesthoodo pwilikidier pehkan pohn
moangomw oh kihong uhk ehu kapai? (Kakehlaka serihkan en ehukipene
dahme re lellohngehr. Diarada ihs me kihong irail kapai oh kahrepen kapaio.)

Koasoaiahiong serihkan wasa pwukat duwen kapai kan:

1. Kapai ehu kin kohda sang mehmen me kolokol Priesthood en Melkisedek.
Aramas emen me kolokol priesthood ahneki manaman en wia welipen Sises
Krais. Aramas menet pahn kak ahmw pahpa, riomw pwutak, pahpa kahlap,
pisop, de president en branch, misineri kan de omwi sounpadahk en ni
ihmw akan, de sohte lipilipil mehmen me warohng en kolokol Priesthood
en Melkisedek.

2. Kapai koaros kin kohda sang ni manaman en priesthood pwehn kin
sewesei kitail.

3. Mie soangen kapai kan.

Padahkihong serihkan me mwurin irail pahn sukuhlki duwen soahng tohrohr
riau en kapai kan en priesthood.

Me Kolokol Priesthood Kak Kapaida oh Kihong Eden Serihkan
Kasalehda kilel 3-21, Pahpa men Kapaida Nah Kisin Serio.

* Dahme wiawi nan kilel wet? (Serihmen kapaidahr oh kohiengehr ede.)

Peki rehn serinkan en medewehda duwen arail kilangehr emen me kapaidahr
ansou me keieu kerendo.

* la duwen omwi pepehm ni ansou me serio kapaida? (Kakehlaka serihkan
en ehukipene mehkan me irail lellohngehr oh arail pepehm akan.)

Priesthood Kak Kihda Kapai ong me Soumwahu akan

Padahkihong serihkan me nin duwen towe mehlel akan en Mwomwohdiso en
Sises Krais en Souleng en Imwin Rahn Akan, se kamehlele pil ehu soangen
kapai me kahdaneki kihda kapai ong me soumwahu akan. Kawehwe me en
kihda ehu kapai iei en kapaida. Wadek ni ngil laud iren pwoson keisuh oh
sewese serihkan en kapaurehiong lepin koasoai “Se kamehlele kisakis en
kamwahula.” Kataman kihong serihkan me kamwahula kan kak wiawi mwurin
soangen kapai wet ni ansou me Sahm Nanleng kupwuriki.

47



Kilel Kasalehda kilel 3-20, Pahpa men Kaukaunop en Kapaida Nah Seri
Soumwahuo. Kawehwe me ni ansou me emen kin soumwahu, irail me kin
kolokol priesthoodo kak kihong ih ehu kapai tohrohr. E wia mehkot mwahu
kitail en kin peki kapaio ni ansou me kitail kin soumwahu. Kawehwe me
pwukat duwen kapai kan ong me soumwahu kan:

1. Ma ke soumwahu oh anahne ehu kapai, ke kak padahkihong ahmw pahpa
oh nohno. Ma ahmw pahpa kolokol Priesthood en Melkisedek, e pahn ele
peki emen me kolokol Priesthood en Melkisedek en sewese ih kihwei kapai.
Ma ahmw pahpao sohte kolokol Priesthood en Melkisedek, ke kak peki rehn
ahmw sounpadahk en peneinei akan, pahpa kahlap, rien ahmw pahpa de
nohno, pisopo de president en branch, de misineri kan ong ni kapai.

2. Irail me kapaida soumwahu akan, de kihla kapai, kin doadoahngki lehn olip
me kin kasarawialahr (oh kohieng kapai tohrohr) sang towe mehlel riemen
en Priesthood en Melkisedek. Kasalehiong serihkan pwatoal en leh me
kasarawialahro.

3. Mie pali riau en wia kapai en me soumwahu akan: Keieu, emen me Kin
kolokol priesthoodo pahn kin kihong kisin dingiding en leh pohn moangen
me soumwahuo oh wia ehu kapakap mwotomwot. Keriau, me riemen me
kolokol priesthood eri pahn pwilikihdi pehrail akan pohn moangen me
soumwahuo, emen pahn katengehdi keio sang ni e pahn wia pil ehu
kapakap tohrohr, kihong kapai me Sahm Nanleng ketin kaweidki.

Kawehwe ong serihkan me ni ansou me kitail kin ahneki pwoson oh alehda
ehu kapai en priesthood, Sahm Nanleng pahn ketin kapai kitailda nin duwen
sapwellime kupwur. E pahn ketin poaden wia dahme keieu mwahu ong atail

mour.
Koahiek en Ehukihong irail mehkot me komwi wiahier de ese duwen ni ansou me emen
sounpadahk me soumwahu mwahulahr mwurin e alehda kapai ehu. Padahkihong serihkan

duwen omwi kalahnganki priesthoodo oh ong ni kisakis en kamwahula.

En Pahpa Kapai

Soai Ndahiong serihkan duwen soangen kapai en priesthood tohrohr ieu sang ni
koasoaiahda soai pwoatet (ni omwi koasoaiahda soaio oh eri pil koasoaia
padahk me mihmi loalle, en tehk irail serihkan me sohte arail kapai en
priesthoodo):

Melissa pwunodkidahr duwen sukuhl e pahn tepida, mendahte e kin kasikasik
ansou werei. Melissa saikinte kohla sukuhl mwohn ansouo, oh e sehse ah
sounpadahko, oh e sehse ihs seri teikan.

Pwohngo mandahn sukuhlo pahn tepida, Melissa koasoanedier likou kan me

e pahn likawih oh onopadahng kohla ni pehto. Sohte pwand e kodohr nan
perehn koasoaio, e ahpw wia damwdamwer nah tummy. E nda, “I sohte uhdahn
mwahu, | leme me | soumwahu.” En Melissa pahpa oh nohno ndahiong ih me
re men sewese ih en mwahula. Eh nohno eri pwoalehdi ih. Eh pahpa ndahiong
ih me e wehwehki me e pwunodkidahr duwen e pahn kohla sukuhl.

E padahkihong ih me mie mehkot e kak kihong ih me pahn sewese ih en ahneki
peren nan sukuhl. E kawehwehda me e kak kihong ih ehu en pahpa kapai
tohrohr sang ni manaman en priesthood.

Kisin likou kan

Kadehde en
sounpadahk

Padahk 9

Melissa dene e mwahu en kihong ih ehu en pahpa kapaio. Eri en Melissa
pahpaho pwilikihdi pehkan pohn moahnge oh kihong ih ehu kapai. E kapaida
ih pwehn tohto kompoakapah oh me e pahn ahneki sounpadahk kadek emen
me pahn poakohng ih oh sewese ih en esehla.

Mwurin kapaio, Melissa pwoalehdi eh pahpao oh kalahngan ong ih eh kihong
ih en pahpa kapaio. E koasoaia me e mwahulahr.

» Kahpwal dahnge me kumwail anahnehki sawas?

* Mie emen rehmwail me kak koasoaiahda duwen ansou me kumwail kin ale
en pahpa kapai?

Kakehlaka serihkan en kin peki en pahpa kapai kan sang rehn arail pahpa
kan ni ansou me mie arail anahn tohrohr ieu. Kawehwehda me arail pahpa
kan sohte kolokol priesthoodo, sohte lipilipil emen me kolokol Priesthood en
Melkisedek, me duwehte sounpadahk en peneinei kan, pisopo de president
en branch, misinerihkan, de ekei kisehtail kan me rasohng ohl akan me rien
atail pahpa kahlap akan me kolokol priesthood kak kihong irail kapai tohrohr
ni ansou me re anahne. (En inenen tehk mwahu serihkan me kohsang ni ihmw
akan me sohte kin kin kasamwo irail me kin kolokol priesthood.)

Koulki de ndahda lepin lokaiahkan en koul “Priesthood Kapwurupwurdo
[The Priesthood Is Restored].”

Oaralap

Nehkpeseng kisin likou kan me komwi kaunopadahr. Ndahiong serihkan
dahme kisin likou kan koasoaia. Sewese emen emen serihkan kihong address
ni pwung oh sainih edeo pali pahn kisin likouo. Kakehlaka serihkan en
koasoaiahiong arail pahpa oh nohno duwen kapai kan en priesthood me

re aledier oh duwen kapai kan me re sukuhlkier nan Primary.

Wia omwi kadehde ong serihkan me priesthoodo iangahki eh manamano
kapwurupwurodohngehr sampah oh iei ehu kisakis tohrohr ieu sang Sahm
Nanleng pwehn kapaida atail mour. Sang ni mweimwei oh manaman en
priesthoodo, kitail kakehr alehda tiahk sarawihkan oh kapai kan me mie
anahnepen en pwurehng mihla rehn Sahm Nanleng oh momourki mour
mwahu pohn sampah wet.

Luke serio me pahn kihda kapakap en ritingidi en kalahngankihong Sahm
Nanleng ong ni kapai tohrohr en priesthood.

Mwekid
Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Mweidohng serihkan en doadoahngki kureiong oh mahleniedi patehn pehrail
akan pohn ehu tehn doaropwe. Katamankihong irail me ni ansou me kitail
kin soumwahu, emen me kolokol priesthoodo kak pwilikihdi pehkan pohn
moahngatail pwehn kihong kitail ehu kapai. lahd me pehkan pil kin pwilidi
pohn moahngatail kan? (Seri laud akan pahn ele ntingih men pohn ehu ehu
sendinpehkan me re ntingidahr pasapeng me duwehte kasarawi en towehla,
tiahk sarawihkan en priesthoodo, oh en men pahpa kapai kan. Ong seri
pwulopwul akan, koasoaiahte duwen kapai pwukat.

2. Koasoanehdi me pahpa men oh nah serio pwelelo en kohdo rehn pwihno
pwehn koasoai ong serihkan. Kihong pahpao en ndahda duwen en serio
kapai; eri idek peidek pwukat:

* Eden serio unsek pwarada nan kapaio? la ahdo?

* |hs me kapai serio, oh manaman dahieu me e kolokol?
* |hs me sewese ni kapaio, la mwomwen arail sawas?

* Dahme kahrehda rahnwet e wia rahn tohrohr ong serio?

» Soangen kapai tohrohr dahnge me serio alehdier? (Koasoaia me ma e
konehng.)

3. Wiahda oh tipwahda mahlen mengei kan, me duwehte mehkan nan palien
doaropwe en mwurio, me wia weliepen pasapeng kan ong ni mehn kasawi
pwukat. Nehk peseng mahlen akan me komwi wiadahr. Kihnong emen emen
serihkan en kolada nah mahleno oh koasoaiahda dahme e wia weliepe.

Kawehwehda me komw pahn wadekada mehkan me irail pahn kasawi, oh
serihkan en pilada mehnia mahlen me sapengala keseuo, Kihong serio me
kolokol pasapeng en me re kasawio en kihong wasa me pwung ong kilel me
konehng kapaio. (Ekei mahlen kan kak doadoahk ong kapai tohto sang ehu.)
a. Ngehi kin doadoahk ni ansou me emen kin soumwahu me kapai kin
kohieng. Me kolokol priesthoodo kin kihong kisehi me tikitik pohn
moahngen me soumwahuo. Ihs ngehi? (Leh me kasarawialahro.)

b. | sohte kak alu. | sohte kak lokaia. Ngehi me inenen pwulopwul |
anahne en alehda ehu ahd oh ehu kapai. Ihs ngehi? (Emen kisin seri.)

c. | anahne kapai tohrohr ehu. | ahneki karakar laud. | peki ei pahpao
en kihdo ehu kapai pwehn sewese kamwahuiahla. Ihs ngehi? (Seri
soumwahu men.)

d. | alehdier manaman tohrohr ieu me kahdaniki priesthood. Mie nei seri.
| kin kihong nei serihkan en pahpa kapai kan. Ihs ngehi? (Pahpa men.)

e. Ni ansou me aramas soumwahu emen kin peki ehu kapai, mie ekei ohl
me kolokol Priesthood en Melkisedek me malipilipiong en kihla kapai wet.
Ngehi iei nempeo. Ihs ngehi? (Nempe 2.)

f. Ni ansou me ohl akan me kin kolokol priesthoodo kin kapaida emen seri,
kapaida me soumwahu akan, de wia kapai kan sang emen pahpa, irail
kin doadoahngkin ie. Irail kin kihiehdi pohn moahngen emen aramas
de doadoahngkin ie en kolada serihmen. Ihs ngehi? (Pehkan.)






Padahk

10

Koluhla

Kahrepe

Pwehn sewese serinkan wehwehki padahk en koluhla oh dahme kahrehda e
inenen kesempwal nan arail mour.

Kaunopada

1. Kapakap ni onopiki oh en kaunopada pwehn koasoaia Doctrine and
Covenants 58:42 oh 3 Nephi 9:22.

2. Doadoahngki chart “Wiahla emen Tohn Mwomwohdiso en Sises Krais”
me kaunopadahr nan padahk 7, iangahki lepin lokaia “Pwoson Sises Krais”
en koasoandi. Pil lepin lokaia “Koluhla” en kaunopadahng doadoahk nan
padahk wet. (E pahn kak mwahu en kaunopada pwehn kapwurehiong iren
pwoson kapahieu ong serihkan oh sewese serihkan me kak en wadlikiala
koaros de ekis ni omw koasoaia padahk mehlel akan nan padahko.)

3. Kaunopada lepin lokaia pwukat (kolokol irail pwe komwi en kak pwurehng
doadoahngkin irail nan padahk 22):

Poakehla

Peki mahk

Kapwungala sapwungo

Dehr kapwurehiong sapwungo

4. Kaunopada pwehn sewese serihkan koulki de ndahda pwuloi keriau en koul
“Sewesei le, Semei [Help Me, Dear Father]” (Children’s Songbook, p. 99):
lepin lokaiahkan mihmi ni imwin pwuken kaweid wet.

5. Tamataman me serihkan me mihmi pahn engin sounpar waluh sohte pahn
pwukoah; sohte emen rehn serinkan en ahneki pepehm en dipaniki.

6. Dipwisou kan me anahn:
a. Paipel ehu, Pwuken Mormon ehu, oh Doctrine and Covenants.
b. Deip.
c. Pandeid.

7. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.



Mwekid en tetehk

Soai

Kitail Anahne Koluhla ni Ansou me Kitail Wiahda Sapwung Pilipil Kan
Kasalehda ehu pandeid ong serihkan.

* Mie rehmwail me ahnekier ohla?

* la mwomwen pepehm en ohla wet?

* Dahme kitail anahne wia ni ansou me kitail ohla? (Kamwakele oh kihong
pandeid.)

* Dahme kahrehda kitail pahn kin kamwakele oh kihong pandeid? (Pwehn
sewese kamwahuiala mwadang.)

Ni ansou me kitail kin wia mehkot me sapwung, e pahn kin duwehte ohla ieu.
E kin medek loalle oh wiahiong kitail en kin nsensuwed pwehki kitail kin ese
me Kitail wiahier mehkot me sapwung. Koluhla kak sewese kitail ni ansou me
kitail wiadahr sapwung ieu. E kin wia wiepen kamwakele oh kamwahuiala
medek en palingehn.

Langahda lepin lokaia “Koluhla.”
Koasoaiahda ni pein omwi lokaiahkan soai pwoatet:

Ricardo miher ni sidohwa ieu pwehn alehda ekei dereht ong ah nohno.

E kilangadahr kandi kei pohn kauntero. E mwahuki ekei ahpw sohte itar
mwohni. Ni ansou me sounnetineto kolahng rapahki derehto, Ricardo

kihonger ekei kanti nan ah pwekido. Sounnetineto pwurodo, e pwainla derehto.
E kangala kandio ni eh kohkohla ni imweo. Mwuri Ricardo tamandahr duwen
mehkot me eh pahpa oh nohno padahkihong ih.

Kihong emen seri mah en wadek Eksodus 20:15 de pein wadek ni ngil laud.

* la mwomwen omwi madamadau ong ni duwen me Ricardo pehmadahr?
(nsensuwed.)

* Dahme Ricardo wiadahr me sapwung? (E pirapahla ekei kandi.)

* Dahme Ricardo kak wia pwehn kihsang pepehm kansensuwed wet?
(Koluhla.)

Kihong emen serio en langada lepin lokaia “Poakehla” pahn lepin lokaia
“Koluhla.”

Kawehwe me ni atail kin esehla me kitail kin wiadahr mehkot me sapwung,
kitail pahn kin kasalehda me kitail wiadahr sapwung oh nsensuwed kihla me
kitail wiahier. Pepehm wet iei sapwellimen Sahm Nanleng wiepen sewese Kitail
en esehla me kitail wiadahr mehkot sapwung.

Kawehwe me me Ricardo pahn wia mwuri iei en peki mahk ki dahme e
wiahiero. Kihong emen seri en langada lepin lokaia “Peki mahk.”

* |hs me Ricardo anahne en peki mahk re? (Sahm Nanleng oh sounnetineto.)

Kawehwehda me ni ansou me kitail kin koluhkihla atail pilipil sapwung kan
kitail uhdahn pahn peki rehn Sahm Nanleng oh aramaso me kitail wiahiong
sapwung en ketin mahk ong kitail. Kitail anahne e wehkada me kitail wiadahr
pilipil sapwung ehu oh eri peki mahk ki dahme kitail wiadahro.

* la mwomwen atail pahn peki Sahm Nanleng en ketin kupwur mahkohng
kitail? (Kitail en peki ni kapakap.)

Kawehwe me kesiluh me Ricardo pahn wia iei en soangen kapwungala
sapwungo. Kihong emen serio en langada lepin lokaia “Kapwungala
sapwungo” pahn ekei lepin lokaia [wordstrip]. Sewese irail en wehwehki me
kitail anahne en song kapwungala kahpwal akan koaros me kitail wiadahr
pwehki atail pilipil sapwung. Ekei ansou kitail sohte kak kapwungala apwal
akan (me duwehte welianda mehkot me kitail kauwelahr), ahpw kitail anahne
uwen atail kak.

* la mwomwen Ricardo eh kak kapwungala eh sapwungo? (Pwurala ni
sidohwa oh pwainla kandio de wia ekei doadoahk ong sounnetineto ni
sohte pweipwei.)

Katamankihong pwihno me pil mie mehkot me Ricardo pahn uhdahn wia iei

en pilada en dehr pwurehng wiahda soangen sapwungohte. Kihong emen serio
en langada lepin lokaia “dehr kapwurehiong sapwungo” pahn lepin lokaia teiko.
Keimwsengkihla me Ricardo uhdahn pahn pilada me e solahr pahn pwurehng
wiahda soangen pilipil suwedo. E pahn esehla me e koluhla mehlel ma e
nsensuwed kihla eh wiewia sapwungo oh men wehkada, peki mahk, songen
kapwungala sapwungo, oh pilada en dehr pwurehng wiahda soangen
sapwungo. Ni omwi kin ndahda ehu ehu kahk en koluhla, idiada lepin lokaia
me pwungehngo.

Koulki de ndahda lepin lokaiahkan en pwuloi keriau en koul “Sewesei le, Semei
[Help Me, Dear Father.”

Koluhla iei ehu Kahk en Wiahla emen Tohn Mwomwohdiso Mehlelo

Kawehwe me Sises Krais kupwuriki kitail en esehla duwen koluhla pwe ni
ansou me Kitail wiahla towe akan en sapwellime Mwomwohdiso, kitail en kak
koluhkihla atail sapwung kan.

Kasalehda chart “Wiahla emen Tohn Mwomwohdiso en Sises Krais” sang
padahk 7.

Katamankihong pwihno me nan ehu padahk en mwoweo irail sukuhlkier duwen
kahk ehu en wiahla towe mehlel emen en Mwomwohdiso mehlelo. Kahko iei
pwoson Sises Krais. Kihsang lepin lokaia koluhla sang nan wasahn kasansalo
oh pwilikihdi pohn lepin lokaia “Pwoson Sises Krais.”

Kihong serihkan en nda ni ngil laud kahk riau wet me mie anahnepe en wiahla
towe mehlel en Mwomwohdiso mehlel—pwoson oh koluhla.

Kawehwe me mwurin atail pepdaislahr kitail pahn kin koluhla nan atail mour
ni ansou ehu me kitail kin wiahda pilipil sapwung ehu. Sounkomouro ketin
inoukihong kitailehr me ni atail pahn koluhla mehlel, e pahn ketin mahkohng
kitail oh sohte pahn ketin tamataman dipatail akan.

Wadek Doctrine and Covenants 58:42 ong serihkan.
* lainou lapalap me Sises kin ketikihong kitail ma kitail koluhla?

Kawehwe me koluhla wia ehu pali kesempwal nan atail mour. Mwurin atail
lellehr sounpar waluh, kitail kin pwukoahkier pilipil akan me kitail wiahda. Sises
kin ketin mwahngi me kitail sohte pahn ansou koaros wiahda pilipil pwung kan.
E ketin kupwurei Kitail oh ketikihong kitail ahl ehu pwe kitail en powehdi atail
pilipil kan. E mahsanihong kitailehr me kitail uhdahn pahn koluhla pwe kitail

en kak pwurala reh oh renn Sahm Nanleng.



Kawehwehpen iren
pwuhk sarawi

Padahk 10

Oaralap

Wadek ni ngil laud de kihong emen seri laud en wadek lepin koasoai keieu en
3 Nephi 9:22.

Kawehwe me koluhla iei kapai inenen kesempwal ehu me kak sewese
kaunopada kitail en pwurehng mihla rehn Sahm Nanleng. Pil kawehwe me
mwurin atail wiahier mehkoaros me kitail kak wia pwehn kapwungala atail
sapwung kan, Sahm Nanleng pahn ketin mahkikihong kitail ihte pwehki tomw
me Sises Krais ketin wiahier (kilang 2 Nephi 25:23).

Kadehde en Wia kadehde duwen kosonned en koluhla, oh luke serihko en peki rehn arail

sounpadahk nohno oh pahpa en pwurehng kawehwe koluhla ong irail ni imwarail akan.
Kasalehda omwi kalahngan me Sahm Nanleng oh Sises Krais ketin wiahiong
kitail en kapwungala atail sapwung kan pwe kitail en peren nan atail mour nan
sampah wet oh eri pwarala pwehn mihla rehra kohkohlahte.
Luke emen seri en kihda kapakap en ritingidi.

Mwekid

Kapatapat Akan Pilada sang rehn mwekid pwukat me pahn keieu doadoahk mwahu ong noumwi

serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong en kaweid, kilang
‘Ansou en Kasukuhl” nan “Sawas Akan ong Sounpadahk.”

1. Kaunopada tehn doaropwe wet ong emen emen seri. Kihong serihkan
en ntingihdi kahk pahieu kan me doadoahk ni koluhla. Ong seri tikitik kan,
ntingihdi pwonopwon ong mahs riau oh kihong serihkan en mahleniada mahs
akan nan pwonopwon akan. Kaweidki serihkan en kihdi doaropwe wet nan
imwarail akan wasa me mengei ong irail en kilang pwehn kin katamankihong
irail duwen koluhla oh wekila sang nan arail nsensuwed ong arail peren.

| Peren Mwurin | Koluhla

4.

2. Kihong serihkan en kamwomwehda pepehm en poakehla oh peki emen
en mahk ni sapwung me re wiadahr. Kakehlaka me mehlel iei kesempwal
ong ni peki mahk. Mehlel wet kin sansalda sang ni mwomwen ngihl.
Kamwomwehda ong irail duwen peki mahk en sohte mehlel oh mehlel,
oh kihong irail en soahngada pekipek ni pwungen ngihl oh paliwar.

3. Ni pein omwi lokaiahkan, koasoaiahda duwen koasoai en koluhla en
Alma me Pwulopwul oh nein Mosiah pwutak pahmeno (kilang Mosiah 27).
Wia ni omwi koasoaiahda koasoaio, sohpeilahng ehu ehu kahk en koluhla.

11

Kahrepe Pwehn sewese emen emen serihkan en wehwehkihla mwahu kesempwal en
pepdais.
Kaunopada 1. Kapakap ni onopiki Madiu 3:13-17; 2 Nephi 9:23; oh Doctrine and

Covenants 20:73-74.

2. Kaunopadahng koulki de wadek lepin lokaia en koul “I Mwahuki Rahn
En Ei Ipwidi [I Like My Birthdays]” (Children’s Songbook, p. 104).

3. Wahdo chart “Wiahla emen Tohn Mwomwohdiso en Sises Krais,” me keieu
doadoahk nan padahk 7. Kihong lepin lokaia “Pwoson Sises Krais” oh
“Koluhla” nan charto. Kaunopada lepin lokaia “Pepdais” en kihong nan
charto ni ansou en padahko.

4. Soft ball ehu de mahn me wiawihda.

5. Dipwisou kan me anahn:
a. Ehu Paipel, ehu Pwuken Mormon, oh ehu Doctrine and Covenants.
b. Kilel 3-13, Pwutak Emen Pepdaislahr (62018); oh kilel 3-1, Sohn
Sounpepdais Pepdaisi Sises (62133; Kilel en Rongamwahuo 208).

6. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Pakair: Alehda padahk wet ma anahnepe mie ma mie rehn serihkan me
pepdaisehr.

Koasoanepen
Wiepen Padahk Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Kitail kak Pepdaisla ni Atail Sounpar Waluh

Chart Kasalehda charto “Wiahla emen Tohn Mwomwohdiso en Sises Krais.”
Kihong emen seri en koasoanehdi lepin lokaia “Pepdais” pohn kahk kesiluh.
Padahkihong me pepdaislaho iei kahk kesiluh en wiahla tohn Mwomwohdiso
en Sises Krais.

Mwekid en tetehk Kawehwe me mwohn serihkan pahn pepdaisla, mehkot me kesempwal pahn
uhdahn wiawi. Padahkihong irail en rong ni omwi pahn koulki de ndahda lepin
lokaiahkan en ehu koul en pepdais. Kawehwe me komw pahn kihsang ehu
lepin lokaia. Lepin lokaiaho pil iei ehu nempe. Peki serihkan en rong oh kilang
ma irail kak ndahwei lepin lokaia dahieu me kohsangehr. Irail en kauwada
pehrail ma irail ese lepin lokaia me kohsangehro.

Kasaladahn
sounpadahk

Pwuhk sarawi

Kilel oh
koasoakoasoaipene

Koul

| mwahuki rahn en ei ipwidi;

E wadohngie kaperen laud.

| so pahn awih lel ,
Pwe ien pepdais, pwe ken kilang.

* Lepin lokaia dahieu me solahr mie? (Waluh.)

Kawehwe me kitail kasikasik atail rahn en ipwidi kan, ahpw mie wehwe tohrohr
ong kewalpak en atail ipwidi pwehki met wehwehki atail sounpar itarohngehr
en pepdaisla.

Sises Krais ketin Peikihong Kosonnedo ong Ni Pepdais

Katamankihong serihkan me Sahm Nanleng ketin mahsanihong aramas koaros
en pepdaisla. Sises Krais kupwuriki en peikihong kosonned koaros en Sahm
Nanleng.

Wadek ni ngihl laud 2 Nephi 9:23. Kawehwe me Ohl Sarawi en Israel iei ehu
mwahr en Sises Krais.

Kawehwe me iren pwuhk sarawi wet kasalehiong kitail en pepdaisla sang

ni kosonned. Ire wet pil kasalehiong kitail me ma kitail sohte pahn pepdaisla,
kitail sohte kak komourla nan wein Koht; pil ehu, kitail udahn pahn pepdaisla
pwe kitail en pwurehng mourla rehn Sahm Nanleng oh Sises Krais.

Kasalehda kilel 3-1, Sohn Sounpepdais Pepdaisi Sises, oh koasoaiahda
koasoai (kilang Madiu 3:3-17). Wadek wen iren pwuhk sarawi ong serihkan
pwe rehn wehwehki.

* |hs me pepdaisiala Sises? (Sohn Sounpepdais.)

Kasalehda me Sises ketidohng rehn Sohn Sounpepdais pwehn pepdaisiala
ih pwehki Sohn kolokol manaman en priesthood en pepdais.

Pwehn pepdaisiala Sises, Sohn Sounpepdais kahrehdihla ih nan Pillap Sordan.
Mwurin e wiahier kapakap en pepdaiso, Sohn kaduedi ih nan pihlo. Sohn eri
kapwurehda ih sang nan pihlo.

Kawehwe me pepdaisla iei pihlo en pwaindi oh pwarada sang nan pihlo me
adaneki kahdaniki pepdais en kaduhdi. Kihong serihkan en pwurehng koasoaie
lepin lokaia pepdais en kaduhdi.

Kitail Kak Pepdaisla Duwehte Me Sises Krais Wiahiero

Kihong serihkan en rong ni omwi koulki de ndahda lepin lokaiahkan ong ni
pwuloi keriau en “I Mwahuki Rahn En Ei Ipwidi [I Like My Birthdays]”. Mwuri
kihong irail en koulki oh kapwurehiong lepin lokaiahkan iang komwi.

Pwe ien pepdais duwe Sises

Sang me kolokol priesthood pwung
Oh peikihong kosonned kan

lei duwen me | men wia.

* Soangen “mehkot da me | men wia,” nin duwen koulo? (En pepdaisla,
‘duwehte Sises.”)

* la duwen atail pahn pepdaisla ma kitail pepdaisla duwehte Sises?
(En kaduhdi oh sang rehn emen me kolokol manaman en priesthood

Koasoanehdi kilel 3-13, Pwutak Emen Pepdaislahr, limwahn kilel en Sohn
Sounpepdais Pepdaisi Sises.

Kawehwe me ni en Sises ketin pepdaisla, e ketin duhla de pihlo pwaindi ih.
Rahnwet, pepdais kin kalapw wiawi nan ihmw sarawi nan wasa tohrohr ehu
me kahdaniki wasahn pepdais. Ma sohte wasahn pepdais karanih wasao,
pillap de ekei lehn pihl kan pahn kak doadoahk.

* Soangen manaman dahieu me Sohn Sounpepdais ahneki pwehn pepdais?
(Priesthood en Aaron.)

* Manaman dahieu me aramas emen pahn pepdaisih kitail uhdahn pahn
ahneki pwehn pepdais? (E uhdahn pahn wia samworo men nan Priesthood
en Aaron de kolokol Priesthood en Melkisedek.

Ke ese ihs me kolokol priesthood oh kak pepdais?

Katamankihong serihkan me ni ansou me Joseph Smith wie kaukawehwe
Pwuken Mormon iangahki Oliver Cowdery, Sohn Sounpepdais pwarodohng ira
oh padahkihong ira ahl pwungen pepdais. E kihong ira priesthood pwe ira en
ahneki manaman en pepdaisiala mehteikan.

Kawehwehiong serihkan me aramas me pahn pepdaisiala emen emen irail
pahn ahneki soangen priesthoodo me Sohn Sounpepdais ahneki. Iren pwoson
kelimau padahkihong kitail duwen aramas emen ah kin alehda manaman wet.

Wadek ni ngihl laud oh kihong serihkan en pwurehng wadek mehn mwuhro:

“Se kamehlele me Koht uhdahn pahn ketin malipe aramas emen . . . sang rehn
irail akan me ahneki manaman.”

Tiahk Sarawi en Pepdais

Nan kilel 3-13, Pwutak Emen Pepdaislahr, idilahng mwomwen pehkan.
Kawehwe ong serihkan duwen kaweid pwukat: ni ansou me kumwail
pepdaislahr, kowe oh ohl me pepdaisiuk pahn kohdihla nan wasahn pepdaiso.
Ohl me wia pepdaiso pahn kol palimaun en pehmwo ki palimeing en peho.

Ke kak koledi tumwomwen ki palimaun en pehmwen oh palimeing en pehmwen
en koledi palimeing en pehn ohl me pahn pepdaisiukala. Ohlo eri pahn
kauwada palimaun en peho oh wia kapakap en pepdaiso.

Padahkihong serihkan me kapakap en pepdais kin dierek nan pwuhk
sarawihkan. Kihong irail en rong ni omwi pahn wadek ong irail lepin lokaiahkan
en kapakapo.

Wadek Doctrine and Covenants 20:73, tepikihda lepin lokaiahkan “Sang ni
manaman me ih ahneki nin duwen weliepehmen.”

Kawehwe me commissioned wehwehki “manaman kohieng emen emen nin
duwen weliepehmen.” Sewese serihkan en wehwehki me pepdais mehlel kin
wiawi sangete ni emen eh kohieng manaman en welian Sises Krais pwe en
wia pepdais. Arail pepdais pahn manaman duwehte ma pein Sises me ketin
pepdaisiala irail.

Kawehwe me mwurin kapakapo eh wiawiher, ohl me wie pepdaiso pahn kihong
palimaun en peho nan tihnsewen me pahn pepdaisla oh kaduhdi ih nan pihl lao
pihl pwaindi ih pwon. Eri ahpw pwekada aramaso sang nan pihlo.



Duwen me
wiawihong aramas

Soai

Padahk 11

Sewese serihkan en wehwehkihla me re pahn mihla pahn pihlo ahpw ansou
mwotomwot oh me aramas me pahn pepdaisi irailo pahn koledi irail kehlail.
Irail pahn koledi peh oh re pahn kak koledi tumwarail akan pwe rehn dehr
esingeki de nimala pihl.

Ma komw kupwuirki, komwi kak koasoaiahda duwen omwi pepdaiso. De ma
mie rehn serihko nan noumwi pwihno me pepdaisehr, luke irail en koasoaiahda
duwen arail pepdaiso.

Mweidohng serihkan en peidek oh ehukihpene arail pepehm akan duwen
pepdais. Sewese irail en wehwehkihla me pepdais kak wia mwekid kaselel
ehu ong irail.

Kitail kin Peren Ni Ansou Me Kitail Pepdaisla

Ndahiong serihkan me mie ekei peidek me komwi men idek rehrail pwehn
tehk sapahlih dahme re sukuhlkiher duwen kahk kesempwal akan en pepdais.
Kesehla ehu mpwei de ehu mehn mwadong me tikitik rehn emen seri oh idek
reh ehu iren peidek pwukat. Tehk mwahu pwe emen emen serihkan en mie ah
ansou en daper mehn mwadongo oh sapengala ehu peidek.

* Ni atail sounpar depe me kitail pahn kak pepdais? (Waluh.)
* Dahme kahrehda kitail en pepdaiskihla (E wia kosonned ehu.)

* la wasa kitail pahn pepdais ie? (Nan wasahn pepdais en nan ihmw sarawi
de nan pihl.)

* Dahme ohl emen pahn ahneki pwe en kak wia pepdais? (Priesthood.)
* la mwomwen atail pahn pepdais? (Sang ni kaduhdi.)
* la kahrepen omw lemeleme me ke pahn kehn kaperen ni omw pepdaisla?

Mweidohng serihkan en sapeng oh ehukipene arail pepehm akan. Komw kak
kakehlaka irail pwe re pahn perenki wiahla towe mehlel en Mwomwohdiso en
Sises Krais, irail pahn pereniki arail esehla me irail kin idawehn sapwellime
karasepe mwahu, oh re pahn perenki peikihong sapwellime kosonned.

Koasoaiahda koasoai en serepein emen me men pepdaisla:

“Ni ansou me en Alice nohno oh rie serepein kan pilada rehn wiahla towe
mehlel en Mwomwohdiso en Sises Krais en Souleng Kan en Imwin Rahn,
Alice mahkiher sounpar weneu oh nohn pwulopwul ong pepdaisla iangahki

eh peneineio. . . . Pwehki ahr kin kalapw koasoaia mwekid kaselel me re
lellohngehr ni arail pepdais oh peren en ahr towehla Mwomwohdiso kihongehr
irail, Alice solahr kak awih lao e sounpar waluh pwe en pil kak iang pepdaisla.

‘Alice pilahnehier oh ouramani duwen e pahn pepdaisla rahn en ah ipwidio.
‘Kaidehn ehu ansou mwuri,” e nda, ‘ahpw rahn en ah ipwidio.’

‘Ahpw, rahn siluh mwohn en Alice pahn lel sounpar waluh, e pirikihda moang
medek ehu, oh rahn mwurio e inenen soumwahu laud en kohla sukuhl.

“Toahkte me lokaiahdo dene e pahn uhdahn mihmi ni imweo nan erein wihk
ehu ni keieu mwotomwot. Pwoaren mesen Alice kan direkilahr pilen mas en
soh koapwoaroapwoar.

“Rahn en mwurio Alice ahpw laudla ah nsensuwed, oh eh karakar laudla
mendahte me e alale wini me toahkte kihong ih. E nohno pwonopwonkidahr

oh diropwkidahr, ahpw Alice nsensuwedkilahr laud e sohte pahn pepdais ni
rahno me e ipwidiho sang eh medengkan oh karakar.

“Mwurin souwas mwohn en Alice rahn en ipwidio, eh nohno kolahng nan
perehn soumwahuo. Ahpw e uhdi ni weninmwo ni e kilang Alice kelepwukidier
ong ni kapakap ngidingid pohn eh pehto. Serepein menet wie pekipeki Sahm
Nanleng en kupwurehla eh anahn laudo pwehn wiahla towe mehlel en
Mwomwohdiso en Sises Krais en Souleng en Imwin Rahn Akan.

“Ni menseng en rahn en eh ipwidio, Alice piridahr, likouda, oh onopadahng
pepdais. Eh karakaro solahr oh e perendahr. Awa kei mwuri eh nohno
pwurehng tehk sapahlih en Alice karakaro oh e wie mwamwahute.

“[Sahm Nanleng] ketin sapengehr en Alice eh mehlel en kapakap. Ni soutiko
e pepdaislahr!” (“A Birthday Baptism,” Friend, Oct. 1974, p. 33.)

* |la duwen omwi pepehm ma komwi me Alice?

Sewese serihkan en wehwehkihla me ele irail sohte pahn kak pepdais rahn

en arail ipwidi ahpw en ehu rahn mwurinte arail rahn en ipwidi en arail sounpar
waluh; ahpw mie ehu ansoun pepdais nhan ehu ehu sounpwong ong seri koaros
nan ehu ward de stake. Ndahiong irail me re pahn koasoai ong pisop de
president en branch mwohn arail pahn pepdaisla. Ndahiong irail ansou me
pepdais kin wiawi nan amwail wasao. Kasalehda omwi koapwoaroapwoar me
serihkan pahn ahneki soangen peren me Alice ahnekiher ni ansou me re pahn
pepdaisla.

Oaralap

Katamankihong serihkan me rahn en ipwidi en arail sounpar waluh kak
en kesempwal pwehki irail pahn kakehr en pepdaisla.

Kouliki oh nda lepin lokaia ong ni koul “I Mwahuki Rahn En Ei Ipwidi
[I Like My Birthdays].”

Idih kahk kan nan charto, oh wadek irail. Kawehwe me mwurin en serihkan
ahr pepdaislahr, irail pahn alehier kaimwisek lahn kahk en wiahla towe mehlel
en Mwomwohdiso.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid pwukat me pahn keieu doadoahk ong noumwi
serihkan. Komwi kak doadoahngki irail nan padahko de nin duwen

e wia mehn tehk sapahl de oaralap ehu. Ong ni mehn kapatahiong kaweid,
kilang “Ansou en Kasukuhl” nan “Sawas Akan ong Sounpadahk.”

1. Ntingih de katanga pinsel nan lipwen kilel en keik en rahn en ipwidi ong
emen emen serihkan. Kihong irail en mahleniada kandehla welipwoat
pohn keiko oh kihong mwahi. Ntingihdi kilelo, “I sohte kak awi lao | sounpar
waluh.”

Ma noumwi pwihno sohte ese tiahk en keik en ipwidi, kawehwe me nan
sahpw tohto, ni en serihkan kin wia katamam en ipwidi, keik en ipwidi kin
wiawiong irail. Ehu kandehla kin kohieng pohn keiko ong ni ehu ehu sounpar
akan sangete ni arail ipwidio. Ni ansou me serihkan lellehr sounpar waluh,

re pahn ahneki kandehla welipwoat pohn arail keik kan.

2. Koasoaia kahk kan me serihkan anahne en alehda ong ni kaunopadahng
pepdais. Ni ehu ehu madamadau pwukat eh kasansaladahr, tipwahda ehu
lipwen nehn aramas oh koasoanehdi ong pohn tahto. Kihong lipwen nehkan
en inenlahng kilel 3-13, Pwutak Emen Pepdaislahr.

lang mihting en Primary oh kamadipw sarawi en ehu ehu wihk.
Esehla duwen pwuhk sarawihkan.

En mehlel.

Kapakap rahn koaros.

Pwain meiroang en eisek kis ehu [daiding].

En kadek ong peneinei oh kompoakapahkan.

ldawehn karasepe mwahu en Sises Krais.

En sounpar waluh.

En wiahier koasoakoasoaipene nan pwungen ih oh pisop de president
en branch.

3. Luke emen ohl me kolokol Priesthood en Melkisedek en kohdo rehn pwihno
oh padahkihong serihkan dahme pahn wiawi ni arail pepdais. Kihong irail en
soahngada mwohmw pwung en pehrail oh mwekid kan en pepdais.

4. Kasalehiong serihkan “Pepdais—ehu Inou en Idawehn Sises [Baptism—
A Promise to Follow Jesus]” (minit 9) nan Primary Video Collection (53179).

Kisakis en Ngehn Sarawi Padahk

12

Kahrepe

Pwehn sewese serihkan pereniki kamwahu en alehda kisakis en Ngehn Sarawio
ni ansou me irail kasarawialahr en wiahla towe kan en Mwomwohdiso en Sises
Krais en Souleng kan en Imwin Rahn.

Kaunopada

1. Kapakap ni onopiki Sohn 14:16-17, 26.

2. Kaunopada charto sang padahk 7, “Wiahla emen Tohn Mwomwohdiso
en Sises Krais.” Mwohn kasukuhl, kihong lepin lokaia akan “Pwoson Sises
Krais,” “Koluhla,” oh Pepdais” ong ni pwungi nan charto. Kaunopada lepin
lokaia en “Kisakis en Ngehn Sarawi” pwehn doadoahk nan padahko.

3. Kihong kilel 3-14, Serepein Men Kasarawialahr en Towehla (62020) nan
ehu kakon. Kidimada kakono en wia mwomwen kisakis ehu.

4. Kaunopada pwehn sewese serihkan en kouliki de ndahda lepin lokaiahkan
en koul “Ngehn Sarawi [The Holy Ghost]” (Children’s Songbook, p. 105);
ni imwilahn pwuken kaweid wet.

5. Dipwisou kan me anahn:
a. Ehu Paipel.
b. Kilel 3-14, Serepein men Kasarawialahr en Towehla (62020); kilel 3-22,
Kamadipw Sarawi (62174, Kilel en Rongamwahuo 225); oh kilel 3-10,
Kasansal Keieu (62470; Kilel en Rongamwahuo 403).

6. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Kasaladahn
sounpadahk

Mehn kaweid kan

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot
nan wihk wet.

Kitail Kak Alehda Kisakis en Ngehn Sarawio

Kasalehda kakon en “kisakis” oh idek peidek pwukat:

* Dahme kahrehda kitail kin kihla kisakis rehn emen emen?

* la duwen omwi pepehm ni ansou me emen kihong kumwail kisakis ehu?

Kawehwehda me rahn me kitail towehla Mwomwohdiso en Sises Krais en
Souleng Kan en Imwin Rahn wia ehu rahn me keieu kesempwal nan atail mour.
Ni mwekid kaselelo, Sahm Nanleng oh Sises Krais ketikihong kitail kisakis
kesempwal ehu.

Ndahiong serihkan me komw pahn kihong irail mehn kaweid kan me pahn
sewese irail en diarada soangen kisakis da mwo. lukei irail en rong mwahu
lao kowe kihong irail mehn kaweid kan koaros.

Kilel oh
koasoakoasoaipene

Chart

1. Kisakis me Sahm Nanleng oh Sises Krais ketikihong kitail sohte kin kak
pweipweikihda mwohni.

2. Kitail sohte kak koledi kisakis wet nan pehtail akan oh kilang me duwehte
pwuhk ehu de mehn mwadong ehu.

3. Kisakis wet e laud sang kisakis koaros me aramas emen kak alehda.

4. Tohn Mwomwohdiso me warohng kan kin alehda sawas oh kansenamwahu
sang ngehno ansou koaros nan arail mour.

5. Kitail kin alehdi kisakis wet ni ansou me ohl akan me kolokol Priesthood en
Melkisedek kin pwilikihdi pehrail pohn moahngatail kan oh kasarawi kitaila
en wiahla tohn Mwomwohdiso en Sises Krais en Souleng en Imwin Rahn.

Idek rehn koaros me ese dahkot kisakiso rehn kawada pehrail kan.
* Kisakis dahieu me? (Kisakis en Ngehn Sarawio.)

Kihong emen seri en kihpeseng kisakiso pwehn diarada kilelo. Eri kasalehda
kilel me serio kasarawiala. Kawehwe duwen kisakis en Ngehn Sarawio eh
kodohng re. Met iei duwen en aramas emen kin pepdais, ohl akan me kin
kolokol Priesthood en Melkisedek kin pwilikihdi pehrail pohn moahngen
aramas, me duwehte nan kilelo. Emen rehn ohloko (e kin kalapw pahpao,
pisopo, misineri men, de kompoakepahn aramaso) me kin wia kapakapo.

Ni ansou en kapakapo, aramaso kin kasarawiala en wiahla tohn Mwomwohdiso
oh alehda kisakis en Ngehn Sarawi.

* Dahme kumwail esehla duwen Ngehn Sarawi?

Mweidohng serihkan en koasoaiahda ni oaralap duwen ahr ese Ngehn Sarawi.
Kihda ire pwukat:

1. Ngehn Sarawio sohte sapwellimenki kahlap en uduk oh tih me duwehte kitail.
E sapwellimenki kahlap en ngehn ehu ni mwomwen aramas.

2. Ngehn Sarawio ketin padahkihong kitail duwen Sahm Nanleng oh Sises Krais
oh kin wia kadehdehpen mehkan me kitail esehla duwen ira.

3. Ngehn Sarawio kin ketin kadehde ong kitail me ni ansou me kitail kin alehda
padahk mehlelo iei me kitail karokaronge mehlelo.

4. Sahm Nanleng oh Sises Krais me poaroanehdo Ngehn Sarawi pwehn
sewesei kitail pilada mehlelo.

Kasalehda chart “Wiahla emen Tohn Mwomwohdiso en Sises Krais.”

Kihdi lepin lokaia “Kisakis en Ngehn Sarawio” pohn kapahieu en kahk en
charto. Kihong emen seri laud en wadekada ni ngil laud de wadek ong komwi;
mwuri kihong serihkan en iang komwi kapwurehiong lokaiahkan.

Kawehwe me kaidehn aramas koaros me mihmi pohn sampah ahneki kamwahu
en alehdi kisakis en Ngehn Sarawio. Ihte irail akan me pepdaisalahr oh
kasarawialahr en wiahla towe mehlel kan en Mwomwohdiso en Sises Krais

en Souleng en Imwin Rahn me pahn alehda kapaio. Kakehlaka me ni ansou

me kitail kin alehda kisakis en Ngehn Sarawio ni ansou en kasarawio, kitail
wialahr towe mehlel en Mwomwohdiso. Tehk sapahlih rehn serihkan duwen
kahk kan nan charto, tepikihda pwoson Sises Krais.



Tehk sapahlih iren
pPWOS0No

Kilel

Pwuhk sarawi

Koul

Kasaladahn
sounpadahk

Soai

Padahk 12

Ntingihdi lepin lokaiahkan en iren pwoson kapahieu nan plakpwohto. lang
serihkan kapwurehiong iren pwosono ni ngil laud. Pouslahte oh kin irisala ekei
lepin lokaiahkan ni ehu ehu ansou kan me kumwail kin kapwurehiong erein e
kin konehng amwail sosohng kan.

Sises Krais ketin inoukidahr me e pahn poaroanehdo Ngehn Sarawio

Kasalehda kilel 3-22, Kamadipw Sarawio. Kawehwe me pwohngo mwohn

en Sises Krais pahn ketin kalohpwuhla, e ketiki kamadipw sarawio iangahki
Wahnpoaron Ehk-riemeno. Ni ansouo e pil ketin padahkihong irail mehkot me
inenen kesempwal. E mwahngiher me wahnpoaron akan pahn nsensuwedla ni
ansou me e pahn ketisang irail. E mwahngiher me re pahn anahne sapwellime
sawas. Sises ketin padahkihong irail me e sohte pahn ketin mweidohng irail
en kelehpwla ahpw e pahn poaroanehdo emen en kin sewese oh
kansenamwahui irail.

Peki rehn emen seri laud kan en wadek dahme Sises mahsanihong sapwellime
wahnpoaron akan sang nan Sohn 14:16 de pein wadek.

¢ |la mwaren emen Sounkainsenamwahu me Sises ketin inoukidiehr en
poaroanehdo rehn Wahnpoaron akan? (Ngehn Sarawi.)

Wadek Sohn 14:26 ong serihkan.

Kakehlaka me Sises Krais poaroanehdo sapwellime Ngehn Sarawio pwehn
sewese oh kansenamwahui sapwellime Wahnpoaron akan. Mendahte
Wahnpoaron akan sohte kin kak kilangada Ngehn Sarawi, irail kak pehmada
duwen e kin ketin sewese oh kansenamwabhui irail. Inme kahrehda e kin
kahdaneki Koaloalamwahu.

Koulki de ndahda lepin lokaiahkan en koul “Ngehn Sarawi [The Holy Ghost].”

Ngehn Sarawio Kak Ketin Sewesei Kitail

Kawehwe me nin duwen towe mehlel akan en Mwomwohdiso en Sises Krais,
kitail kin ahneki soangen kamwahu ohte me Wahnpoaron akan ahneki duwen
Ngehn Sarawio pwehn kin sewese oh kansenamwahui kitaila. Kakehlakahkin
irail me Ngehn Sarawi kin ketin ieiang kitail iei ehu kisakis me keieu laud me
kitail nsenamwahuki nan mouret. Ansou koaros Ngehn Sarawi kak ketin ieiang
kitail ma kitail warohng oh momourki pwung.

Padahkihong serihkan me Ngehn Sarawio kin kak ketin sewese kitail en esehla
dahme pahn wiawi ni ansou en wia pilipil apwal akan. Kangoangehki serinkan
en idawehn arail pephm akan sang Ngehn Sarawio ni ansou me re kin
masakada de medekala. E pahn ketin sewese irail en esehla dahme iralil

pahn kin wia, duwehte wiahiong irail en ndahiong emen me kak sawas.

Koasoaiahda soai wet ni pein omwi lokaia. Peki rehn serinkan en karonge
pwehn diarada duwen Ngehn Sarawio eh ketin sewese oh kansenamwahu
serepein emen me adaniki Jan:

Pali laud en mour en Jan e kin mihmi nan kisin kousapw en wia mwetuwel ehu.
E kin poakepoake kousapwo oh aramas akan me kin kousoan wasao. Ni ansou
kan Jan kin medewehda duwen kaselel en mihmi nan kousapw ieu me diren
aramas mwahu.

Koahiek en
sounpadahk
oh kadehde

Iren pwoson

Ehu rahno, en Jan pahpaho kodohr ni ihmwo sang doadoahk oh padahkihong
peneineio me e pahn welianda eh doadoahko oh me dene irail pahn
mwekidlahng ehu kahnihmw laud.

* la duwen amwail madamadau ong en Jan pepehm?

Jan pahtoukihla oh pwunodkihda ni ansou kan me e kin medewehda mwekid
wet. E apwal ong ih en medewe me sohte pwand e pahn kohkohsang
kompoakapahkan, ihmweo, sukuhlo, wardo.

Jan pwunodadahr. E leme me e pahn kin ahneki ansou apwal en esehla
kompoakapah kapw akan. la pahn duwen ihmw oh ward kapwo?

Sohte emen kak sewese ih en kihsang eh pephm en kapwunod akan.
Jan piladahr en kapakap oh peki sawas rehn Sahm Nanleng.

Jan kapakap ong Sahm Nanleng sang nan eh mohngiong unsek. Ni e wie
kapakap, mehkot kaselel tepier wiawi. Pepehm en kapwunod oh masak koaros
tepier sohrala.

Jan pehmadahr me mie mehmen me kin ketin kansenamwahuih ih.
* Dahme kumwail leme me kansenamwahuiala Jan? (Ngehn Sarawi.)

En Jan peneineio mwekidadahr, mehkoaros mwahu. E kin ansou koaros
tamataman limpoak oh sawas me e alehdi sang Sahm Nanleng sang Ngehn
Sarawio.

Komwi pahn kak koasoaia duwen ehu ansou me Ngehn Sarawio ketin
kansenamwahu komwihla, me duwehte ni ansou me komwi masapwehkada

de emen me komwi kin poakohng kin sohla mie. Wia kadehde me Ngehn
Sarawio kak ketin kansenamwahui kitaila oh kahluwa kitail. Kisakis en Ngehn
Sarawio me kitail kin alehdi mwurin pepdais iei ehu kisakis me keieu kesempwal
me Sahm Nanleng pahn ketin kihong kitail pwehn sewesei kitail en pilada me
pwung nan atail mour.

Oaralap

Kakehlaka me nin duwen towehkan en Mwomwohdiso kitail kin kamehlele
Ngehn Sarawi. Kitail kin ese me e pahn ketikihong kitail koapwoaroapwoar
oh nsenamwahu me kitail kin anahne ma kitail peikihong kosonned akan.

Kawehwe me iren pwoson keieu kasalehda duwen Ngehn Sarawio.
Kapwurehiong rehn serihko iren pwosono. Kasalehda kilel 3-10, Kasansal
Keieu, oh kilel 3-14, Serepein Emen Kasarawialahr en Towehla, ni ansou me
konehng ni ansou me komwi en wadek iren pwosono.

Luke emen seri en kihda kapakap en ritingidi; katamankihong ih en kalahngan
kihong Sahm Nanleng eh ketin elehiong kitail en alehda kisakis en Ngehn
Sarawio.

Mwekid
Kapatapat Akan

66

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

. Luke emen tohrohr ong nan noumwi pwihno. Peki reh en ehukihong irail ehu
mwekid me e lellohngehr ni en Ngehn Sarawio ketin kansenamwahuialahr ih.
(Koledi mweimwei sang rehn pisop de president en branch ma me lukedo
sohte sang nan omwi ward de branch.)

. Idek rehn serihkan ma mie mehmen me kin wiahiong irail en pehmada
mwahu, peren, oh sohte mihla nan keper, ni mehlel ni ansou me re kin
nsensuwed. Kakehlaka me soangen aramas akan kin ekei ansou kin kihong
kitail nsenamwahu ni ansou me kitail kin nsensuwed oh loaloaid. Kawehwe
me Ngehn Sarawio kin ekei ansou kahdaniki Sounsawas. E kak ketikihong
kitail nsenamwahu ansou koaros nan atail mour. Sises Krais ketin
poaroanehdo ih pwehn ketin ieiang kitail ni ansou en nsensuwed oh apwal.

. Koulki de ndahda lain riau me mihmi keieu mwuri en “Sang Ngihl Tikitik
[The Still Small Voice]” (Children’s Songbook, p. 106):

Ken rong, ken rong, (kehpene peh pwehn rong)

Ngehn Sarawi mwengin’ngin. (kihong sendin peh ni kilin ewe)
Ken rong, ken rong (kehpene peh pwehn rong)

Ngihl me tikitik. (peh pohn mohngiong)

. Wia mwadong me ngihl tikitik ong serihkan pwehn kasalehiong irail me
irail kak alehdi kaweid sang ni ngihl tikitik oh meleilei:

Kasalehiong serihkan kisin mehkis me komw pahn karukiala ong ni mwadong
wet. Luke emen rehn serihko kisin ansou kis en pidoi ah komwi eri karukiala
rehn pwihno. Doadoahngki ngil tikitik, me duwehte kisin leser ehu pinsel
pohn mehkot, kisin lopwor pehmw kan, de ingihngitiki oapwoat koul, pwehn
kasalehiong serio en pirekekiong wasa me dipwisouo ekiekla ie. Tehk mwahu
pwe ngihl akan me wia en tikitik oh waun. Kisin sukuete ni ansou me serio

kin kilenglahng wasa me pwungo. Kamwadangahla omwi suk ni en serio kin
kerenlahngehr wasao, lao e diarada dipwisouo.

Kakehlakahki serihkan me irail kak kaweidki arail mour sang ni wie
karokaronge ngil tikitik oh meleilei en Ngehn Sarawio.

. Mwenginingin kihong serihkan oh nda mehkot duwehte, “Ma kumwail rong ie,
kihong sendin pehmwail akan.” Eri kawehwe ong serihkan me mie mehmen
me kin mahsaniki ngihl ehu me tikitik oh meleilei oh me re pahn kin rong ni
keneinei dahme ngihlo pahn padahkihong irail. Ngihlo kin kohsang Ngehn
Sarawio.

Padahk

13

Inou en Pepdais

Kahrepe

Pwehn sewese serinkan en wehwehki me ni arail pepdaislahr, irail wiahier inou
ehu ong Sahm Nanleng.

Kaunopada

Pakair: Pwehki iren padahk wet eh kak wia kahpwal laud en wehwehki sang irail
me sounpar pahieu-limau oh wonou kohda, komw ele pahn men awihong lahu
serihkan kerenlahng ansou en pepdais komw ahpw padahngki.

1. Kapakap ni onopiki Mosiah 18:8-10 oh Alma 7:15-16.

2. Kaunopada lepin lokaia [wordstrips] pwukat:

Peikihong kosonned akan

Mahkong ie

Kisakis en Ngehn Sarawio

Mihla reh kohkohlate

3. Wiahda sain riau sang ni welikpene doaropweo pali reireio, oh kilelehdi nin
duwen me sansalehr:

4 | inoukihda 4 Sahm Nanleng ketin inoukihda

4. Kaunopada pwehn sewese serihkan koulki de ndahda lepin lokaiahkan
en koul “Pepdais [Baptism]” (Children’s Songbook, p. 100).

5. Dipwisou kan me anahn:

a.
b.

Q DO Qo0

Ehu Pwuken Mormon.
Ehu sain ong emen emen seri iangahki lepin lokaia pwukat “I kak kolokol
ei inou kan.”

. Tipwahda kilel en pwutak oh serepein (me tipwahdahr 3-1 oh 3-2).
. Ehu ehd en doaropwe itarohng en kolokol lepin lokaiahkan.
. Sohk, plakpwoht, oh ereiser.

Mehn sansar oh ring en PMP.

. Kilel 3-13, Pwutak Emen Pepdaislahr (62018); kilel 3-10, Kasansal

Keieu (62470; Kilel en Rongamwahuo 403); kilel 3-23, Serihmen wia
Wadewadek Pwuhk Sarawihkan; kilel 3-26, Serihmen wia Pwapwain ah
Daiding; kilel 3-27, Ehukipene Traisikelo (62317); kilel 3-28, Pilada me
Pwung.

6. Wia kaunopada kan me mie anahnepe ong ni mwekid kapatapat akan me
komwi pahn doadoahngki.



Koasoanepen
Wiepen Padahk

Mwekid en tetehk

Soai

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Inou kan oh Kehkehlik Kan

Luke emen seri en sewesei komwi. Padahkihong me ma e pahn wia nin

duwen omwi koasoaia, komw pahn kihong ih mehkot me tohrohr. Peki ih

en wia kisin soahng ehu, me duwehte pirekek pahn pak riau oh itik pehmwi.
Peki reh en inoukinda me e pahn wia uhwen eh kak en wiahda keieu mwahu.
Eri mweidohng en wia. Mwurin e wiahier met, ndahiong me komwi pahn kolokol
omwi inouo. Kihong pihn de deip pohn eh sehto lokaia pwuhkut “I pahn kolokol
ei inou kan.” Ndahiong serihkan komwi oh serio me kin sewese komwi en
kolokol omwi inou kan. Eri mweidohng luhwen serihkan en kolekihdi neirail

kilel akan sang ni wiahda soangohte.

* Dahme emen kitail inoukihda?
* Dahme pahn wiawi ma kumwail kin kolokol amwail inou kan?
Koasoaiahda soai wet sang ni pein omwi lokaia:

Ehu mensengo Stephen kereniong kohla mwadong ni ansou me eh nohno
kihong ih ehd en apel ehu.

“Ehd en apel wet ong Sister Jones me mih ni pali pahn ahl en. Ke kak
welianiehdi wahla apel pwukat?” E peki.

“Uhdahn,” Stephen nda ni e alehier ehdo.

“Tehk mwahu pwe ken wahla apel akan mwohn ahmw mwadong, oh kanaiehng
en dehr pwupwidihong nan pwehlo,” ah nohno kaweidki. “Wa irailahng Sister
Jones.”

‘I pahn. I inoukidahr! Stephen nda.

Ni ansou me Stephen kohsangehr ni imweo iangahki ehd en apelo,
kompoakapah riemen wia awiawi ih. Ira tapiadahr ehu mwadong oh mwahuki
en iang mwadong.

‘| pahn uhdahn wahla apel pwukat mahs,” Stephen sapeng.

Emen rehn pwutangko nda, “Oh, ke kak wia men mwuri. Kitail kak mwadong
awa tehieu, eri Kitail anahne tepida.”

“So, | pahn wia met mahs. | inoukihongehr ei nohno.”

Ni eh alu, Stephen tepidahr kelisahki ehd en apelo nan wehweo. Eri e ahpw
tamanda. Ma e pahn kelisahki endo powe nan wehwe ehu apelo pahn pwupwudi
oh ohla. E kanaiehng koledi ehdo ni eh kolahng ni imwen Sister Jones.

Ni eh kihongehr ehdo rehn Sister Jones, Stephen eri perendahr.

Koasoakoasoaipene ¢ Dahme Stephen inoukihong eh nohno?

en soaio

* la duwen omwi leme Stephen pehmehr ni eh ese me kolokol eh pali en
inouo?

Koasoakoasoaipene
en nan plakpwohto

Irair en
koasoakoasoaipene

Koasoakoasoaipene
en nan plakpwohto

Koasoakoasoaipene
en pwuhk sarawi

Kilel oh
koasoakoasoaipene

Koul

Ntingihdi inou nan plakpwohto, oh idek rehn serihkan dahme re kin lehmehiong
wehweo.

Kasalehda me ni omwi pwungkihda komwi en wia mehkot de koasoaia me
komw pahn wia, komwi wiadahr inou ieu.

Ndahiong serihkan me mie ehu soangen inou, inou en soahng riau. Wiahiong
irail en rong ni keneinei irair wet pwe irail en kak koasoaia dahme Jean oh eh
pahpao inoukihongehr emen emen:

Jean ndahiong eh pahpao me mie sahkas ehu nan kahnihmwo oh idek ma ira
kak kohla. Eh pahpao eri katamankihong Jean me aio kisiniengo kesediong
dihpw tohto likin imwo, oh me e anahne kamwakelada, Jean eri pahtoukihla.
Eh pahpao padahkihong ih me ma e pahn kamwakelehda likin imwo ni
menseng, € pahn wahla ih nan sahkaso ni souwas. Jean eri nda me e pahn
kamwakelehda likin ihmwo. Jean oh eh pahpao wiadahr inou ehu ong emen
emen ira.

* Dahme en Jean pali en inouo?
* Dahme en eh pahpao pali en inouo?

* Ma Jean pahn kauwehla eh pali en inouo, eh pahpao pahn kolokolete eh pali
en inouo? (Soh.)

Ntingihdi inou nan plakpwohto. lang serihkan ndahda inou.
* Dahkot inou ehu?

Kawehwe me inou ehu kin ahneki pali riau. Ni ansou me komwi kin wiahda inou
ong emen, komwi kin pwungkihda en wiahda mehkei oh mehmeno pwungki en
pil wiahda mehkei.

Kitail Wiahda ehu Inou ni Pepdais

Ndahiong serihkan me ni ansou me re kin mahkiher sounpar waluh, irial kak
wiahda ehu inou kesempwal. Ndahiong irail en rong iren pwuhk sarawi wet
pwe rehn kak koasoaia ihsme inouo wiawihong oh ia mwomwen eh wiawihda.
Wadek oh kawehwe Alma 7:15, tepida ni “kohdo oh kohla.”

* Nin duwen iren pwuhk sarawi wet, ihsme komw wiahiong inouo? (Sahm
Nanleng.)

* Dahme komw pahn wia pwehn kasalehda me komw wiahda inou rehn Sahm
Nanleng? (En pepdaisla.)

Kasalehda kilel 3-13, Pwutak Emen Pepdaislahr. Kawehwe me inouo me kitail
wia koasoakoasoaia iei inou en pepdais. Ni ansou me kitail pepdaislahr. Kitail
kin kasalehiong Sahm Nanleng me kitail kin wiahda ehu inou ong ih. Kitail kin
inoukihda me kitail en wia mehkot, oh Sahm Nanleng ketin inoukihda me e
pahn ketin wia mehkot.

lang serihkan, koulki de ndahda lepin lokaiahkan en “Pepdais [Baptism]”:

Sises ketdohng Sohn Sounpepdais,
Nan Sudia mahaso.

Oh wia pepdais kaduhdi

Nan pil en Pillap Sordan.



Lepin lokaia
(wordstrips) kan oh
koasoakoasoaipene

Mwekid

Kilel akan

Kadehde en
sounpadahko

Padahk 13

Kawehwe iren kaweid pwukat, oh idek peidek kan. Mweidohng serihkan en
kawehwe uwen arail kak. Sewesei irail ni duwen anahnepe ma mie. Ni ansou en
koasoakoasoaipene, kasalehda lepin lokaia akan me pwung ong. Eri welikpene
oh kihong nan ehd doaropweo.

Ni ansou me kitail pepdaislahr, kitail kin inoukihong Sahm Nanleng me kitail
pahn peikihong sapwellime kosonned akan. (Kasalehda lepin lokaia.)

* lahnge ekei sapwellimen Sahm Nanleng kosonned akan?

* Dahme kitail inoukihong Sahm Nanleng ni ansou me kitail pepdaislahro?
(En peikihong kosonned akan.)

Met iei atail palien inouo. Ma kitail kolokol atail inou, Sahm Nanleng ketin
inoukidahr en ketin mahkikinong kitail ni ansou me kitail koluhla (kasalehda
lepin lokaia) oh ketikihong kitail kisakis en Ngehn Sarawi (kasalehda lepin
lokaia). E ketin inoukihda me kitail pahn mihla reh kohkohlahte (kasalehda
lepin lokaia).

* lahnge sapwellimen Sahm Nanleng palien inouo? (E pahn ketin mahkikihong
kitail ni ansou me kitail kin koluhla. E pahn ketikihong kitail kisakis en Ngehn
Sarawiho. E pahn ketin mweidohng kitail en mihla reh kohkohlahte.)

Kasalehda kilel 3-10, Kasansal Keieu, oh mwohmw riau me ke tipwahdahr akan.
Kihong serio en kasalehda Sahm Nanleng nan saino. Wadekala sain riauo oh
kihong emen serio en koasoanehdi “I inouki” sang ni mwohmw akan me ih
tipwahdahr; mwuri kihong emen serio en koasoanehdi “Sahm Nanleng ketin
inouki” sang ni kilel en Kasansal Keieu. Kihong emen emen serihkan en ale

ehu lepin lokaia sang nan ehdo, wadek (de komwi wadek), oh pwilikihdi mwohn
sain me pwungo. Kapwurehiong mwekido lao koaros en ahneki ehu ansou en
wiahda met. Pwurehng koasoaia irekdien lepin lokaiahn pali riauo. Kawehwe me
kosonned akan me kitail inoukihda me kitail en pekihong iangahki padahngkan
en Sises Krais me kitail sukuhlkiher nan Primary oh ni imwatail akan.

Oaralap

Kasalehda kilel weneu me kasalehda kosonned akan (kilel 3-23 lel 3-28),

kilel en kasalepen PMP, oh ehu ring en PMP. Kihong emen seri en ndahda ehu
kosonned me sansaldahsang kilel akan oh kilel en kasalepen. (Kilel akan me
kasansalehda wadek pwuhk sarawihkan, kapakap, kohla sarawi, pwain daiding,
poakohng mehteikan, oh pilada me pwung. Sewese serihkan en wehwehkihla
me mepwukat kaidehnte kosonned koaros me kitail inoukihda me kitail pahn
peikihong. Komwi pahn kak men kihong irail en koasoaiahda ekei.)

Kangoangehki serihkan en kin kilang neirail ring en PMP oh leme duwen aralil
en kolokol arail inou ong Sahm Nanleng ni ansou koaros me re kin kilang neirail
ring kan. Irail pahn kin tamataman me pepdaisla iangahki inoukinda en kolokol
sapwellime kosonned akan.

Kakehlaka duwen kesempwal en kolokol inou kan, ni mehlel, irail akan me

kin wiahiong Samatail Nanleng. Kihla omwi kadehde me Sahm Nanleng ketin
poakohng sapwellime serihkan oh kupwuriki en kolokol sapwellime pali en inou
en pepdaiso. Kangoangehki serihkan en kaunopadahng wia oh kolokol inou en
pepdaiso sang ni kolokol kosonned akan me irail wiahda.

Luke emen seri en kihda kapakap en ritingidi.

Mwekid

Kapatapat Akan Pilada sang nan pwungen mwekid pwukat me pahn keieu doadoahk mwahu
ong noumwi serihkan. Komwi kak doadoahngki irail nan padahko de nin duwen
e wia mehn tehk sapahl de oaralap ehu. Ong ni mehn kapatahiong kaweid,
kilang “Ansou en Kasukuhl” nan “Sawas Akan ong Sounpadahk.”

1. Kasalehiong serihkan “Baptism—A Promise to Follow Jesus” (minit 9) nan
Primary Video Collection (53179), oh koasoaia duwen peidek pwukat:

» Dahme Luis inoukihong ah pahpa oh nohno?
* Dahme Luis inoukihong Sahm Nanleng ni eh pepdaiso?

2. Kaunopada ehu doaropwe en “Ahi Inou en Pepdais,” me mihmi ni imwin
padahk wet, ong emen emen serihkan. Wadek iangahki serinkan. Sewese
de kihong emen serihkan en ntingihdi ede pohn laino me mie. Kangoange
irail en kihong doaropwehn nehkpeseng [handout] nan wasa tohrohr ehu
pwe irail en kilang oh kin kalapw lemeleme duwen inou wet.

Padahk

14

Mahsen en Eripit

Kahrepe

Pwehn sewese serihkan esehla me Kauno ketin kapaida kitail ni atail kin
idawehn kosonned akan me mi nan Mahsen en Eripit.

Kaunopada

1. Kapakap ni onopiki Doctrine and Covenants 89 oh Daniel 1.

2. Ehd doaropwe riau, ehu mesen aramas pohkomwokomw ehu mesen
aramas me nsensuwed. Ma sohte ehd doaropwe, mahleniada ehu mahs
pohkomwokomw en pohn ehu tehn doaropwe oh mahs nsensuwed pohn
ehu doaropwe.

3. Wiahda mahs pohkomwokomw tikitik pwonopwon sang ni doaropwe ong
emen seri. Komw pahn kak wahdo pihn akan de deip mehn katengehdi irail
ong en emen emen serihkan likou.

4. Mahleniada kilel tikitik kan en mwenge de tipwahda irail sang nan makasihn
(ma mie). Wiahda itar pwe emen emen seri en kak naineki kilel riau me pahn
keieu malaulau. langahki soangen mwenge mwahu tohto, oh kilel en sika,
dih de koahpi, oh sakau kan.

5. Kaunopada en koulki de ndahda lepin lokaiahkan ong “Roson oh Kehlalil
[For Health and Strength]” (Children’s Songbook, p. 21).

6. Dipwisou kan me anahn:

a. Ehu Paipel oh ehu Doctrine and Covenants.

b. Mehn sansar oh ring en PMP.

c. Kilel 3-6, Soukohp Joseph Smith (62002; Kilel en Rongamwahuo 401);
kilel 3-29, Daniel Sohte Men Alehda Uduk oh Wain sang Nahnmwarkio
(62094; Kilel en Rongamwahuo 114); kilel 3-27, Ehukipene Traisikelo
(62317); kilel 3-30, Sahl en Lus (62523); kilel 3-31, Serio iangahki
Kidihmen.

7. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Sahm Nanleng oh Sises Krais Kupwuriki Kitail en Ahneki Paliwahr
Roson Akan

Peki serihkan en kihpene masarail oh tamanda ni arail naineki kisin mahn akan,
me rasohng kisin kidihmen. Re pahn kin poakohng mehlel neirail kisin mahn
akan oh ahneki peren laud ong irail. Ehu rahno irail eri mwomwen pwangada
oh solahr men kang kanarail mwenge me keieu mwahuo.



Kilel akan oh
koasoakoasoaipene

Mwadong

Pwuhk Sarawi,
kilel oh soai

* Dahme kak sapwung rehn noumwail mahn me kumwail medewehda?
* Dahme kahrehiong kisin mahno pahn kak sohla men mwenge?
Kawehwehda me kisin mahno kangehr mehkot me sohte mwahu ong ih.

* la duwen amwail kak sewese noumwail kisin mahno? (Sang ni sohte
mweidohng ih en kang mwenge me pahn suwediong ih.)

* Dahme kak wiawihong paliwaramwail ma kumwail kang mehkan me sohte
mwahu ong?

Kawehwe me paliwaratail kak ohla sang ni kang mehkan me sohte mwahu.
Pwehki Sahm Nanleng oh Sises Krais mwahngiher me met pahn kin wiawi,
ira eri ketikihdo kosonned ekei pwehn sewese kitail en kekeirada ni kehlail
oh peren.

Sahm Nanleng oh Sises Krais Ketikihdohng Kitailehr Mahsen en Eripito

Kasalehda kilel 3-6, Soukohp Joseph Smith. Kawehwehda me Sises
mahsanihong Soukohp Joseph Smith duwen ekei mwengehkan me kitail pahn
kin kang oh ekei mwengehkan me kitail sohte pahn kin kang. Joseph Smith
ntingidiehr me pwukat pwehn kaweid kitail. Kaweid pwukat kahdaneki Mahsen
en Eripit, dierek nan pali 89 en Doctrine and Covenants. (Kolada ehu pwuken
Doctrine and Covenants.)

Kawehwehda me mwengehkan me kitail pahn kin kang iei me iangahki iasai
kan, pihns, kisin sali, wahntuhke kan, oh krein kan me duwehte wihd (pilawa
oh wudong) oh rais.

Sises Krais pil ketin kehkehlik ong irailehr duwen mehkan me kak kauwehla
paliwararail akan, me duwehte sika, pila karakar me duwehte di oh koapi,

oh wain oh sakau teikan. Soukohp kan en ansou wet pil kehkehlikiong kitailehr
en dehr doadoahngki wini en kasahliel akan. (Sewese serihkan me kaidehn
aramas koaros me kin sumwoak, nim di, koapi, de sakau; de doadoahngki
wini en kasahliel akan kin suwed. Ekei aramas akan kin sehse me mepwukat
kin suwediong paliwararail akan.)

Kawehwehda me Sises Krais pil ketin padahkihong kitail me uduk pahn kin
doadoahk ni ekei ansou. Kawehwe me e kin mwahu ong kitail en kang soangen
mwenge mwahu tohto.

Kasalehda kilel akan en seri mwekimwekid akan (kilel 3-27, Ehukipene
Traisikelo; kilel 3-30, Sahl en Lus; kilel 3-31, Serio iangahki kidihmen). Tehk
mwahu pwe serihkan en wehwehki me Mahsen en Eripit kodohng kitail pwehn
sewese Kitail en kihong paliwaratail akan en roson oh kehlail oh atail peren
laudla ni ansou me kitail kin kapwaiada kaweid pwukat.

Kihdi mahs riau (de ehd akan), ehu pohkomwokomw oh ehu nsensuwed, pohn
tato. Kasalehda kilel akan en mwenge oh pihl. Mweidohng serihkan en ahneki
ansou mwahu en pilada kilel en ehu mwenge. Koasoaia mehnia rehn mwengehkan
me pahn kin sewese paliwaratail akan en kekeirada ni kehlail oh roson.

Sahm Nanleng oh Sises Krais Kin Kupwuriki Kitail en Kin Roson oh Kehlail

Kasalehda kilel 3-29, Daniel Kahng Alehda Uduk oh Wain sang rehn
Nahnmwariki, oh koasoaia soai en nan pwuhk sarawio me kilelo kawehwehda
(kilang Daniel 1). Kawehwehda me Daniel ese me uduk oh wain mwahu sang

rehn nahnmwarkio sohte kin mwahu ong paliwareo oh sohte pahn wiahiong ih
en kehlail. E komwad oh kahng ale en nahnmwarkio poahngoak. E piladahr
me e pahn kang mwengehkan me wiawihkihda asai kan oh krein akan (weren
tuhke) oh peki pil mwakelekel pwe en nim. Kawehwe me nahnmwarkio eri
diaradahr me Daniel oh ienge me silimeno me keieu roson oh loaloakong.
(Daniel menet me mwuri lekidek ong nan kelen laion pwehki kapakap ong Koht
ni en nahnmwarkio ketin keinepwihdi oh e pitikinla sang ni manaman en Koht.)

Pwuhk sarawi Wadek Daniel 1:17 ong serihkan, oh kawehwe me Sahm Nanleng ketin kapai
irailda ong ni apwahpwalih paliwararail akan.

Kangoangehki serihkan en idawehn karasepe mwahu en Daniel ni ansou me
mehkot me suwediong paliwararail pahn kin kohieng irail. Mweidohng serihkan
en kamwomwehda de koasoaia dahme irail kak wia pwe rehn pilada me pwung.

Koul lang serihkan, koulki de ndahda lepin lokaiahkan en “Roson oh Kehlail [For
Health and Strength].” Ma serihkan ese met, komw kak song koulki ni pwihn ni
ehu pahn tep ah ehu pahn pwakihwei mwuri:

Roson, kehlki,
tungol en rahn
Se kep’nga mwar
En Koht.

Oaralap

Kasalehda mehn sansar en PMP de ring en PMP. Kangoangehkin irail duwen
kesempwal en pilada ahl pwung paliwaratail en kehlail. Idek peidek malaulau
sang ni padahko ni tehk sapahl me sohte pwand, me duwehte mepwukat:

* Sises ketin padahkihong kitail duwen apwahpwalih paliwar en roson oh
kehlail. la wasa kitail kak wadek met nan pwuhk sarawihkan? (Doctrine and
Covenants 89.)

 Kitail kin kahdaniki met en . (Mahsen en Eripit.)

* Dahme kumwail lehmehki e kahdaniki Mahsen en Eripit?
* lahnge ekei me mwahu kan me kitail pahn kin kang oh nim?
* lahnge ekei mehkan me kak kauwehla paliwaratail akan?

* la mwomwen en Daniel kasalehda eh sohte masak? (Sang ni nda “soh” ong
mwenge me sohte mwahu ong paliwar.

* Dahme kumwail pahn kak wia ni ansou me emen kihwei mehkot me sohte
mwahu ong paliwaramwail akan? (Peki rehrail duwen ekei mehkan, me
rasohng sika, wini en kasahliel akan, de pil kanti laudla. Sewese sohngada
ahl akan en mwekid ong kasongosong duwehte met.)

Doaropwen Kihong emen emen serihkan ehu mahs pohkomwokomw (komwi pahn kak

nehkpeseng kihong pihn de deipihdi ong ni arail likou kan) pwehn kataman ong irail me
pahn kin peren ma irail pilada mwenge me mwahu ong paliwar pwe irail en
kang.

Peki rehn serio en kihda kapakap en ritingidi en kalahngan ong Sahm Nanleng
ong ni mwenge mwahu oh paliwar kehlail.

Padahk 14

Mwekid
Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngkin irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuh!” nan “Sawas Akan ong Sounpadahk.”

1.

Komw pahn kak pilada pwehn wahdo kisin mwenge me mwahu en ehukihong
serihkan me rasohng wahntuhke de kirahka kan. (Tehk rehn pahpa oh nohno
kan duwen serihkan mwohn wia mepwukat pwehn kamehlelehla me sohte
seri kin soumwahuki de suwediong mwengehkan. Dehr wahdo mwenge ni
Rahn Sarawi en Kaisihsol.)

. Koulki de ndahda lepin lokaiahkan en nan pwulei keriau en “Nan Atail Lingan

Deseret [In Our Lovely Deseret]” (Hymns, no. 307) iangahki serihkan.

Serihkan en mour werei

Oh lingan oh kehlail,

Tih oh kohpi oh sika kan keiweisang,
Dehr nim arokohl, oh kang

Ahpw sali en tikitik;

Re rapahki lapalap mwahu oh marain.

. Ong seri tikitik kan, komwi kak wiahda ehu puppet sang ni doaropwe de lepin

likou me en sarapeseng. Kasalehda kilel en mwenge de kawehwe soangen
mwengehkan. Kihpeseng ewen puppeto laud ong mwenge mwahu kan oh
kihpene ong mwenge me sohte pahn kin kohlong nan paliwaro. De komwi
kak luke serihkan en kin kihpeseng oh kihpene ewerail akan ni ansou me
komwi kin kasalehda de kawehwe soangen mwengehkan. (Kilang Friend,
Nov. 1993, p. 12.)

. Luke serihkan en kamwomwehda koasoaipen Daniel oh iengehkan ahr

kahng kang kisin mwenge mwahu sang rehn nahnmwarki, ahpw pilada
kisiri mwenge tikitik kan me re ese mwahu ong roson en paliwar.

Kodahn Pwuken Mormon

Kahrepe

Pwehn sewese emen emen serihkan en wehwehkihla duwen atail kin alehda
Pwuken Mormon.

Kaunopada

1. Kapakap ni onopiki Joseph Smith— History 1:29-54, 59-60; Mormon 8:1, 4.

2. Esehla oh kaunopadahng en koulki de ndahda lepin lokaiahkan en “Pileit
Kohl [The Golden Plates]” (Children’s Songbook, p. 86).

3. Dipwisou kan me anahn:

a. Pearl of Great Price, pil ma kak, ehu Pwuken Mormon ong emen emen seri.

b. Kilel 3-32, Moroni Pwarehng Joseph Smith nan Ah Perehu (62492; Kilel
en Rongamwahuo 404); kilel 3-33, Joseph Alehdi Pileit Kohl Kan (62012;
Kilel en Rongamwahuo 406); kilel 3-34, Mormon Oaralapehda Koasoai en
nan Pileit Kan (62520; Kilel en Rongamwahuo 306); oh kilel 3-35, Moroni
Karukiala Pileit Kan Pohn Nahnan Komora (62462; Kilel en Rongamwahuo
320); kilel 3-36, Pileit Kohl ko.

4. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Koasoakoasoaipene
en Kilel

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Mormon Nting Pohn Pileit Kohl ko
Ngihskihda tepin pwuloin koul “Pileit Kohl.”

Kasalehda kilel 3-36, Pileit Kohl akan. Idek: “Emen kak ndahdo kaul dahpwoat
me | wia ingihngitinaki?” (“Pileit Kohl.”)

Kawehwe me padahko iei duwen pileit kohl ko.

Ndahiong pwihno me sounpar tohto samwalahro, ekei pahpa kan kin kolokol
poadoapad en arail peneinei kan. Kin kalapw mwohnte emen pahpa pahn
mehla, e pahn kihong poadoapoad en peneineio ong nah pwutako, pwehn
peusehla ntingih poadoapoado. Peneinei kan pahn kin kolokol arail
poadoapoad akan nin duwen met pahr tohto. Soukohp akan kin pil ntingihdi
dahme kin wihwiawi nan arail peneinei kan. Irail ahpw pil kin ntingihdi duwen
Sahm Nanleng kin ketin sewese irail oh duwen aramas akan me kin kousoan
limwahrail ni ansouo.

Kasalehda kilel 3-34, Mormon Oaralapehda Koasoai en nan Pileit kan.

Kawehwe me Samatail Nanleng malipehier emen soukohp me ahdaneki
Mormon pwehn kihpene poadoapoad koaros en nah aramas akan. En ntingihdi



Kilel

Koul

Kilel oh soai

wasa kan me keieu kesempwal, oh ntingihdiong pohn tehn kohl menipinip kei,
duwehte palien pwuhk kei. Met adaniki pileit kohl akan.

* Dahme karehda kumwail lemehiong me Mormon ntingihki poadoapoad
pwukat pohn tehn kohl ahpw kaidehn doaropwe?

Ndahiong serihkan me kohl iei soangen mete ieu me kin pwand en ohla.
Kohl sohte kin ohla duwehte doaropwe oh dipwisou teikan de merila duwehte
dipwisou teikan.

Kawehwehda me Mormon doadoahngki kohl pileitko pwehki ansou werei me
re pahn kin ohla. Sounpar tohto ong Mormon en kanekehla ntingkan pohn
pileit kan. Mwohn en Mormon mehla, e kihong nah pwutako, Moroni.

Kasalehda kilel 3-35, Moroni Karukiala Pileit Kan Pohn Nahnan Komora.

Kawehwehda me ni ansou me Moroni kanekelahr ntingkan pohn kohl pileitko,
Sahm Nanleng mahsanihong ih en sarepidi pileitko pohn dohl ehu. Sahm
Nanleng mwahngih me pileitko pahn kesempwal ong aramas akan me pahn
momour sounpar kei mwuri. Moroni wiadahr kohpwa en takai ehu pwehn
kihieng pileitko loale oh seridi pwe en kak nekinekla mwahu lao Sahm Nanleng
kupwuriki sapwellime serihkan en wadek.

Moroni Kaweidiki Joseph Smith Duwen Pileit Kohl Akan
Koulki de ndahda pwuloi keieu en “Pileit Kohl [The Golden Plates]” iang pwihno.

Pileit koh!l ko karukrukla

Loal ni keilen nahnahui,

Lel Koht diar me pwosono,
Pwehn kasaleohng ih.

Kisin likou en Nephi,
Ntingdiehr mahso,

Met mi nan Pwuken Mormon,
Soai wet pwurepwurehng.

* Soangen ohl dahme koulo koasoaia me Sahm Nanleng ketin anahne en
wahdo kohl pileit akan? (Ohl loalopwoat emen.)

Kawehwe me ohl loaloapwoat emen iei me kin mehlel oh peik. Ohl loaloapwoato
me Sahm Nanleng ketin piladahr pwehn sewese iei Joseph Smith.

Koasoaiahiong serihkan duwen en Moroni pwarek Joseph Smith (kilang Joseph
Smith—History 1:29-54, 59-60).

Ehu soutiko Joseph Smith wie kapakap. Marain lingaling ehu dakeradahr nan
eh pereo. Wasa pwongier, ahpw pereo marain sang ni en ketipin kin dakada.
Mwadangete, tohnleng emen pwaredohr limwahn en Joseph pehto, wie
kesikesihnen ekis te powehsang tahto.

Kasalehda kilel 3-32, Moroni Pwarehng Joseph Smith nan Ah Perehu.

Tohnlengo padahkihong Joseph me ede iei Moroni oh dene e pekederdohr
pwehn ndahiong Joseph me Sahm Nanleng sapwellimaniki ehu doadoahk
tohrohr me e pahn wia.

Moroni padahkihong Joseph duwen pwuhk kaselel ieu, pwuken poadoapoad
ehu, me seridier sounpar epwiki kei. Pwuhko ntingdiongehr pohn tehk kohl

menipinip kei. Tohnlengo iei ih Moroni me sarepidier pileitko ni ansou me e
mihmi sampah.

Moroni padahkihong Joseph me ni ansou me konehngo pahn lelledo, Joseph
pahn mweimweiong en alehsang kohl pileitko sang nan wasa me irail ekieklahr
ie ni Nahna Komora. Moroni pil padahkihongehr Joseph ekei me kesempwal
akan duwen kohl pileitko oh doadoahk tohrohr me Joseph pahn malipilip ong
en wia. Ni ansou me e kanekelahr eh koasoai, maraino kapilpene ih oh e
pwuralahr nanleng.

Ni en Joseph wendi oh medemedewe duwen dahme wiawiher, maraino
pwurehng dakerada nan pereo. Keriapak en Moroni eh pwaradohr oh kihongehr
Joseph soangen kair kante me duwehte me e kihong ih ni eh tepin pwareko.

Eri Moroni ahpw pwurala duwehte me wiahier mwowe.

Joseph songen wendi pohn eh pehto oh songosong en wehwehkihla dahme
wiawiher. Eri, Joseph ahpw pwuriamweikihla mehlel pwe kesilipak en Moroni
pwarodohr ni eh pehto oh pil kapwurehiongete koasoai en kohl pileitko oh en
Joseph Smith doadoahk tohrohro. Moroni pil koasoaia me Sehdan pahn
songen songki Joseph mwohni pwehn alehda pileitko, ahpw Joseph pahn
kak alehda pileitko ongete mehn wia sapwellimen Sahm Nanleng doadoahk.

* Dahme komw leme me kahrehda tohnleng Moroni eh pwarodohngehr Joseph
Smith pahn pak siluh nihpwongo?

Kawehwe me Moroni padahkihongehr Joseph soahng tohto nihpwongo me
inenen kesempwal. E kihongehr Joseph rong kan pak siluh pwe en esehla
mwahu.

Mwurinte kesilipak en tohnleng Moroni pwuralahr, malek emen kakorot, eri
Joseph diaradahr me e ni sohrahnehr. En Moroni pwarek ih pahn pak siluh

iei me wiadahr erein pwohngo. Joseph eri kohieisang ni pehto ahpw e sohte
ndahiong emen dahme wiawiher. Mwurin mwengen mensengo, e ahpw
iangadahr eh pahpao kolahr nan mwetuwelo pwehn doadoahk. Joseph inenen
pwangadar sang ni dahme e lellohngehr ie oh song ni sohte meir e sohte kak
doadoahk. Eh pahpao, lemeleme me e soumwahu, ahpw kadarala ih ni ihmwo.

Joseph tepier kokohla ni ihmwo sang ni eh pwang, ahpw ni ansou me e wie
dadaur kehl ehu, e pwupwidier nan pwehlo pwehki solahr angi. Mwurin eh
wendier kisin ansou kis, e rongadahr ngihl ehu eh likiwerih edeo. lei ih tohnleng
Moroni.

Tohnlengo pil pwurehng kapwurehiong mehkante me e padahkihongehr Joseph
pwohng en mwoweo. Tohnlengo eri ndahiong en pwurala rehn ah pahpao oh
ndahiong ih mehkoaros me e kilangehr oh rongehr.

En Joseph eh pahpao rongehr mehkoaros oh esehier me mehlel me nah
pwutako kasaledahro. Ih eri ndahiong Joseph en wia nin duwen me tohnlengo
ndahiong ih pwe rohngo sang rehn Sahm Nanleng. Ekis mwuri ni rahnohte,
Joseph Kolahr ni Dolen Komwara pwehn rapahki kohl pileitko me seridier. Ni eh
lellehr ni dohlo, ahpw kohkohla inenlahng wasa me pileitko serihdier ie.

Wadek oh koasoaiahda ni pein omwi lokaia dahme Joseph koasoaia me e
diaradahr wasao (see Joseph Smith—History 1:52).

Kawehwe me tohnleng Moroni pwarodohr ni ansou me Joseph wie raparapahki
kohpwa takaio. E ndahiong Joseph en dehr kamwakid pileitko pwe ansou me e
pahn alehda saikinte lelledo

Moroni padahkihong Joseph en kin pwurala ni Dolen Komora nan ehu ehu
sounpar erein pahr pahieu. Joseph wiahier met, oh ni ehu ehu ansou kan me e
kin pwarek wasao, e kin diar Moroni awiawiher pwehn padahkihong ih dahme
Sahm Nanleng oh Sises Krais kupwuriki en esehla.

Kasalehda kilel 3-33, Joseph Alehdi Pileit Kohl ko.

Eri, mwurin pahr pahieu, e lellehr ansou en kihsang pileitko nan kohpwa takaio.
Pweinen kohpwaho kohsangehr, oh kohl pileitko kohieng nan pehn Joseph.
Moroni ndahiong Joseph en kanaiehng apwahpwalih oh silehki eh mour.

* Dahme kahrehda e inenen kesempwal ong Joseph en sile kohl pileitko?
(Pwehki aramas suwed akan pahn kin songen kihong ih oh e sohte pahn
kapwaiada dahme Sahm Nanleng kupwuriki en wiawihong pileitko.)

Joseph Kawehwediehr Pileitko

Kawehwe me nting me mi pohn pileitko e mihmi ni lokaia ehu me Joseph sohte
kak wadek. Joseph aledahr dipwisou en doadoahk tohrohr ieu pwehn sewese
ih en kawehwe ntingo pohn pileitko.

* Mie emen rehmwail ese dahkot Urim oh Thummim?

Kawehwe me Urim oh Thummim duwehte kilahs tohrohr me Joseph kin kak
kilang loale pwehn sewese ih kawehwehda nting kan en keilahn aio pohn
pileitko. Sang ni sawas en Sahm Nanleng oh sang ni doadoahngki Urim oh
Thummim, Joseph kakehr kawehwehda lepin lokaiahkan pohn kohl pileitko
ong ni lepin lokaia me kitail kak wehwehki. Ni ansou me kawehweho nekier
ni lokaiahn wai, pwuhko eri wiawihdahr. E kahdaneki Pwuken Mormon.

Kolada Pwuken Mormon. Kasalehda me iei pwuhko me Joseph kawehwediehr
sang ni kohl pileitko.

Mwurin eh kawehwediehr Pwuken Mormon, Joseph Smith kapwurelahr pileitko
rehn Moroni.

Nehkpeseng Pwuken Mormon ong irail serihkan me sohte naineki.

Kasalehda me Pwuken Mormon kolokol pwuhk tohto kei. Pwuhk kan nan
Pwuken Mormon adarail kan kin kohsang rehn soukohp akan me kin nting pohn
pileit akan. Kasalehiong serihkan duwen Pwuken Mormon eh nehkpeseng ong
ni oaralap ekei oh lepin ntingkei.

Sewese seri mahkan rehn rapahkihda Mormon 8. lang serihkan wadek
Mormon 8, ire tikitik 1 de 4, ong ni lepin lokaia sampah.

Kawehwe me kitail kin kahdaniki Pwuken Mormon pwehki Mormon me
ntingihdahr pali laud en lokaiahkan pohn pileit kohl akan. Nein Mormon
pwutak me kanekehla pwuhko.

Oaralap

Kasalehda kilel koaros sang nan padahko de kihdiong irail pohn tahto.
Mweidohng emen emen serihkan en ahneki ansou en idih kilel pwung ni
omwi wia peidek kan.

* Mehnia kilel me kasalehda pileit kohl ko?

* Mehnia kilel me kasalehda en Mormon nting pohn pileit kohl akan?

* Mehnia kilel me kasalehda en Mormon sarepidi pileit kohl kan?

* Mehnia kilel me kasalehda me tohnleng Moroni kin wie koasoakoasoaiong
Joseph Smith?

* Mehnia kilel me kasalehda me tohnleng Moroni kihong rehn Joseph Smith
pileit kohl ko?

Koul Koulki oh ndahda pwuloi kan en “Pileit Kohl [Golden Plates]” iangahki serihkan.

Peki seri me pahn kihda kapakap en ritingidi en kalahngankihong Sahm
Nanleng duwen Pwuken Mormon.

Mwekid

Kapatapat Akan Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngkin irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Doadoahngki kilel akan me konehng, tehk sapahlih ekei koasoai kan nan

Pwuken Mormon me serihkan pahn sukuhlki nan pahret. Ni karasepe:

a. Kasalehda kilel 3-37, Nephi Powehdi Rie Pwutak Sakanakan kan (62044;
Kilel en Rongamwahuo 303). Padahkihong serihkan me re pahn sukuhlki
duwen en Sahm Nanleng ketin sewese Nephi wiahda sohp pwoat
mendahte rie me laud akan lemei ong ih.

b. Kasalehda kilel 3-38, Sounpei Pwulopwul Riekid (62050; Kilel en
Rongamwahuo 313). Ndahiong serihkan re pahn esehla duwen
mwahnakapw riekid kei me pei pwe arail peneinei kan en kin saledek.

c. Kasalehda kilel 3-17, Sises Wia Sapwellime Padahk nan Pali Kapi en
Sampah (62380; Kilel en Rongamwahuo 316). Ndahiong serihkan me
irail sukuhlki duwen Sises Krais eh ketin pwarek mehn Nephi kan.

2. Kihong serihkan en mahleniada ehu kilel Pileit Kohl Akan oh Pwuken Mormon
nan neirail kilel akan.

3. Pwehn sewese serihkan wehwehkihla duwen soukohp akan ahr kak nting
pohn pileit metehkan, luke emen seri en songen ntingihdi mesen nting keieu
en edeo ni kapin ehu pwoaht ki ehu mete. Sounpadahko pahn kin tepin
kamwomwehda met.

4. Tehk sapahlih serihkan ong iren pwoson kawaluh. Sewese irailko me kak en
wadlikiala ekis de koaros.

Kitail Kak Kasalehda Atail Padahi
Pwoson sang ni Peik 16

Kahrepe

Pwehn sewese serinkan wehwehkihla me irail kak kasalehda arail pwoson
Sahm Nanleng oh Sises Krais sang ni peikihong kosonned akan.

Kaunopada

1. Kapakap ni onopiki koasoai en Lehi oh ah peneinei nan 1 Nephi 1-2.

2. Dipwisou de kilel en dipwisou kan me peneinei en Lehi piladahsang nan
pwungen arail dipwisou kan ni ansou me irail kaukaunop ong kohla nan
sahpwtehno.

3. Kaunopadahng koulki de ndahda lepin lokaiahkan en “Pwoson [Faith]”
(Children’s Songbook, p. 96).

4. Dipwisou kan me anahn:

a. Ehu Pwuken Mormon.

b. Kilel 3-39, Lehi Kalohk Ong Tohn Serusalem (62517; Kilel en
Rongamwahuo 300); oh kilel 3-40, En Lehi ah Peneinei Mwesel sang
Serusalem (62238; Kilel en Rongamwahuo 301); oh ehu kilel en soukohp
ansou wet.

c. Mehn sansar oh ring en PMP.

5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih oh iang serihkan ma komwi kangoangehkin irail en wia mehkot
nan wihko.

En kin Peik lei ehu Ahl en Kasalehda Pwoson

Ndahda lepin lokaiahn koul “Pwoson [Faith].” Komwi kak doadoahngki mwekid
en pahkan ong pwihn en seri tikitik kan.

Pwoson iei ese me marain pwarada, (kihpene peh wiahda lepin pwonopwon
pohn moange)

Kamaraini rahn kapw. (pehkan wawai kohdiongehr ni irair en pohn pwopwe)

Pwoson iei ese me Kauno pahn karonge (kapwonopwonepene
patehnpehkan mwurin salenge kan)

Ei kapakap. (kihpene pehkan ni duwen kapakap)

Pwoson rasehng kisin war: (kihpene paten peh palimeing oh mwomwehda
padok weren tuhke ki palimaun)

Ma poadedi, e pahn keirda. (paten peh palimaun pahn kamwomwehda
mwomwen tuhke ieu me kekeirida sang nan pwonopwon en paten peh
palimeing)

Pwoson mpwosda nan mohngiong ih. (kihong pehkan pohn mohngiong)

Ansou me ih wia me pwung, (kaawada sendin peh palimeing)

| ese. (doahkehki moange sendin peh palimaun)

Ni ansou me Sahm Nanleng oh Sises Krais kin ketin peki kitail en wia mehkot,
re kin kahdaniki kosonned. Ni ansou me kitail kin peikihong kosonned akan,
kitail kin kasalehiong Sahm Nanleng oh Sises Krais me kitail kin likih ira.

Kitail ese me ira ketin poakohng kitail oh sohte men peki kitail en wia mehkot
me pahn kamedekei kitaila. Kitail kin kasalehda atail pwoson ni ansou me kitail
Kin peik.

Katamankihong serihkan me kamehlele Sahm Nanleng oh Sises wehwehki

kitail kin ahneki pwoson. Mendahte atail sohte pahn kak kilang irail nan atalil
mour pohn sampah wet, kitail kin ahneki pwoson sang ni kadehdehn mehteikan
me kilangehr ira. Se pil kamehlele me Ngehn Sarawi uhdahn mie ahpw sohte
ketiki kahlap en uduk oh tihkan ahpw ni ngehn ehu me mih ni mwomwen
aramas emen.

Sewese seri laud kan en wadlikiala iren pwoson keieu. Seri tikitik kan kak iang
komwi kapwuhkapwurehiong oh ele pahn wadlikiala kisehn irehu.

Lehi Kasaledahr Ah Pwoson Sang ni Peik

Kawehwehda me kitail iei sapwellimen Sahm Nanleng serihkan oh kin kak
kasalehda me kitail pwoson Sahm Nanleng oh Sises Krais. Nan Pwuken
Mormon, mie emen soukohp me adaniki Lehi me kasalehdahr ah pwoson
Sahm Nanleng oh Sises Krais sang ni peik.

Koasoaiahda soai en nan pwuhk sarawi sang ni pein omwi koasoai:

Mahs mahs, sounpar wenepwiki mwohn ipwidien Sises, mie emen soukohp
me adaneki Lehi me kin koukousoan nan Serusalem iangahki ah peneinei.
Eden en Lehi pwoud iei Sariah. Ira naineki pwutak pahmen iei Laman,
Lemuel, Sam, oh Nephi.

Lehi oh ah peneineio pweidahr oh nsenamwahu. Lehi kin poakohng Sahm
Nanleng oh Sises. E kin songen padahkihong ah peneineio en poakohng ira
oh kapwaiahda sapwellimara kosonned akan.

Kasalehda kilel 3-39, Lehi Kalohk ong Tohn Serusalem.

Ni ansouo aramas akan me mihmi nan Serusalem me inenen suwed. Lehi kin
songen padahkihong irail duwen Sahm Nanleng oh Sises oh kosonned akan,
ahpw aramas akan sohte kin men rong ih.

Ehu rahno ni en Lehi wie kapakap, e ahnekidier ouraman ehu de kasansal ehu.
E kilangehr me kapwuriamwei tohto. E pil kilangehr me Serusalem pahn ohla
ma aramas akan sohte pahn koluhla. Lehi eri kapinga Sahm Nanleng pwehki

e esehier me Sahm Nanleng ketin kupwuriki en kasalehiong mehn Serusalem
dahme pahn wiawi. Sahm Nanleng mahsanihong ih en padahkihong irail
dahme e kilangehr. Lehi eri wiahier nin duwen me en wia. E padahkihong
aramas akan me Serusalem pahn ohla ma re sohte pahn koluhla.

* Dahme Lehi kilangehr nan ah kasansalo? (Me tohto, iangahki olahn
Serusalem; kilang 1 Nephi 1:13.)

* la mwomwen en Lehi pepehm mwurin kasansalo? (E kapinga Sahm Nanleng;
e perendahr; kilang 1 Nephi 1:14-15))

Padapadahkihong aramas akan en koluhla sang arail wia tiahk suwed akan
sohte mengei. Ahpw, Lehi kin pwoson me Sahm Nanleng pahn ketin doarehla
ih, eri Lehi ahpw wiadahr nin duwen me e pahn wia. Aramas akan sohte men

rong ih oh re kouruhrkin ih oh men kemehla ih pwehki re sohte men rongorong
pwehki irail aramas suwed kei.

* Dahme Lehi wiahier pwehn kasalehiong Sahm Nanleng duwen ah pwosono?
(E peikihongehr oh padahkihongehr aramas akan en koluhla; kilang 1 Nephi
1:4,18.)

* Dahme aramas akan wia mwurin en Lehi padahkihong irail en koluhla®?
(Irail kouruhrki ih oh men kemehla ih; kilang 1 Nephi 1:19-20.)

* |la mwomwen amwail lamalam nin duwen pepehm en Lehi ni ansou me
aramas akan sohte men rong ih.

Ekis ansou mwuri, Sahm Nanleng ketin mahsanihongehr Lehi. Mweidohng
serihkan en rong dahme e ketin mahsanihong Lehi en wia. Wadek 1 Nephi
1:1-2.

* Dahme Sahm Nanleng mahsanihong Lehi en wia? (Kohsang Serusalem oh
kolahng nan sahpwtehno.)

Kawehwehda me sahpwtehn ehu iei wasahkis me sohte emen kin kousoan ie
oh sohte ihmw tikitik, ihmw laud akan, de ahl akan. Sahm Nanleng
mahsanihong Lehi oh ah peneinei en kihdi mehkoaros oh kolahng wasahkis
me irailte me pahn mihmi wasao.

* Dahme kahrehda Lehi wahsang ah peneineio nan Serusalem? (Aramas suwed
akan koasoakoasoane me rehn kemehla Lehi, oh kahnihmwo pahn ohla.)

Peki serihkan en rong dahme Lehi wiahiero; eri wadek 1 Nephi 2:3-4.

* Dahme Lehi wiahier? E kihpenehr mehkan me e anahne nan e pahn mihmi
nan sahpwtehno oh wahsangehr ah peneineio nan Serusalem.)

Kasalehda kilel 3-40, En Lehi ah Peneinei Mwesel sang Serusalem.

Mendahte Lehi miher nan Serusalem ansou werei, mwadangete kapwaiahda
kosonnedo me e pahn kohsang ni imweo. Lehi oh ah peneineio mweselsangehr
imwarailo, sapwarailo, pali laud en likou kan, neirail kohl oh silper, oh arail
dipwisou teikan. Ihte me re alehda iei mwenge, ekei likou kan, ihmw likou kan,
oh diwisou kan me mie anahnepe me donkey kan de kamel akan pahn kak
wahda. Irail eri mweseldahr oh kohlahngehr nan sahpwtehno.

Kasalehda me e sohte mengei ong Lehi en mweselda, ahpw e men peikihong
kosonnedo.

* Dahme Lehi wia pwehn kasalehda me e kin pwoson Sahm Nanleng oh
Sises Krais? (E kin peik. E padahkihongehr aramas suwed akan dahme
pahn wiawi, oh kohsangehr ni imweo oh ah dipwisou kan oh kolahngehr
nan sahpwtehno pwehki iei kosonned me e pahn wia.)

Peki serihkan en mwomwehda me irail iei me tohn en Lehi peneineio.

Kihong irail en medawehla dahme irail men wahda ni arail pahn kohla nan
sahpwtehno. Kihong irail en pein ndahiong uhk dahme re pahn men wahda
ah dahme re pahn kihdi. Komwi kak kasalehda dipwisou kan de kilel akan en
mehkan me kasalehda duwen en Lehi peneineio pahn piladahsang rehrail; ni
karasepe, ring ehu kak wia weliepen kohl, sent ehu kak wia wielepen mwohni,
apel ehu kak wia weliepen mwenge. Kihong serihkan en pein pilada dahme en
Lehi peneinei anahne. Katamankihong irail me irail en wahdahte me malaulau.

Kihong serihkan en pilada dahme re pahn wahda ama irail pahn iang Lehi
kolahng nan sahpwtehno. Keieu seri men pahn nda, “Ma | pahn iang Lehi kohla
nan sahpwtehno, | pahnwahda " (Serio pahn ntingihda pohn
laino dahme e piladahr me e pahn wahda.) Seri mwurio pahn kapwurehiongete
dahme seri keieuo wiahier oh kapatahiong ehu dipwisou kan me e piladahr.
Emen emen serihkan me kohdo mwuri pahn kin kapwurehiong dipwisou kan

en serihn mwowe kan oh kapatahiong ehu me pein ah. Pousehlahte lau koaros
(oh sounpadahko) iangehr wia.

* Dahme kumwail kin leme ong amwail pephm ni amwail kin esehla me kumwail
solahr pahn pwurehng kilang kompoakapahmwail oh amwail dipwisou kan.?

* Dahme kumwail leme ong ni duwen pepehm me en Lehi peneinei wia”?
Peikihong Sahm Nanleng sang ni mwesel sang Serusalem wia pwoson laud ehu.
Lehi oh ah peneinei aledier kapai kan pwehki irail me peik.

Ni Atail Kin Pilada Me Pwung, Kitail Kin Peik

Kasalehda mehn sansar oh ring en PMP.

* Dahme lepin nting pwukat P M P wia weliepe? (Pilada me pwung.)

Ndahiong serihkan me pilada me pwung wehwehki wiewia dahme Sahm
Nanleng oh Sises Krais ketin kupwuriki kitail en wia.

Koasoaiahda soai pwukat ni pein omwi lokaia, kihong serihkan en mwomwehda
duwen irair akan.

1. Kumwail oh kompoakapahmwail akan kohkohlahng ni imwamail oh lel ong
likin imwen mehn impemwailo. Likin inmwo tuhke pwoat mie me direkihla
wahkan. Kompoakapahmwail men kumwail en iang irail alehda wahntuhkeo
pwe kumwail en kang. Irail koasoaia me diren wahntuhkeo me malaulau
sohte pahn dierek.

* Dahme Sahm Nanleng oh Sises kupwuriki kumwail en wia?

Ndahiong serinkan me ni ansou me re kin pilada me pwung, irail kin peik
oh kin kasalehiong Sahm Nanleng oh Sises Krais duwen atail pwoson.

2. Komwi men mwadongki noumw mehn mwadong me keieu mwahuo, ahpw
riomw pwutako kolokol.

* Dahme Sahm Nanleng oh Sises pahn kupwuriki komwi en wia?

Kasalehda me ni ansou me kitail kin wia dahme Sahm Nanleng oh Sises
kupwuriki kitail en wia, kitail kin pilada me pwung.

Ma ansou pahn mweidohng, komw kak kasalehda kilel en soukohpo oh peki
rehn serihkan en ndahda mehkan me e peki kitail en wia. Koasoaia duwen
peikihong kosonned pwukat kin kak wahdo kapai kan.

Oaralap

Pwurehng kasalehda mehn sansar oh ring en PMP oh kataman ohng irail en kin
pilada me pwung ansou koaros. Ni ansou me re pilada me pwung, irail kin peik.
Ni ansou me re kin peik, irail kin kasalehda duwen arail pwoson Sahm Nanleng
oh Sises Krais.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngkin irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuh!” nan “Sawas Akan ong Sounpadahk.”

1.

Kihong towe en amwail ward de branch en kasalehda duwen peik

e kin sewese ih. Emen misineri me pwurodohr, emen me ahpwtehn wekila,
de mehmen me ahpwtehn kohsang nan tehnpas sarawio me pahn konehng
en pilipilda. Alehdi kamanaman sang rehn President en Primary oh kaun en
priesthood mwohn omwi pahn peki emen en kodohng rehn noumwi pwihno.

. Kihpene ekei dipwisou malalau kan me kin wia mehn perehre, me duwehte

suht, lisarop, amper, oh pil mehteikan. Dipwisou kan en itar pwe seri koaros
en kak iang wia. Peki rehn serihkan, emen oh pil emen, rehn pilada ehu rehn
dipwisou kan oh koasoaia soahng en perehr dahme e kak wia (suht kin
perehla nehkan, oh pil mehteikan). Ndahiong irail me ni ansou me kitail kin
peikihong atail pahpa oh nohno, oh atail kaun akan kin perepetail. Koasoaia
duwen ekei kosonned akan me kin wia perepetail.

. Kihda pehmw akan oh kaselehiong serihkan duwen omw kin kamwekid

sendin pehmw akan. Kasalehda me komwi kak kamwakid pehmw akan oh
sendin pehmw akan, ahpw komwi sohte kak kamwekidi sendin pehn emen.
Peki serihkan en kihda pehrail akan, kamwekidi sendin pehrail akan, oh
kihpene oh kihpeseng pehrail akan. Sewese serihkan en wehwehkihla me
ni ansou me irail ndahiong pehrail akan en pilada me pwung, irail kin peik.

. Koulki oh ndahda pwuloi keriau en “Pehi Tikitik Riau [| Have Two Little Hands].”

Semei kadek, | kap’nga pwehki pehi kan
Oh peki en kapai ihr lahu re wehwehki
Serihkan en ahneki peren rahn koaros
Nipeh pehm en sukuhlki en kapwaiahda.
(Children’s Songbook, p. 272)

. Diarada ahl kan koaros me kitail en kak pilada me pwung me mihmi nan iren

pwoson keisek siluh. Kihong serihkan en iang wia. Kihong irail en wadek ahl,
idih ong irail, de pwurehng nda irail. Kangoangehki serihkan me kak
wadlikiala lepin koasoai ehu de riau me kesempwal ong irail.

Se Kamehlele me Pwuken
Mormon iel Mahsen en Koht

Kahrepe

Pwehn sewese serinkan wehwehki me pwuhk sarawihkan kak sewese irail en
esehla oh wehwehkihla kosonned akan oh pwuhk sarawihkan me kak sewese
irail en kodohng rehn Sises Krais.

Kaunopada

1. Kapakap ni onopiki 1 Nephi 3-4; 3 Nephi 18:19; oh Mosiah 23:15. Onopada
pwehn koasoaiahda koasoai en Nephi oh pirahs pileit akan.

2. Koasoanehdi pwuhk sarawi pahieu kan pohn ehu tehpel; kihong ekei pwuhk
kan, me duwehte pwuken koasoai kan, pwuken kuk, oh pwuken sukuhl nan
keimw tohrohr akan en pereo. Onopada pwe komwi en koasoaiahiong
serihkan soangen pwuhk kan me kasansaldahr pwe irail en wehwehki
kahrepen ehu ehu pwuhk kan.

3. Onopada pwehn koulki de nadahda lepin lokaiahkan en “Iren Pwoson
Kawaluh [The Eighth Article of Faith]” (Children’s Songbook, p. 127);
lepin lokaiahkan duwehte me mih nan iren pwosono.

4. Dipwisou kan me anahn:
a. Pwuhk sarawi pahieu kan.
b. Pwuhk kei, me duwehte pwuken soai ehu, pwuken kuk ehu, oh pwuken
sukuhl ehu.
c. Plakpwoht, sohk, oh ireiser.
d. Kilel 3-41, Laman Sopohla; kilel 3-42, Nephi Limwahn Imwen Laban;
kilel 3-43, Nephi oh Zoram; oh kilel 3-44, Lehi oh Pirahs Pileit ko.

5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Pwuhk sarawihkan audaudi kihda sapwellimen Koht kosonned akan

Koasoanehdi pwuhk kan nan keimw akan en pereo oh koasoaiahda duwen ehu
ehu pwuhk kan. Eri idek peidek pwukat oh ekei peidek kan me pid pwuhk kan
me komwi kasalehdahr. Mwurin serihkan arail sapengehr ehu ehu peidek kan ni
pwungih, kihong irail en kohla nan keimw me pwuhko mihmiehr oh kasalehiong
komwi.

* Mehnia rehn pwuhk pwukat me kawehwe duwen wiahda keik?
* Mehnia rehn pwuhk pwukat me kolokol koasoai me sohte mehlel akan?

* Mehnia rehn pwuhk pwukat me kolokol padahngkan en soukohp akan me
pahn kin sewese kitail kolokol kosonned akan?



Kilel akan, koasoai
en pwuhk sarawi, oh
koasoakoasoaipene

Kasalehda me Sahm Nanleng kupwauriki kitail en peikihong kosonned akan.
E mahsanihong soukohp akan en ntingihdi sapwellime mahsen akan pwe
kitail en kak esehla sapwellime padahngkan oh kosonned akan.

* Dahme kitail kin kahdaniki pwuhk sarawikan me soukohp kan kin ntingiada?
(Pwuhk sarawihkan.)

Kawehwehda me soukohp tohto me ntingihdier rongamwahuo oh duwen
aramas kin momourki pwe kitail en esehla kosonned dahkei met. Kosonned
pwukat ntingdier nan neitail pwuhk sarawi pahieu ko. Kitail kin ekei ansou
kahdaniki pwuhk sarawi kan.

Nephi Aledahr Pwuhk Sarawihkan

Kawehwehda me Pwuken Mormon audaudiki koasoai ehu me kasalehda
duwen kesempwal en pwuhk sarawihkan ong Nehpi oh ah peneineio.

Ndahiong serihkan me Lehi padahkihong nah pwutangko—Laman, Lemuel,
Sam, oh Nephi—me Kauno ketin kupwauriki irail en pwurala Serusalem oh
kihsang pirahs pileit akan sang rehn ohl emen me ahdaniki Laban. Pirahs
pileitko iei pwuhk sarawi ehu me wiawihdahsang mete (pirahs) me wia tehn
pwuhko.

Pwehn kasalehda duwen pepehm en Nephi ong ni kohlahng alehda pirahs
pileit akan; wadek ni ngihl laud 1 Nephi 3:7 oh koasoaiahong serihkan.

* Dahme kahrehda Nephi men kohla? (E ese me Kauno pahn ketin kaunopada
ahlo ong ih en kapwaiada kosonned me e ketikihdo kan.

* Inou dahieu me Nephi wiadahr? (Me e pahn wia dahme Kauno ketin
mahsanihong ih en wia.)

Kawehwe me Nephi wekidala riehko pwe rehn iangala ih.

Laman me tepin kolahng ni imwen Labano. E peki pirahs pileitko rehn
Laban. Laban sohte men kihong ih pileitko oh songen kemehla ih. Laman
masepwehkadahr oh tang pwurala rehn riehko. Kasalehda kilel 3-41, Laman
Sopohla. E men pwuralahngehr rehn arail pahpao nan sahpwtehno.

Nephi nda me re uhdahn pahn peikihong kosonnedo me irail en ale pirahs
pileitko. Nephi oh riehko pwuralahng ni imwarail imwen mahso nan Serusalem
oh alehda neirail kohl oh silper kan. Re koasoanedier iei me pahn wia mehn
keweliali arail pai kan ong pirahs pileitko.

Laban eri alehda arail kohl oh silper akan ahpw sohte men kihong Nephi oh
riehko pirahs pileit kan. Ih eri ruwese nah ohl akan en kemeiraila. Nephi oh
riehkan eri tang kohieila oh rukula.

Laman oh Lemuel lingeringerida ira eri wokihki Nephi oh Sam lepin tuhke ieu.
Tohnleng emen pwaradohr oh ruwese ira en uhdi. Tohnlengo koasoaia me
Kauno pahn ketin sewese irail en alehda pirahs pileitko oh nadahiong irail en
peikihong Nephi.

Kasalehda kilel 3-42, Nephi Limwahn Imwen Laban.

Ansou wet Nephi kolahng alehda pileitko. Rie pwutangkan awiawiher likin kelen
kahnihmwo ni e kerep kolahng ni imwen Laban. Nephi kilangadahr me Laban
sakaulahr oh wendier nan pwehlo. Ngehn Sarawio mahsanihong Nephi en
kemehla Laban. Nephi eri peikasal pwehki e sohte men kemehla aramas.

Nephi tamanda duwen kesempwal laud en pwuhk sarawihkan, e sese me e
sohte kak alehda pirahs pileit akan ma e sohte pahn kemehla Laban. Eri e
ahpw wiadahr dahme Ngehn Sarawio mahsanihiong ih en wia. E kemelahr
Laban oh likoukidahr eh likou kan.

Ih eri mwomwehda me iei ih Laban.
Kasalehda kilel 3-43, Nephi oh Zoram.

Nephi ndahiong Zoram nein Laban sounpapaho en wadohng ih pirahs pileitko
oh idawehn ih Zoram peikihong, lemeleme me Nephi iei Laban. Mwurin ansou
kis Nephi kawehwehiong Zoram me Kauno me kaweid ki ih oh rie kan rehn ale
pirahs pileit kan. Zoram kamehlele ih. E pil peikihong. E iang Nephi oh riehkan
pwurala rehn Lehi nan sahpwtehno.

Kasalehda kilel 3-44, Lehi oh Pirahs Pileitko.

Lehi wadekehr pirahs pileitko. Pirahs pileit kan audaud kihda kosonned en Koht
akan oh ekei koasoai pen Moses oh soukohp teikan. Re pil kolokol kadaudok
en peneinei en Lehi. Lehi iei me alehier poahron en wahla pirahs pileitko nan
sapwen inou.

* En ihs ntingko me mih pohn pirahs pileitko?
* Dahme ntingdiehr pohn pirahs pileitko?

* Dahme kahrehda komwi lemeleme me Lehi oh ah peneinei anahnehki pirahs
pileitko?

Wia mwadong wet pwehn sewese serihkan wehwehkihla dahme kahrehda e
kesempwaliki en Lehi peneineio en wahda pirahs pileitko, me kolokol kosonned
akan me ntingdiehr, kohla nan sapwen inouo.

Kahrepen mwadong wet iei en kasalehda duwen mahsen akan en pwuhk
sarawihkan kak kapingada wasa ma re sohte pahn ntingdi.

Kihong serihkan en mwohndi ni mwomwen pwonopwon ehu.
Mwengininginkihong seri me mihmi ni omwi pali maunen, “I pahn peikihong
sapwellimen Sahm Nanleng kosonned akan.” Eri kihong serio en uhd
mwengininginkihong emen me mihmi ni eh pali mauno. Pouslahte kihla

rohngo lao koaros nan pwonopwono rongehr. Kihong seri me keieu mwurio

en kesihnenda oh kapwurehiong dahme e rongehr. Ele serio sohte pahn pwung
ah kapwurehiongo. (Ma rohngo e duwehte, komw pahn kapinga serihkan ong
ni mwahu me irail wiadahr. Song ehu rohng me wiawihkihda riau de siluh
koasoai kan.) Ndahiong serihkan duwen rohng me komwi tepikidahro.

Kawehwehda me e inenin mengei en manokehla koasoai kapwonopwon akan
de rohng kan me sohte kin ntingdi. Soukohp akan kin ntingihdi sapwellimen
Sahm Nanleng Sises Krais padahngkan pwe re sohte pahn manokonokala.
Padahk pwukat mihmi nan neitail pwuhk sarawihkan.

En Lehi peneineio anahne pirahs pileitko pwe irail pahn tamataman kosonned
akan oh peikihong irail.
Pwuhk Sarawihkan kin Sewesei Kitail en Peik

Kawehwe me kitail anahne kitail en esehla kosonned akan duwehte en Lehi
peneineio. Pwuhk sarawihkan kak sewesei kitail en peikihong Sahm Nanleng
oh Sises Krais pwehki irail kolokol sapwellimara kosonned tohto.

Peki serihkan en rong kanahiong ni omwi pahn wadek iren pwuhk sarawi riau.
Peki rehrail en kauwada pehrail akan ni ansou me irail esehla kosonned dah
me ireo padapadahkih. Wadek 3 Nephi 18:19 oh Mosiah 23:15 oh iang irail
koasoaia.

Kataman ong serihkan me ma kitail sohte pahn kolokol pwuhk sarawihkan, kitail
pahn kak manokehla kosonned akan oh sohte pahn kin peikihong irail. Eri kitail
sohte pahn alehdi kapai kan me kohdo sang ni momourki kosonned akan.

Kihong serihkan en koulki oh ndahda lepin lokaiahkan en “lren Pwoson Kawaluh
[The Eight Article of Faith].” Kasalehda me iren pwoson wet kasalehiong kitail
me Paipel oh Pwuken Mormon kolokol mahsen en Koht, me wehwehki ira
kolokol padahk mehlel akan. Sahm Nanleng oh Sises Krais kin mahsanihong
soukohp akan en ntingihdi padahk pwukat ong dihen mwuri kan.

Kihong pwihno en iang komwi kapwurehiong iren pwoson kawaluh. Komwi
pahn kak sewese seri mahkan en wadlikiala. Kataman ong serihkan me kitail
kolokol pwuhk sarawihkan pwe kitail en esehla duwen kosonned akan me pahn
sewesei Kitail en pilada me pwung oh kolokol atail inou kan en pepdais.

Oaralap

Kihong pwihno en koasoaia mepwukat:

* Dahme kitail pahn kin kaping kalahngankihong Sahm Nanleng nan atail
kapakap akan? (Alehda pasapeng koaros, ahpw kakehlaka pwuhk
sarawihkan.)

* Dahme kitail en kin peki reh nan atail kapakap akan? (Sawas en peikihong
kosonned akan.)

Luke emen seri en kihda kapakap en ritingidi.

Mwekid
Kapatapat Akan

Pilada sang ni mwekid kan me pahn keieu mwahu ong noumwi serihkan.
Komwi kak doadoahngki irail ong nan padahko de nin duwen e wia mehn tehk
sapahl de oaralap ehu. Ong ni mehn kapatahiong kaweid, kilang “Ansou en
Kasukuhl” nan “Sawas Akan ong Sounpadahk.”

1. Tepikihda koasoaia koasoai en Nephi oh reihko ar pwuralahng Serusalem
en alehda pirahs pileitko sang Laban. Kihong emen emen serihkan en ahneki
ehu lepin koasoai en koasoaio, me koasoaiahda dahme pahn wiawi mwuri.
Kangoangehkin irail me koasoaia ni oaritik nin duwen arail kak tamataman
koasoaio. (Ma serihkan kihla pasapeng sapwung, de pwurehng koasoaia
ni sohte pwung en koasoandi en koasoaio. Sewese irail en koasoanehdi ni
pwungio uwen e kak pwungila. Alehda oh kakehlaka pasapeng koaros.)

2. Kihong emen serio en mahleniada ehu kilel nan plakpwohto de nan tehn
doaropwe ieu duwen e pahn kin kolokol kosonned akan nan wihko oh eri
ndahiong luhwen serihkan koaros dahme e pilahnehda e pahn wia. Koaros
en kin ahniki ansou en wia met pwe emen emen serihkan en ahniki ansou
mwahu en maleniada ehu kilel oh koasoaia. Serihkan kak mahleniada kilel
akan me duwehte kohkohlahng sarawi, wie kapakap, sewese arail peneinei
kan, ehukihpene neirail mehn mwadong kan.

3. Kihong serihkan en koulki de ndahda lepin lokaiahkan en koul “Komwad en
Nephi [Nephi’'s Courage].” (Children’s Songbook, p. 120); lepin lokaiahkan
mih ni imwin pwuken kaweid wet. Komw pahn kak men kamwomwehda lepin
koasoai kan.

4. Ong serihkan me kak wadawad, wiahda ehu doaropwe en “Ahi Inou en
Pepdais” sang ni doaropwehn nehkpeseng kan ni imwilahn padahk 13.
Tipwahda doaropwehn nehkpeseng kan [handout] en wia me pahieu sang
ni omwi pahn tipwahda pahn lepin Ioka|ahkan ‘Ngehi,
inoukihda,” pahn lepin lokaiahkan, “me | pahn peikihong kosonned akan en
Sahm Nanleng,” oh pahn lepin lokaiahkan “Sahm Nanleng ketin inoukihda
me e pahn ketin.” Kihpene irail oh peki serihkan en koasoanehiong nan
dewerail akan. Mwurin arail koasoanediero, iang pwihno wadek ni ngil laud
inou en pepdaiso. Kasalehda me Sahm Nanleng kupwuriki kitail en kolokol
atail inouo me kitail wiahdahr ni atail pepdaiso pwehn peikihong sapwellime
kosonned akan. E ketin padahkihong sapwellime soukohp akan en ntingihdi
sapwellime padahngkan oh kosonned akan.




Sahm Nanleng kin ketin Padani
Sewese Kitail en Peikihong 18
Sapwellime Kosonned Akan

Kahrepe Pwehn sewese serihkan en wehwehkihla me Sahm Nanleng oh Sises pahn ketin
sewese irail en peikihong kosonned akan.

Kaunopada 1. Kapakap ni onopiki 1 Nephi 3:7, 17; 18:1-4. En kaunopada pwehn kihda
koasoaipen en Nephi wiahda sohpw pwoat.

2. Ma komwi kak, wiahda ehu koapi en doaropwe me pahn nehkpeseng en
1 Nephi 3:7 ong emen emen serihkan. Tipwahda doaropwe me pahn
nehkpeseng ni kisin mwahi kan. Kihong doaropwe me ke tipwahda
akan nan ehu enpelop ong emen emen serihkan.

3. Kaunopada pwehn koulki pwuloi keieu oh keriau en “Komwad en Nephi
[Nephi’s Courage]” (Children’s Songbook, p. 120); lepin lokaiahkan me
mihmi ni imwilahn pwuken kaweid wet.

4. Dipwisou kan me anahn:
a. Pwuken Mormon ehu ong emen emen serihkan, ma mie.
b. Pinsel ehu oh tehn doaropwe ehu de kard ehu ong emen emen serihkan.
c. Plakpwoht, sohk, oh ireiser.
d. Kilel 3-37, Nephi Powehdi Rie Pwutak Sakanakan kan (62044; Kilel en
Rongamwahuo 303).

5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot
nan wihk wet.
Nephi Peikihongehr Kosonned Akan

Mwekid en tetehk Ndahiong serihkan en wia dahme komwi wiewia. Eri wiahda mwohmw akan,
me duwehte uhda; pwilikihdi pehm akan pohn lengelengamw, pirekekela,
oh pil mehtei kan. Mwohndi. Kalahngankihong serihkan me peikihong komwi.

* la wehwehn peikihong?

Kawehwe me ni atail kin wia dahme kohieng kitail en wia, kitail kin peik de
peikihong.

Tehk sapahlih Ndahiong serihkan me komwi lemeleme duwen ohl emen me kin peik. E men
peikihong sapwellimen Kauno kosonnedo me en mwesel sang Serusalem iang
ah pahpaho.

E pil men peikihong kosonnedo me en pwurelahng nan Serusalem pwehn
alehda pirahs pileit akan.

* |hs ohl menet? (Nephi.)

Kawehwe me ni ansou me eh alehier kosonnedo me en pwurala Serusalem
pwehn alehda pirahs pileitko, e ese met me inenen apwal ong ih en wia,
ahpw e ndahiong ah pahpao me e pahn wia. Kapwurehiong koasoai wet
sang padahk 17.

Kasalehiong serihkan ehu Pwuken Mormon de ndahiong irail me lokaiahkan
me Nephi ndahiong ah pahpao iei me ntingdier nan pwuhket. Tehk pwe
serihkan koaros me kak wadawad en mie neirail Pwuken Mormon. Sewese
irail en rapahkinda 1 Nephi 3:7.

Koulki de ndahda pwuloi keieu en “Komwad en Nephi [Nephi’'s Courage]”
iangahki serihkan.

Wadek 1 Nephi 3:7 ong serihkan. Kawehwe me e koasoai me duwehte me mih
pohn lain ke siluho nan koulo. Kihong serihkan en pwurehng koulki de ndahda
lain pwuhko. Sewese irail en wehwehkihla me Kauno pahn sewese irail en
peikihong sapwellime kosonned akan.

Kauno Ketin Padahkihong Nephi en Kauwada Sohp Pwoat

Ndahiong serihkan me koasoai tohto duwen Nephi me mihmi nan Pwuken
Mormon. Eri koasoaiahiong irail duwen met ni pein omwi lokaia:

Lehi oh ah peneinei seiseiloak selier nan sahpwtehno erein pahr waluh.
Seiseiloak oh koukousoan nan sahpwtehno kin apwal. Irail pahn kin kousoan
nan ihmwpwal akan oh kin rapahki mwenge. Eri irail ahpw kodohngehr sahpw
ieu limwahn sehdo. Irail kihongehr eden sahpwo Sapwen Rahk [Bountiful]. Irail
inenin peren wasao pwehki me rek en wahntuhke oh suke me kohsang loahng
irail kin kang. Irail kauwadahr imwarail ihmwpwal akan ni oaroahro.

Mwurin Lehi oh ah peneinei kan koakousoanehr rahn tohto nan Sapwen Rahko
[Bountiful], Kauno eri ketin padahkihongehr Nephi en wiahda sohpwoat pwe
peneineio en kak kotehkihla sehdo ong sapwen inouo. Nephi kamehlele me
Kauno pahn ketin sewese irail. Nephi eri peki reh ia wasa e kak diar pwelen
mete mehn wiahda kepwehn doadoahk en wiahda sohpo. Kauno mahsanihong
ih wasa me en diar pwel en mete pwe en kak wiahda kepwehn doadoahk kan.

Ni ansou me rien Nephi pwutak kan Laman oh Lemuel kilangehr me e pahn
wiahda sohp pwoat, ira eri tapihadahr lipahned. Ira sohte kamehlele me Nephi
kak wiahda sohp pwoat. Ira kahng sewese Nephi. Ira sohte kamehlele me
Kauno pahn ketin padahkihong Nephi duwen e pahn wiahda sohpo.

Ahpw Nephi ese me Kauno pahn ketin sewese ih. E pahn ketin sewese kitall
ansou koaros en peikihong sapwellime kosonned akan. Nephi eri peikihongehr
sapwellime kaweid akan.

Nephi ndahiong Laman oh Lemuel me ma ira pahn peikihong kosonned akan
oh wiahda dahme Kauno ketin mahsanih, e pahn pil sewese ira. Laman oh
Lemuel sohte men Nephi en ndahiong ira dahme ira en wia. Ira men koskihla ih
nan sehdo, ahpw Nephi direkilahr manaman en Koht. E ahpw ndahiong reihko
en dehr doahke ih. Laman oh Lemuel masapwehkadahr. Nephi ndahiong ira en
koluhla oh peikihong kosonned akan oh ara pahpa oh nohno.



Koasoakoasoaipene
en Kilel

Koasoakoasoaipene
en nan plakpwoht

Soai

Padahk 18

Nephi eri sairadahr riehko oh ira pwuriamweilahr pwe ira ese me Kauno me
ketin sewese ih.

Kasalehda Kilel 3-37, Nephi Powehdi Rie Pwutak Sakanakan kan.
* |la duwen amwail lemeleme mwomwen en Laman oh Lemuel pepehm?

Kawehwe me Laman oh Lemuel koluhlahr. Ira eri sewese Nephi kauwada
sohpo.

* |la duwen en Kauno ketin sewese Nephi? (E ketin padahkihong ih wasahn
alehda pwelen mete mehn wiahda kepwehn doadoahk kan. E ketin
padahkihong ih duwen wiahda sohpo. E ketin pere ih sang rehn riehko.)

Kawehwe me mendahte ma Nephi sehse wiahda sohp, a e kamehlele me
Kauno pahn ketin sewese ih ma e pahn peikihong kosonned akan.

Koulki de ndahda pwuloi keriau en “Komwad en Nephi [Nephi's Courage]”
iangahki serihkan.

Mahleniada mesen aramas pohkomwokomw ehu oh ehu mahs kansensuwed
nan plakpwohto. Ndahiong serihkan duwen dahme kin kahrehiong irail en kin
peren. Sewese serihkan en wehwehkihla me Samatail Nanleng kin kupwuriki

kitail en peren, oh ih kahrepe wet me ketikihdohng kitail kosonned akan pwe

kitail en peikihong. Idek peidek kan me e duwehte mehpwukat me pid duwen
peikihong sapwellime kosonned akan kin wahdohng kitail peren:

* Mehnia rehn mahs pwukat me kasalehda duwen pepehm en Nephi ni eh
kin peikihong kosonnedo me e pahn wiahda pwohto.?

* |la mwomwen kodohng sarawi kin sewese kitail en kin ahneki pepehm
en peren.?

* la mwomwen poakohng de papah tohn atail peneinei kin sewese kitail
en peren?

Kauno Pahn Ketin Sewesei Kitail en Peikihong Sapwellime
Kosonned Akan

Kawehwe me duweduwehte en Kauno ketin sewesehier Nephi, e pahn ketin
sewesei kitail ma kitail kin pwoson ih oh kin men peikihong sapwellime
kosonned akan. Kihong serihkan en rong ni omwi en koasoaiahda duwen
Sahm Nanleng ketin sewese serepein pwulopwul emen peikihong kosonned
en kasarawiala Rahn en Sapad.

Ma-ling ahneki kisin wasahn netinet ieu ni keilen ahlo limwahn pillapo. Rahn
koaros e pahn netikihla rais oh mwahmw ong aramas akan me kin uhdiong

ni eh wasahn netineto. Ehu ehu pwohng kan ni e kin pwurala ni imweho pohn
pwohto oh wadek wen mwohni me e koledier, e pahn kin esingekihda e itarete
ong pwainda rais ong oh peneineio oh mwahmw en netikiala lakapw.

Ehu rahno Ma-ling tuwong misineri kan, oh ira padahkihong ih rongamwahuo.
Ira padahkihong ih duwen sapwellimen Sahm Nanleng kosonned akan oh
duwen kasarawiala Rahn eh Sapado. Ma-ling koasoai ong Sahm Nanleng ni
kapakap oh inoukihdi me e solahr pahn pwurehng ritingada imwen neto Rahn
Sarawi. E men kasarawiala Rahn en Sapad oh sohte pahn doadoahk Rahn
Sarawi.

Koasoakoasoaipene

Kadehde en
sounpadahk

Sangete ansouo, e kin wadek nah mwohni, e diarada me nah mwohni kin tohto
sang mahs. E kakehr pwainda mwenge laudsang mahso pwehn kihong eh
peneineio, oh e kakehr pwainda mwahmw tohto sang mahso. Sahm Nanleng
ketin kapaidahr Ma-ling pwe e kasarawiala Rahn en Sapado. Ma-ling inenen
peren pwehki e kin peikihnong kosonned akan.

» Kosonned dahieu me Ma-ling peikihong?
* la mwomwen Sahm Nanleng ketin sewese Ma-ling?

Ndahiong serihkan me duwehtehte en Sam Nanleng ketin sewese Nephi
oh Ma-ling, e pahn ketin sewese emen emen irail en peikihong sapwellime
kosonned akan.

Oaralap

Ma konehng, ndahiong serihko duwen ansou ieu me Sahm Nanleng ketin
sewese komwi en peikihong ehu kosonned. Kihda omwi kadehde me Sahm
Nanleng oh Sises Krais kin ketin poakohng kitail oh pahn ketin sewese kitalil
en peikihong kosonned akan.

Kihong emen emen serihkan euh tehn doaropwe de ehu kard oh ehu pinsel.
Kihong serihkan en mahleniada ehu mahs poh komwokomw pohn doaropweo.
Eri luke serihko en pilada ehu kosonned pwe rehn peikihong nan wihko, me
duwehte sounkaloalamwahu, sewese pahpa oh nohno, kadek ong rie pwutak
de serepein, de ehu ong kompoakapahkan. Kihong de sewese emen emen
serihkan en ntingihdi kosonned me e piladahro pohn nah kardo. Ndahiong
serihkan en kaunopadahng nan wihk kohkohdo pwe irail en repwohtki duwen
arail pepehm akan ni ansou me irail kin peikihnong kosonned akan.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngkin irail ong nan padahko de nin duwen e wia
mehn tehk sapahl de oaralap ehu. Ong ni mehn kapatahiong kaweid, kilang
‘Ansou en Kasukuh!” nan “Sawas Akan ong Sounpadahk.”

1. Koasoaiahiong serihkan duwen ekei kosonned akan, me duwehte wahu,
kapakap, kadek, mehlel, Mahsen en Eripit, oh pil mehteikan. Kawehwe me
emen emen aramas akan kin diarada me ekei kosonned kin mengei rehn kin
peikihong sang ekei. Kangoangehkin irail en ese me Sahm Nanleng pahn
ketin sewesei kitail ma kitail nantihong mehlel oh ma kitail peki sapwellime
sawas.

2. lang serihkan koulki oh ndahda lepin lokaiahn koul “Pilada Ahl Pwung
[Choose the Right Way]” (Children’s Songbook, p. 160) oh ekei koul akan
duwen kosonned akan, me duwehte “Poakohng Mehteikan [Love One
Another]” (Children’s Songbook, p. 136) de “Sawas Me Kaperen [When
We're Helping]” (Children’s Songbook, p. 198); lepin lokaiahkan en koul
silipwoatet e mihmi ni imwilahn pwuken kaweid wet.



Padahk 18

3. Kasalehiong emen serio ehu ehd en pihns de mahn tikitik me kepwe mwahl
akan kin wiahda; eri kihong ehu peidek sang nan padahko, me duwehte:

Dahme Kauno mahsanihong Nephi en wiahda?

la mwomwen en Laman oh Lemuel mwekid ni ansou me Nephi ndahiong
ira duwen wiahda sohpo?

Kumwail kak ndahda ehu kosonned me kumwail pahn kak peikihong
ansou wet?

Dahme kitail en wia ma kitail anahne sapwellimen Sahm Nanleng sawas?
Dahme Kauno mahsanihong Nephi en kin wia me inenen apwal?

la mwomwen Nephi eh alehda kepwehn doadoahk kan?

4. Kihong serihkan en kamwomwehda me irail weweir pwel en mete met, wiewia
kepwehn doadoahngkan, oh wiewia sohpo me duwehte Nephi wiahier.

5. Ong seri mahkan: Wiahda ehu tehn doaropwe me pid 1 Nephi 3:7 ong emen
emen serihkan. Tipwapeseng ehu ehu lain akan oh kihong serihkan en
kuluhpene kisin doaropwe kan ni pwungio pohn ehu tehn doaropwehn.
Kangoangehkin irail en wadlikiala pwuhk sarawio.

1 Nephi 3:7

| pahn kohla oh wiahda

dahme Koht ketin poahngoki,

pwe | ese me Kauno

sohte kin ketikihong

aramas kosonned akan,

ma e sohte pahn ketin kaunopehng irall

ahlo me irail en kak wiahda

dahme e ketin poahngoki.

Sahm Nanleng kin Ketin Padank
Sewesei Kitail ni Ansou me 19
Kitail kin Kapakap

Kahrepe Pwehn sewese serihkan esehda me re kak ale sawas sang Sahm Nanleng ni
ansou me Kitail kin kapakap.
Kaunopada 1. Kapakap ni onopiki 1 Nephi 18:5-23 oh 3 Nephi 18:20.
2. Dipwisou kan me anahn:
a. Plakpwoht, sohk, oh ireiser.
b.Kilel 3-45, Lehi oh Nah Aramas Akan Lella nan Sapwen Inouo (62045; Kilel
en Rongamwahuo 304); kilel 3-46, Sises Ketin Wia Loulou nan Ketsemeni
(62175; Kilel en Rongamwahuo 227).
3.Wia kaunopada kan me mie anahnepe ong ni mwekid kapatapat akan me
komwi pahn doadoahngki.
Koasoanepen

Wiepen Padahk

Mwekid en tetehk

Luke emen serio en kihda kapakap en ritingada.

Tehk sapahlih serinkan ma komwi kangoangehkin irail en wia mehkot nan
wihk wet.

Nephi Kapakapehr oh Aledier Sawas

Mahleniada kilel me sansal pah nan plakpwohto ni omwi koasoaiong serihkan:

Ndahiong serihkan me pahpa men oh nah pwutak me pwopwoudlahro kin
koukousoan pelipelian nahna ehu me laud mehlel.

* |la mwomwen en pahpao oh nah pwutako ara kak koasoaipene sang ni ara
sohte pahn kohla apalih nahna?

Mahleniada kilel akan en mepwukat pwehn kasalehda en serihkan iren
madamadau akan:

//Ai\i\
Telephone Radio
Nd = L U
Mwuroi en waseli m
kisin likou

* Dahme kahrehda e kesempwaliki pahpao oh nah pwutako en kin
koasoaipene? (Pwe ira en dehr sangat, en kasalehda limpoak, en alehda
oh kihla sawas, en ehukipene madamadau kan.)

* Dahme pahn pwarada ma ira sohte pahn koasoaipene? (Ira sohte pahn
ahneki pepehm en kerenpene oh ara limpoakpene pahn kak tikitikla. Ira
sohte pahn kak sawaspene.)

Kawehwehda me duwete atail kin kak koasoaipene pohn sampah ni atail kin
dohpeseng, kitail pil kak koasoaiong Samatail Nanleng.

* la mwomwen atail kin koasoaiong Samatail Nanleng? (Sang ni kapakap.)

* Dahme kahrehda e kesempwal kitail en kin koasoaiong Samatail Nanleng?
(Pwehn kalahngankihong ih duwen atail kapai kan, pwehn kasalehiong ih
duwen atail pwoson ih, pwehn peki oh ale sapwellime sawas oh kapai akan,
pwehn kalaudehla atail limpoak ong ih.)

Kilel, soai en iren Katamaniki serihkan padahko me irail sukuhlkiher duwen Nephi eh wiahda
pwuhk sarawi, oh sohp pwoat. Kihong serihkan en rong pwehn esehla duwen kapakap eh kin
koasoakoasoaipene sewese Nephi.

Ni ansou me weren Nephi sohpo nekier, en Nephi pahpao, Lehi, alehdier
poahngoakh pwe eh peneinei en kihong weren tuhke kan, mwenge, oh
mehteikan pohn sohpo. Irail eri doudahr oh mwesellahngehr sapwen inouo.

Kasalehda kilel 3-45, Lehi oh Nah Aramas Akan Lella nan Sapwen Inouo,
oh kasalehda Liahona nan pehn Lehi.

Kilel oh koasoai en
iren pwuhk sarawi

Padahk 19

Kawehwe me Liahona iei ehu soangen kampos ehu. E kin kasalehda ia wasa re
pahn seiloak ong nan sahpwtehno oh wasa me re pahn ilihli sohpo en kohlaie.
E kin doadoahkete ni ansou me irail kin pwung.

Mwurin peneineio eh milahr nan sehdo rahn tohto, ekei rien Nephi pwutangkan
tepier wiahda sapwung. Irail lokaia sohte mwahu ong arail pahpa oh nohno oh
ekei aramas akan pohn sohpo. Irail manokelahr ia uwen laud en Sahm Nanleng
E kin ketin sewese oh kapai irailda. Nephi eri masakadahr pwe arail suwed de
pahn kahngiangiada Kauno. | eri ndahiong irail duwen arail wiewia. Laman oh
Lemuel eri lingeringerida. Ira sohte men riara pwukat tikitik en ndahiong ira
dahme pahn wiawi. Eri ira ahpw pirepene Nephi oh wonlahte nan ara mwekid
sapwung kan.

Ni ansouohte me Nephi pirapirpenehier, Liahona solahr doadoahk. Laman oh
Lemuel sohte ese wasa me ira pahn katangahla ie sohpo. Kisinieng laud ahpw
pwaradahr. Rahn siluh sohpo kin piripir seli pohn sehdo me inenen laud pwe
aramas akan lemedahr me irail pahn duhla. Ahpw Laman oh Lemuel pil saikinte
men lapwahda Nephi.

Melimelo ahpw suwedlahr. Eri Laman oh Lemuel diaradahr me irail milahr nan
keper pwehki sang ni ara suwed. Ira esehier me ira pahn mehla nan melimelo
ma ira sohte koluhla, eri ira ahpw lapwahda Nephi.

Mendahte kumwut en nehkan oh pehkan mpwosadahr oh me inenen medek
e sohte kaulemkihong Sahm Nanleng.

Mwurin en Nephi eh lapwadahr, Liahona mwadangete pwurehng tepida
doadoahk. Ansou wet Nephi kakehr katanga sohpo ni pwungen wasahn
tangatang.

Nephi kapakapongehr Sahm Nanleng. Kisiniengo uhdier oh sehdo mwelehdier.

Ni en melimelo uhdier oh Liahona pil pwurehng doadoahk, Nephi katangahier
sohpo kolahng ni sapwen inouo sohte lellohng apwal.

* Dahme kahrehda Liahona sohte kin doadoahk ni ansou me Nephi
pirapirpene?

* Dahme kumwail leme me kahrehda Nephi sohte kaulemiki ong Sahm
Nanleng ni ansou me e pirapirpenehier?

* Dahme kitail kak esehla sang ni en Nephi karasepe?
* Dahme Nephi wia pwehn doarehla sohpo sang en dehr kihrla nan melimelo?

* Dahme Sahm Nanleng ketin wia pwehn sewese Nephi?

Sahm Nanleng kin Ketin Sewese Kitail Ni Atail Kin Kapakap
Kasalehda kilel 3-46, Sises Ketin Wia Loulou nan Ketsemeni.
* Dahme Sises ketin wia nan kilel wet? (Kapakap ong Sahm Nanleng.)

* Dahme kahrehda Sises loulou? (E ketin anahne sapwellimen Sahm Nanleng
sawas en kaweid ih?

Kawehwe me ni ansou me Sises ketiket pohn sampah e kin ketin kalapw loulou
ong Sahm nanleng. Kitail pil kak kapakap ni atail kin anahne sawas.

Koasoaiahda soai mehlel en emen serepein pwulopwul me kapakapki ahnahn
en emen tohrohr:

Mary miher nan pehto memeir ehu pwohngo ni e pirkidahr ngihl ehu. Ni eh
rongorongehr, e diarada me rie pwutak me sounpar pahieu me wie sengiseng
oh kasalehda me kapedeo medek. E kak rong eh nohno kin kansenamwahui ih,
songosong en sewese pwehn mwahula; ahpw rieo wie sengisengete. E wendi
oh poakehla ih. E ese me ah nohno wiahier mehkoaros me e kak, ahpw e pil
kapwunodikihte e ese me rie pwutako me inenen soumwahu. |h eri lemedahr
me mie mehkot me e kak wia.

* Dahme kumwail leme me serepeino wiahier?

E waidihsang pohn pehto ni sohte ngihl ehu pwarada oh e kelepwuhkidier oh
kapakap. E pekiher Sahm Nanleng en ketin kupwur kalahngan oh kamwahuiala
rie kisin pwutako pwehn kak pwurehng meirla. Ni menseng en mandahn rahno
e idek rehn ah nohno duwen pwutako, oh liho sapeng, “Mwahu. E meirla
pwohng oh mwomwen kehlailehr ansou wet.”

Luke tohn pwihno eh koasoaiahda de ehukipene ehu mwekid me irail pehmehr
ni arail de emen tohn peneinei kin kapakapki sawas. Kihong irail en kin
kakehlaka duwen Sahm Nanleng kin ketin sapeng arail kapakap akan.

Koasoahiada koasoai pwoatet duwen mehmen me kin kapakapki sawas,
de koasoaiahda pein omwi koasoai:

Ehu samero Jamie alehdier emen kisin sihpw. E kihong eden sihpwo Boots
oh kin kanaiong kamwenge oh apwahpwalih. Jamie oh Boots kin kalapw
mwadongpene nan wasa me eh pahpahu kelepene ong nah ohso. Jamie
oh Boots wie mwadomwadong ehu mwurin sawaso, ni ansou me eh nohno
likiwerlahng ih en kohlan mwenge. Jamie eri tangala ni ewen kehlo oh
mwadangete sikenla wenihmwo mwuri.

Mwurin en Jamie mwengehier e pil pwurala rehn Boots pwehn mwadongehng.
Ahpw ni eh lel ni ewen kelo, e diaradahr me ewen kelo sohte ritidi. Boots oh
ohso solahr mie. Jamie mwadangete ritingidi ewen kehlo ahpw e sohte tengedi.

Jamie sehse ia wasa me e pahn tepida rapahki. E tamandahr dahme e pahpao
ndahiong ih ansou me e wia kisin pwutak men, me e salongalahr ni nahna ehu.
E pahpao kelepwuhkidi oh peki rehn Sahm Nanleng en ketin sewese ih. Sohte
pwand silepen sihpw men me pwurupwuralang nan eh wasahu diarehr ih oh
sewese kahrelahng imweo.

Jamie kelepwuhkidier nan dihpwko, kihpene pwoaren mesehkan, oh kapakap:
“Sahm Nanleng, | anahne omwi sawas. | kasalongehlahr nein pahpa ohso oh
Boots pwehki | sohte ritingidi ewen kehlo. Menlau sewese ie rapahkihda ira.

Jamie diarehr lipwen mahn nan ahlo. E tepier idawehn irail kohdahla pohn
nahnao, kolokol tuhke kan pwe en alialu mwahu. Ih eri rongadahr en Boots
wie sengiseng. Jamie nantihong kohdahla pohn nahnao oh sohte pwand e
diaradahr kisin sihpwo tengala nan welin dihpwo. Ohso kesikesihnen limwah.
Jamie lapwadala nehn Boots nan welin tuhkeo. Ni ansou me Boots songen
kesihnenda, e pwupwudi. Jamie diaradahr me elep nehn Boots olahr.

Jamie pil pwurehng peki rehn Sahm Nanleng en ketin sewese ih. E doadoahngki
eh sekido pwehn wiahda mehn pirapir ehu pwehn wahda Boots oh tepida



Mwekid en nan
plakpwoht

Kadehde

kohkohdihla sang ni nahnao. Ohso idawehn, e reparapahki eh ahlo kohkohdihla.
Boots me toutou, oh Jamie kin dipikelekel kohkohdihla nan ahlo.

Ni ansou me irail me silimeno kerenlahngehr ihmwo, en Jamie pahpa oh nohno
tang kohiela liki pwehn sawas. Ni en Jamie pahpao apwalialahr sihpw me
olahro, e koasoaia, “E mwahu omw wahdo sihpwet met mwohn nta laud eh
pahn kohsang reh. E kakete mehla sang ni pwuriamwei.”

En Jamie eh nohno eri idek, “la mwomwen omw ese wasa me ke pahn diar
iraie?

‘| wiahte dahme Pahpa wiahiero,” Jamie sapeng.
Dahkot mwo eh nei pwutak? Pahpao idekehr.

“Tamataman ni ansou me ke salongalao? Ke kapakap ong Sahm Nanleng ong
ni sawas, oh ihme | wiahier. | kapakap, oh Sahm Nanleng ketin sewese ie”
(kilang “The Open Gate,” Friend, Apr. 1977, pp. 28-30).

Oaralap

Tehk sapahlih padahko sang ni kihla peidek pwukat. Mwurin en emen serihkan
sapengehr ehu peidek, kihong en kohla ni plakpwokto. Kalipwilipwe soahko
limwahn apali peho oh ntingihdi edeo loale.

* la wasa Lehi oh eh peneinei kohkohlahie? (Ong nan sapwen inouo.)

* Dah, Liahona kin doadoahk ansou koaros? (E kin doadoahkete ni ansou
me aramas akan kin pwung.)

* Dahme Liahona kin kasalehiong Nephi? (la wasa me e pahn katangala
ie sohpo.)

* Dahme wiawi mwurin en Nephi e pirapirpenehro? (Melimel laud ehu
pwaradahr. Liahona sohla doadoahk.)

* Dahme wiawi mwurin en Nephi sapwedekla? (Melimelo uhdi. Liahona pil
pwurehng doadoahk.)

* Dahme kahrehda Nephi kapakapkihki sawas en Sahm Nanleng?

» Dahme kitail pahn kin wia ni ansou me kitail kin anahne sapwellimen Sahm
Nanleng sawas? (Kapakap ni pwoson me e pahn ketin sewese kitail.)

Pouslahte pekipeki peidek kan duwen koasoai kan nan padahko laoc pehn emen
emen serihkan mahlendier. Kalahngankihong serihkan arail sawas akan koaros.

Kihda omwi kadehde en limpoak en Sahm Nanleng ong kitail oh sapwellime
kupwur en sewese kitail ma kitail pahn kapakapki sapwellime sawas.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuh!” nan “Sawas Akan ong Sounpadahk.”

1. Padahkihong serihkan ehu raim mwotomwot duwen kapakap oh
kamwomwehda.

Kitail kin kihpene pehtail akan, moangetail kin kohdi,
Kitail kin kihpene pwoaroan masatail akan, se onopadahr ansou wet.

Se kihpene peht akan oh kihdi moahnget akan oh kin rong ni ansou me
kapakapo wiawi.

2. Kihong kureiong de pinsel oh koapi en doaropwehn nehkpeseng [handout]
pwukat ong emen emen serihkan. Kihong serihkan en ntingihdi adarail akan
pohn handout akan. Ndahiong irail en kalorihala nan wasahkan me mie
usuhkan pwehn kilang dahme padahk pahn pidada. Ni ansou me re nekila,
kihong irail koaros en ndahda lepin lokaiao. Rikpene pinsel kan oh
doaropwen nehkpeseng akan. Kapwurehla doaropwehn nehkpeseng
akan ong serihkan ni ansou en sukuhl nekier.

A PEANKLAAR




Ngehn Sarawio kin Ketin Padahk
Sewesei Kitail en Esehla Mehlelo 20

Kahrepe Pwehn sewese serihkan en esehla me Ngehn Sarawio kin ketin kak sewesei
kitail en esehla me padahk kan en Sises Krais iei mehlel.
Kaunopada . Kapakap ni onopiki Mosiah 11; 12:17-19; 13:1-9; 17; 18:1-3; Moroni 10:4-5;
D&C 130:22.

. Kaunopada koulki de ndahda lepin lokaiahkan en “Ngehn Sarawio [The Holy
Ghost]” (Children’s Songbook, p. 105); lepin lokaiahkan mihmi ni imwilahn
pwuken kaweid wet.

. Kaunopada kisin lepin kard eisek riau duwen me sansalehr. Ntingihdiehu
mesen nting pohn apali oh nempe apali. Ong serihkan me sohte kak
wadawad, kihong kisin mwahi kan pwehn doadoahk duwehte nempehkan.

N G E H N S A R Al |W I

1 2 3 4 5 6 7 8 9| (10| (11| (12
Ma kak, kapasahiong kard kan ni sohte lipilipil mehnia kard rehrail nan
tinsewen en serihko sehr kan mwohn kasukuhl eh pahn tepida.

. Kaunopada pwehn koulki pali keieu en “Sahmo Ketin leias [| Know My Father
Lives]” (Children’s Songbook, p. 5).

. Dipwisou kan me anahn:

a. Ehu Pwuken Mormon ong emen emen serihkan me kak wadawad.

b. Masking teip, ma mie.

c. Plakpwoht, sohk, oh ireiser; de doaropwe mehn nting powe.

d. Kilel 3-47, Abinadi mwohn Nahnmwarki Noah (62042; Kilel en
Rongamwahuo 308).

. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen

Wiepen Padahk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Pwuhk sarawi,
kilel, oh soai

Wadlikiala iren
pwuhk sarawi

Ngehn Sarawio Ketin Sewese Alma en Esehla Mehlelo

Kihong serihkan en rapahkihda kard kan me ekieklahr, oh sewesei irail en
wiahda mwahren Ngehn Sarawio. Seri tikitik kan kak kihdi kard kan nin duwen
kasoandi en wadawad; eri komwi kakehr wekidala oh wadekada lepin
lokaiahkan ni ngil laud. Koaros en ndahda mwahro.

Kihong serihkan en uhda oh iang komwi kapwurehiong iren pwoson keieu.

Kasalehiong serihkan kilel 3-47, Abinadi mwohn Nahnmwarki Noah. Ni omwi
koasoaiahda soai wet ni pain omwi lokaia, peki rehn serihkan en rong duwen
Ngehn Sarawi ketin sewese Alma.

Kawehwehda me sounpar tohto mwurin Lehi oh ah peneinei ahr
mweselsangehr Serusalem, ohl suwed emen ede Noah me wialahr nahnmwarki
mehn Nephi akan. Nahnmwarki Noah ketin wia nahnmwarki suwed emen oh
ketin padahkihong aramas en Nephi kan en kin wiahda dihp.

Kauno poaroanehla soukohp emen me adaniki Abinadi en padahk ong mehn
Nephi akan. Abinadi mahsanihong mehn Nephi me irail oh arail nahnmwarki
me suwed oh me Sahm Nanleng kupwauriki irail en koluhla.

Nahnmwarki Noah engiengdahr pahn Abinadi oh ketin ruwese rehn parokedi ih.
Abinadi eri wisikidohngehr mwohn Nahnmwarki Noah oh nah samworo suwed
akan. Abinadi padahkihong irail sapwellimen Sises Krais padahngkan. Irail
sohte mehn karonge, ahpw Kauno ketin kapaidahr Abinadi, oh sohte me kak
kauwehla ih lao e kihla rohng me kohiengehr ih en wia. Abinadi kasalehiong
irail me padahk pwukat me mehlel. Nahnmwarki Noah oh pali laud en priest
kan sohte kupwuriki rehn kamehlele mahsen akan sang rehn Abinadi. Re sohte
kupwuriki rehn koluhla. Ahpw, irail kupwuriki renn kemehla Abinadi.

Emen rehn samworo akan, me adaniki Alma, e kamehlele Abinadi. Ngehn
Sarawio ketin mweidohng Alma en esehla me Abinadi kasaledahr mehlelo.
Alma peki Nahnmwarki Noah me en ketin mweidohng Abinadi en kohkohla. En
Alma eh pekipek ahpw kalaudehla engieng en Nahnmwarki Noah. E ahpw ketin
ruwese Alma en mweselda. Eri e ahpw poaroanehla sapwellime sounpapah
kan en kemehla ih. Ahpw Alma tangasang sapwellimen Noah sounpapahko oh
rukila. E wie rukuruk oh sohte lellohng apwal rahn tohto. Ni ansou me Abinadi
kasalehiongehr Nahnmwarki Noah dahme e pahn koasoaia, Nahnmwarki Noah
eri ketikihong irail en kemehla Abinadi.

Ni ansou me Alma wia rukuruk, e ahpw ntingihda padahngkan me Abinadi
padahngki. Aima ese me padahk pwukat me mehlel. E kolukihlahr dipehkan
koaros oh tepiada peikihong kosonned akan. Alma wialahr misineri wadawad
emen sang ni eh ehu kihong mehteikan padahk mehlel akan me e diarehr.

* la mwomwen Alma eh esehla me mahsen akan sang rehn Abinadi me
mehlel?

Sewese serihkan en rapahkihda Moroni 10:5, oh kasalehda me iren pwuhk
sarawi et pahn kihong irail pasapengo. Kihong emen seri laud en wadek ong
pwihno de pein komwi en wadek ni ngil laud. Kawehwehda me Ngehn Sarawi
ketin sewese Alma en esehla me Abinadi koasoaia mehlelo.

Komwi pahn ntingihdi iren pwuhk sarawio nan plakpwohto de nan doaropwe
laud ieu oh sewese seri laud kan en wadlikiala. Mwurin wadek pene pahn
pak kei, irisasang de pwaindi ehu de riau lepin lokaiahkan oh kihong serihkan

en kapwurehiong ireo. Wonlahte oh kin irisasang lepin lokaiahkan mwurin
kapwukapwurehiong ehu ehu lao iren pwuhk sarawio irihrla koaros. (Ong
serihkan me sohte kak wadawad, kin kapwarehiong pahn pak kei. Uhdi oh
kihong seriho en kihda wasa kesempwal akan.) Kihong serinkan ansou mwahu
en ndahda iren pwuhk sarawio ong pwihno ma re mwahuki.

Ngehn Sarawi kak Ketin Sewesei Kitail en Esehla Mehlelo

Kakehlaka me Ngehn Sarawio kin ketikihong kitail pepehm mwahu ni atail kin
pilada me pwung. E pil ketikihong kitail pepehm mwahu en sewesei kitail esehla
padahk mehlel akan.

Koasoaiahda soai en pwutak menet me eselahr mehlelo sang ni manaman en
Ngehn Sarawio:

Jeff kin pereniki wie rongorong misineri kan ni ansou me irail kin kodohng ni
ihmwehu. Irail koasoaiahiong ih oh eh peneinei koasoai kaselel kei. Ni mehlel,
e kin keieu mwahuki koasoai kan me re kin koasoaia duwen Sises Krais. Ni
ansou me misineri kan padahkihong ih me Mwomwohdiso mehlel en Sises
Krais kapwurupwurdohngehr pohn sampah, e leme iei ihme lamalam keieu
mwahu me e ahpwtehn rongada. Misineri kan ndahiong ih oh ah peneinei me
ma re pahn kapakap ong Sahm Nanleng, re pahn diarada me dahme misineri
kan padahngki me mehlel. Misineri kan eri ndahda duwehte nan Moroni 10:5;
“Sang ni manaman en Ngehn Sarawio kumwail pahn kak esehla mehlel en
mehkoaros.”

Jeff sohte nohk ese duwen e pahn esehla me kalohk me misineri kan wahdo
me mehlel, ahpw e wia dahme irail peki. Ni en Jeff wia kapakap ong Sahm
nanleng pwehn ketin sewese ih esehla mehlelo oh ni e rongehr padahk en
misineri kan, pepehm mwahu oh kansenamwahu tepidahr kohda loale. Ni
ansou mwadang Jeff kamehlelelahr. E pehmadahr ni mehlel me dahme misineri
kan padahngki me mehlel. E aledahr pepehm mwahu ieu, kadehde ehu, sang
rehn Ngehn Sarawio.

* Dahme Ngehn Sarawio ketin sewesekiher Jeff en esehla? (Me mehkan me
misinerihko padahkihong ih me mehlel.)

* la mwomwen Ngehn Sarawio eh ketin lellohng Jeff? (Pepehm mwahu,
oh kaselel me kodohng nan eh mohngiong.)

* Dahme Jeff wiahier pwehn alehda pepehm wet sang rehn Ngehn Sarawio?
(E kapakap pwehn esehla ma kalohk en misineri kan me mehlel de soh.)

Padahkihong serihkan me re kak pehmada Ngehn Sarawio ni ansoun padahk
nan Primary, ni ansou en peneinei soutik, de ansou ehu sohte lipilipil me re
alehdi mehlelo. Aramas tohto kin alehda pepehm wet ni ansou me re kin
wadawad de karonge iren pwuhk sarawihkan de mahsen akan sang rehn
soukohp momour akan. Kakehlaka me Ngehn Sarawio sohte kin kalapw
mahsendohng kitail ni lokaia me kitail pahn kin rongki salengetail kan. Ahpw,
e ketikihong kitail pepehm mwahu ieu ong ni dahme mehlel.

Kawehwehda me pwehki Ngehn Sarawio sapwellimenikihte kahlap en ngehn
ehu (kilang D&C 130:22), ekei ansou kan e kin kahdaniki Ngehno. Padahkihong
serihkan me irail pahn kak rong aramas akan kapakapki Ngehno en ketin
ieiang irail. E ketin ieiang kitail en sewesei kitail en pehmada atail karanih

Sahm Nanleng, wehwehkihla sapwellime kosonned akan, oh pilada me pwung.

Tehk sapahlih en

Koul

Oaralap

Ma kak, ehukihong irail ehu mwekid me komwi lellohongehr me Ngehn Sarawio
ketin sewesei komwi en diarada de esehla mehlelo. Kihda omwi kadehde me
Ngehn Sarawio iei emen kisehn Koht me pahn ketin sewese irail en esehla
mehlelo oh dahme pwung.

Kihong pwihno en koulki de ndahda lepin lokaiahkan ong ni tepin pwuloi en
“Sahmo Ketin leias [| Know My Father Lives]”:

Sahmo ketin ieias oh poakohng ie.
le mehlelo, Oh ndahng ie mehlelo.

* Dahme koulo koasoaia me Ngehn Sarawi ketin padahkihong emen emen
kitail? (Me Sahm Nanleng ieias oh ketin poakohng kitail.)

Kihong serihkan en pwurehng koulki oh ndahda lokaia en koulo.

Kapwurehiong serihkan en wadek Moroni 10:5, kangoangehkin irail en
ehukihong arail peneinei kan ire ewet.

Kawehwehiong serihkan me mendahte Ngehn Sarawio kak ketikihong aramas
seu lipilipil men Pepehm mwahu ni eh kin rongada me pwungo, mwurin pepdais
aramas emen kak alehda kisakis tohrohr ieu ni ansou me e kasarawialahr en
wiahla towe mehlel en Mwomwohdiso. Kisakiso iei kisakis en Ngehn Sarawio,
me wehwehki me aramaso kak pehmada mwekid en Ngehn Sarawio ansou
koaros ma e momour ni pwung. Ndahiong irail me re pahn kalaudehla aralil

ese kisakis en Ngehn Sarawio nan ekei padahk kan.

lang serihkan koulki oh ndahda lepin lokaiahn “Ngehn Sarawi [The Holy Ghost].”

Luke emen seri en kihda kapakap en ritingidi.

Mwekid
Kapatapat Akan

108

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Koulki oh ndahda lain riau me keieu mwuhro en “Sang Ngihl Tikitik
[The Still Small Voice]” (Children’s Songbook, p. 106).

Ken rong, ken rong. (kehpense peh pwehn rong)

Ngehn Sarawi mwengin’'ngin. (kihong sendin peh ni kilin ewe)
Ken rong, ken rong (kehpene peh pwehn rong)

Ngihl me tikitik. (peh pohn mohngiong)

2. Kihong serihkan en kamwomwehda koasoai en Abinadi mwohn Noah oh
samworo akan. Serio me wia weliepen Abinadi kak ndahda ekei sapwellimen
Sahm Nanleng kosonned akan. Alma kak kasalehda me e kamehlele oh
peki rehn nahnmwarkio en ketin kupwurehla en Abinadi mour. Ahpw, Alma
lekedeklahr. Kihong serio me wia weliepen Alma en rukila oh mwomwehda
me e ntingihdi padahngkan sang Abinadi.



Kitail kin Alehda Kapai adank
Laud Akan ni Atail Wia 21
Towe Mehlel Akan en

Mwomwohdiso en Sises Krais

Kahrepe Pwehn sewese serinkan wehwehkihla me kapai laud akan kin kak kohsang ni
kahrepen towehla Mwomwohdiso.

Kaunopada 1. Kapakap ni onopiki Mosiah 18 oh Enos 1, oh en kaunop ong koasoaiahda
soai kan nan iralaud riau wet.

2. Kaunopada pwehn sewese serihkan koulki oh ndahda lepin lokaiahkan en
“Ngehn Sarawio [The Holy Ghost]” (Children’s Songbook, p. 105) oh
“‘Sewesei le, Semei, [Help Me, Dear Father]” (Children’s Songbook, p. 99)
lepin lokaiahkan ong koul pwukat mihmi ni imwilahn pwuken kaweid wet.

3. Mwohn kasukuhl pahn tepida, kihpeseng mehkan me komwi rikpene—
iangahki kilel 3-13, 3-14, 3-48, oh 3-49 (kilang 4d pah)—pohn ehu tehpel
de pohn tato, oh pwainkihdi irail likou.

4. Dipwisou kan me anahn:
a. Lepin lokaia [wordstrip] pwukat:

Kapai Akan en Pepdais

Kitail Wiahla Towe Mehlel Akan en Mwomwohdiso en Sises Krais

Kisakis en Ngehn Sarawi

Sahm Nanleng ketin Mahkohng Kitail

b. Rikpene dipwisou pwukat ma ka: ehu Pwuken Mormon, ehu
Paipel, ehu Kilel tikitik en Sises Krais, oh ehu ring en PMP.

c. Likou me itarohng pwaindi dipwisou kan me rikirikpene.

d. Kilel 3-48, Alma Pepdaisla nan Pihl en Mormon (62332; Kilel en
Rongamwahuo 309); kilel 3-13, Pwutak emen Pepdaislahr (62018)
kilel 3-14, Serepein Men Kasarawialahr (62020); oh kilel 3-49, Enos
Kapakap (62604; Kilel en Rongamwahuo 305).

5. Wia kaunopada kan me mie anahnepe ong ni mwekid kapatapat akan
me komwi pahn doadoahngki.

Koasoanepen
Wiepen Padahk Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot
nan wihk wet.

Kitail Kak Wiahla Towe Mehlel Akan en Mwomwohdiso en Sises Krais

Mwekid en tetehk Padahkihong serihkan me pahn likou me mih pohn tehpelo me mie dipwisou
kei. Kawehwe me komwi pahn kamwekidasang likouo seken eisek. Serihkan
en nantihong oh songen tamataman uhwen tohtohn dipwisou me re kak.

Kihong pwihno en kapilpene tehpelo. Kihsang kidipen dipwisouko seken eisek.
Eri pwurehng pwain iraildi. Kihong serihkan en pwurala nan deurail akan.

Mweidohng emen emen serihkan en ahneki ansou en song kihong eden
dipwisou ko koaros pohn tehpelo. Mwurin irail akan me men song ahnekier
ansou mwahu en kihong eden dipwisou kan, kihsang likouo pwehn kilang
duwen ia mwahu en me re wiadahr. Kawehwe me ehu ehu kapai pwukat kak
katamankihong kitail duwen kapai kan me kitail kin alehsang Sahm Nanleng
ni atail pepdaislahr.

Lepin lokaia Kihong emen serio en deipiada de kapasahda lepin lokaia [wordstrip] “Kapai
[wordstrip] Akan en Pepdais” nan plakpwohto.
Kilel oh koasoai Kasalehda kilel 3-48, Alma Pepdaisla nan Pihl en Mormon.

en pwuhk sarawl 4 ralap kapwurehiong koasoaiepen Alma sang ni padahk 20.

Katamankihong serihkan me Alma tangasang sounpapahko en Nahnmwarki
Noah me suwedo, e rukula nan sahpwtehno. E ntingihdahr padahngkan me
soukohp Abinadi wiahier.

Rahn tohto mwuri, Alma kolahr nanpwungen aramas akan oh tepier padahk
ong irail duwen Sises Krais. Me tohto me rongehr oh kamehlelehier. Irail akan
me kamehleleier kolahr wasahkis me adaneki Mormon. Nan wasa kiset mie
utun pihl mwakelekel ieu oh welin tuhke tikitik ieu me Alma kin rukila ni rahn
sang sapwellimen nahnmwarki aramas akan me kin raparapahki ih.

Aramas tohto me pokon penehier pwehn kin rong Alma. E padahkihong irail
duwen pwoson oh koluhla. Alma pepdaisialahr koaros me men pepdaisala,
oh re wialahr towe mehlel akan en Mwomwohdiso mehlel en Sises Krais.

Lepin lokaia Kihong emen serio en deipiada lepin lokaia [wordstrip] “Kitail Wiala Towe
[wordstrip] Mehlel Akan en Mwomwohdiso en Sises Krais.”

Kitail Kak Alehda Kisakis en Ngehn Sarawio

Lepin lokaia » Kisakis dahnge me kitail kak alehda mwurin atail pepdaislahr? (Kisakis en
[wordstrip] oh Ngehn Sarawio.)

koasoakoasoaipene Kihong emen serio en deipiada lepin lokaia [worstrip] “Kisakis en Ngehn

Sarawio” pahn lepin lokaia [wordstrip] en mwoweo.

Kawehwe me mwurin atail pepdaisalahr, kitail alehda kisakis en Ngehn Sarawio
sang ni kepwilipwildien pehkan. E pil wia ehu kisakis kaselel sang Sahm
Nanleng. Ma kitail pahn wia me pwung, Ngehn Sarawio pahn ketiket rehtail
ansou koaros oh kin ketin padahkihong kitail en wia me pwung kan.

Koul Koulki oh ndahda lepin lokaiahkan en “Ngehn Sarawio [The Holy Ghost].”

Iren pwoson Tehk sapahlihong serihko iren pwoson kapahieu. Kawehwe me kisakis en
Ngehn Sarawio pahn wia kapai ehu ong nan erein atail mour—ma kitail momour
ni warohng.

Soai

Padahk 21

Ni pein omwi lokaiahkan, padahkihong irail duwen Ngehn Sarawio eh ketin
sewese Tim:

Tim kakehr kilang me ah nohno pwunokidahr. Eh pahpao mwomwen
pwangadahr oh nsensuwed. E ekis wereilahr arail ale kisin likou ehu sang
rehn rie pwutak, Wally, me wia ah misin.

Tim mwohndiongehr nan mehn mwomwohd iei nan perehn koasoaio. E kak
rong eh pahpao oh nohno ni ara kin wie koasoakoasoaipene nan perehn kuko.

“Lapalahn apwal ehu iei en ahneki rerrer en sahpw,” eh pahpao koasoaia,
“oh e inenen kereniong wasa me Wally wia eh misin. | koapwoaroapwoariki
me ansou keren kitail pahn rong ia ire.”

Tim rongadahr mwahu. “Rerren en sahpw . . . Wally?” medewehla. E pehmadahr
me mie mehkot nan kepin wereo. E kak medewehla me rie pwutako ohlahr

oh seridihong pahn takai me toutouki ten kei. E kilangehr kilel en Wally pohn
tehpelo, oh pwoaren mesehkan direkihla pilen mese. E mwadangete kohla ni

eh perehu oh ritingidi wenihmwo. E medewehda soangen me suwed koaros

oh pwunodada pwohngo pwon oh rahn mwurio pwon. Ansou koaros e songen
ndahiong eh pahpa oh nohno duwen Wally, mehkot mie nan kepin were oh e
sohte kak lokaia.

En Tim masak wie lalaudla. E pehmadahr me e uhdahn anahme koasoaiahiong
mepwukat emen tohrohr. E ese me ah pahpao wie doadoahk seli nan pere me
mihmi pahn pwehlo, eri Tim kohdihla pah.

Tim eri kihpeseng eweo pwehn tepida koasoaia dahme e pilahnehdahro.
Ahpw e sohte mengei en koasoaia duwen Wally. E kihdi moahnge, oh pwoaren
mesehkan direkihla pillen mese.

“Ke pwunodkidahr duwen Wally, kaidehkin, Tim?” e pahpao idek. “Ni ansou me
se rongadahr rerrero, se pwunodadahr. Ahnmw nohno oh ngehi se kapakapkier
Wally en dehr lellohng apwal. Se aleier kansenamwahu sang Ngehn Sarawio
me mehkoaros pahn mwahu oh se sohte anahne sen pwunodki. Ke pahn kak
ahneki soangen kansenamwahuohte, Tim.”

“la duwe?” Tim idek.

“Kapakap ong Sahm Nanleng. Ndahiong ih omw masak kan. Peki reh en
ketin seweseiuk esehla ma Wally mwahu. | kamehlele me ke pahn ale
kansenamwahu.”

Tim wiahier dahme eh pahpao ndahiong ih en wia. E kapakapki Wally en dehr
lellohng apwal. E peki Sahm Nanleng en ketin sewese ih en esehla me Wally
momourete oh kehlail. Ni en Tim kanekelahr eh kapakapo, ehu pepehm laud
en meleilei oh kansenamwahu kodohr reh. E solahr pwunodiki Wally. E esehier
me mehkoaros mwahu.

Eri kisin likou ieu ahpw lelledohr kamehlelehiong peneineio me Wally me
nsenamwahu. Tim sohte pwuriamweikihla. E esehier me Tim me nsenamwahu.
Tim alehier kansenamwahu sang Ngehn Sarawio.

* la duwen en Ngehn Sarawi ketin sewese Tim? (E ketikihong ih pepehm
mwahu ehu—pepehm ehu me Wally sohte lellohng apwal.)

Ndahiong serihkan me kisakis en Ngehn Sarawio wia kapai laud ong Tim oh
eh peneineio. E pil kak wia kapai laud ong Kitail.

Lepin lokaia
[wordstrip]

Kilel oh koasoai
en pwuhk sarawi

Koul

Mwurin Atail Pepdaislahr, Sahm Nanleng pahn Ketin Mahkohng Kitail

Kihong emen seri en deipiada lepin lokaia [wordstrip] “Sahm Nanleng Ketin
Mahkohng Kitail” nan plakpwohto.

Kawehwe me pil ehu kapai laud en pepdais iei me kitail kak en alehda mahk

ni atail wiahda sapwungkan oh Samatail Nanleng mwahngiher me sapwellime
serihkan koaros pahn wiahda sapwung. E mahsanihong koaros en koluhla
sang arail wiewia sapwung kan. Ma kitail koluhla, e ketin inoukidier me e pahn
ketin mahngkihla dipatail akan oh ketikihong kitail kapai teikan. Katamankihong
serihkan me kisehn koluhlahu iei pwoson Sises Krais. Ehu kisehn koluhlao iei
en momour duwehte me Sises ketin kupwuriki, iei ihme, kamwahuiala atail
peikihong sapwellime kosonned akan. Kitail kak kalaudehla atail esehla duwen
Krais oh sapwellime kosonned akan sang ni onopiki pwuhk sarawihkan.

Kasalehda kilel 3-49, Enos Kapakap.

Kawehwe me Enos iei soukohp emen me kitail kin wadek nan Pwuken Mormon.
En Enos eh pahpao peki ih en apwaliala ntingkan me iangahki pwuhk
sarawihkan oh poadoapoad en nah aramas akan. Poadoapoad wet ntingdier
pohn pileit mehteikan. En Enos eh pahpao padahkihongehr ih duwen
rongamwahuo me mihmi nan nting pwukat, eri Enos esehier duwen e pahn
momour. Ehu rahno Enos kohlahngehr nan welo oh kapakap ong Sahm
Nanleng rahno pwon oh pil nihpwongo. E peki en alehda mahkepen me
sapwung kan me e wiahier. Eri mehkot kepwuriamwei wiawiher.

Kawehwe me Sahm Nanleng ketin mahkohng Enos oh ketin inoukidahr me

en kapaida ih. Ngihl ehu peidohng ih mahsanih, “Enos dihpomw kan mahklahr,
oh ke pahn kapaidahr” (Enos 1:5). Enos aledahr mahk pwehki eh pwoson
Sises Krais, me e wadekehr nan ntingko. E aledahr mahk pwehki e kamehlele
tohnmetei en tomwpen Sises Krais. Sahm Nanleng pil ketin inoukihong Enos
me nting pwukat pahn nekinekla oh mehn Lamanites pahn ehu rahn kak wadek
mahsen pwukat. Nting pwukat pahn sewesei irail en esehla Sises, kolokol
kosonned akan, alehda mahk ni arail wiahda sapwung.

Kawehwe me kitail ese me Sahm Nanleng kin ketin kolokol sapwellime inouo
ong Enos pwehki kitail kak wadek nan Pwuken Mormon mehkan me ntingdier
pohn pileitko.

» Kapai dahieu me Enos alehdier ni eh koluhla? (Alehda pasepeng pwung
koaros, ahpw kakehlaka me Sahm Nanleng ketin makohng ih.)

Kasalehda duwen omwi kalahnganki en esehla me koaros me koluhla mehlel
pahn alehdi mahk, kakehlaka me pwuhk sarawihkan kak wia ehu kapai laud en
sewesei kitail en kairada atail pwoson Sises Krais oh esehla duwen sapwellime
padahngkan.

Sewese serihkan en koulki de ndahda lepin lokaiahkan en “Sewesei, Semei
[Help me, Dear Father].”

Oaralap

Tehk sapahlih kapai akan en towehla Mwomwohdiso me ntingdi nan lepin
lokaiahkan. Katamankihong serihkan me Sahm Nanleng ketin inoukihong
kitailehr duwen kapai laud akan ma kitail pepdaisla oh kolokol sapwellime
kosonned akan.



Kadehde

Padahk 21

Luke serihkan en tamanda kapai kan me Sahm Nanleng ketikihong irail ni
ansou me re pahn alehda kamadipw sarawio. Kangoange irail karonge mwahu
kapakap akan en kamadipw sarawio oh leme inoukan irail pahn wiahda ni arail
pahn pepdaisala. Irail akan me pepdaisehr kak en medewehla duwen arail
ahpwtehn pepdaiso.

Kihda omwi kadehde me Sahm Nanleng kin ansou koaros ketin kolokol
sapwellime inou kan ong kitail ma kitail kin peikihong ih. Komwi pahn kak
ehukihong serihkan ehu mwekid me komw lellohngehr me komw pehmehr
me komwi kapaidahr mehlel pwehki omwi wia emen tohn sapwellime
mwomwohdiso.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Kaunopada chart en 3 Nephi 11:33 en mie loalle. Tipwahda ehu tehn
doaropwe me laud duwehte charto, oh idih “Kapai Akan en Pepdais.”
Tipwahda doaropwe wet pahn pak kei pwe en duwehla puzzle ehu. Deipih
ehu ehu kisehkan pohn charto pwe pwe koaros en pwaindi iren pwuhk
sarawio. Kanaiheng doadoahngki ehu ehu kisehkan pwe en kak mengei
en kohsang ni omwi sohte pahn kauwehla iren pwuhk sarawio.

Kasalehiong serihkan “Kapai Akan en Pepdais” puzzle, oh kihong irail en
wadek oaralapo. Kawehwe me komw pahn wadek ekei peidek kan ong ni
duwen padahko. Mehmen me sapengala pwung e pahn kak kisang ehu
kisehn me pwain puzzleo. Mwuri serihkan ahpw pahn kasansalehda iren
pwuhk sarawio me mihmi pah. let ekei iren kaweid ong ni peidek kan:

* Soangen inouda me Kitail kin wia ni atail pepdaiso? (En ansou koaros
tamataman Sises Krais, oh en kolokol sapwellime kasonned akan.)

* Dahme Alma wia ni Pihlen Mormon? (E pepdaisialahr aramas tohto me
men pepdaisala.)

* Alma oh iengehkan iang menia mwomwohdiso? (Mwomwohdiso en
Sises Krais.)

* la mwomwen en Tim kapakapo eh pasapengla? (Ngehn Sarawi me ketin
sewese ih en ese me Wally sohte lellohng nan kahpwal.)

* Dahme kahrehda Enos kapakapki? (E men alehda mahkepen dipehkan.)
* Pwuhk dahieu me kawehwedier sang kohl pileitko? (Pwuken Mormon.)

* lahd me kumwail pahn lellohng ansoun pepdais? (Ansou me | sounpar
waluh.)

Ni ansou me puzzleo kohsangehr, kihong pwihno en iang komwi wadek iren
pwuhko. Kawehwe me pwehn “sohsohkihla wein Koht” wehwehki en mihla
rehn Sahm Nanleng kohkohlahte.

2. Koulki oh ndahda lepin lokaiahn koul “Wadek Kapai Pemw Kan [Count
Your Blessings]” (Hymns, nempe 241).

Wadek tohtohn kapai kan;

ehu oh ehu

Ko en pehm en Koht ah kupwureiuk
Ma ko wadek;

tohtohn kapai kan.

Wadek wen kapai

me Koht ketkihong uhk.

3. Kihong kureiong kan oh ehu tehn doaropwe me ntingdi “Kapai kan en

Towehla” ong emen serio. Kihong emen emen seri en mahleniada oh
kihong kolor en kilel en ehu kapai me irail kak en alehdi mwurin pepdais
eh kasarawiala en wia towe mehlel en Mwomwohdiso en Sises Krais en
Souleng en Imwin Rahn Akan.



Tomw en Sises Krais Padank

22

Kahrepe

Pwehn sewese serihkan diarada me aramas kak koluhla pwehki Sises Krais
ketin tomwkiher dipatail akan.

Kaunopada

1. Kapakap ni onopiki Luk 22:39-46 oh Mosiah 27, oh onopada en
koasoaiahda duwen koasoaipen en Alma koluhlao.

2. Wahdo lepin lokaiahkan [wordstrip] me doadoahk nan padahk 10 (“Poakehla,”
“Peki mahk,” “Kapwungala sapwungo,” “Dehr kapwurehiong sapwungo”).

3. Tamataman me serihkan me tikitik sang sounpar waluh saikinte ahneki
pwukoahn dihp oh sohte kak en koluhkihla diparail akan. Kangoangehkin
irail ansou koaros en kin wiahda dahme pwung.

4. Dipwisou kan me anahn:

a. Ehu Pwuken Mormon oh ehu Doctrine and Covenants.

b. Takai laud ehu de mehkot me toutou oh ehu ehd mehn en kohieng
loale pwe seri men en kak kapaik pohn pwopwe. Ntingihdi ni takaio
de mehkot ni tahk ehu me kilelehdi “pirap.”

c. Kilel tipwahda kan: Alma me Pwulopwul (kilel tipwahda 3-3), Nein
Mosiah pwutak pahmeno (kilel tipwahda 3-4), oh tohnleng men
(kilel tipwahda 3-5).

d. Kilel 3-46, Sises Ketin wia Loulou nan Ketsemeni (62175; Kilel en
Rongamwahuo 227).

5. Wia kaunopada kan me mie anahnepe ong ni mwekid kapatapat akan
me komwi pahn doadoahngki.

Koasoanepen
Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot
nan wihk wet.

Aramas Kak Koluhla Sang ni Pilipil Sapwung Kan

Koasoaiahiong pwihno koasoai pwoatet:

Ni ansou me Josh oh ah nohno wia netinet, Josh kisangehr mehkot nan
sidohwao ahpw sohte pwain. Josh esehier me e wiadahr mehkot sapwung.
E ahpwtehn pepdaisla oh esehier me e pahn kin uhdahn pilada me pwung.

Kasalehiong serihkan takai laudo (de ekis me toutou) nan ehdo.

ldek rehn pwihno mwomwen en Josh pepehm duwen dahme e pirapadahro
(mweidohng emen serihko eh mwomwehda Josh.) Mweidohng serio en wahda
ehdo pohn pwopwe. Kasalehda me Josh sohte ahneki pepehm mwahu ong

ni duwen pirap. E duwehte katoutou ieu mihmi loale me kin kihsang ih en
peren unsek.

* Dahme kak karehiong Josh en perenda? (Sang ni koluhla.)
» Dahme Josh kak wia pwehn kapwungala ah pilipil sapwungo? (Koluhla.)

Kasalehda nan plakpwohto lepin lokaia [wordstrip] pahieuo. Kataman ong
serihkan me irail sukuhlkier koluhla nan ehu padahk me wiawiher mwoweo.

* Dahme Josh kak wia pwehn koluhla? (Pasepeng kan pahn kak iangahki
mepwukat: kapwurehla dahme e pirapadahro, pwainla dahme e pirapadahro,
peki mahk rehn sounnetineto, oh mweidohng en wia mehkot ong
souneteneto en kapwungala me sapwungo.)

Mwurin en serihkan kawehwedahr duwen en Josh kak koluhla, kihsang takai
toutouo nan en kisin serio ehdo. Kawehwehda me ni atail kin koluhla, kitail kin
kihsang pepehm en nsensuwed oh katoutou kan.

Koasoaiahiong pwihno me ansou mwahu en koluhla oh alehda mahk iei ehu
kapai kaselel.

Kilel Kasalehda kilel 3-46, Sises Ketin Loulou nan Ketsemeni. Ndahiong serihkan
me Sounkomouro ketin wiahiong aramas en kak alehda mahk.

Sises Krais Ketin Tomwikiher Dipatail Akan

Kasaladahn Kawehwehda me ansou kis mwohn en Sises pwoula nin lohpwuo, ih oh
sounpadahk sapwellime Wahnpoaron akan ketilahr nan mwetuwel ehu me kahdaniki
Ketsemeni. Meh silimen sang rehn Wahnpoaron akan—RPiter, Seims,
oh Sohn-iangala ih nan mwetuwelo. Irail eri awiawi kailalahu ansou me
e ketilahsang irail ong nan mwetuwel oh kapakap ong Sahm Nanleng.
Sises mwahngih me e pahn ketin lokolongkin kitail pwe kitail en koluhla
oh alehda mahkepen dipatail akan. Nan mwetuwel en Ketsemeni oh nin
lohpwuo, Sises ketin lokolok laud pwehki kitail. E ketin lokolongkier dipatail
akan, de sapwung kan me kitail kin wia.

Ntingihdi lepin lokaia Tomw nan plakpwohto. Kawehwehda me Tomwo
wehwehki me Sises Krais ketin pwaindahr pweinen dipatail akan pwe kitail

en kak koluhla oh alehda mahkepen dipatail kan. E ketin wia met pwehki e
poakohng kitail oh pwehki e kupwuriki kitail en kak koluhla oh mwakelekelada.
Kitail kin koasoaia me e ketin tomwki dipatail akan oh atail pilipil sapwung kan.
Kihong serihkan en nda lepin lokaia Tomw.

Sahm Nanleng pil ketin poakohng kitail, oh kupwuriki kitail koaros en koluhla
oh pwurehng mihla reh. Pwehki sang ni tomwpen Sises Krais, kitail kak alehda
mahkepen dipatail akan oh pilipil sapwung kan me kitail wiahda mwurin atail
lellehr sounpar waluh.

Alma me Pwulopwulo Koluhlahr

Soai en pwuhk Sang pein omw lokaiahkan, ndahiong pwihno duwen en Alma koluhla oh
sarawi iangahki wekila. Kasalehda me tipwahda kan ni omwi kin koasoakoasoaia ehu mehkan.

me tipwahda kan Ndahiong serihkan me mie soukohp en nan Pwuken Mormon Adaniki Aima

me naineki pwutak emen kin uhwong mwomwohdiso oh wiadahr me tohto me
sapwung. Soukohp Alma menet iei ihnete me kitail kasukuhlkier nan koasoai en
Abinadi. E kin karonge Ngehn Sarawio oh wialahr sounpadahk wadawad oh
kaun en Mwomwohdiso men. Nah pwutako pil kahdaniki Alma. Kitail kin kalapw
likiwerihki pwutako Alma me Pwulopwulo pwe kitail en dehr pwunopwonkihda ih
ong ah pahpao.

Koasoakoasoaipene

Mwekid en
tehk sapahlih

Padahk 22

Kihda ire pwukat sang nan koasoai en iren pwuhk sarawi me dierek nan
Mosiah 27:8-14:

1. Alma me Pwulopwulo sohte kin peikihong ah pahpao. |h oh kompoakepah
me pahmen kohkohseli pwe irail en songen kauwehla Mwomwohdiso ni arail
padahkihong aramas akan en wia me sapwung.

2. Aramas tohto kamehlelehlahr Alma me Pwulopwulo oh solahr kolokol
kosonned akan.

3. En Alma me Pwulopwulo ah pahpao poakehlahr nah pwutako oh tohn
Mwomwohdiso kan.

4. Pahpao pil kapakapki nah pwutako pwehn esehla mehlelo.

la duwen en Sahm Nanleng ketin sapeng en Aima me Pwulopwulo kapakap
en ah pahpao? (E ketin poaroanehdo tohnleng men en ndahiong Alma oh
kompoakapah kan en koluhla.)

* Mie emen me ese dahme wiawiher mwurin ansouo?

Mweidohng serihkan en pouselahte koasoaiahda koasoaio uwen arail kan.
Kihda ire pwukat:

1. Alma oh kompoakapah kan masapwehkadahr mehlel ansou me iralil
kilangehr tohnlengo oh pwupwudiongehr nan pwehlo.

2. Alma solahr kak lokaia de mwekid.

3. Kompoakepah kan eri walahr ih ni imwen eh pahpao oh ndahiongehr eh
pahpao mehkoaros me wiawiher.

4. Rahn riau en Alma pahpa oh priest akan en Mwomwohdiso kan kaisihsolkiher
oh kapakaphiker Alma en kak pwurehng kehlailada oh koasoai ong irail.

5. Arail kapakap akan alehier pasapengpe, Oh Alma me Pwulopwulo
kesihnendahr oh koasoaiahda mehkot me wiahiongehr ah pahpao en
perenda oh kaping kalahnganki.

Pwehn diarada dahme Alma me Pwulopwulo koasoaia, wadek de kihong
seri laud kan en wadek sang Mosiah 27:24: “Pwehki, € koasoaia, | koluhkilahr
dipei kan.”

* Dahme Alma koasoaia me e wiahier?

Ndahiong serinkan me komw men irail en sapeng ekei peidek kan oh
koasoaiapene atail ese me Alma me Pwulopwulo uhdahn koluhla mehlel.
Kolahng ni lepin lokaia [wordstrip] akan me kodahr ni omwi pahn kin tehk
sapahlih.

* Alma me Pwulopwulo nsensuwedkihla dahme e wiadahroko?

* |hs me Alma me Pwulopwulo anahne en peki en mahkong ih?
(Sahm Nanleng, eh pahpao, Aima; oh Mwomwohdiso.)

Kawehwehda me en kapwungala sapwungo, Alma kolahr nan kahnihmw
akan padahkihong aramas koaros duwen Mwomwohdiso mehlelo. E wialahr
misineri men.

* Kumwail lemeleme me Alma koluhla mehlel? (Kangoangehkin irail duwen en
Alma mour a wekila mwurin eh koluhla.)

* Dahme kahrehda Alma kak en alehda mahk ni ansou me e kolulahr? (Pwehki
tomwpen Sises Krais, me pahn ketin lokolongki dihpen Alma me Pwulopwulo
ni ansou kohkohdo.)

Oaralap

Ndahiong serihkan me pwehki sapwellimen Sises Krais limpoak oh tomw,
aramas kak koluhla ni ansou me irail wiadahr mehkot sapwung, oh Sahm
Nanleng oh Sises pahn ketin mahkohng irail. Kawehwehda me en kin mwahu
en dehr wiahda sa pwung kan pwe kitail en dehr anahne koluhla. Ahpw ma
kitail kin wia dihp, kitail kak koluhla oh mwakelekelada oh unsekla. Sises ketin
inoukihong kitail me e sohte pahn tamataman me sapwung me kitail wiahda
ma kitail uhdahn pahn koluhla (kilang Doctrine and Covenants 58:42).

Kadehde en Kihda omwi kadehde duwen tomwpen Sises Krais oh kesempwal en koluhla.
sounpadahk . . e

Luke emen seri en kihda kapakap en ritingidi.
Mwekid

Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kaweid kapatapat, kilang “Ansou en
Kasukuhl” nan “Sawas Akan ong Sounpadahk.”

1. Sewese serihkan laud en wadlikiala iren pwoson kesiluh. Tehk sapahlih iren
pwosono iangahki seri tikitik kan. Kawehwehda ekei lepin lokaiahkan de
ireh kan ong serihkan ma irail sohte wehweki.

2. Ntingihdi Doctrine and Covenants 19:16 nan plakpwohto oh kihong me laud
kan en pwihno en wadekpene koaros. Kawehwehda me “Koht” nan ire tikitik
wet wehwehki Sises Krais. Peki serihkan en kawehwehda irehu ni pein arail
koasoai kan.

Kawehwehda me Sahm Nanleng kin ketin poakohng kitail oh kin kupwuriki kitail
en pwurehng mihla reh. Ahpw mwohn atail en kak mihla reh, kitail uhdahn pahn
koluhkihla dipatail koaros oh pahn alehda mahk.

* Dahme kahrehda Sises Krais kupwuriki en lokolongkin kitail? (Pwehki e ketin
poakohng kitail.

* la mwomwen sapwellimen Sises Krais lokolok kin sewesei kitail? (Pwehki e
ketin lokolongkiher dipatail akan, kitail kakehr koluhla oh alehda mahk.)

Kihpeseng koapi en doaropwehn nehkpeseng pah oh ehu pinsel ong emen
emen serihkan me kak wadawad oh nting. Wadek ong irail rohngo. Idek ihs
me kak en diarada mesen ntingko me pahn mih pohn lainko. Lain isuh en
mesen nting kan ong ni lepin lokaia koluhla, oh keriau iei lain pahieu ong

ni Tomw. Kihong serihkan en kihong mesen nting kan pohn lain akan.
Songki irail en wahla rohngo ni imwarailko, wadek ong arail peneinei ko,

oh kawehwehda dahme irail esehla nan Primary. Kanekehla mwekido sang
wadek ni ngihl laud en rohngo nin duwen pwihn en kasukuhl ieu.

3. Koulki de ndahda lepin lokaia en “Song Wia Pwung [Dare to do Right]”
(Children’s Songbook, p. 158; lokaiahkan mihmi nan tihnsewen pwuken
kaweid wet.

Rong tohrohr ehu

| kak alehda mahk niansoume | — pwehki —

me Sises ketin wiahier.

Mahkohng Emen Emen

Kahrepe

Pwehn sewese emen emen serihkan en idawehn kosonned en mahkohng
mehteikan.

Kaunopada

1. Kapakap ni onopiki Doctrine and Covenants 64:9.

2. Ntingihdi lepin lokaia lingeringer de peren nan tihnsewen mahs me
tipwahdahr akan me konehng (tipwahda 3-6).

3. Kaunopada pwe komwi en sewese pwihno en tehk sapahlih soai en Aima
me Pwulopwulo (kilang Mosiah 27; padahk 22).

4. Dipwisou kan me anahn:
a. Ehu Doctrine and Covenants.
b. Tipwahda kan en Alma me Pwulopwulo (tipwahda 3-3), nein Mosiah pwutak
pahmeno (tipwahda 3-4), oh mas lingeringer oh peren akan (tipwahda 3-6).
c. Ehu dipwisou me weitahta, kisin likou de doaropwe, oh ehu me
pwetepwet. Tehk mwahu pwe me pwetepweto en mwakelekel uwen eh kak.

5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Tehk sapahlih soaio

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Kitail Kak Idawehn Sises Krais

Ndahiong serihkan me komwi men irail en wia dahme komwi en wia. Wiahiong
irail en alasang komwi ni omwi kesihnen pohkomwokomw, mwohndi oh kihpene
pehmw kan.

Kawehwehda me pwehki arail wiahier mehkoaros me komwi kin wia, irail kin
ahlasang komwi, ma komwi kin alasang emen irail, komwi kin wiahda
soahngohte me e kin wia.

Ndahiong irail me komwi pahn sewese irail esehla ahl kesempwal ehu me irail
en kak idawehn ki Sises.
Sises Krais Ketin Poakohng oh Mahkohng Kitail

Peki renn pwihno en koasoaiahda duwen en Alma me Pwulopwulo ah soaio.
Irail ele men doadoahngki kilel me tipwahdahr akan.

Sewese irail en wahdo mepwukat:



Koasoakoasoaipene

1. Keieu Alma sohte kin kamehlele me Sises Krais iei ihme Sounkomouro. E kin
ndahiong aramas rehn wiahda me suwed tohto. E padahngki me kosonned
akan oh Mwomwohdiso en Sises Krais sohte mehlel.

* |la mwomwen omw madamadau ong en Alma pahpa oh towehkan en
Mwomwohdiso pehmehr?

2. Mendahte Alma me inenen suwed oh wiahier me sapwung tohto, Sises Krais
ketin poakopoakehte ih.

* la mwomwen en Sises ketin kasalehiong sapwellime limpoak ong Alma
me Pwulopwulo? (E mahsanihong ih en koluhla; kilang Mosiah 27:11-16.
Sises pil ketin kasalehda sapwellime limpoak sang ni eh ketin tomwkihla
dihp akan koaros. Met e kahrehiong en Alma en koluhla oh ale mahkepen
dipehkan.

* |la mwomwen en Alma pahpao oh aramas en Mwomwohdiso kan
kasalehiong arail limpoak ong Alma? (Irail kapakap oh kaisihsol en
mwahula; kilang Mosiah 27:21-24.)

3. Alma me Pwulopwulo o pwuriamweikihlar dahme e wiadahro oh koluhlahr.

* Dahme Sises Krais ketin wiahier mwurin Alma me Pwulopwulo koluhlahro?
(E ketin mahkohng Alma me Pwulopwulo; kilang Mosiah 27:28)

* Dahme Alma me Pwulopwulo wiahier mwurin ah koluhlahro? (E seiloakselier
nan sahpwo oh padahkihongehr aramas akan, dahme wiawihong ih.
E padahkihong irail me mehlelo duwen Sises Krais oh Mwomwohdiso,
kilang Mosiah 27:32.)

Kawehwehda me duwehte en Sises Krais ketin poakohng oh mahkohng Alma
me Pwulopwulo, E poaden poakohng kitail oh pahn ketin mahkohng kitail ni
ansou me kitail kin koluhkihla dahme kitail wiahda me sapwung.

Kitail Anahne Mahkohng Mehteikan

* |la mwomwen omwi pepehm ma emen sikendi komwihdi de kamedekei
komwihla?

* |la duwen omwi pepehm ni ansou me emen kin wiahkin komwi mehkot me
kemehn kouruhr de likiwerihkin komwi ahd kamwan akan?

* |la duwen omwi pepehm ni ansou me serihkan sohte kin mweidohng komwi
en iang irail mwadong?

* la duwen omwi pepehm ni ansou me emen pahn kauwehla omwi mehkot?

Kin mweidohng pasapeng kan ong ni ehu ehu peidek. Kawehwehda me ni
ansou me mehmen me kin sohte kadek de kamedekei kitaila, kitail pahn kin
pehmada lingeringer de medek loaletail.

Kihda mas lingeringer tipwahdao. (Pwihn mah kan pahn kak doadoahngki
lepin lokaiao me mie pali pwonopwono.

Koasoaiahiong serihkan duwen arail pepehm ni ansou me re kin lingeringer.
Song en kangoangehkin irail duwen nsensuwed me re kin pehmada ni ansou
me re Kin lingeringeriki pahn emen.

* Dahme pepehm en kelingeringer wet kin wiahiong komwi en kin men wia?
(Song en kangoangehki irail me lingeringer sohte kin kahrehiong kitail en
men wia duwehte me Sahm Nanleng oh Sises Krais kin ketin kupwuriki kitail
en wia.)

Kawehwehda me Sises mahsanihong kitailehr me kitail en kin mahkikihong
mehteikan duwehte e kin ketin mahkohng kitail. E mwahngih me e sohte kin
mengei en mahkohng mehtei kan ni ansou me kitail kin medekla, ahpw e
kupwuriki kitail en idawehn sapwellime karasepe.

* la wehwehn mahk? (Ni ansou me Sounkomouro kin ketin mahkohng kitail,
e kin ketikihsang kalokolok me anahn ong dihp me kitail wiahiero, ma kitail
koluhla. E ketin sewese kalaudehla atail en momourki pwung. Ni ansou me
kitail kin makohng mehteikan, kitail kin poakohng irail oh sohte ahneki
pepehm suwed akan pwehki sang ni sapwung me re wiahiong kitailehr.)

Kasalehiong serinkan me dipwisou me mwahi, de melengeleng weitahta.
Eri wadek ong irail sang nan Aiseia 1:18: “ Menda ma dipamwail akan pahn
mwangerenger duwehte pwihl, re pahn pwetepwet duwehte sinoh.”

* Dahme komwi leme wehwehki irehwet? (Katamankihong serihkan me mwahi
pwetepwet kin kalapw doadoahk pwehn wia weliepen mwakelekel.)

Welianda dipwisou weitahtao ki ehu me pwetepwet. Kawehwehda me ni
ansouohte me komwi wiliankihda me weitahtao ki me pwetepweto me wia
kilelepen mwakelekelo, eri e pahn pil duwehte Sounkomouro e ketin wiahiong
aramas me kin koluhla en mwakelekel oh unsek.

Kihong emen seri laud en wadek sang nan Doctrine and Covenants 64:9,
de pein wadek ong komwi: “lhme kahrehda, | ndahing kumwail, me kumwail
uhdahn pahn kin mahkohng emen emen.”

* Ni ansou me ekei kin kamedekei kitaila de sohte kin mwahu ong kitail, dahme
kitail pahn uhdahn wia pwehn idawehn kosonned en Sises Krais en mahko?
(Mahkohng irail oh limpoak ong irail.)

Kawehwehda me en kin limpoak oh mahk, kitail uhdahn pahn—

1. Pwilikindi atail pepehm en lingeringer oh ineng en ikih ong aramas teio.
2. Manokehla eh lemei.

3. Dupukihong kadek oh limpoak.

Kasalehda me ni ansou me kitail kin uhdahn mahkohng mehteikan, kitail pahn
kin men manokehla sapwung me re wiadahro oh weliankihdi arail pepehm en
lingeringero akan ki mwahu oh limpoak. Mahkohng ekei aramas me iangahki

en kasalehda limpoak laud ong irail mwurin atail mahkohng irail.

Perehla mas lingeringero ki mas pereno (de doadoahngki lokaia me mie palio
PWONOPWOoNe).

Soaiahieng serihkan soai pwoatet duwen pwutak emen adaniki Sohn. Peki irail
en songen medewehla ia mwomwen arail pepehm oh dahme irail pahn kak wia
ma irail me mi nan doun Sohno.

“Sohn sohte lapala duwehte pwutak teikan. Ekei pwutak kan kin kapailoke ih
pwehki e me mwotomwot. Pwutak laud men adaneki Pohl kin kouruhrki ih oh
kin siken seli ih.”

* Dahme komwi lemehiong duwen me Sohn pehmehr? (Nsensuwed oh
lingeringer.)

“Ehu rahno Sohn ahpw alialu kohkohdahlahng pohn nahnao, kilekilang
soangosoangen takai kei. E kin rikirikpene soangesoangen takai. . . . Sohn
nainikiher takai lingan kei ni ihnmwo. E wie raparapahki ekei . . .

“Mwadangete e rongada ngihl ehu me e kin wehwehki. lei ngilen Pohl. E pil
raparapahki takai. Pohl ndahiong Sohn en kohkohsang wasao pwe ih me tepin
kohla wasao. E tepier pwakih Sohn kohdihlahsang ni nahnao. . . . Sohte pwand
sohn rongadahr weriwer laud ehu kohsang pali powe en nahnao. E tang
pwuradahla oh diaradahr me Pohl ahniki medek laud.” E kauwelahr neho.

* la mwomwen omwi lemehiong en Sohn pepehm ni ansou me Pohl tepier
pwakih oh ndahiong en mwesel sang mwo?

* la mwomwen omwi lemehiong pepehm en Sohn ni e kilangehr me Pohl
kauwelahr neho.

Kihong serihkan en rong keimwsekpen soaio oh diarada dahme Sohn wia.

“Sohn songen sewese Pohl . . ., ahpw eme luwet . . . E wiahiong Pohl uwen eh
kak pwe en nsenamwahu oh tangalahng ale sawas.

“Sohn wadohr ah pahpao oh ira kakehr wahda Pohl . . . kohkohdihla sang ni
nahnao. Ira walahr Pohl ni imweo. En Sohn eh nohno sewese kihong ohdai ni
nehn Pohlo. Sohn men ehukihong Pohl nah takaiko pwe nein Pohl takai e kan
salongalahr ni eh pwupwudio.

“Pohl eri pekimahk rehn Sohn ong ni soangen lemei kan me e wiadahro. Sohn
sirei, oh ira wiahla perien mwahu ehu” (kohsang ni Walk in His Ways: Basic
Children’s Manual, Part A [1979], pp. 151-52).

* la mwomwen en Sohn idawehn kosonned en mahko? (E kin mahk oh kin
wiahiong me mwahu me kin lemei ong ih.)

* Dahme Pohl wiahier pwehn kasalehda me e kin mahk? (E songen sewese
Pohl. In oh Pohl wialahr perien ehu.

* Komwi leme me mengei ong Sohn en manokehla lemei kan me Pohl
wiahiong ih oh sewese ih?

Kasalehda me mendahte e uhdahn pahn kin apwal ong Sohn en manokehla
lemei kan me Pohl wiadahro. Ahpw Sohn idawehn kosonned en Sises Krais oh
ahneki mahk.

Kihong serihkan en wia mwadong en sipai ehu de tohto sang nan irair pwukat.
Mweidohng serihkan koaros nan noumw pwihno en iang wia. Kihong irail en
kasalehda arail pepehm kan me irail ahnekier sang nan irairo, oh kihong irail
en koasoaiahda dahme irail pahn uhdahn wia pwehni dawehn kosonned en
mahko? Song en sewese serihkan en wehwehkihla me irail uhdahn pahn
weliankihdi pepehm en lingeringer kan ki pepehm en limpoak oh mwahu kan,
manokehla me sohte mwahuo, ah wiahiong aramaso me mwahu kadek.
Doadoahngki peidek kan mwurin ehu ehu irair akan en wia mehn kaweid.

1. Julie oh Tammy me wia mwado mwadongki mpwei ehu. Susan tangatang
kohdo oh kesehdi Julie. Pwupwdi wet kauwehla pwukieko. Ekis ansou mwuri
ni rahnohte, Susan kodohr ni imwen Julie oh peki ma e kak iang Julie oh
Tammy mwadongki mpweio.

* la mwomwen en Julie pepehm ni en Susan kesehdio Julie?

* Dahme Julie pahn kin wia pwehn kasalehda me mahkohng Susan ni en
Susan kohdo oh peki en mwadongki mpweio? (Kihong serihkan pepehm
me kitail en kin mahkohng aramas koaros, mendahte ma re sohte
pekimahk de pil nsensuwedkihla arail sapwung kan.

2. Andy oh David wie mwadomwadong. Andy me wie kanakana. David eri
lingeringerda, mwadangete sikenla mehn mwadongo oh tangasang wasao.
Rahn en mwurio David peki Andy en pwurehng wia soangen mwadongohte.

* la mwomwen omwi pepehm ni en David sikenla mehn mwadongo?

* Dahme Andy pahn wia ni en David men pwurehng wia mwadongo?
(Pil ehu, kin kangoangehkin irail me kitail undahn pahn mahkohng koaros,
mendahte arail nda de sohte nda “I pwuriamweikihla.”)

3. Ni en Alicia kolahng ni imweo sang sukuhl, e uhdi pwehn tuwong ah
peneinei, Matt. Mie eh kisakis ehu ong ah nohno. Matt eri paroksang reh.
Ih eri kapwupwupwiala oh e olahr. Ni soutik en rahno Matt eri kohdo oh
ndahiong Alicia me e uhdahn pwuriamweikihla.

* la mwomwen en Alicia pepehm?

* Dahme e pahn wia ni ansou me Matt pahn kohdo?

Oaralap
Kasaladahn Keimwsekihla sang ni omwi en katamankihong serihkan me ni ansou me
sounpadahk kitail kin idawehn emen, kitail kin wiahte dahme mehmeno kin wia. Ma kitail

kin idawehn Sises Krais, kitail uhdahn pahn idawehn sapwellime kosonned en
mahko. Ma konehng, komwi pahn kak ehukihong serihkan ehu irair me komwi
lellohngehr ni omwi mahkohngehr mehmeno oh ahnekier pepehm mwahu
sang ni irairo. (Dehr doadoahngki ahd akan me serihkan pein pahn kak ese
ihs aramaso.) Kihong serihkan en tehk sapahlih dahme irail pahn wiahda ong
ni arail en kin mahk.

1. Kitail pahn pwilikihdi pephm en lingeringer akan oh ineng en lemei ong
mehteikan.

2. Kitail uhdahn pahn manokehla me sohte mwahuo.
3. Kitail uhdahn pahn wiahiong aramaso me mwahu oh limpoak.

Luke serihkan en tamataman irail en mahkohng ekei nan wihko oh kohdo ni
wihk en mwurio oh kaunopada pwehn koasoaiahong pwihno duwen aralil
pepehm ni ansou me re kin mahkohng emen.

Luke emen seri en kihda kapakap en ritingidi.

Mwekid

Kapatapat Akan Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki nan padahko de nin duwen wia mehn tehk
sapahl de oaralap ehu. Ong ni mehn kapatahiong kaweid, kilang “Ansou en
Kasukuhl” nan “Sawas Akan ong Sounpadahk.”

1. Kihong seri tikitik kan en songen en ndahda ehu lepin lokaia reirei, me
duwehte hippopotamus. Ndahiong irail me ekei lepin lokaia me apwal ong
emen en nda. Kawehwehda me e pahn apwal emen en nda “I mahkohng
komwi” ni ansou me emen kin wiahiong kitail en lingeringer oh nsensuwed.
Ndahiong serihkan me ekei ansou lepin lokaia siluho kak wekidala pepehm
en nsensuwed ong ni peren.

2. Koulki de ndahda lepin lokaiahkan en “Sewesei le, Semei [Help Me,
Dear Father]” (Children’s Songbook, p. 99); lepin lokaiahkan iang mihmi
ni tihnsewen pwuken kaweid wet.

3. Wia mwadong en sendin peh pwukat ong serihkan. (Komw pahn pil kak
kihong pehmw akan nan sidakin akan pwehn wiahda pwoapet (puppets)
oh kapasahiong pwoaren mas tikitik kan ong ni sidakin kan.)

Kisin perien riemen, emen pali meing oh emen pali maun (kihda pehkan
koaros oh kihpene kumwut en pehkan.

Tepier akamai oh tepier pei (oalehki kumwut akan nan pwungara)

Met kisin perien wet sohte peren rahno,

Pwe ira ese pwung en wia mwadongo,

Eri emen kisin perieno karukiala moahnge ki namenek; (kaidi pali maun en
kumwut en peh eh sohpeila)

Mehteio pil wiahda duwehte, pwe e pehm me e pil namenek. (kaidi pali
meing en kumwut en peh oh pil sohpeila)

Keieu en perieno ahpw koasoaia, “| ese dahme | pahn wia (lopwor pehtkan)

Pwehn kasalehwei me | pwuriamweikihla. | pahn peki mahk rehmwi.” Pil
ngehi | uhdahn pwuriamweikihla ni mehlel,” mehn mwurio ahpw nda,

“Kita mwadong oh peren rahnwet.” (kihpene pehkan oh mwohndi)

4. Nting marahra pohn ehu tehn doaropwe (de lipwen sohk kan nan ehu
plakpwoht) en dehr nohk mie lipwe pwehn wia weliepen tiahk sapwung kan
oh pilipil sapwung kan. Irisala koaros pwe sohte lipwen mehkot en kak mie.
Kawehwehda me ni ansou me kitail pahn kin koluhla, e pahn kin duwehte me
Sises Krais me ketin irisala dipatail kan pwe sohte lipwen mehkot kak mie.
(Komwi pahn men sohngada mwohn ahmw pahn tepida kasukuhli pwihno.)

Kauno Ketin Sewese
Misineri Kan

Kahrepe

Pwehn sewese emen emen serihkan en wehwehki me Sises Krais kin ketin
sewese misineri kan en padahkihong mehteikan duwen sapwellime
Mwomwohdiso.

Kaunopada

1. Kapakap ni onopiki Alma 17-19.

2. Pilada emen misineri me ansou wet wia ah misin, de emen misineri me
komwi ese me komwi kadarala kisin likou. En kin kaunopada serihkan en
lemehda mehkot irail en ntingihdi de mahleniada mehkot pwehn pekederala
rehn misinerio.

3. Kaunopada pwehn koulki de ndahda lepin lokaiahkan en “lIren Pwoson
Keisuh [The Seventh Article of Faith]” (Children’s Songbook, p. 126; Lepin
lokaiahkan duwehte me mi nan iren pwosono) oh “Se Wadohng Sampah Ah
Mehlelo [We’ll Bring the World His Truth]” (Children’s Songbook, p. 172).

4. Dipwisou kan me anahn:
a. Ehu Pwuken Mormon
b. Ehu doaropwe oh oapwoat pinsel de kureiong kan ong emen emen
serihkan.
c. Kaunopada ehu dahk en eden misineri.
d. Kilel 3-50, Ammon Doarehla Sapwellimen Nahnmwarki Lamoni Pelin
Sihpw Akan (62535; Kilel en Rongamwahuo 310).

5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Sises Krais Ketin Sewese Ammon en Wia Misineri Mwahu Men

Peki emen en sewesei komwi. Kihong ih en kesihnen mwohn perehn sukuhlo
oh sohpeila rehn seri teikan.

* Dahme [eden serihmen] anahne en duwehte misineri men?

Kihong dahk en ahd rehn pwutako de serepeino. Ndahiong serihkan me
dahk en ahd akan kin wia mehn kasalehda sounpapah kan en Sises Krais.
Katamankihong irail duwen sarawi en mwahr akan en Elder de Sister.
Duwehte Aramas me Ahneki Manaman Laud [General Authority] kan pil
kin adaneki Elder.



Koasoakoasoaipene |dek rehn serinkan meh depe riarail me mie riarail pwutangkan, serepein

Kasaladahn
sounpadahk

Kilel oh soai

akan, pahpa oh nohno kahlap akan, de kisehrail kan me ansou wet wia arail
doadoahk en misineri kan de wiahier arail misin kan. Mweidohng serihkan en
koasoaiahda duwen arail peneinei kan me wiahier arail misin. Irail ele pahn men
koasoaiahda duwen arail pahpa de nohno me wiahier arail misin. Idek rehrail ia
wasa arail pahpa oh nohno kan de ekei kisehrail wiahier arail misin kan de
dahme re wiahier nan arail misin kan.

Ndahiong serihkan me Sises Krais kin ketin poakohng aramas koaros nan
sampah. E kupwuriki aramas koaros en esehla duwen mehlel en sapwellime
Mwomwohdiso. E kin kahrehiong en kupwur perenda ni ansou me misineri
kan kin men padahngki mehlelo ong aramas wasa koaros.

Kasalehda kilel 3-50, Ammon Doarehla Sapwellimen Nahnmwarki Lamoni Pelin
Sihpw Akan. Ni pein omwi koasoai, koasoaiahda soai en pwutak pwulopwul
men me adaneki Ammon me wiahla misineri mwahu men (kilang Alma 17-19).

Ammon iei pwutak sohpeidi en Nephi men. |h iei emen pwutak kan me
sapwellimen nahnmwarki pwung men me mwareniki Mosiah. Ammon piladahr
me e pahn padahkihong mehn Laman akan rongamwahu en Sises Krais oh e
sohte pahn wiahla nahnmwarki.

Ammon poakohng Sises Krais oh men papah ih mwahu. E kapakapehr oh
kaisihsol pwe Ngehno en ketin ieiang ih oh sewese ih.

Ni ansou me Ammon kolahr rehn mehn Laman akan, irail eri pirepene ih oh
walahng ih rehn nahnmwarkio pwehki re kihkihong ih imwintinti men. Ammon
peki me e pahn wiahla emen pahpa en nahnmwarkio. Nahnmwarki Lamoni
kupwuriki Ammon oh ketin mweidohng en dehr mehla.

Ehu rahno ni en Ammon oh ekei sounpapah kan kahkahrehlahng sapwellimen
nahnmwarkio sihpw akan ni pihlo, ekei en nahnmwarkio imwintihti kan kodohr
oh kihpeseng sihpwoko. Sapwellimen nahnmwarkio sounpapah kan
masepwehkadahr. Irail ese me nahnmwarkio pahn kemei irail la ma sihpwko
pirapala de salongala.

Ni en Ammon rongehr met, e ndahiong sounpapah kan me e pahn sawas.
Ih eri ndahiong irail en kihpene pelin sihpwoko oh e pahn kihong wiepen
aramas en pirap akan. E ese me Ngehno pahn ketin sewese ih.

Ni ansou me sounpirap akan kilang en Ammon kodohng irail, irail sohte masak,
pwehki irail me tohto oh Ammon mehtehmen. Irail sehse me Ngehno ketin
sewese Ammon. Ammon tepier paikin irail takai kan sang nan paio ki soangen
manaman oh kehlail laud me re pwuriamweikilahr. Sohte pwand irail diaradahr
me Ammon kak kadarohng irail takaiko, a irail sohte kadarohng Ammon neiralil
takaiko. Ngehno ketin sinsile ih.

Aramas lipirapko kohkidohng Ammon ki neirail mehn poak kan. Ahpw Ammon
aledier soangen kehlail ehu sang rehn Kauno me e lopukasang pehn lipirap
akan koaros me pwekada neirail mehn poak kan pwehn kemehla ih. Irail
masapwehkadahr mehlel oh tang. Ammon pil doarehlahr sapwellimen
nahnmwarki sihpw akan pwehki Kauno ketin sewese ih.

Koasoakoasoaipene ¢ la mwomwen Ngehno ketin sewese Ammon? (E ketin doarehla ih sang

rehn me lipirap akan oh ketikihong ih kehl oh manaman me e anahne en
kaluwehdi mehn lipirapoko.

Kasalehiong irail me misineri kan rahnwet sohte anahne irail en pei de kohla
mahwen mwohn arail pahn padahkihong mehteikan duwen sapwellimen
Sounkomouro Mwomwohdiso. Ammon pei pwehkie anahne doarehla
sapwellimen nahnmwarkio sihpw akan.

Kawehwehda me Nahnmwarki Lamoni kupwuriki en karonge Ammon ni eh
mwahngier dahme Ammon wiadahro. E mwahngih me Ammon sounpapah
loalepwoat emen. E mwahngih me e kak likih Ammon en kasalehda mehlelo.
Ammon padahkihong nahnmwarkio oh sapwellime aramas akan duwen
rongamwahu en Sises Krais.

Wadek tepin koasoaia en Alma 18:33. Met iei mahsen akan me Nahnmwarki
Lamoni mahsanih mwurin eh ketin karongehier Ammon.

Ndahiong serihkan me pwoson en Nahnmwarki Lamoni me inenen kehlail
me e solahr kupwuriki en wiahda sapwung. E ketin kamehlele Sahm Nanleng
oh Sises Krais oh e kupwuriki en idawehn sapwellimara padahngkan.
Nahnmwarkio kupwur perenkihda duwen rongamwahuo ih eri ketin tapiada
kalohk ong sapwellime aramas akan mehkoaros me Ammon padahkihong ih.

Kihong serihkan en rong ni ansou me komwi wadek Alma 19:35 pwe rehn
diarada dahme wiawiher pwehki Ngehno me ketin sewese Ammon en wiahla
misineri mwahu men.

Ngehno Ketin Sewese Misineri Kan Ansou Wet

Kawehwehda me duwehte en Ammon wia misineri men nan ah ansou, tohto
misineri kan rahnwet nan sampah pwon kin padahkihong aramas duwen
mehlelen Mwomwohdiso. Ngehno kin ketin sewese irail. E kin ketin sewese
Ammon.

lang serihkan, koul de ndahda lepin lokaia ong “Se Wadohng Sampah
Ah Mehlelo [We'll Bring the World His Truth].”

Se ipwidi rasohng, Nephi’n mahso,

Ong pahpa, nohno me poakohng Kauno.

Se sukuhlki, oh se wehwehki,

Se pahn wia kaweid en Kauno.

Se duwehte sounpei en Helaman.

Sukuhl ni aht pwulopwul.

Se wia misineri en Kauno

Wadohng sampah ah mehlelo.

(Lepin lokaiahkan sang Janice Kapp Perry. 1983 by Janice Kapp Perry.
Doadoahngki sang ni mweimwei.)

Koasoaiahda soai wet duwen Ngehno ketin seweseier emen misineri:

Mwanakapw men ahpw malipilip ong en wia ah misin nan Bolivia.

E pekederalahngehr wasahkis me malaulau kin men rong rongamwahuo.

Ih oh iengehu kin doadoahk laud, ahpw re sohte kin pweida mwahu. Eri ehu
pwohngo lapalahn keteu ieu tepier. Kisin pillap kis me kohla ni kahnihmwo
kohda powe me saikinte wiawi mahs. Piris tehieu me kin kadokehpene
kahnihmwo oh ahl lapo peilahr. Pingiping wiawiher wasa koaros.

Misineri pwulopwulo diaradahr me ekei aramas akan anahne sawas, eri e
mwadangete peki Sahm Nanleng sapwellime sawas ni eh lusdilahng nan pihlo
pwehn sewese irail. Sahm Nanleng ketin sewese ih en kapitala mour en aramas

tohto, e sewesedahr me tohto me medeklahr, oh sewese kamwenge irail akan
me men mwengedahr.

Pwehki sang ni doadoahk kesempwal wet, aramas akan me sohte men rong ih
oh iengeo ansou wet tepidahr karonge ira. Irail esehier limpoak ong ih oh pil kin
kodohng ni imwehu. Irail aledahr ah kadehde en Sises Krais oh rongamwahuo
nin duwen e kapwurupwurdohr sang Joseph Smith. Mwurinte sounpwong kei,

e sewese wadohng aramas tohto nan Mwomwohdiso. (kilang F. Melvin
Hammond, “You Can Make a Difference” [New Era, March 1991], pp. 44-47.)

* la mwomwen Sahm Nanleng ketin sewese misineri menet?

Koasoaiahiong serihkan me Sahm Nanleng oh Sises Krais ketin poakohng
misineri kan oh kin ketin sewese irail en padahkihong mehteikan duwen
Mwomwohdiso wet. Misineri kan kin kapakap oh ni ansou kan kaisihsol pwe
irail en karanih Sahm Nanleng oh Sises Krais oh me Ngehno en kin ieiang irail
ansou koaros.

Kawehwehda me towehkan en Mwomwohdiso, oh ni mehlel misineri kan,
kalapw alehdi kisakis tohrohr en ngehno. Iren pwoson keisuh kasahleda ekei
kisakis kan.

Sewese pwihno en kin kapwurehiong iren pwoson keisuh pahn pak kei.
Eri kangoangehkin irail lepin lokaia pwukat:

“Se kamehlele kisakis en lokaiahkan, . .. [oh kawehwehpen lokaiahkan.”

Koasoaiahiong pwihno me koasoai pwoatet iei ehu karesepen emen misineri
me alehdi kisakis en lokaia. Kawehwehda me ni ansou me Elder Kikuchi,

mi pil wia emen Aramas me Ahneki pwukoah Laud pil iei emen misineri,

e kin lokaiahki lokaiahn Japan oh ekis ese lokaia en Wai. Koasoaiahda
koasoai pwukat.

“Ni ah iangalahr Mwomwohdiso . . . Elder Kikuchi alehdier ehu malipilip me en
wia doadoahk nin duwen misineri men . . . wasa me e mihie e pehmada me iei
ehu mwekid kesempwal en palingehno met.

| lellehr ele nanpwungen ei misin, wia doadoahk nan Fukuoka, Japan, ni
ansou me Elder Gordon B. Hinckley, me ahpw tehn wialahr [emen General
Authority], pwarek misino. Ihme apwahpwalih koaros nan Orient. Se wiahier
ehu mihting ong misineri kan.

ot FENTS FEINTH

Ni ansouo, | kak nda, “menseng mwahu,” “kaselel,” “ia iromw” oh kalahngan
en komwi” ihte me | kak nda ni Lokaia en Wai. | kin uhdahn anahne | en esehla
dahme wiawi nan mihtingo. | kak koasoaia me mihtingo sang ni kaweid—I kin
pehmada Ngehno ahpw | sohte kak wehwehki lokaiahkan.’

“Elder Hinckley kidahr eh kadehde oh koaros misineri kan kohiengehr arail
ansou en wia arail kadehde kan—ihte Elder Kikuchi me sohte iang me kin
pekipeki ni kehlail en wehwehkihla. Eri, Elder Hinckley kesinendahr oh koasoaia
me koaros, wiahier arail kadehde, ihte emen elder me soh; ih eri luke Elder
Kikuchi en koasoai.

| sehse dahme e palin nda,’” Elder Kikuchi koasoaia. ‘lengeio ahpw siken
ie oh ndahdo dahme Elder Hinckley koasoaia. | kesihnendahr wasahu oh
pehmadahr me inenen mwahu ahpw ansouo ngihka kin tehtehrek oh | kin
ndahiong pein ngehi, “I men esehla oh wehwehkihla Lokaia en Wai pwehki
| men sewese Mwomwohdiso en keirada nan Orient.”

| tepikihda koasoai ni lokaiahn Japan eri ehu pepehm tohrohr kodohngehr
nan ei madamadau. | ahpw tepier Lokaia en Wai. Koaros koasoaia mwuri me
| wiahier Lokaia en Wai kaselel ahpw | sohte kak wehwehki dahme | ndahier.
| kamehlele ne | wiahier kadehde mwahu ieu.’

“Mwurin kadehdeo wiawiher, Elder Hinckley inoukihonger misineri pwulopwulo
me e pahn paiamwahu. ‘E koasoaia me Kauno pahn kaunopohng ie mehkot
laud, pwehn kauwada Saion wasaht (nan Orient) kisehn mwetin waino,” Elder
Kikuchi koasoaia” (Gerry Avant, “War’s tragedies lead to gospel,” Church
News, 29 Oct. 1977, p. 5).

e |a mwomwen en Sises Krais ketin sewese Elder Kikuchi nan ah misino?

* la pahn duwen omwi pepehm ma komwi me Elder Kikuchi oh lellongehr nan
mwekid wet?

Sewese serihkan en koulki de ndahda lepin lokaiahkan ong “lIren Pwoson
Keisuh [The Seventh Article of Faith].”

Oaralap

Ndahiong serihkan me re kak sewese emen misineri sang ni ntinglahng reh.
Ndahiong serihkan me misineri me komw piladahr de mweidohng serihkan en
sewese komwi pilada emen sang rehn misineri kan me wiewia arail misin sang
nan amwail ward. Kasalehda me misineri kan kin pereniki alehda kisin likou kan,
oh re pahn pereniki rong me Sises Krais kin sewese misineri kan. Mweidohng
irail en lemehda dahme irail pahn ntingihdi nan neirail kisin likou de rehn
ntingihdi ehu Kisin likou sang rehn pwihn ehu me doadoahngkihpene arail
madamadau kan. Komw pahn kak kihong irail en mahlenihdi irail nin duwen
misineri men pwehn wa kolahng ni imwarail de kihong nan kisin likouo.

Wia omwi kadehde me Ngehno kin ketin sewese misineri kan en kalohkihong
ekei rongamwahuo. Komwi ele men ehukihong irail mwekid ehu me komwi
lellohngehr me Ngehno ketin sewese komwi de emen me komwi ese me
kalohkihong rongamwahuo ong emen aramas.

Luke serihkan en wia misineri nan wihk kohkohdo sang ni padahkihong emen
duwen rongamwahuo de kihong irail ehu Pwuken Mormon. (Koasoaiong pisop
de president en branch duwen mwohni me kak kohsang nan kopwou ong ni
doadoahk wet.)

Peki rehn seri me lukodohro en wia kapakap en ritingidi pwehn
kalahngankihong Sahm Nanleng ki eh ketin sewese misinerihkan kalohkihong
mehteikan duwen rongamwahuo.

Mwekid
Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen e wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Luke emen misineri me pwurodohr en pwarek noumwi pwihno oh ehukihong
irail enu mwekid me e lellohngehr loale me e aledier sawas nan ah misin. (Tehk
mwahu pwehn esehla sang pisopo ma aramas menet kousoan likin wardo.)

2. lang serihkan koulki de ndahda lepin lokaiahkan en “I Men Wia Misineri Men
[l Hope They Call Me on a Mission]” (Children’s Songbook, p. 169); lepin
lokaia pwukat kin mihmi ni imwilahn pwuken kaweido. Komwi ele men
doadoahngki koul pwoatet pahn pak tohto sang ni padahko ma serihkan
pereniki.

3. Koasoaiahiong serihkan duwen soahng kan me irail kak kaunopada met pwe
rehn wiahla misineri mwahu kei. Sewese irail en wehwehkihla me ni arail kin
wiahda dahme pwung oh kin kadek ong mehteikan, irail kin wie kaukaunop
en wiahla misineri mwahu kei. Kihda omwi kadehde me ni atail kin songen
wiahda me pwung, Sahm Nanleng pahn ketin sewese oh ketin kapai kitailda.

4. Doadoahngki keieu oh kelimau en ire tikitik kan en “Soai Nan Pwuken
Mormon [Book of Mormon Stories]” (Children’s Songbook, p. 118) nin
duwen e wia koul de ire ieu me kitail kin kamwomwehda.

Soai nan Pwuken Mormon me sounpadahk ndahng ie
Duwen Mehn Laman akan nan poadoapoad en mahs.
Mahso arail pahpa kan kohdo sang wasa do,
Sapwenki sahpw ma re mourki pwung.

Ammon misineri men me loahk ong Mehn Laman,
Sile sapwellimen Lamoni Sihpw rahn akan oh pwohng
Doarehla sihpw kan sang rehn me lipirap akan.

E ese me e kak mourki pwung.

5. Ong seri tikitik kan, doadoahngki iren kamwomwehda “Sises Poakohng
Kisin Seri Kan [Jesus Loves all Children].” Kasalehda me pwehki Sises
Krais poakohng aramas koaros, e kupwuriki koaros en esehla duwen
sapwellime mwomwohdiso mehlelo.

Sises ketin poakoahng serihkan koaros. (kohladahr peh kan)

Meh tikitik kan pil tikitik. (doadoahngki peho en kasalehda pwulkie en
ihlilen serio)

Seripwelelo nan roapoahnge (wiahda roapoahnge iangahki peh kan oh
kamwomweda en itik seripwelelo)

Emen me laud oh reirei. (kihda peh ileilei pohn mohnge)

Padank | Kak Wia Misineri M
Kahrepe Pwehn sewese serihkan diarada me irail kak wia doadoahk en misineri
ansou wet.
Kaunopada 1. Kapakap ni onopiki Doctrine and Covenants 133:37.
2. Ehu doaropwe (de alasang eh kilel en) misineri serepein de pwutak ehu
ong emen emen serihkan.
3. Kaunopada ong pwihno en koulki de nda lokaiahkan “I Men Wia Misineri Men
[l Hope They Call Me on a Mission]” (Children’s Songbook, p. 169); lepin
lokaiahn koul wet kak sansal ni imwin pwuhk wet.
4. Dipwisou kan me anahn:
a. Ehu Doctrine and Covenants.
b. Doaropwe, siset, oh kureiong kan.
c. Kilel 3-51, Padahk en Pohn Dohl (62166; Kilel en Rongamwahuo 212).
5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.
Koasoanepen

Wiepen Padahk

Mwekid en tetehk

Kilel

Peki rehn seri me ke luke en wia kapakap en ritingada pwehn kapakapki
misineri kan nan sampah pwon.

Tehk sapahlih iang serihkan ma komwi kangoangehkin irail en wia mehkot nan
wihko wet.

Kitail kak Sewese Padahngki Rongamwahuo en Sises Krais

Peki rehn me inengiong en seweseiuk. Peki rehn me inengiongo en kihong ehu
doaropwe ong emen emen tohn pereho, tepida sang ansou me ke nda “tep.”
Mwurin en emen emen seri alehier doaropweo, rikpene doaropwe kan. Idek
rehn serihkan ma me inengiongo pahn kak wia mwadang sang met ma pahn
mie sawasepe. Peki pil emen me inengiong en pil iang kihpeseng doaropwe
kan. Emen me inengiong en kihpeseng doaropwe kan ong elep te tohn pwihn
wet. Kasalehiong irail me inengiong kan kak wiahda mwadang ma mie
sawasparail. Me inengiong kan rikpene tehn doaropwe kan. (Ong ni pwihn
malaulau, komwi anahne me inengiong kan en kak kihpeseng doaropwe
tohtosang ehu ong emen emen seri.)

Kasalehda kilel 3-51, Padahk en Pohn Dohl.

Kawehwehda me Sises Krais peki kitail en sewese ih kalohki rongamwahuo.
langahki sounsawas tohto, sapwellime mahsen kan kak lellohng aramas en
sampah koaros. Sises Krais ketin kupwuriki aramas koaros en sukuhlki
sapwellime mahsen kan.



Koasoakoasoaipene Wadek Doctrine and Covenants 133:37. Kawehwehda me rongamwahuo iei ehu

en iren pwuhk
sarawi

Soai

lepin mahsen ong padahngkan en Sises Krais, kisehn pwihn en aramas iei me
mi nan ehu peneinei, lowe iei ehu lepin lokaia ong lokaia de mahsen, oh aramas
wehwehki irail kan me mi nan ehu te wehi, soangen aramas tehieu, oh wasahn
kousoan ehute.

* Dahme pwuhk sarawi wet mahsanih me pahn wiawi? (Rongamwahuo pahn
padahk ong aramas koaros.)

* Dahme kitail kahdaneki irail kan me Sahm Nanleng malipe pwehn sewese
kalohki rongamwahu? (Misineri kan.)

Ndahng serihkan me tohn Mwomwohdiso, sohte lipilipil mah de pwulopwul,
kak wia misineri ni arail pahn koasoaiahiong mehteikan duwen rongamwahuo.

Kihong serihkan en rong soai me pahn wiawi duwen pwutak me adanehki Ryan
me wiahla misineri men.

Ryan perenki kohla sukuhl. E mwahuki ah sounpadahko, Miss Johnson.

Ehu rahno Miss Johnson peki serihkan en mahleniada kilel en dahme re
pahn kak wiahla ni arail pahn laudla. Ryan sohte kediropwiki dahme e pahn
mahlenihdi. E mahleniedi kilel en ohl emen nan ah kapwat mwahu kapaik nah
pwuhk sarawi kohkohdihla nan ahlo. Ryan keieu mwahuki mwohn mehkoaros
en wiahla misineri men ni ah pahn laudla, duwehte rie pwutak laudo.

Ni ansou me en Ryan sounpadahko kilang ah kilelo, e sohte wehwehki dahme
e mahleniediho. Miss Johnson sohte iang towe Mwomwohdiso wet, oh e
sohte wehwehki dahme ohlo wiewia nan en Ryan mahlen. E peki Ryan en
kawehwehda ah mahleno. Ryan ndahng sounpadahko me e men wia misineri
en Mwomwohdiso en Sises Krais en Souleng kan en Imwin Rahn akan ni ah
pahn laudla. Miss Johnson ahpw pwuriamweikihla anahn laud en kisin pwutak
menet e men wia misinerimen, ahpw kaidehn pilismehn men, de toahkte men
de soangen pwuhkoah doadoahk teikan.

Mwurin sukuhl, Miss Johnson pil peki rehn Ryan en pil ndahiong ih duwen
kahrepen e pahn wia misineri men. Ryan koasoahier wen ah poakepoake
Mwomwohdiso wet oh duwen riehkan arail seiloaklahng wei teikan pwehn
kalohki duwen Mwomwohdiso wet. E pil koasoaia me e kamehlele me
Mwomwohdiso wet mehlel pwehki padahngkan iei ih padahk en Sises Krais.

Ni soutik en rahno Ryan ndahiong ah pahpa oh nohno duwen Miss Johnson
oh kilel me e wiadahro. E peki rehn ah pahpa oh nohno ma e kak luke Johnson
pwehn iang irail mwengen soutik pwe peneinei en kak tuhwong oh ndahiong ih
duwen rongamwahuo.

Rahn en mwuriho, Ryan wadahr kisin likou kis ong Miss Johnson pwehn luke
ong mwengen soutik ni imwarailo. E pwungki luhk wet oh samwalahr ni imwen
Ryan rahn kei mwuri. Miss Johnson perenkiehr Ryan oh ah peneinei mehlel
kahrehiong eh kin kalapw kohla rehrail. Irail kin koasoakoasoaipene duwen
Mwomwohdiso ansou tohto, oh mwurin sounpwong wonou Miss Johnson
pepdaisla. E inenen kalahngan laudki en Ryan ah ehukihong ih ah poakepoake
ah Mwomwohdiso.

nehkpeseng kan

Mie Ahl Tohto Kei en Wiahla Misineri Kei

Ndahng serihkan me mie ahl tohto ong wiahla misineri mwahu kei. Ke pahn
kilang ma irail ese ekei ahl pwukat. Peki irail en rong ekei lepin koasoai pwukat.
Ma lepin koasoai pwukat wia ahl mwahu en wiahla misineri men, irail pahn
uhda. Ma e sohte wia ahl mwahu en wiahla misineri men, irail en mwohndi.

* Komwi sohte pahn mweidong iengomw kan en iang uhk mwadong nan
sukuhlo.

* Komwi lukehdo emen kompoakapahmw nan Primary.

* Komwi ndahiong emen kompoakapahmw kan duwen Mwomwohdiso en
Sises Krais.

* Komwi kin mwamwahliki mehn mpemw kan.

* Komwi kin nekid ekei mwohni nan pangk ong omw misineri.
* Komwi kin kasalehda wahu nan kamadipw sarawi.

» Komwi kin pirapa sikeng nan sukuhl.

» Sohte peki, kahpw ale mehkot me kaidehn ahmw.

* Komwi sohte kin peikihong omw pahpa oh nohno oh kin koasoai ong
kompoakapahmw kan.

* Komwi kin luke emen kompoakapahmw kan en iang omw peneinei soutik.

* Komwi kin luke emen me kapw sang mehn mpemw kan en iang uhk
mwadong.

» Komwi kin kapailoke emen tohn omw pwihno laoh e sengiseng.
» Komwi kin kapakap ki misineri kan.

Komwi uhdahn men ndahiong iengomw kan duwen ahl me komw kak wia
pwehn wiahla misineri men. Luke serihkan en ehukihong uhk dahme irail
eseheir me irail de arail peneinei kan ahneki ni arail ehukihong aramas akan
duwen rongamwahuo.

Oaralap

Kihong emen emen serihkan doaropwehn nehkpeseng en emen misineri
pwutak de serepein, oh serihkan en mahleniedi ehu mesen aramas pohn
nah doaropweho. Sewesei irail en kihdi adarail kan pohn kisin likoun ahdo
oh ntingiedi “Pwuken Mormon.” Mwurin arail pahn kalorihla lelo, tipwahda.

Koul Koulki de koasoaia lepin lokaiahkan en “I Men Wia Misineri Men [I Hope They
Call Me on a Mission].”
Peki rehn seri me lukodo en kihda kapakap en ritingidi pwehn kapinga Sahm
Nanleng pwehki ansou mwahu me kitail ahneki en wiahla misineri kei.

Mwekid

Kapatapat Akan Pilada sang rehn mwekid pwukat me pahn keieu doadoahk mwahu ong noumwi

serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Luke emen me iangala Mwomwohdiso wet en koasoaiahda duwen aramas
men me sewese ih de kasukuhlki Mwomwohdiso wet. (Ke uhdahn pahn ale
mweimwei sang rehn pisohp de president en branch ma aramaso kohsang
ehu branch de ward tohrohr. Ndahiong President en Primary ma aramaso
kohsang nan wardo de brancho.)

2. Kihong serihkan en koasoakoasoaipene, mwadongki mehn pah kan:

a. Kompoakepahmw kan me sohte iang towehkan en Mwomwohdiso wet
me rong omw koulki “Ngehi me Seri en Koht” oh idek mehnia koul me e
kokoulki. la duwen omw pahn doadoahki ansou mwahu wet me ke ahneki
en ndahiong irail duwen Mwomwohdiso oh luke iraillahng nan Primary?

b. Ke esehda emen pwutak kapw nan omw wasahn kousoano. Me kin
namenek oh sohte kompoakapah. la duwen omw pahn wia misineri
mwahu men.

c. Riomw pwutak emen pwourada ni menseng en Rahn Sarawi ehu oh sohte
men kohla iang sarawi. Dahme ke pahn kak wia pwehn wia misineri men.

3. Pil pwurehng koasoaiahda duwen koasoai en Ammon sang padahk 24,
doadoahngki kilel 3-50. Kesehla ehu mpweien rehn emen seri oh idek peidek
nin duwen koasoaio. Ma e sapeng pwung, e pahn uhda oh kosiki ong uhk
mpweio. Doulahte kosiki mpwei et oh idek peidek laoh serihkan koaros uhda.

Ngehn Sarawio Kak
Ketin Sewesei Kitalil

Kahrepe

Pwehn sewese serihkan en wehwehkihla me Ngehn Sarawio kak sewesei Kitall
wia me pwung. E kin pil kehsehkin kitail kahpwal.

Kaunopada

1. Kapakap ni onopiki 1 Nephi 4:1-6; 2 Nephi 32:5; Doctrine and Covenants 8:2.

2. Kaunopada peidek duwau pohn kisin doaropwe en mehn mwadong ong nan
padahk wet. Kihong peidek kan nan ehu ehd.

3. Kaunopada koulki de nda lokaiahn koul “ Pilada Ahl Pwung [Choose the
Right Way]” (Children’s Songbook, p. 160) “Ngehn Sarawi [Holy Ghost]”
(Children’s Songbook, p. 105); lokaiahn koul pwukat mihmi ni imwilahn
pwuhk wet.

4. Dipwisou kan me anahn:
a. Ehu Pwuken Mormon oh ehu Doctrine and Covenants.
b. Ehu angkasi de likou mehn piramas.
c. Sohk, plakpwoht oh ireiser.
d. Kilel 3-52, Pahpa Kauhdi Oahs Emen Pwehn Doarehla Mour en Nah
Pwutako; oh kilel 3-53, En Karolina ah Kapakapo.

5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Koasoakoasoaipene
en nan plakpwoht

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Ngehn Sarawio Kin Kamwakid Kitail

Pilada emen seri en iang seweseiuk wia mwekid en pah kan:

Kihong emen serien kesihnen limwahn wenihmwo. Pirepene mese, oh ndahng
ih en rapahkihda ah sehro oh mwohndi. leremen sewese ih. (Ahpw tehk mwahu
pwe ede ohla de kauwehla mehteikan.)

Pwurehng wiepehute, ahpw ansou wet kihong emen seri en sewese seri me
pirehdi mesen ni e pahn kihong kaweid kan.

Kihsang pirapiro ni mese oh kihong serio me mwohndi.
* Da kahrepen en mengei ong (eden seri) en diarada sehro ni keriapako?

Ntingiedi lepin lokaia sewese nan plakpwohto. Wadek lepin lokaiao ong
serihkan, oh kawehwehda me ni ansou me emen ale sawas, aramaso kin
kalapw alehier kaweid de ndaihongier dahme en wia de nda.



Pwuhk sarawi,
kilel oh soai

Kawehwehda me Sahm Nanleng oh Sises Krais esehier me kitail anahne arail
sawas oh kaweid tohrohr. Irail inoukidiehr me ira pahn kadarodo emen
sawasapatail.

Wadek Doctrine and Covenants 8:2 ong serihkan. Eri kasalehda kilel 3-53,
En Karolina ah Kapakapo oh koasoaiahda soai wet ni pein omw lokaia:

Karolina iei kisin serepein men me kin koukousoan nan Sweden. Serepein et
kin kalapw patehng rie kisin pwutak Erik. Karolina kin apwalih mwahu rie kisin
pwutako pwehki e poakepoake ih. Erik sounpar pahieu. Sohp tohto kin kohdo
ni wasahn peidi en sohp pwehki ira kousoan wasao. Ira kousoan karani sehd.
Ekei ansou sohp kan kin wahdo mwenge oh misin kan. Karolina oh Erik ara
pahpaho doadoahk pahn sohp pwukat.

Ehu rahno serihkan kesihnen pohn kisin dohl kis mwasamwasahn sohp laud
pwoat e mwekimwekid wawai kohkohla nan pihlo. Karolina nda, “Erik, kita
kohdihla oh kilang aramas akan ahr kihkihsang kanengen sohpo. E inenen
laud; kita kilang dahme pahn kanengen sohpo. Pahpa sohte pahn insenohki
ata pahn kilang arail doadoahk ma kita pahn doahwei sang irail. Kita pahn
mwohd pohn kohpwa laud kan, oh pwe kita en kak kilang soahng koaros.”

Erik perenda koledi pehn Karolinao, oh ira ahpw tangedihla pohn dohlo. Ahpw
ni ara lel pahu, ira medewehda me e pahn kaperen ma ira pahn alu nan elen
kisaho. Met pahn inenen mwadang kita en leldihla nan pihlo.

Ni ara alu nan lihpwen kisaho, Karolina ahpw kilangada rohs lingan kei. E kadar
pehn Erik pwe en dolungada ekei rohs.

Erik ahpw nehpali lusulus kohla mwohn Karolina, sokosok ni keneinei nan
pwungen pirapirpenehn lihpwen kisako. EKin pereniki soangen mwadong wet.
Mwadangete, Karolina ahpw rongada weriwer ngilen loud weirek ieu. Ni ansou
me e sohpeila pwehn kilang dahme sapwung. Erik wie sengisenglahng ong
rieho, “Karolina! Karolina! Nehiet tengala. | sohte kak kihsang.”

Karolina kesehdi ah rohsko oh tangalahng sewese ih. Ansouo Erik sengisengin
medek oh masepwehk. Karolina apiapi peho, song en apiasang neho nan
pwoahro. Ahpw e sohte kak kamwakid. E ahpw kolpene lukepeho oh songen
pwekada sang ih nan pwoahro. Rie kisin pwutako weriwer ki medeken nehko.
Nin doahken Karolina en wawaik oh apiapi, Erik pahn sengiseng. Karolina ahpw
nda, “Erik, | sohte kak kihdahsang nehmwen; | pahn rapahki emen me pahn
kak sewese kihdahsang nehmw en. | pahn pwuredo.”

E tapiada tangatang dihwei pohn lihpwen kisaho, ahpw ni e lel nan weto,

e kilangada kisah pwoat pa wie tangatang kohdo. Karolina esehier me sohte
ah ansou en rapahki sawas pwehki mwurin minit kei kisaho pahn lel wasao,
oh me tangahki kisao kakete sohte kilang rie pwutak tikitiko pwe en kak uhdi.

* Dahme Karolina pahn wia?

Karolina wikidek oh tang pwurala rehn Erik. E inenen masepwehkada, oh e pil
pwurehng api nehn Eriko, e nda kisin kapakap en sawas ehu: “Maing Samatail
Nanleng, sewese ie 0, | sese dahme ien wia. Menlau sewese ie!”

Mwadangete Karolina lemehda me e rong kisin ngil tikitik ehu mahsanih.
“Sapwadada selin ah suhto.” Peho wie rerrer ni e sapwasapwad selin suhto.
Mendahte me suhto teng ni neh oh tengala pahn metehn lihpwen kisaho, ni
ansou me Karolina api kehlail. Nehn Erik ahpw kohdahsang. E pwupwedi ong

powe, oh ira koaros pwupwedi ong pohn pwehlo. Ira lusiei sang nan lihpwen
kisaho, oh kisaho tangado sang nan weto oh tang daulih ira.

Mwurin en kisaho kohkohla, Erik tepida sengiseng. “Oh kilang ei suhto. Suhto
inenen tengala oh ohla, ahpw Karolina pil kak kamwakidada. Karolina pwolehdi
Erik oh nda, “ Mendakihla omw suhto. Ken keping kalahngan ki Sahm Nanleng
ketin pasapeng ei kapakapo. | uhdahn sehse dahme | pahn wia ma e sohte
ketin sewese ie.”

Karolina eri pwolohdi ned seli rie kisin pwutak tikitiko, peren pwehki e doarehla
mour en rie pwutako. Eri koledi peho teng, ira ahpw aluhla rehn ara pahpaho
pwehn kasalehiong duwen Sahm Nanleng pwehki manaman en Ngehn
Sarawio, sapengehr en Karolina kapakap en pek sawaso.

* |hs me sewese Karolina?
* |la duwen Ngehn Sarawio eh sewese Karolina doarehla mour en rie pwutako?

Kawehwehda me Ngehn Sarawio kin sewese aramas ni soangen ahl tohto kei.
Pali tohtohn ansou e kin koasoaiong nan atail madamadau. Ni ansou me e kin
wia met, kitail kin kehn de ese me e kak sewese kitail en ese dahme kitail en
wia. Ekei ansou aramas kin rong ngihl ehu koasoai ong irail oh kihong irail
sawas.

lang serihkan koulki de ndahda lepin lokaiahkan en “Ngehn Sarawi
[The Holy Ghost].”

Ngehn Sarawio Pahn Sewesei Kitail Wia me Pwung

Peki serinkan en rong soai en mwuhr kan duwen Anita oh George pwehn kilang
duwen Ngehn Sarawio e sewese irail en wiahda me pwung.

Tepin samer ehu, emen kompoakapahn Anita kau luke en kohdo iang ih
pampap. Mwohn pahn kohkohla, Anita songeng ah likou en pampap en pahr
samwalahro. E pwuriamweikilahr wen ah kekeirada. Ni imwio, ah likou en
pampapo sohte pwaindi paliwareo pwon oh e sohte mwomwen mwahu.

Anita esehier me kompoakapah kan awiawi en kohdo, oh Anita men tang
marahrahla ni imwen serepeino pwehn mwadong. Eri madamadau pwoat
pwarada nan moahnge me sewese ih en medewehda dahme en wia.
Katamankihong ih me Samatail Nanleng oh Sises Krais kupwuriki en likou
mwakelekel. Ma e pahn iangala kompoakapaho ni ihmweo nan likou en
pampap wet, e sohte pahn nsenamwahu limwahn en kompoakapaho peneinei.
E ese me e anahne likou wihda ehu likou tohror.

Mwadangete Anita tuhwong rie serepein laudo oh peki ma mie ah likou en
pampap me pahn itar ih pwe en kak doadoahngki. Ira rapahki seli oh diarada
likou en pampap ehu me wereilahr me itar mwahu ong Anita. Anita kalahngan
ong rie serepein laudo, welianda mwadang ah likou, oh tangala ni imwen
kompoakapaho, peren pwehki e pilida me pwung me e pahn wia.

* la duwen Ngehn Sarawio e sewese Anita pwehn wia me pwung?

George oh kompoakapah kan kin mwahuki saker. Irail kin mwadong nan sukuhl,
kilang TV, oh pil pwainda pwuhk pwe rehn wadek duwen arail pwihno. Irail
perenki kilang oh koasoaia duwen mwadong kan.

Mwadong en sampiono kerendohr. George esehier me mwadong wet pahn
uhdahn kepwuriamwei, oh e men iang kilang. Ahpw mwadong wet pahn kohda
nan TV ni Rahn Sarawi ni ansou ohte me sarawi pahn wiawi.

Kompoakapah kan lemedahr me re pahn mihmi nan imwarail oh kilang
mwadong wet iangahki arail pahpa kan. Irail pil luke George en iang irail
kilang mwadongo ahpw e kehn me e sohte kak sohte iang kohla sarawi.

Eri e ahpw tepida medewe ma konehng en mihmi ni ihmwo oh kilang
mwadongo. “Mwurin koaros,” e medewehda, “I kak kohla sarawi wihk koaros,
ahpw mwadong en sampiono kin pak tehieu nan sounpar ehu. Mehlel e sohte
wiahda mehkot ma | sohte pahn iang sarawi pak tehieu.”

E kereniong en dukla pahn nsene me e sohte pahn iang sarawi ni ansouo mie
madamadau ieu kohda reh: “Dahme Sahm Nanleng oh Sises Krais kupwuriki
en wia?”

Ni ansou me George sapengehr peidek wet, e esehier dahme ah pilipil. E pahn
kohla iang sarawi.

* lhsme ke lemeleme me sewese George?
* la duwen en Ngehn Sarawio sewese George?

Kawehwehda me Ngehn Sarawio me sewese Anita pwehn likou mwakelekel
oh George en kohla iang sarawi. Seri riemen pwukat idawehn kaweid oh
momouriki kosonned akan. Idiada me Ngehn Sarawio pahn kaweid kitail,
oh kitail pahn idawehn ih ni pilada me pwung.

Katamankihong serihkan me ringih ring en PMP kak sewesei irail en tamataman
pilada me pwung.

Koulki de ndahda lepin lokaiahkan en “Pilada Ahl Pwung [Choose the Right Way].”

Kitail Pahn Kapaida ma Kitail Peikihong Kaweid kan en Ngehn Sarawio

Kawehwehda me kitail ahnekiehr kapai laud ni atail rongehr oh peikihong
kaweid en Ngehn Sarawio.

Kasalehda kilel 3-52, Pahpa men Kauhdi Oahs Emen Pwehn Doarehla Mour
en Nah Pwutako. Koasoaia duwen Sahm Nanleng ketin kapaidahr Bruce R.
McConkie oh ah pahpa pwehki ah pahpao peikihong kaweid en Ngehn
Sarawio:

“Ehu ahi mehn katamando mahso iei ei dake oahs emen nan mwetin apel ehu.
Oahso me mand oh peik, oh e kin sonamwahu nan mehn mwomwohdo.

‘Ahpw ehu rahno mehkot kamasepwehkihda oahso, oh ih eri tang uk nan
mwetin apelo. | ahpw pwupwusang nan mehn mwomwohdo oh apalih neio
tengala nan sahl ko.”

Idih sahlko nan kilelo.

‘I ahpw wie tentenek ni sahl en kilin kou me kereniong mweipeseng me
kaupwoi kan kin pirehieng ni mehn mwomwohdo.”

“Toutou en paliwarei me kamweidpeseng mehn pirapiro, ahpw e kin kolokol
ie Kisin ansou kis. Pil ehu de riau lus pahn kak sahlo de apiasang nan pehiet,
oh pahn kahrehiong en api ie seli ong ohla de mehla pwehki nehiet
mwetemweteudihsang ni sahl en mehn mwomwohdo.

“Mwadangete oahso pa uhdi, oh | esehier me mie me kolokol selin oahso oh
songen katokehdi mahn me lingerengero. Mwurin ansou mwadang | miher nan
pehn ei pahpaho.

“Dahme wiawiher? Dahme wahdo ei pahpao pwehn doareiehla nan ele seken
ehu mwohn ei pahn pwupwediong pahn nehn oahso me masepwehkadaho?

“Ei pahpao mwohndi wadawad doaropwehn rohng ni ansou me Ngehn Sarawio
mwenginingin kihong ih, ‘Tangala nan mwetin apelo!’

“Sohte pil pwapwand, sohte pil awi pwehn esehda pwehkida de kahrepe da,
ei pahpao tang. Diarada me | miher nan mwetin apelo ni ah sohte ese kahrepe
me e mihki mwo, e kilang oahso pa tang marahra kohkohdo oh medewehda,

I pahn anahne kaundi oahso.

“E wia met oh diariehdahr. Oh ih mwomwen ei pitila sang kahpwal en ohla de
pil kak mehla” (Bruce R. McConkie, “Hearken to the Spirit,” Friend, Sept. 1972,

p. 10).

* la duwen Ngehn Sarawio doarehla kisin pwutak Bruce R. McConkie sang
ohla laud?

* Dahme pahn kak wiawi ma en Bruce pahpaho sohte peikihong mwenginingin
en Ngehno ni ansou karuwaru? (Kawehwehda me mwurin met Bruce R.
McConkie wiahla Isiakan men oh pil wiahla Wahnpoaron men; kitail sohte
pahn ahneki kaun kesempwal menet.)

* la duwen songen mwekid me duwehte met pahn kakehlailiala en aramas
akan kadehde? Pwehkida®?

Ndahng serihkan me ekei ansou kitail sohte kin mwadang kilang kapai kan
me kohsang ni karonge kaweid en Ngehn Sarawio. Kitail kak kamehlele, ahpw,
me kitail pahn kapaidar ma kitail peikihong kaweid kan me kodohong Kitail.

Oaralap

Luke serihkan en ale arail ansou en pilida ehu peidek sang nan ahmw ehdo
me ke kaunopadahro oh sapengala peideko. Ke anahne wadek piedek kan
ong seri me tikitingkan. Doadoahngki peidek en mwuhr kan. Ntingiedi ekei pein
omw peidek ma anahnepe mie pwe serihkan koaros en mie arail ansou en
pilada peidek sang nan ehdo.

1. la wehwehn kaweidi emen aramas? (Kihong kaweid kan de ndahng dahme
emen en wia.)

2. Ihs me kaweidih kitail? (Ngehn Sarawi.)

3. la duwen en Ngehn Sarawio e kaweid kitail? (E kaweid kin kitail madamadau
kan de pepehm kan de mahsendohng kitail.)

4. la duwen en Ngehn Sarawio e sewesei kitail? (E sewesei kitail en esehla
dahme pwung kitail en wia.)

5. la duwen en Ngehn Sarawio e sewese Anita? (E kaweid ih en likou
mwakelekel.)

6. la duwen en Ngehn Sarawio e sewese George? (E kaweidiki ih dahme Sahm
Nanleng oh Sises Krais kupwuriki en wia—kohla sarawi.)

7. Dahme Ngehn Sarawio kaweidiki Karolina en wia? (En sapwadada selin
suhto en rie pwutako pwehn kak apiadahsang.)

8. la duwen kisin Bruce R. McConkie kapaidahr pwehki ah pahpao karonge oh
peikihong kaweid en Ngehn Sarawio? (E pitisang ohla de mehla.)

9. Dahme kitail uhdahn pahn wia ni atail ale kaweid sang Ngehn Sarawio?
(Karonge, peikihong, oh pilada me pwung.)

Kasalehda omw kalahngan pwehki kaweid en Ngehn Sarawi nan omw mour.
Nin duwen kaweid en Ngehno, ehukihong aramas akan dahme ke ese ni ansou
me Ngehn Sarawio kaweiduhk de emen me ke ese.

Kawehwehda me Ngehn Sarawio sohte kak kaweid kitail en wia me sapwung.
E pahn sewesei kitail en wia dahme Sahm Nanleng oh Sises Krais kupwuriki
kitail en wia.

Kihong serihkan en wadek iren pwoson keieu.

Katamankihong serihkan me kisakis en Ngehn Sarawio ele kisakis tohrohr ehu
me kitail alehdi mwurin atail pepdaislahr oh wiahla towe mehlel men.

Peki rehn seri me pahn kihda kapakap en ritingidi en kasalehda kaping
kalahngan pwehki kaweid kan en Ngehn Sarawio. Kaweidki ih me en peki Sahm
Nanleng en sewese emen emen tohn pwihn wet en kasawiada kaweid kan en
Ngehn Sarawio ni arail alehdi.

Mwekid
Kapatapat Akan

Pilada sang rehn mwekid pwukat me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Kihong serihkan en rong koasoai en mwuhr me pid duwen Elder Thomas S.
Monson:

Ansou ieu mahs, Elder Monson oh ah werek me pilipildahr soukohpo o
pwehn kadar irahla pohn deke Samoa.

Ni ansou me ira mih mwo, irail pil pwarekehr ehu pwihn en serihkei me
koukousoan nan kousapw Sauniatu.

Elder oh Sister Monson koasoaiong pwihn wet. Mwurin arail kanekehla ara
koasoaiong serihko, arail sounpadahko pakairkiher koul en ritingidio
madamadau pwoat pwarada nan en Elder Monson lamalam. E ale kaweid
me en itipehiong emen emen serihkan 247.

Ahpw, ni ah kilang nah kuloko, e esehda me e pahn pwandala oh sohte eh
ansou en itipehiong emen emen serihkan.

E song en irisasang madamadau wet sang nan ah lamalam, ahpw e
sohte kak.

Mwohn kapakap en ritingidi, e pil kaweidki me en ahneki ansou en itipehiong
emen emen serihkan.

Ni imwila e sohpeila rehn sounpadahko oh nda, “I anahne itipehi ong emen
emen serepein oh pwutak kan. Ma met pahn kak?”

Sounpadahko sirei oh, ni lokaiahn Samoa, koasoaiai ong serihkan. Irail eri
kamwakid moahngarail kan me irail pwungki. E koasoaiaiong Elder Monson
kahrepen serihkan kouruhr. Ni ansou me sounpadahko esehier me President
en Mwomwohdiso me peki rehn emen Pwihn en Wahnpoaronko en pwarek
irail nan Samoa, sounpadahko koasoaiaiong serihkan me ma irail en
kapakap ni mehlel oh ahneki pwoson me duwehte aramas en nan Pwuken
Mormon oh Paipel, Wahnpoarono pahn pwarek arail kousapwo. E pahn pil
kaweidiki Ngehn Sarawio pwehn itipehiong serihkan koaros (kilang Thomas
S. Monson, “Talofa Lava,” Friend, May 1972, pp. 12-13).

* |hs me kaweidih Elder Monson?
* la duwen en Ngehn Sarawio e kaweidih Elder Monson?

ldiada me Ngehn Sarawio me kin kaweidih aramas ni soangen ahl toh to.
E kin kalapw koasoaiong nan atail lamalam me duwehte me wiawi ong
Elder Monson.

Kawehwehda me pwehki Elder Monson karonge kaweid oh padahk en Ngehn
Sarawio, e kak wia dahme Sahm Nanleng oh Sises Krais kupwuriki en wia.

. Kihong serihkan en koasoaia duwen soahng kan me irail ese nan arail mour

ni arail pehm me irail alehier kaweid sang Ngehn Sarawio.



Sounpar en Ahneki Padahk
Pwukoah 27

Kahrepe Pwehn sewese serinkan wehwehkihla me ni arail sounpar waluh irail tepier
pwukoahki pein arail wiewia kan.

Kaunopada 1. Kapakap ni onopiki Alma 23 oh 24.

2. Wahdo ekei mwohni pwehn doadoahk nan mwadong wet, de wiahda ekei
mwohni en mwadong.

3. Kaunopada pwehn ang serihkan koulki de ndahda lepin lokaiahkan ong,
“Song Wia me Pwung [Dare to Do Right]” (Children’s Songbook, p. 158);
lepin lokaiahn koul wet mihmi ni imwilahn pwuhk wet.

4. Dipwisou kan me anahn:

a. Ehu Pwuken Mormon ong koaros me kak wadawad.

b. Ekei likoun seri, soahng ehu suht, lisarop, de sekid.

c. Sohte uhdahn anahn (doadoahngki mwekid wet inte ma ke pehm me e
pahn sawas oh dipwisou kan en kak alahlda oh pweitikitik): Ehu pwuhk,
ehu mpwei, oh ehu edin kirahka de ekei mwenge me konehng.

d. Sohk, plakpwoht oh ireiser.

e. Kilel 3-54, Mehn Anti-Nephi-Lehi kan Saripidi Neirail Kedlahs Kan
(62565; Kilel en Rongamwahuo 311).

5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot
nan wihk wet.
Ni Atail Sounpar Waluh, Kitail pil Pwukoahkiher

Mwekid en tetehk Kolada likoun serihkan me ke wadoahr.

* Met itar uhk? (mweidohng ekei serihkan en sohngada likou pwukat;
irail apw pahn sapeng ma e sohte itar.)

* Dahme sohki? (Pwehki re me tikitik.)

lang serihkan koasoakoasoai me ni ansou me irail tikitik irail itar likou pwidikidik
me dewehte met akan, ahpw irail laudlahr. Kawehwehda me duwehte ni arail
keirada ni sais en paliwar, irail pil keirada ni soahng teikan, me duwehte kehlail
en wia mehkot me duwehte pein likouda.

* Dahme ke kak wia ansou wet me ke sohte kak wia ni omw serio?

Kawehwehda me mepwukat kasalehda me serihkan kekeirada oh esehla
soahng tohto. Aramas me esehla wia mepwukat pil laudehr pwehn ese dahme
pwung sang sapwung.

Koasoakoasoaipene Katamankihong serihkan me Sahm Nanleng me kupwurokon. E ketin mwahngih
me kitail uhdahn ese dahme pwung oh sapwung. Kitail pwukoahkiehr dahme
kitail wia atail pahn keirda oh esehla duwen me pwung oh sapwung. Pwukoahki
wehwehki kitail uhdahn pahn ale pwukoahpen dahme sapwung kitail wiahda
me, oh kitail pil pahn kapaida sang ni dahme kitail wiahda me pwung.

* Sang ni sounpar depe me kitail tepida pwukoahki ong Sahm Nanleng dahme
kitail wiahda? (Waluh.)

Kawehwehda me pwehki Sahm Nanleng mwahngiher me kitail laudlahr en
pwukoahki pein atail mwekid kan, e pil ketin mweidohng soahng kesempwal
kei en pil wiawi ni ansou me kitail sounpar waluh.

* Soangen mwekid kesempwal dahme wiawi ni atail sounpar waluh? (Kitail
pepdaisla; kilang Doctrine and Covenants 68:27.)

* Dahme kahrehda pepdais kesempwal? (Pwehki ni atail pepdaisla oh wiahla
towe mehlel men, kitail alehier kisakis en Ngehn Sarawi oh inoukihong Sahm
Nanleng me kitail pahn peikihong sapwellime kosonned akan.)

Kawehwehda me pepdaisla sohte wehwehki me kitail solahr pahn pwurehng
sapwungala. Met wehwehki me kitail laudehr en pein pwukoahki pein atail
pilipil kan. Kitail laudlahr en wehwehki wekpeseng en pwung oh sapwung.

Iren pwoson * Mehnia iren pwoson me ndahiong kitail me kitail pwukoahki pein dipatail
kan? (Iren pwoson keriau. Ke anahne kawehwehda lepin lokaiakan me
serih kan sohte ese).

Kihong pwihno en pwurehng wadekpene iren pwoson keriauo. Mweidohng
serihkan me kak en pein pwurehng wadek.

Atail Pwukoah en Pilada me Pwung
Ring en pwihn * |la wehwehn mesen nting me mi pohn nein pwihn wet ringo?

Kihong serihkan en pwurehng wadek lepin lokaiahkan, “Pilada me pwung.”
Kawehwehda me ring kan kak sewese serihkan en ese me irail laudehr pwehn
pein pwukoahki pilada me pwung.

Kasaladahn Kawehwehda me sukuhlki en pilada pwung sang sapwung wia lapalahn kahk

sounpadahk ehu en kekeirada. Samatail Nanleng sohte pahn iton ong kitail en wia mwahu.
E ketikihong kitail saledek en pilada pein kitail nan pwungen pwung oh
sapwung oh pwukoahki apwahpwalih inou me kitail wiahda. E ketin mwahngi
me ihte saledek en piladahng kitail me kitail kak keirkihda oh sukuhlki.

Ntingiedi PMP pohn plakpwohto. Kihong serihkan en pwurehng ndahng uhk
ia wehwehn mesen nting kan. Kasalehda ni mehlel me serihkan kak esehla
dahme pwung oh sapwung oh pein pwukoahki pein arail mwekid kan.

Mwekid Kihong emen de riemen serihkan pwuhk me ke wadohr kan. Ndahiong irail
me irail me pahn pwukoahki apwahpwalih. Kawehwe ong pwihno me serihkan
me pahn pwukoahki pwuhk pwukat ni ansoun sukuhl. Ma irail salongala,
teipeseng de ohla, irail me pahn sapeng uhk. Irail me pahn pwukoahki pwuhk
pwukat ong uhk.

Kihong emen serihkan ehu mpwei. Kawehwehda me seri menet pahn
pwukoahki mpwei wet duwehte seri teikan arail pahn pwukoahki pwuhko.

Kilel oh soai

Padahk 27

Kihong seri kesilimeno ehu ehd en kirahka de soangen mwenge teikan. Pilada
emen seri me kak kohwahki mwahu. Ndahng serio en ehukihong seri teikan
kirahka kan de mwenge kan mwurin kapakap en ritingidi. Seri meno pahn
pwukoahki nekidala mwengehko laoh lel ansou me e pahn nehneiong koaros.

» Kak (eden serio) en pilada en kelehpw kangala kirahka kan? (Ei, serio kak
pilada en sohte peikihong sounpadahko oh kangala apw sohte ehukihong
seri teikan.

Kasalehda me seri menet mie ah saledek en pilada dahme e pahn wia, ahpw
serio ih me pahn pwukoahki pilipilo.

Kawehwehda me met pil duwehte mour. Pilahn en Sahm Nanleng ketikihong
kitail en pilada. Kitail ele pilada pwung de sapwung, marainki de pwonopwoniki,
ahpw kitail pahn uhdahn pwukoahki atail pilipil kan oh wahkan.

Kasalehda Pwuken Mormono. Ndang serihkan me mie pwihn en aramas ehu
nan Pwuken Mormono me ahneki kahpwal en pilipil, oh irail en pilada me
pwung. Koasoaiahda soai pwoatet ni pein omw koasoai.

Ammon iei emen misineri me kin kawkawehwe padahk en Sises Krais ong
Nahnmwarki Lamoni, nahnmwarki en ehu pwihn en Mehn Laman kan.
Nahnmwarki Lamoni esehier me ohl pwukat koasoai me mehlel.

Ammon oh rie pwutako kin kohsang ehu kahnihmw lel ehu kahnihmw oh sang
ehu ihmw lel ehu ihmw padapadahki Mehn Laman kan. Mehn Laman kan sehse
rongamwahuo, oh irail inenen tiahk suwed. Aramas tohto kamehlele padahk

en Ammon oh riehkan oh irail weklahr. Irail ese me mahsen en Sises Krais me
mehlel, oh irail koluhlahr sang arail wiewia suwed kan.

Aramas pwukat lemehda me irail pahn wekid darail sang Mehn Laman kan ong
Anti-Nephi-Lehi kan. Irail wia met pwehn katohre irail sang Mehn Laman suwed
kan me sohte idawehn padahk kan en Sises Krais

Mwohn en aramas akan koluhlahr, irail kemehla aramas tohto ki neirail kedlahs
kan. Irail nsensuwedkihla sapwung kan me irail wiahier oh men koluhla. Irail
pilada irail en inoukihong Sahm Nanleng me irail solahr pahn pei de pwekada
neirail kedlahs pwehn pelianki emen aramas sohte lipilipil.

Kawehwehda me aramas pwukat pil wiahda ehu madamadau. Serihkan en iang
idawehn ni omw wadek Alma 24:17-18.

* Soangen pilipil da me Anti-Nephi-Lehi kan wia? (Irail pilada irail en sarepidi
neirail kedlahs kan.)

* Dahme kahrepen arail wia met? (Pwehki irail wiadahr ehu inou sarawi de inou
me irail solahr pahn pwurehng kemehla aramas.

Kasalehda kilel 3-54, Mehn Anti-Nephi-Lehi kan Sarepidi Neirail Kedlahs Kan.
Pousehla soaio:

Mwurin en Mehn Anti-Nephi-Lehi kan sarepidier neirail kedlahs kan, Mehn
Laman suwed kan pwarodo pwehn mahweniong irail. Anti-Nephi-Lehi kan
ahneki ansou apwal en medewehda dahme irail en wia. Irail kak kauwehla

inou me irail wiahiong Sahm Nanleng oh doadoahngki neirail kepwehn pei kan,
de irail pil kak pilada en dehr pei i oh en kamahla. Irail medewehda me irail en
kolokol arail inou me irail solahr pahn doadoahngki kepwehn pei kan ong ekei
aramas irail tohto me kamakamalahr rehn Mehn Laman kan. Ni ansou me Mehn

Laman kan kilangehr me aramas pwukat sohte neirail kepwehn pei oh irail
sohte pahn pei, irail pil pwuriamweikihla. Palingeder en irail pwilikihdiehr
kepwehn pei kan pwe irail diarada me irail wiahda lapalahn sapwung en
kemehla aramas, Mehn Laman kan tohtohie koluhla oh iangala mehn
Anti-Nephi-Lehi kan ni pwung.

Mehn Anti-Nephi-Lehi kan kin loaloapwoat ong arail inou mendahte ma
aramas teiko songosong en kemeiraila.

* |la duwen Mehn Anti-Nephi-Lehi kan pein pwukoahki dahme irail wiahier?

* Dahme ke kak esehla sang Mehn Anti-Nephi-Lehi kan duwen pilada me pwung?

Ni Sounpar Waluh Kitail Tepidahr Pwukoahki Atail Wiewia Kan Ong
Sahm Nanleng

Katamankihong serihkan me pwukoahki wehwehki me irail pahn pwukoahki
dahme irail wiahda.

Ntingiedi lepin lokaia pwukoahki nan plakpwoht, oh nda lepin lokaiao laud.
Mweidohng serihkan en pwurehng nda. Kawehwehda me ni arail sounpar
waluh, Sahm Nanleng wiahkin irail aramas me mah pwe irail en tepida
pwukoahki pein arail wiewia kan.

lang serihkan koulki de ndahda lepin lokaiahkan ong “Song Wia me Pwung
[Dare to Do Right].”

Kawehweiong serihkan me ni arail lelehr waluh irail miehr pahn pwukoah,
ahpw irail kan me saikente sounpar waluh kak songosong en ahneki pwukoah
sang ni sewese pahpa oh nohno oh kapwaiada inou kan ong aramas teikan.
Peuse ire wet ele komw pahn men kihong emen seri en wia mwekid wet.

Mwomwehda me omw nohnoh soumwahu oh peki ken kamwakelehda ekei
wasa ni imweho. Ke men mwadong, eri kahpw tangala likin ihmwo pwe ken
iang kompoakapahmwkan.

Ni ansou me ke pwuredohu, omw nohnohu likiwerdo sang nan ah pehto oh
idek,”Ke kamwakelehda wasahkan me | peki ken kamwakelehda?”

Kahpw sapeng ehi, oh mwadangete kainenehla ekei dipwisou kan nan wasa
me ke pahn kamwakelehu.

Kawehweiong serihkan me ni en pahpa oh nohno kihong irail doadoahk me re
pahn wia, met wewehki irail laudehr oh kakehr pwukoahki en wia doadoahko.

* Mie pak me kumwail pwurasang Primary, ni imwen kompoakepahmwailko,
de sang sukuhl oh amwail pahpa oh nohno nda, “Ndahng kiht dahme ke
wiadahr rahnwet?”

Kasalehda me ni en serihkan pahn repwohtlahng arail pahpa oh nohno kan oh
ndahiong irail dahme irail wiahier, serihkan pwukoahkiher pein arail wiewia kan.
Pahpa oh nohno kan kin poakohng neirail serihkan. Ih me kahrehda pahpa oh

nohno kan men ese dahme serihkan wia ni ihmw, sukuhl oh ansoun mwadong.

Samatail Nanleng pil poakohng kitail, oh, duwehte atail pahpa oh nohno kan,
e men kitail en repwohtki oh pwukoahki ong ih me mwahu oh me suwed kan
me kitail wia. Ni atail wiahda me sapwung me duwehte—pirap, likamw, de
keme mehteikan—mwurin atail sounpar waluh, irail adaneki dihp akan. Kihong
pwihno en pwurehng wadekpene keriau en iren pwoson kan.

Idi lepin lokaia pwukoahki nan plakpwohto [chalkboard], oh peki serihkan en
nda lepin lokaiao laud. Ndahiong irail me irail kaunopadahn pwukoahki ong
Sahm Nanleng, pwehki ni arail sounpar waluh irail laudehr en kasalehda
pwukoah oh ese pwung sang sapwung.

Oaralap

Idek ekei peidek kan pwehn sewese serihkan kasawiada dahnge kan me irail
en pwukoahki oh dahme mehteikan en pwukoahki. Kihong irail en ehupene
sapengpene peidek kan.

1. lhs me pahn pwukoahki en padahkihong kumwail en kapakap?

2. Ihs me pahn pwukoahki en ndahng amwail kapakap kan?

3. Ihs me pwukoahki en padahkihong amwail padahk en nan Primary?
4

. Ihs me pahn pwukoahki en esehla dahme sounpadahk en Primary
padahngki?

@)

. Ihs me pahn pwukoahki amwail mwekid kan nan Primary?

6. lhs me pahn pwukoahki dahme Sahm Nanleng oh Sises Krais kupwuriki
kumwail wia?

7. lhs me pwukoahki en kolokol inou kan me amwail wiadahr ni amwail
pepdaislaho?

Kihong serihkan en nda soangosoangen ahl kan me irail pahn pwukoahki.
Met pahn iangahki kadek ong kompoakapahmw kan; nda me pwung; likou
mwakelekel; iang mihting en sarawi kan; sohte ale sakau, drug oh tipaker;
de kolokol inou kan me irail wiahda.

Kihong serihkan en pwukoahki ehu pwuhk oh ehu mpwei ong uhk ni pein
arail mwekid ong dipwisou pwukat. Kihong irail en kapwurehdo dipwisou kan
rehmhw, oh kepinga irail ma irail wiahda mwahu.

Keimwisekihla ndahiong pwihno me iei ansou me keieu kesempwal nan

arail mour, ahpw irail sohte kelehpw. Mie pahpa oh nohno oh kaun kan en
kaweid oh sewese irail. Pil mie Sahm Nanleng oh Sises Krais me poakohng
irail oh kaweid irail. Mwurin pepdais, irail ahneki Ngehn Sarawi en kaweid irail
kohkohla. Kangoangehki serihkan en kasalehda wen arail kak me irail sukuhlki
en pwukoahki dahme re wiahda. Sewesei irail en wehwehki me irail kak wiahda
sapwung. Aramas koaros kin. Ahpw irail kak koluhla oh wiahda mwahu rahn
koaros sang ni sawas en Ngehn Sarawio.

Wia omw kadehde me Sahm Nanleng ketin loalloale sapwellime serihkan
koaros. Ni kahrepe wet, e ketin pilahniada ahl apwoat ong kitail pwe kitail en
kekeirda oh wiahla duwehte ih. Kasalehda omw koapwoaroapwoarki emen
emen serihkan me irail me pahn pwukoahki dahme e wiahda.

Luke emen seri en kihda kapakap en ritingidi.

Mwurin kapakap en ritingidi, kihong seri me kolokol kirahka kan en wia
pwukoah wet. Eri kihong serio en kihong ehu kirahka ong emen emen tohn
pwihno.

Mwekid

Kapatapat Akan Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Kihong emen emen serihkan ansou en kanekehla mehn pah kan ni mwohmw
ieu me kasalehda me seri menet ahneki pwukoah. (Ke kak doadoahngki
mehn pah kan de wiahda pein ahmw.)

a. Ke pahn kohla mwadong liki. Inenen kopou. Nohno nda me ken likouki
likou en kopouo.

b. Pahpahu ndahiong uhk en tamataman en kamwakelehda ekis wasa ni
ihmwo ni menseng en Rahn Kaunop, ke pahn kak iang ih kolahng ni
mwadong en mpweio ni soutik.

c. Kompoakapahmw kan men ken ehukihong irail noumw mehn mwadong
kan. Irail en iang uhk ehu kihpene.

d. Omw nohnohu men ken tetehk riomw kisin serepein tikitiko.

e. Ke iang sewese omw nohnohu peikih kukihs. E katamankihong uhk en
dehr doahke pano lau loula.

f. Kompoakapahmwo oh rie pwutak laudo peki ken nim pihruo.

g. Ke sohte likou mwahu oh ke men pidoila.

h. Pahpa peki ken sewese ih nan mwetuwelo. Ke pwusirekihong oh tangala
iang kompoakapahmw kan.

i. Ahmw sounpadahk en Primary peki ken mwohndi nennenla oh koulki koul
kan. Ke sohte men wia.

2. Kihong serihkan en mahleniada kilel me irail pwukoahki wia. Ntingiada eden
kilel kan. “I sukusukuhlki en koahiekla.”

Atail Pahpa oh Nohno Padahk
Sewese Kasukuhlih Kitail 28

Kahrepe

Pwehn sewese serihkan wehwehkihla duwen arail pahpa oh nohno kan de
me apwahpwalih irail kan kak sewesei irail en sukuhlki duwen peikihong
kosonned akan.

Kaunopada

1. Kapakap ni onopiki Alma 53:10-22; 56:3-10, 46-48, 57:24-25; Doctrine and
Covenants 93:40 oh Moses 6:58.

2. Kaunopada koulki de nda lepin lokaiahkan ong “Kaweid kin len Alu nan
Maraino [Teach Me to Walk in the Light]” (Children’s Songbook, p. 177).
Ke kak peki emen seri en koulki ire keieu ma mwahu ong noumw pwihno.

3. Luke emen lih en wahdo nah seri ong pali keieu en kasukuhlo. (Ma sohte
kak, ke kak doadoahngki kilel en nohno men oh nah kisin serihmen.)

4. Nan padahko pwon, ken kin tehk serinkan me sohte mi rehn ah pahpa de
nohno de irail me pahpa oh nohno sohte kasukuhlikin irail en peikihong
kosonned akan.

5. Dipwisou kan me anahn:
a. Iren pwuhk sarawihkan.
b. Ehu ehdin mame, mpwei tikitik de dipwisou mwuterek.
c. Kilel 3-38, Sounpei Pwulopwul Riekid (62050; Kilel en Rongamwahuo 313);
kilel 3-5, Adam oh Ihp Kasukuhlih Neira Serihkan.

6. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Kitail Ahneki Pahpa oh Nohno en Sewese Kasukuhlih Kiht

Kasalehda nohno oh seri pwelelo ong serihkan. Kihong serihkan en kilang serio
oh idek:

* Dahme serio kak wia ong pein ih?

* Dahme nohnohu wia ong serio?

* la mwomwen en serio esehla lokaia?
* |la duwen en serio esehla alu?

Kawehwehda me mie me pahn apwalih serio. Serihkan utuht sang pahpa oh
nohno ni soahng koaros. Irail poakohng seri menet, oh irail kesehla arail ansou
ni rahn oh ekei ansou ni pwong apwapwalih ih.

* Soahng dahkei me ke sukuhlki sang ni kumwalil seri tikitiko?
* |hs me kasukuhlih kumwail oh apwalih kumwail?

Kalahngan ong nohnohu pwehki ah wahdo nah serio nan sukuhlo, oh
mweidohng en kohkohla.

Atail Pahpa oh Nohno Sewese Kasukuhlkin Kitail en Peikihong
Kosonned Kan

Kasalehda kilel 3-5, Adam oh Ihp Kasukuhlih Neira Serihkan.

Adam oh Ihp tepin, ohl oh lih pohn sampah, sukuhlki rongamwahu en
Sises Krais oh ale kaweid en kasukuhlihki ong neira serihkan. Wadek laud
Moses 6:58, kesehsang lepin lokaia me keieu mwuhr.

* Mehnia kosonned me Sises Krais ketikihong pahpa oh nohno? (En
kasukuhlih neira serihkan. Soahng kan me pahpa oh nohno uhdahn pahn
kasukuhlki serihkan iei mehlel en rongamwahuo; kilang D&C 93:40.)

Koulki oh ndahda lepin lokaiahkan ong “Kaweid Kin len Alu nan Maraino
[Teach Me to Walk in the Light].” Peki serihkan en rong oh kilang ma irail kak
madewehda ia wehwehn “Alu nan Marain.”

Kaweid kin ien alu nan maraino;
Kaweid kin ien kapakap ong Semei;
Kaweid ie pwe ien kak ese me pwung;
Kaweid, kaweid ie keid nan marain.

Kohdo samwa kitail ale kaweid
Kaweidki duwen kosonned akan
Pwe Kitail en kak pwuralahng deutail
Kitail poden alu nan marain.

Samat se kapinga komwi rahnwet
leiang kiht pwe sen kak diar ahlo.
Sen peren oh koulki koul en popohl!
Peren, peren, alu nan marain.

* la wehwehn ih en “alu nan marain”? (Pwehn peikihong Samatail Nanleng.)

Kawehwehda me kitail ipwidi ong pohn sampah pwehn kasukuhl, oh Sahm
Nanleng ketikihdong kitail nan peneinei kan pwe kitail en kasukuhl sang atail
pahpa oh nohno kan. Pahpa oh nohno kan ale kaweid en sewese kaunop kitail
pwe kitail en kak ehu rahn pwurala kousoan rehn Samatail Nanleng.

Kawehwehda me Pwuken Mormon koasoaia ehu soai en pwutak pwulopwul
kei me arail pahpa oh nohno panawi irail en peikihong kosonned kan.
Koasoaiahda soai en pah kan ni pein omw lokaia:

Katamankihong serihkan me Mehn Laman kan me iangala Mwomwohdiso
kahdanekin irail Mehn Anti-Nephi-Lehi pwe rehn dehr salelepekin irailda ong
mehn Laman akan. Ni ansou me irail wikla, irail wiahda ehu inou oh inoukihda
ong Sahm Nanleng me irail solahr pahn doadoahngki kepwehn pei kan nan
mahwin. Irail sarepedi neirail kepwehn pei kan kasalehda me irail pahn
kapwaiahda arail inouo.

Mehn Nephi kan kihda sahpw ong Mehn Anti-Nephi-Lehi kan rehn kousoan ie
oh pere irail sang Mehn Laman kan. Mehn Anti-Nephi-Lehi kan ndandkihla arail

pwung oh mehlel. Irail kihong mwenge oh likou en sewesehki sounpei en Mehn
Nephi kan.

Mwurin sounpar tohto, Mehn Laman suwed kan tepier pwurehng mahwiniada
sapwen Mehn Nephi kan oh kaluwehdi ekei arail kahnihmw kan. Men Nephi kan
ahneki kahpwal en pein pere arail kahnihmw kan. Ni en Anti-Nephi-Lehi kan ale
ni arail mahmahwin pwehn pere kahnihmw kan oh Mehn Anti-Nephi-Lehi kan,
irail inenen pwunod. Anti-Nephi-Lehi kan pwuriamweiki ma irail kak kauwehla
arail inou oh sewese Mehn Nephi kan mahwin.

Kaun en Mehn Nephi komwad me adaneki Helaman ndahiong irail en dehr
kauwehla arail inouo. E esehier me e kesempwal en kolokol inou kan. E pil
esehier me aramas pwung pwukat naineki seri tohto me pwulopwul ni ansou
me inouo wiawidahr. Seri pwukat sohte wiahda inouiong Sahm Nanleng eri irail
kak sewese Mehn Nephi kan mahwin pwehn pere kahnihmw kan oh arail pahpa
oh nohno kan. Pwutak kehlail pwulopwul riekid tohnmetei oh iang Helaman.

Kasalehda kilel 3-38, Sounpei Pwulopwul Riekid. Eri uhselahte nan soai ohte.

Kawehwehda me pwutak pwulopwul pwukat me mehlel oh likilik mi rehrail. Arail
nohno kan panawi kin irail en liki Sahm Nanleng oh peikihong ah kosonned
akan. Sounpei pwulopwul pwukat esehier me ma irail pahn wia met, Sahm
Nanleng pahn perepere irail. Pwehki irail kamehlele oh idawehn peneu en aralil
nohno kan, irail sohte masak idawehn Helaman. Irail iang mahwin tohto iang
mehn Nephi. Irail inenen kommwad oh wia sawas laud ong sounpei en Mehn
Nephi kan.

Wadek laud ong serihkan Alma 56:47, tepida sang “irail sukuhlki sang aralil
nohno kan” oh uhsela lel iretikitik 48.

Kawehwehda me Helaman poakohng pwutak pwulopwul kan duwehhte arail
pahpa oh nohno kan poakohng neirail serihkan. Mwurin mahwin laud, muwrin
aramas tohto kamakamala. Helaman pil pwunod kihda me ekei pwutak
pwulopwul kan pahn pil kamakamala, Ni arail wadek irail, € inenen peren pwe
e diarada me sohte emen irail kamakamala. Pwehki pwutak pwulopwul kan liki
Sahm Nanleng oh idawehn peneu kan en arail nohno kan, Sahm Nanleng ketin
sinsile irail sang Mehn Laman kan.

Kasalehda me kitail kak sukuhlki kosonned akan sang atail pahpa oh nohno
kan duwehte pwutak pwulopwul pwukat. Eri kitail ahpw pahn peikihong dahme
kitail kasukuhlki. Nin duwen kasukuhlkin kitail sapwellimen Sahm Nanleng
kosonned kan, atail; pahpa oh nohno sewesei kitail en ese dahme kitail uhdahn
pahn wia pwehn kolokol inou kan me kitail wiadahr ni atail pepdaislahr.

* Soangen kosonned dahkei me kitail sukulhlki sang atail pahpa oh nohno
kan oh pil mehteikan? (Mweidohng serihkan en sapeng. Nan amwalil
koasoakoasoaipene, kasalehda kosonned kan me pid poakohng Sahm
Nanleng oh Sises Krais, poakohng mehteikan, kahkahki atail pahpa oh
nohno kan, mahkohng mehteikan, pepdaisiala, kapakap, pwain meiroang
en eisek kis ehu, peikihong Mahsen en Eripit, mehlel, wauneki Rahn Sarawi,
iang kapokon en Mwomwohdiso kan, oh onopiki pwuhk sarawihkan.)

Oaralap

Luke serihkan en rong arail pahpa oh nohno ni arail kasukuhlih irail oh
peikihong kosonned kan. Kangoange serihkan en kalahngan kihong arail
pahpa oh nohno pwehki arail kasukuhlih kin irail duwen kosonned kan.

Kadehde en Kihda omw kadehde me Sahm Nanleng poakohng emen emen kitail. Pwehki

sounpadahk limpoak wet e kaweid ki atail pahpa on nohno en sampah en apwalih kitail,
kaweidki kitail oh kasukuhliki kitail pwung en momour. Pwehki pahpa oh nohno
kin song rehn mour nin duwen me Sahm Nanleng ketin kupwauriki, kitail kak
sukuhlki sang irail en ansou koaros pilada me pwung.
Luke emen seri en kihda kapakap en ritingidi.

Mwekid

Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Kihong serihkan en medewehda ekei soahng kan me arail pahpa oh nohno
padahkihong irail en wia. Eri iang irail mwadongki mwadong en pah:

Nda, “Ei ( nohno, pahpa, de pahpa oh nohno) padahkihong ie (karasepe:
peikiada cake).” Eri likiweri eden serio, koskihda eden pinso ong re, oh idek,
“Dahme omw pahpa oh nohno padahkihong iuk en wia?”

Serio pahn sapeng nda, “Ei (nohno, pahpa, de pahno oh nohno
padahkihong ie (karasepe: ntingiedi edei).” Eri serio ahpw pahn kosikihwei
edin mameo ong uhk.

Pwurehng mwadong ohte laoh koaros serihkan pahn iang mwadong pak
ehu de riau.

2. Wadek ngihs en pah ong serihkan. Serihkan en kesihnenda, oh pwurehng
wadek ngih’s ohte ong irail, irail en kinda pehrail kan pohn mongarail ni
ansou koaros me irail rong lepin lokaia nanleng de ni ihmw.

Mie Imwei Nanleng

Mie imwei Nanleng;

Ei nohnohu ndahng ie;

| miher rehn Sahm Nanleng
Kaidehn ansou reirei mahso.

| kin koukousoan nanleng;

Ei pahpa nda met me mehlel
Sahm Nanleng kadariehdo,

Pwehn keirida, oh sukuhlki, oh wia.

| mwahuki imwei nanleng,

Ahpw met ih peren pwe i mih met

Pwehn koukousoan rehn uhdahn ei peneinei,
Oh kompoakapahi kan oh mehn mpei kan.

3. lang serihkan koulki de ndahda lepin lokaiahkan ong “Peneinei Peren Ehu
[A Happy Family]” (Children’s Songbook p. 198); lepin lokaia wet pwarada
ni imwin pwuhk wet.

Pilada emen seri en wia nohno men oh emen en wia pahpa men. Ni omw
koulki de nda “nohno” seri me wia nohno uhda. Ni omw koulki de nda
“ngehi” emen emen serihkan idi pein ih. Ni omw koulki de nda “pahpa,”
seri me welian pahpaho uhda.



Ahneki Pwoson Padahk
Kaun Sises Krais 29

Kahrepe

Pwehn kakehlailiala pwoson en serihkan ong Kaun Sises Krais.

Kaunopada

. Kapakap ni onopiki Mosiah 4:21; Alma 32; Ether 2-3; oh Doctrine and

Covenants 29:6. Kaunopada pwehn wadek Ether 2:17, 23; 3:6; oh Doctrine
and Covenants 29:6 nan ansoun sukuhl.

. Alehda ekei kisin takai mwakelekel de tipwahda pohn doaropwe kekeluwak

pwonopwon me pahn weliandi takai kan. Ntingiedi “Pwoson Kaun Sises
Krais” pohn takai kan de pohn doaropwe me ke tipwahda kan kihdi pohn ehu
mesen nting pohn ehu ehu takai, nin duwen me sansal pah.

Pwoson Kaun
Slises Kiralis

Kairakidi takai kan de doaropwe kan me mesen nting kan nting powe en
wekidekidi pohn tehpel de tat mwohn tepidahn kasukuhl.

. Dipwisou kan me anahn:

a. Ehu Pwuken Mormon oh Doctrine and Covenants ong emen emen
serihkan, ma kak.

b. Ehu doaropwe oh pinsel (de kureiong) ong emen emen serihkan.

c. Ehu dipwisou mwahu oh kaperen (ma kak, mehkot me pid padahko),
iangahki ehu pelien likou me dipwisou en kak karukrukla loale.

d. Kilel 3-55, Rien Jared Pwutak Kilangada Sendinpehn Kauno (62478;
Kilel en Rongamwahuo 318).

. Wia kaunopada kan me mie anahnepe ong ni mwekid kapatapat akan me

komwi pahn doadoahngki.

Koasoanepen
Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot
nan wihk wet.

Kitail Kak Pwoson Sises Krais

Ni pein omw lokaiahkan koasoaiahda soai pwoatet:

Kisin serepein kis walahr kenen ah pahpaho mwengehn souwas ni ah wie
doadoahk wasa loal nan ehu pwarer. Mendahte eh sohte kilang ah pahpaho
nan kapin pwarero, ahpw ni eh likiwri e ahpw sapeng, serepeino esehier me e
mih wasao. Ah pahpaho nda me en kesehdilahng kene mwengehu nan pwahro

Padahk en
medemedewe

Soai en pwuhk
sarawi oh
koasoakoasoaipene

oh e nek daper. E wia met, oh mwurin ansou kis e likiwerdahdo me e nohn
laudla mwenge ko ong aramas emen, oh e men Kisin serepeino en iang ih
mwenge. “Lus,” e nda, “oh | nek daper uhk. Ke sohte kak kilang ie, pwe | kak
kilang uhk, oh | sohte kak mweidohng ken pwupwidi.” Serepeino lusdi ong
nan rotorot en pwarero oh lel nan peh kehlail en ah pahpaho. Ira peren oh
mwengepene ni sawaso.

Kawehwe ong serihkan me kisin serepeino likih me ah pahpaho pahn daperidi
ih, mendahte ma e sohte kak kilang ih. Soangen likilik wet duwehte pwoson.
Pwoson iei kamehlele soahng kan me ke sohte kak kilang, ahpw ke ahneki
koapwoaroapwoar laud me e me mehlel (kilang Ether 12:6).

Kasalehiong serihkan dipwisou me pweipweikihdi kisin likou Kis.
* Ke kamehlele me mie dipwisou pahn met? Pwehkida?

Mweidohng serihkan en kasawi dahme irail medemedewe ong soangen
dipwisou dahieu met. Eri kihsang pweinen dipwisou wet. Idi ong irail me
mendahte ma irail sohte kak kilang dipwisouo, irail kamehlele me e mie.

Kawehwehda me mendahte ma kitail sohte kilang Sises Krais, kitail kamehlele
me e ketin mie. Kitail kilang kadehdehpen eh mie wasa koaros ni atail kilang
sampah wet me e ketin wiadahr, kitail kilang usu en pahn lahng, ahpw ni mehlel
kitail wadek nan pwuhk sarawi kan. Kitail pil anneki soukohp kan me ndahiong
kitail me irail kilangehr ih. Ndahng serihkan me rahnwet irail pahn sukuhlki
emen aramas sang Pwuken Mormon me ahneki pwoson laud kahrehiong e
kilangehr Sises Krais.

Rien Jared oh Mehn Jared kan Ahneki Pwoson

Katamankihong serihkan me irail sukuhlkiher duwen Mehn Nephi kan oh Mehn
Laman kan nan Pwuken Mormon. Kawehwehiong irail me ehu pwihn en aramas
kodohng sahpwohte. Irail kohdo mwohn en Lehi peneinei. Adarail iei Mehn
Jared. Jared rianeki pwutak men me ahneki pwoson laud. Sises Krais karonge
kapakap en rien Jaredo oh kapaidahr aramas akan.

Kawehwehda me Sises Krais mahsanihong Mehn Jared kan en kihpene
arail peneinei kan oh arail dipwisou kan iangahki mahn akan oh weren tuhke
soangen tuhke koaros. E mahsanihong irail me mwurin arail pahn kihpene
soahng koaros, e pahn ketin kahluwa iraillahng sapwen en inou.

Mehn Jared kan pwoson oh peikihongehr Sises. E ketin mahsen ong rien Jared
sang nan depwek oh kahluwahier Mehn Jared kan nan sahpwtehn. Irail kotehla
pihl tohto oh seiloaklahng sehd laud.

Katamankihong serihkan me rien Jaredo kapaidahr pwehki ah pwoson laud.
E kasalehda ah pwoson ah peki Sahm Nanleng en sewese nah aramas akan
oh pil wia dahme Sahm Nanleng kaweid kin irail.

Uhsehlahte soai en rien Jaredo:

Sises Krais ketin kaweidki rien Jaredo en wiahda sohp wolpwoat, me duwehte
pwoht de sohp kan, pwehn wa Mehn Jared kan kotehla sehd laudo lang
sapwen inouo. Mehn Jared kan idawehn sapwelline kaweid kan oh wiahda
sohp kan.

Sounkomouro mahsanihong rien Jaredo me sohp kan pahn ekei ansou kohdi
pahn pihlo, eri irail en wiahda pwe pihl en dehr kerelong loale.



Wadawad en
pwuhk sarawi

Mwekid en mahlen

Koasoakoasoaipene
en pwuhk sarawi

Soai en pwuhk
sarawi oh
dipwisou kan

Wadawad en
pwuhk sarawi

Padahk 29

Sewese serihkan me kak wadawad en diarada Ether 2:17 nan neirail Pwuken
Mormon. Wadekpene ire tikitik 17, me kawehwehda weren Mehn Jared Kan
sohp kan.

Luke serihkan en kihpene pehrail ni mwomwen pwoht, oh kamwakid lahng
palio, oh pil paliet, pwehn kasalehda duwen rahp kan pahn tapwur seli sang
apali kolahng apali duwehte ehu dahl ah kohdi oh teng pohn ehu.

Kihpeseng pinsel de kureiong oh doaropwe ong emen emen serihkan.

Peki serihkan en mahleniedi dahme irail medewehda me duwehte sohp
kan sang ni kawehwehn pwuhk sarawi me ke ahpwtehn wadekakahro.

Pil pwurehng wadek ma anahnepe mie ni en serihkan mahmahlen.

Mweidohng serihkan en kasalehiong pwihno neirail kilel kan; eri kihpene
mahlen kan oh neirail Pwuken Mormon kan. Ndahiong irail me mahlen kan
pahn kapwurupwur ong irail ni imwilahn Primary en rahno. Kawehwehiong
irail me kitail sohte ese ni mehlel mwomwen sohp a kan.

Rien Jaredo Kilangehr Sises Krais

Kawehwehda me soahng en teng en sohp kan, sohte kisin marain nan sohp
kan, sohte pil kisinieng kohlong loale ong aramas oh mahn me mihmi loale.
Aramas kan ahpw pwuriamweiki ia duwen irail kak kilang oh esingek ni arail
pahn kote sehdo. Sises Krais ketin kaweid kin irail en koupworehda ehu pwohr
pali powe oh pali pah en raph ko. Pwohr pwukat kak pinapenpene. Eri ni ansou
me rahp pwukat mihmi pohn sehd, Mehn Jared kan kak ritingada pwe kisin ieng
en kak kohlong loale. Ma pihl pahn tepier kohlong loale irail kak pwurehng
pinapene pwohro.

Rien Jaredo esehier me irail pil anahne marain nan sohp akan. E kapakap oh
peki dahme irail kak wia ong marain ong nan sohp akan.

Wadek Ether 2:23 laud oh kawehwehda dahme Sises Krais mahsanihong rien
Jaredo. Kawehwehda me Sises sohte ketikihong rien Jaredo pasapeng en ah
pekipek ahpw idek soangen sawas dahme e anahne.

* Soangen pasapeng dahkei me kumwail pahn kak medewehda ma kumwail
me pahn rien Jaredo?

Kawehwehda me rien Jaredo kolahr pohn nahna ehu oh kapeipeseng kisin
takai melengleng eisek wonou sang ni ehu takai.

Wia pwe rehn kak kilengdohng ni takai kan (de takai doaropwe) me ke
kasaledahr. Kawehwehda me takai me e wiadahr kan me pwetepwet sansal,
duwehte klahs.

Rien Jaredo wa takai pwukat kolahng pohn nahna ehu oh kapakap. Nan ah wie
kapakap e koasoaia me e ese me ma Kauno pahn ketin sair takai pwukat, irail
pahn kak kihda marain. Ni ahl wet e pahn kak mie marain nan sohp pwukat ni
arail pahn kote sehdo. Ni ansou me e ah kapakapo, kanekehlar, me
kapwuriamwei, eu wiawi.

Wadek Ether 3:6 ong pwihno (uhdi mwurin ansou me lepin lokaia sendinpeh
kan pwarada).

* Dahme Sises Krais ketin wiahiong takai pwukat? (E sair kin irail nin
sendinpeh.)

Kilel oh soai en
pwuhk sarawi

Kasaladahn
sounpadahk

Iren pwoson

Koasoakoasoaipene
en pwuhk sarawi

Irair kan oh

Kasalehda kilel 3-55, Rien Jared Pwutak Kilangada Sendinpehn Kauno.

Ni ansou me Rien Jared kilangadahr sendinpehn Sises Krais sair takai kan,
e pwuriamweikihla mehlel me pwupwidi ong nan pwehl. Ni ansou me Kauno
idek kahrepen ah pwupwedi ong nan pwehlo, rien Jaredo nda me e sohte
ese me mie sendinpehn Kauno duwehte aramas. Eri Sises idek ma e
kamehlele mahsen en Kauno kan koaros. Ni ansou me rien Jaredo nda ehi,
Kauno mahsanih ong ih me pwehki pwoson laud me e ahneki, Kauno pohn
kasalehiong ih kahlepe. Sises kasalehiong ih kahlapeo oh mahsanihong rien
Jaredo me saikinte emen aramas me kasaledahr wen pwoson me e ahneki.

* la kahrepen Sises Krais kasalehkihda kahlapeo ong rien Jaredo? (Pwehki
rien Jaredo ahneki pwoson laud.)

Kawehwehda me rien Jaredo esehier me ma Sises pahn sair takai pwukat,
irail pahn kak kamarainih nan sohp waluh kan, oh ih me wiawi.

Mehn Jared kan ahneki pwoson laud rehn Sises Krais. Mwurin ansou kis Mehn
Jared kan audehda sohp akan. Pwehki arail pwoson ih, irail eri kahkahluwai irail
ni sohte kahpwal lel irail lao irail lel sapwen inouo.

Kitail Kak Pwoson Duwehte Rien Jaredo

Kawehwehda me aramas en rahnwet kak ahneki pwoson duwehte rien Jared.
Pwoson iei kamehlele oh liki Sahm Nanleng oh Sises Krais. Kitail kasalehda
atail pwoson ni peik oh kapakap. Inou pil kohiong kitail me kitail kak alehda
pasapeng pen atail kapakap kan ma kitail peki ni pwoson ong ni me pwung
(kilang Mosiah 4:21).

Sewese serihkan en nda wen arail kak iren pwoson kapahieu.
Wadek Doctrine and Covenants 29:6 ong pwihno.

Kawehwehda me kitail anahne pwoson ni atail kapakap ong Sahm Nanleng.
Sahm Nanleng inoukidiehr me e pahn sapeng atail kapakap akan ma kitail peki
ih ni pwoson. E sohte itarong Kitail en nda atail kapakap kan te. Kitail anahne
kamehlele me e pahn sapeng atail kapakap kan nin duwen ahl me pahn keieu
mwahu ong kitail.

Wadek iren madamadau en mwuhr kan ong pwihno. Serihkan en ndahng uhk

koasoakoasoaipene ia duwen aramas me kin kamwakid ehu ehu irair akan kasalehda pwoson.

1. Bart kasalongehla nah ring en PMP nan sukuhl. Kompoakapah mwahuwo
Jim ndahng me e sohte pahn kak diar nan pwung en rahr oh pihk kan. Bart
esehier me e anahne sawas tohrohr. Ni pwongo e kapakap oh peki sawas
en Sahm Nanleng. Ni ah kaimwiseklahr ah kapakapo, e ahneki pepehm
mwahu ehu loale oh e pehmehr me e pahn ale sawas sang rehn Sahm
Nanleng, Sises Krais, oh ngehn sarawio en diar nah ringo. Rahn mwurio
e diaradahr nah ringo.

* Dahme Bart wia me kasalehda ah pwoson Sises Krais?
* la duwen en Bart pwoson pweipwei ong ih?

2. Pekipek wiawihong Sally en kapahrek nan Primary rahn Sarawi kohkohdo.
Serepeino saikinte wia met mahs oh e inenen masepwehk. Nan wihko Sally
inenen kaukaunop ah kapahreko. Lel Rahn Sarawio, e pil masepwehk te
oh sohte kamehlele me e kak kapahrek. Mwohn eh mwesel sang ni ihmwo,



Mwadong

Kadehde en
sounpadahk

Padahk 29

e kelepwikidi limwahn ah pehteo oh peki Sahm Nanleng en ketin sewese
kameleilei ih. E ese me e inenen doadoahk laudki kapahreko oh e pehm me
Sahm Nanleng pahn ketin sewese ih.

* Dahme Sally wiadahr pwehn kasalehda ah pwoson?
* la duwen amwail madamadau pweinen ah pwoson?

Katamankihong serihkan me irail kak ale pasapeng en arail kapakap ma irail
peki ni pwoson. Ekei ansou pasapengpen atail kapakap kan sohte mi nin
duwen atail anahn. Ma kitail pwoson Sahm Nanleng oh Sises Krais, kitail
ese me pasapengpen atail kapakap kan pahn mi ni wehieu me pahn keieu
mwahu ong Kitail.

Oaralap

Mwadongki mwadong en pah kan doadoahngki takai kan de doaropwe

me ke kasalehda nan padahk wet. Serihkan en kasawih mesen nting kan.

Ma emen seri kasawiada ehu mesen nting pohn ehu takai, wekidada takaio
pwehn kasalehda mesen ntingo. Ma e kasawiada ehu mesen nting me

mi nan mwadong wet pak riau (me duwehte E) kasalehda takai riauo.
Mwadomwadongki mwadong wet lahu “Pwoson Kaun Sises Krais” pahn
sansalda. lang tohn sukuhl kan wadek pwuloi wet; oh idek peidek en pah kan:

* la ekei ahl me kitail kak kasalehkihda atail pwoson Sahm Nanleng oh
Sises Krais?

Keimwsekihla padahk wet ki omw kadehde me Sahm Nanleng karonge oh
sapeng atail kapakap kan ni atail peki ni pwoson. Ke kak ehukihong irail omw
pepehm ong pasapeng pen kapakap. Kangoangehki serihkan en kakehlailiala
arail pwoson.

* la duwen rien Jaredo kakehlailiala ah pwoson? (Pasapeng me kak iangahki:
e kapakap ki sawas, e kin karonge Sises Krais, € kamehlele oh peikihong
kosonned me kohieng ih kan.)

Ni imwilahn Primary kapwurehiong serihkan kilel en sohp akan pwe rehn wahla
ni imwarail kan.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Kihong emen seri ehu takai kan me doadoahk nan padahk wet mehn
kataman pwe rehn kak ahneki pwoson duwehte rien Jaredo. Ke kak kihong
emen emen serihkan en ntingiedi lepin lokaia pwoson pohn nah takaio.

2. Mweidohng serihkan en pwurehng wadek pali keieu en iren pwoson
kapahieuo. Se kamehlele me tepin padahk oh kasarawihkan en
rongamwahuo: keieu, Pwoson Kaun Sises krais.

3. Uhda iang serihkan koulki de ndahda lepin lokaiahkan ong “Pwoson [Faith]”
iangahki mwekid kan (Children’s Songbook, p. 96):

Pwoson iei ese me marain pwarada, (kihpene peh wiahda lepin pwonopwon
pohn moange)

Kamaraini ehu rahn kapw. (pehkan wawai kohdiongehr ni irair en pohn
pwopwe)

Pwoson iei ese me Kauno karonge (kapwonopwonepene patehnpehkan
mwaurin salenge kan)

Ei kapakap. (kihpene pehkan ni duwen kapakap)

Pwoson rasehng kisin war: (Kihpene paten peh palimeing oh mwomwehda
padok weren tuhke ki palimaun)

Ma poadedi, e pahn keirda. (paten peh palimaun pan kamwomwehda
mwomwen tuhke ien me kekeirida sang nan pwonopwon en paten peh
palimeing)

Pwoson mpwosda nan mohngiong ih. (kihong pehkan pohn mohngiong)

Ansou me ih wia me pwung, (kaawada sendinpeh palimeing)

| ese. (doakehki moange sendinpeh palimaun)

. Kasalehiong serihkan ehu weren tuhke. Idek rehn serihkan dahme pahn

wiawi ong weren tuhke wet me pahn poadedi oh epwel mwahu kohieng.

Ke kak sewese emen emen serihkan poadokedi ehu weren tuhke nan kep
me audaudkihda pwehl. Kasongeki serinkan en apwali arail tuhke kanki erein
wihk riau ni en tuhkeho wie kekeirda.

* Dahme kitail uhdahn pahn wia ong weren tuhke wet pwehn sewese
kekeirda?

Kawehwehda me kitail ahneki pwoson me weren tuhke wet pahn kekeirada
ma Kitail pahn apwalih mwahu. Pil duwehte, kitail anehki pwoson me Sahm
Nanleng pahn sapeng atail kapakap kan ma kitail kapwaiahda kosonned
kan oh kapakap ni pwoson.



Sises Krais Ketin Poakohng Padahk

Kahrepe Pwehn sewese serihkan en ese me Sises Krais poakohng oh kapaida serihkan
nan wasa koaros.
Kaunopada . Kapakap ni onopiki Mark 10:13—-16 oh 3 Nephi 17.
. Kaunopada ehu doaropwehn nehkpeseng ong emen emen serihkan me
sansalehr:
Sises
Krais
Poakohng
le
. Kaunopada lepin lokaia [wordstrips] pwukat en pah kan:
Holland
Fiji
Mexico
. Kaunopada pwehn idiada wasa kan pohn map en sampah: (a) omw wehi
(b) Serusalem (c) Amerika kan (d) Holland (Netherlands), (e) Fiji, oh
(f) Mexico.
. Kaunopada pwehn kasukuhlki koul “Serihkan En Sampah Pwon
[Children All Over the World]” (Children’s Songbook, p. 16).
. Dipwisou kan me anahn:
a. Tipwahda serihkan nan pein arail likou pwehn sewese soai wet. Pwutak
en Dutchmen (tipwahda 3-7), Serepein en Fiji Men (tipwahda 3-8) Pwutak
en Mexico Riemen (tipwahda 3-9 oh 3-10).
b. Kilel 3-56, Krais oh Serihkan (62467; Kilel en Rongamwahuo 216); Kilel
3-57, Sises Kapaida Seri en Nephi kan, oh kilel 3-58, Map en Sampah,
de globe en sampah ma mie.
. Wia kaunopada kan me mie anahnepe ong ni mwekid kapatapat akan me
komwi pahn doadoahngki.
Koasoanepen

Wiepen Padahk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Sises Krais Poakohng Seri Koaros

Kasalehda kilel 3-568, Map en Sampah, oh idi wasa me ke mihmi ie. Ndahiong
serihkan me ke men irail en sukuhlki ekei wei teikan nan sampah. (Ma karasepe
me mi pah kan sang wasa me ke mie, pilada ekei wasa tohrohr.)

Kasalehda lepin lokaia me “Holland” mie oh tipwahda 3-7. Idiada Holland
(Netherlands) pohn mapo. Kawehwehda me pali laud en wehi wet mahso
pweipweikihdi pihl. Aramas akan pwompwiada sang pihl kan oh wiahda (dike)

de kehl pwehn perehsang pihl. Mehn pwomw kan kin doadoahngki kisin ieng.
Aramas akan wadawad kihla arail kekeirada tulips oh soangen wahn rohs lingan
kan. Ekei aramas en nan mwetuwel kan oh wasahn laid kan suhtki suht me
adaneki klompen. Suht pwukat kin katairong pohn taht kekeluwak oh wasa teikan,
ahpw e kin pere nehrail kan sang pwehl wisekesek mwahu sang suht kilin kou.

Kasalehda lepin lokaia me “Fiji” mi ie oh tipwahda 3-8. Idiada Fiji pohn mapo.
Kawehwehda me serien Fiji kan mi pohn sahpw ehu me sehd pidakihpene.
Aramas akan poadok uht, nih kan, oh sehu. Karakar en nan wehwe me uhdahn
kansenamwahu. Ekei aramas kahdaniki sahpw wet lingan en dakadahn ketipin,
ahpw mehn Fiji kan kahdaniki panginki sapwarail sahpw en peren, pwehki
aramas akan kin mwahuki sapwarailo.

Kasalehda lepin lokaia me “Mexico” mi e oh tipwahda 3-9 oh 3-10. Idiada
Mexico pohn mapo. Kawehwehda me aramas en Mexico kin lokaiahn Spein.
Mahso irail sukuhlki duwen padokedi kohn oh e wiahla ehu mwenge me keieu
kesempwal. Ni keduwau en pwohng mwohn Kristmas, koampoakapahmw
kan oh mehn mpem kan poakoanpene oh kamwomwehda seiloak en Mary

oh Joseph ni ara kohkohlahng Pedleem. Mwurin mwo, serihkan wia mwadong
me adaneki pinata. Kawehwehda me pinata mehn deudeu ehu me wiawikihda
klei (clay) me mi ni mwomwen mahn men me audaudkihda kanti, wahntuhke
oh mehn mwadong kan. E kin tenekda pohn moangen serihkan, re kin wad
emen pirehdi masarail oh songen kawehla pinatao. Ni en pinatao ohla, serihkan
ahpw pehdiki kanengeh kan.

Kawehwehda me serihkan me mi wasa teikan duwepenehte ni soahng ekei
oh wikpeseng ni ekei soahng kan. Ahpw mendahte ma mwomwarail oh arail
wiewia duwepenehte sohte pil wiahda mehkot. Sahm Nanleng oh Sises Krais
poakohng irail duwehte duwehte arail poakohng uhk. Sahm Nanleng oh Sises
Krais poakohng oh tetehk seri koaros nan wasa koaros.

Padahkihong serihkan koul “Serihkan en Sampah Pwon [Children All Over
the World].” Mweidohng irail en koulki de ndahda koaros pak ehu de riau.

Pohn sampah et pwon lel ni imwin rahn,
Serien Koht keipwekdi oh kapakap.

Ekei nda menlau ni pein arail koasoai,

Nda menlau, menlau sang ni pein ar koasoai
“Gracias.” “Malo.” “Wir danken dir.”

Karonge ngihl koampoake pohn sampabh.
Ekei nda “tak,” ekei “merci,”

“Kansha shimasu,” at menlau.

Samatail Koht karongei ‘rail

E mwangi koasoai kan

Samat mwahngi serihkan;

E poakohng, poakohng karosia.

Kasalehda kilel 3-56, Krais oh Serihkan, oh idi Serusalem pohn map en
sampah. Kawehwehda me iei wasa me Sises kousoan ie ni ah ketiket pohn
sampah. Ni pein omw lokaia koasoaiahda koasoaipen Sises, sapwellime
wahnpoaron, oh Kisin serihkan me sansal nan Mark 10:13-16. Kihda iren
pahkan:

1. Pokon en aramas ehu pokonpene limwahn Sises pwehn rong ah padahk.
2. Ekei aramas akan men wadohng Sises neirail serihkan pwehn kapai irail da.

3. Pwehki Wahnpoaron kan arail pwunodki kamwahupen Sounkomouro, irail
anahne serihkan en keiweisang ih.

4. Sises mahsanihong Wahnpoaron kan en mweidohng serihkan en kohdo.
5. Sises poakohng serihkan oh kapai irailda.

Kasalehda kilel 3-57, Sises Kapaiada Seri en Nephi kan, oh idiada Amerika kan
pohn map en sampaho. Pein omw lokaia. Koasoaiahda soai sang 3 Nephi 17:

Mwurin en Sises Krais kamatala oh iasada oh peukdahla nanleng, e pwarekehr
aramas en Nephi kan nan Amerika oh padahkihong irail soahng kesempwal
tohto.

Ni ansou eh lelehr me Sises pahn ketidahr, aramas akan wie sengiseng
pwehki arail poakohng ih oh kak pehm e limpoak laud ong irail. Irail men en
mihmi werei.

Pwehki sang ni pwoson en aramas akan oh anahn akan, Sounkomour pil ketiket
rehrail werei.

Eri Sises mahsanih ong pahpa oh nohno kan en wahdo neirail seri tikitik kan re.
Mwurin ansou Kkis serihkan ahpw pidakihpene Sises.

Wad emen e ale oh kapai irail da. Eri ahpw peki Samatail Nanleng pwehki
serihkan.

Mwurin mwo e mahsanihong pahpa oh nohno kan, “Ale nounwail me tikiting
kan” (3 Nephi 17:23). Ni en pahpa oh nohno kan arail kilangehr, nanleng
ritidahr; tonleng kan kohdihdo, pidakihpene serihkan, oh iang irail la.

Kawehwehda me duwehte en Sises Krais poakohng oh kapaidahr seri en
Serusalem oh Amerika kan, e poakoahng oh kapaiada serihkan me momour
rahnwet pohn sampah pwon.

Sises Krais Poakohng oh Kapaiada Kitail Rahnwet

Kasalehda tipwahdako me pid serihkan nan pein arail likou. Kawehwehda me
ke anahne serihkan en rong duwen serihkan sang wei teikan oh duwen arail
kin kapaida sang rehn Sahm Nanleng oh Sises.

Sewese emen seri en deipihdi doaropwe me ke tipwahda duwen pwutak
en Dutch emen limwahn Holland pohn map en sampaho. Eri koasoaiahda
sai en pah:

‘Jon Roothoof me sounpar eisek ehu kousoan nan Rotterdam, Holland. E kin
ansou kis perenki kohla sukuhl oh sarawi, mwadongohng i kompoakapahkan,
oh wia soahng koaros me pwutangkan kin perenki, Eri, ni soh pakair, ehu
soumwahu en mahs madek kahrehiongehr eh masukunla. E solahr kak

kohla sukuhl de wadawad. E solahr kilang mwahu wasa pwehn iang

kompoakapahkan mwadong. Ehu ehu rehn akan kin direkihla rotorot oh
kahpwal.

Pakair lel ong Souleng en Imwin Rahn Akan nan Holland me President Joseph
F. Smith pahn pwarek irail. John medemedewe met ansou reirei oh ih eri
ndahiong ah nohnohu, ‘. .. Ma ke pahn waielahng ni mihtingo pwe en kak
kilang nan mesei, | kamehlele me | pahn mwahula.’

“ Ni imwilahn mihting en Rahn Sarawi kohkohdo, President Smith kohla nan
tinsewen ihmw sarawi tikitiko pwehn itipehiong emen emen. Sister Roothoof
sewese John, me meseho pirapirpenehr, kohla iang mehteikan pwehn
koasoaiong arail kaun kompoake.

“President Smith ale pehn pwutak me mesehu ohla oh ni keneinei pwekada
mehn pirapiro oh kilang nan mas kamedeko. Soukohpo kapaidahr John oh
inoukihong ih me e kak pil pwurehng kilangada wasa.

“Lel ni ihmwo, en John nohnohu kihsang mehn pirapiro pwehn kak widenda
nin duwen me toahktehu nda. Ni ah wia met John wer laudada ni peren,

‘Oh Nohno, meseiet mwahu ehr. | kak kilang mwahu met—oh pil wasa doh.
Oh | solahr kehn medek!” “ (“President Smith Took Him by the Hand,” Friend,
Aug. 1973, p. 36).

* Dahme wiawihongehr John? (Soukohpo kapaidahr ih pwehn pwurehng
kilang, oh Sahm Nanleng kamwahuiala ih.)

* la duwen Sahm Nanleng oh Sises Krais kasalehda arail poakohng John?

Sewese serio deipiada doaropwe me ke tipwahdahu me pid seri en Mexico
kan karanih Mexico pohn mapo. Kasalehda soai wet oh kawehwehda me eden
seri pwukat iei Miguel oh Tomas oh ara nohnohu kin ale ara mour sang ni e kin
loapwoar en aramas akan likou:

“Ehu rahno ni en (ara nohnohu) pwurodo sang ah kapwurehla likou me e
loapwoarada kan, liho pahtoulahr. E doadoahk laud ahpw sohte me kak pwain
ih nan rahno, oh sohte kisin mwohni en rahno, oh sohte kisin mwohni en pwain
pilawa. E esehier wen men mwenge me nah serihkan ahneki sang ni kisin
mwengehn soutik ki pilawa pwohng en mwowehu. Miguel, me laudo, ehukihong
Maria kisin pilawa me wie men mwengehte ahpw pwehki ah tikitik en wehwehki
kahrepen sohte itar. Tomas kasawiada me ah Nohnohu sohte mwenge oh ih eri
kihong liho kisehn kene pilawahu.

“Miguel oh Tomas mwahuki sawas. Miguel tamandahr soai me ah nohnohu
ndahng ehr duwen Sises [Krais] ni ah padahkihong aramas akan rehn kapakap
peki sawas. Miguel oh Tomas anahne sawas, eri ira poaridi oh kapakap. Mwurin
kapakap, Miguel oh Tomas samwalahr ni imwen wia pilawahu oh peki sawas
rehn Senor Alonzo ma ira kak wia mehkot ong ih. Sefor Alonzo sohte ese

wen men mwenge me ira ahneki, e nda me sohte doadoahk me ira kak wia.

Ira ahpw nantinong repen doadoahk. Lel rotorot penehier neira kisin mwohni
me ira koledi me tikitik ahpw sohte itar.

“Pwutak pahtou oh men mwenge riemen pwukat samwalahr ni imwarahu. Ni ara
alialu kohla pohn ahlo, ohl emen tangodo limwahra pohn pwaisikehl ieu. E lel
mehkot kumwukumwda nan ahlo oh mehkot pihrsang nan ah kopwouo. Miguel
tang mwauri oh likiweri en uhdi, ahpw ohlo kohkohlahte. Tomas aledahr kisin
koruko pwehn kilang dahme pwupwulahu. Lopwon en pilawa ehu. Ira pil
pwurala ni en Sefor Alonzo imwen pilawao oh kawehweiong dahme wiawiehr.

Senor Alonzo tamanda ihs ohlo oh nda me e nek kihong ohlo ehu pilawa mwuhr
ma e pwurodo ni ah sidohwahu. E ahpw ndahng ira me e pahn netikihong ira
me ekis ohlahu ni elep en pweipwei. Miguel oh Tomas mwadangete wadek
neira mwohni ko; oh e itar irahn pwaida pilawahu oh mwadong kohkohla ni
imwarahu.

“Nohno ahpw pwuriamwei ni ah kilang pilawahu. Pwutangko kawehwehda ia
duwen ara kapakapo pasapenglahr. Nihpwongo peneinei men mwenge wet
poaridi oh kaping kalahngan ong Sahm Nanleng pwehki mwenge me re kang”
(Walk in His Ways: Basic Manual for Children, Part B [1979], p. 25).

* la duwen Sahm Nanleng oh Sises Krais kapaida Miguel oh Tomas? (Ni
sapeng ara kapakap kan.)

Kawehwehiong serihkan me Sahm Nanleng oh Sises Krais kapaiada serihkan
wasa koaros me irail mihmi nan sampah. Mwomwohdiso mehlel en Sises
Krais duwepenehte wasa koaros nan sampah, kawehwehda me serihkan

nan Mwomwohdiso ahneki ansou mwahu en iang Primary, wasa koaros koulki
koul tehieu oh rong padahk tehieu pohn sampah pwon. Sang nan sampah,
serihkan me sounpar duwepenehte oh me duwehte irail nan omwi sukuhlo
ringki PMP ring kan en sewese irail tamataman en pilada me pwung. Serihkan
nan mwomwohdiso mwein pil pepdaisilahr ni ansoun irail pahn sounpar waluh
sohte lipilip wasa irail mi ie. Irail mwein pil pepdaisalar nan ehu wasan pepdais
nan ehu ihmw sarawi, nan ehu pillap lomwlomwur, nan sehd, de nan ehu pilitik
de kisin leh. Ahpw arail pepdaiso o uhdahn pahn kaduhdi oh e uhdahn pahn
wiawi sang irailko me kolokol manaman en priesthoodo.

Oaralap

Wadek ong serihkan 2 Nephi 26:33, tepkihda lepin lokaiahkan “ e luke kitail
koaruhsie en kodohng re.” Eri serihkan en wad emen koaros iang nda ia wen

sounpadahk arail ese me Sises Krais poakohng irail.
Wia omw kadehde me Sahm Nanleng poakohng serihkan koaros sohte lipilipil
ihs irail, de wasa re kousoan ie, de soangen ihmw dahme re mih loale, de
mwahi en piten moangarail da, masarail kan de kilirail kan. Sahm Nanleng
kupwuriki kitail koaros en peren oh pil pwurodo iang koukousoan reh.

Koul Mweidong serihkan en koulki de ndahda lokaiahkan en “Serihkan en Sampah
Pwon [Children All Over the World].”
Luke emen seri en kihda kapakap en ritingidi.

Doaropwehn Kihong ehu doaropwehn “Sises Krais Poakohng le” ong serihkan ni arail pahn

nehkpeseng mwesel. Lukehiong serihkan en ndahiong arail peneinei kan dahme Sises
poakohngki serihkan koaros pohn sampah.

Mwekid

Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Wahdo ehu tehn pwatola saida. Kamwohndi serihkan en pwonopwonpene
pohn taht. Ndahiong irail me mwurin omw pahn kapir pwatoalo, e pahn pir
oh uhdi oh uhlahng emen seri. Serio pahn nda mehkot me pahn kasalehda

me Sises poakohng ih. Serio ahpw pahn ud kapir pwatoalo oh me nekier kan
en ekis mwekidla likin pwonopwono.

. Padahkihong serihkan ngihs en mwuhr oh mwekid kan:

Sises Poakohng Kisin Serihkan

Ekei serihkan tangdihwei nan ahl pwehl paor, (tang nan lawi)

Tang marahra pohn kisin nehrail kan, (idi nehkan)

Nan pwungen aramas pwehn diarada wasahu (kihla keimwin pehmw duwen
alu nan pwungen aramas)

Karani Sises, pwehn kilang sihlahngi. (uhkihda sendin ne oh kilang seli)

Ekei me laud kan nda, “Kadar irail la.” (siken pehkan kohsang nan
mwarmware)

“E inenen soupisek en kilang serihkan rahnwet.” (koahsop oh itik moange)

Ahpw Sises mahsanih, “Mweidohng irail en kohdo rehi.” (Oale irail en kohdo)

“Irail tohn wein Semei oh se poakohng irail.” (pwoalehdi oh metik)

. lang seri laud kan, ke kak koasoaiapene tepin padahk en pah kan me

kasalehda en Sises Krais poakohng kitail. Kapwarehda me kapai pwukat
ong kitail koaros mendahte ia wasa me kitail kouson ie.

» Sises Krais ketikidohng kitail kosonned kan pwehn kaweid kitail.
» Kitail ahneki soukohp pwehn kaweid kitail.
* Kitail kak koluhla pwehki Sises Krais tomwikiehr dipatail kan.

* Kitail kak ale kapai kan en priesthood.

. Mweidohng serihkan en mahleni oh kihong mwahi en kilel en mehkot me

pahn kasalehda me Sises Krais poakohng kitail (me duwehte peneinei,
tuhke rohs kan, de mahn akan.)

. Kangoange serihkan en wia soangen mwekid ehu ong emen nan wihk me

pahn wad oh kaunopada en koasoaiahiong pwihno. Ma sohte kerempwa,
ke kak katamankihong irail nan wihk wet.



Sises Krais Kupwuriki Kitail en 72
Poakohng Aramas Koaros 31

Kahrepe Pwehn sewese serinkan en wehwehki me irail kak kasalehda limpoak sang ni
sewese mehteikan en wehwehki me irail warohng soutuk kei Sahm Nanleng oh
Sises Krais.

Kaunopada 1. Kapakap ni onopiki Sohn 13:34 oh 3 Nephi 17:18-25.

2. Kaunopada pwehn sewese serihkan koulki “Poakohng Mehteikan [Love One
another]” (Children’s Songbook, p. 136; lepin lokaiahn koul wet mihmi ni
imwin pwuhk wet) oh “I Taman Ei Wadek Soai Mwahuo [l Think When | Read
That Sweet Story]” (Children’s Songbook, p. 56).

3. Dipwisou kan me anahn:
a. Ehu Paipel oh Pwuken Mormon.
b. Plakpwoht, sohk, oh ireiser.
c. Kilel 3-57, Sises Kapaida Seri en Nephi Kan.

4. Wia kaunopada kan me mie anahnepe ong ni mwekid kapatapat akan
me komwi pahn doadoahngki.

Koasoanepen
Wiepen Doadoahk Luke emen seri en kihda kapakap en ritingada.

Sises Krais Kupwuriki Kitail en Poakohng Mehteikan

Mwekid en tetehk Luke serihkan en koasoaia dahme irail wiada ansou keren me kasalehda
kadek ong mehteikan (kilang padahk 30, mwekid kapatapat 5).

* |la duwen amwail pepehm ni amwail kadek ong mehteikan?
* la duwen Sahm Nanleng oh Sises Krais kaweid kin kitail ong sewese mehteikan?

Koasoakoasoaipene Kolada ehu Paipel oh ehu Pwuken Mormon. Kawehwehda me pwuhk sarawi
en pwuhk sarawi padahkihong kitail duwen sewese ekei aramas.

Wadek laud Sohn 13:34.

* Dahme iren pwuhk Sarawi wet mahsanihong kitail en wia? (Poakohng
mehteikan.)

Kasalehda me e inenen kesempwal kitail en sukuhlki duwen poakohng emen
emen iei kosonned me kin pwurepwurehng ansou tohto nan pwuhk sarawi.
Sahm Nanleng kupwuriki kitail en poakohng emen emen sapwellime serihkan,
duwehte atail kin poakohng emen emen tohn atail peneinei kan.

Koul Koulki de andahda lepin lokaiahkan ong “Poakohng Mehteikan [Love One
Another].” Kasalehda me Sises Krais kupwuriki kitail en poakohng mehteikan.

Koasoakoasoaipene Ntingiedi lepin lokaia /impoak nan pohn plakpwoht.

en nan plakpwont * Ni soangen ahl dahme Sises Krais kasalekihda ah limpoak ong mehteikan,

(Ke anahne ntingiedi en serihkan pasapeng kan nan plakpwoht.)

* Ni soangen ahl da me kitail kak kasalehda limpoak ong mehteikan ni alesang
karasepe kan en Sises oh wia dahme e padahkihong kitail en wia. (Ke pil
pahn ntingiedi pasapeng en peidek en mwowehu.)

Pwuhk Sarawihkan Sewese kin Kitail en Ese la Duwen Kitail ong Sises Krais

Kawehwehda me ni en Sises Krais ketin pwarek Mehn Nephi kan nan Amerika,
irail perenda oh kapingki ahr kak iang ih. Irail perenki mi limwah oh rong
sapwellime padahk kan

Kasalehda kilel 3-57, Sises Kapaida Serien Nephi Kan.

Kawehwehda me 3 Nephi koasoaia duwen Sounkomour pwarek Mehn
Nephi kan. Wadek 3 Nephi 17:21, tapiada sang “oh e alehier.”

Pil pwurelahng kilelo oh idek—

* |la duwen amwail pepehm ong kisin serepein me mi nan kilel wet?

Peki serihkan en medewe me irail mi nan pwihn en seri ehu me iang Sises Krais.
* la duwen amwail pepehm ma Sises ketin pwil limehkan pohn moangemw?

Mweidehng serihkan en koulki de nda lepin lokaiahkan koaros en koul “I Taman
Ei Wadek Soai Mwahu.” [I Think When | Read That Sweet Story].”

| taman ei wadek soai mwahu en mahso,
Ni en Sises ket nan pwung atail,

E pangin ki serihkan simpwul en ah kehl,
| pil men iang ih kohkohlate.

I men lime kan en pwil pohn moangeiet,
Oh Peh kan en pwoaloi ie pene,

Pwe ien kilang ah limpoak ni ah mahsanih,
“Mweidohng serihkan en kodong rei.”

Kitail Kak Sewese Mehteikan en Pehm Arail Warohng Sahm Nanleng
oh Sises Krais

Peki serihkan en rong soai en mwuhr pwehn kilang duwen Lenny sewesedahr
Mark en kehn limpoak:

“Lenny kanekehla ah mwengehen souwas. . . . Ni ansouo Rich oh Jerry
tangolong nan wenihmw en nan tinsewen ihmwo.

“ ¢

Kitail sanwalahr!” Rich keruweira. . . .

Ahpw,” Lenny nda ni pwuriamwei, ‘kilangada dipwisou en iakiau me
kompoakapah kan weuwa. | lemeleme me kitail pahn mi rehn Mark mwurin
souwas et.’

Met mwohn aht pahn mwadong. E inenen mwahu rahnwet kitail en wia
mwadong nan ihmw!’

“Lenny nennenewei ni ah wahla nah dahl oh klas nan mehn widadalo.

“Kompoakapahra, Mark Wilson ahpwtehm kohsang nih imwen wini. Sounpwong
kei samwalahro e [inenen soumwahu.]. Toahktehu mehlel ki me Mark pahn
pwurehng tang oh mwadong ahpw pahn mwurin anou kis. Mwohn ah
soumwahuda, Mark iang mwadongki arail . . . pwihno.”



Padahk 31

Kawehwehda me Lenny pahn wiahda ah madamadau. Eri pil doula nan soai wet:

Eri Lenny! Kitail kohkohla!” Rich nda. Ahpw Lenny kamwakid te moahngehu.

| inoukihong en Mark nohnohu me | pahn kohla,” e ndang irail. ‘Kumwail
kohkohla ma kumwail men kohla.’

Ahpw Lenny,’ irail akamaiki, ‘kowe me keieu ese mwadong rehtail.’

Pwuriamweikihla,” Lenny nda ni kehlail.

“Rich esingekda ni eh sapwungki.

| sohte lemehiong me ke pahn katiasang atail mwadong en rahnwet!’

“Mwurin pwutangkan arail [kohkohla] sang ni ihmwo, Lenny nda kaselel ong
ah nohnohu me mihmi pwe wasa me e kamakamairih serio.

“Mwurin ansou kis Lenny ahpw alialudihla ni imwen Mark. . . . Lenny inenen
men mwadong . . . ,0h e pepehm sohte mwahu ma ih me pahn kahrehiong
pwihn wet eh luhs, oh epil poakehla Mark. Soangen reirei en ah mihmi ni imwen
wini sohte mwahn kaperen ong ih.

“‘la Rich oh Jerry?’” En Mark nohnohu idekehr ni ah lukehlong Lenny nan ihmwo.

Irail sohte pahn kak kohdo,” Lenny [nda].

“En Mark nohnohu ingla oh Lenny kak kilang me alen pwangadahr miehr ni
pohn meseho. En Mark soumwahuo inenen apwal ong ah pahpa oh nohno.
Eri liho kisin kouruhr oh koasoaia, ‘Ahpw | pereneki ahmw kohdohn, Lenny.
Mark awiawi.’

“Lenny kilangadahr me Mark poh reirei oh ekis nsensuwed. Mie mehn kateng
ni elep nehkau, ahpw sang ni ngoang e kak aluhdo pwehn tuhwong Lenny.

“Mrs. Wilson kohsangehr pwutangko oh ira kelehpwla nan perehn koasoaio
oh koasoai. Mwurin minit kei Mark nennenla oh Lenny kilangadahr me e
Kilikilengieila liki nan wenihmw toko kilikilang mwomwen mwurin souwas wet.

Pahpa nda me | pahn pwurehng mwadongki mpwei ehu rahn,” e
koapwoaroapwoariki, ‘I koapwoaroapwoarki me pahn ni ansou keren.’

“Mwadangngete Lenny medewehda mehkot.

| pahn mwadang pwurodo,’ e kamehlelelahng Mark karuwarulongala nan
perehn kuko pwehn kilang en Mark nohnohu.

Tei ih ehu wiepen iang mwadong en kilang mwadong,’ Lenny kawehwehdahr
mwurin eh ndahngehr liho ah pilahn.

| sohte kilang kahrepen eh sohte pahn kak doadoahk, Lenny,” liho nda,
‘| lemeleme e pahn wiahiong Mark kamwahu tohto.’

“Lenny pil kak kehn en liho pwuriamwei. E esehier me plok pahieu ong . . .
wasahn mwadongo me pahn inenen Doh ong Mark en aluhki eri e kohla nan
wasahn sidohsou pwehn ale mehn kadahro.

“Mwurin minit kei Lenny kadahrehier Mark nan mehn kadahro kolahng nan
wasahn mwadongo. Ekei pwutangkan pwuriamweiki ni ara lel wasao, ahpw
mwurin ansou kis irail kodohr pwe rehn rahnmwahui Mark.

ot

Ke pahn [mwadong]?’ emen irail idek rehn Lenny.

“‘Uhdahn!” Mark nda.

Rich nantihla mwowe ni ekis peikasal oh Jerry kohdo mwuri.

| sohte pahn mwadong ansou wet Lenny,” Jerry kasalehda, ‘| pahn tuhwong
Mark.’

“Sang ansouo Mark solahr kelehpw oh Lenny esehier me Jerry oh Rich
koluhkihlahr ara mwekid me ira wiahier.

“Mwadong wet kaselel oh mwurin eh nekier Jerry oh Rich patpenehr oh kin
wirahdeki mark kolahng ni ihmwehu oh Lenny kin alu limwahn mehn kadahro”
(Eva Gegory de Pimienta, “ Bad-Weather Friends,” Friend, Apr. 1975, pp. 8-10).

* |la duwen Lenny ah sewese Mark pehmada me mie me kesempwaliki oh
poakepoake?

* |la duwen en pwutak teikan arail mwekid ong Mark ni ah leledo ni mwadongo?
Peki serinkan en rong soai en mwur:

Eileen oh eh peneinei apwtehn kosoudohng nan ward wet sang ehu wei
tohrohr. Ni en Eileen kodohng nan Primary, serihkan ahpw kouruhiki mwomwen
ah likou oh lokaia. E mwondi kelehpw oh kehn arail sohte men kasamwo ih.

Padahk en Primary me Brother Harman kihdaho pid duwen Sises Krais eh ketin
kadek ong aramas koaros oh kahrehiong aramas koaros kehn limpoak oh
kesempwal. Karen, emen kisehn en Eileen pwihn pepehm suwedki mwomwen
ih oh mehteikan ong Eileen.

* Dahme Karen kak wia pwe Eileen en kak pehm me mie me poakohng?

Karen men diarada dahme Eileen pereneki oh ese. E koasoaiong ih oh diarada
me Eileen inenen mwahu nan wahntuhke. Pwehki Karen ahneki kahpwal nan
wahntuhke, e peki Eileen ma ira kak wiahki ehu onop. E pahn sewesehki Eileen
palien lokaia ah Eileen pahn sewesehki ih wahntuhke. Ni ara onop pene, ira
diarada me ira mwahuki wia soahng tohto me duwepenehte; ira poakpenehla.

* |la duwen en Karen sewese Eileen en pehmada me mie me mwahuki ih?

Kasalehda me ekin kalapw sohte anahne doadoahk laud en sewese mehteikan
en ahneki pepehm mwahu en pein irail. Kitail kak wia met ni peren kin irail oh
kasalehiong irail me irail pil kesempwal pahn mehteikan.

Kawehwehda ire pwukat, oh kihong serihkan en koasoaia mepwukat. Ke kak
kihong serihkan en mwadongki ehu mwekid kan oh peki irail en mwadongki
ehu irehkan oh peki irail ehukihong tohn pwihno duwen arail pepehm.

1. Ke wiewiahda ehu imwen menpihr limwahn imwomwo iang kompoakapah kan.
Riomw kisin pwutako kohdo oh peki ma e kak sawas.

* Dahme ke kak wia pwehn kihong pepehm mwahu ong riomwo me pid
duwen pein ih? (Mweidohng en seweseiuk ni wadohng uhk nihl kan oh
kolehng tuhke kan wasa me konehng.)

* |la duwen omw pepehm ma kowe me riomw pwutak tikitiko oh riomw
pwutak laudo mweidohng uhk en sewese ih wiahda imwen menpihro?

2. Omw pwihn en Primary pilahniada ehu doadoahk en tohnmetei. Irail koaros
kihda arail madamadau ihte Heather. Serepeino kin nennen oh sohte kin men

koasoai. Mwadangete e tepida koasoai, ahpw emen ahpw kedirepwehla oh e
sohte kak kanekehla dahme e men koasoai.

* Dahme ke kak kasalehda me ke nsenohki Heather oh men en pehm me
eme kesempwal?

* |la duwen pahn omw pepehm ma kowe me Heather oh emen ahpw
kasalehda me e nsenohki dahme ke ndaho?

3. Ke wie mwadomwadong likin imwen sukuhlo, oh ke kilang me ekei serihkan
ndahng ekei en dehr iang irail mwadong.

* Dahme ke pahn wia pwehn kasalehda me seri kin kesempwal?

* Dahme pahn omw pepehm ma emen peki ken iang mwadong ni en seri
teikan sohte mweidohng ken iang mwadong?

4. Mie serepein men kapw nan sukuhl en Primary, oh ekei serepein kan
kapailoke pwehki e likou wiksang ekei tohn pwihn wet.

* Dahme ke pahn wia pwehn kahrehiong serepein kapwo en kehn me mie
me mwahuki ih oh pwungki ih?

* la pahn omw pepehm ma ke kapwohng nan sarawi oh emen ahpw ale ah
ansou en koasoaiong uhk oh wia pwe ken kehn me mie me men
kasamwoiuk?

Ndahng serihkan me kitail koaros ahneki ansou mwahu tohto pwehn kasalehda
ong ekei duwen arail kesempwal ong kitail.

Oaralap

Ke pahn mwein ele men koasoaiahda ansou ehu me mehmen rongehr de men
pohneseiuk oh elehiong uhk pepehm mwahu. Ni karasepe, ke mwein kak nda

me tohn omw pwihno kouruhriong uhk de oaleiuk nan ehu stohwa de nanial oh
duwen met eh kansenamwahuiuk.

Wia omw kadehde me Sahm Nanleng oh Sises Krais poakohng emen emen
kitail. Kitail me kesempwal ong irail. Soahng koaros ira ketin wiahiong kitau
iei sewesei Kitail. Ira men kitail koaros en pwurela rehrail oh kousoan rehrail
kohkohla. Kitail kak sewese irail en poakohng mehteikan oh sewese mehn
mpatail kan en kehn kesempwal me irail ahneki ong kitail oh ong Sahm
Nanleng oh Sises Krais.

Luke serihkan en ehukihong serihkan teikan mwekid me wiahiong irail ni emen
eh wiahiong irail renn ahneki pepehm mwahu me pid pein irail.

Ndahng serihkan me nin duwen tohn Mwomwohdiso men, kitail kamehlele en
wia mehkot mwahu ong aramas koaros. Kawehwe me iei kisehn iren pwoson
keisek siluh.

Serihkan en pwurehng iang uhk wadek lepin pwuloi en pah: “ Se kamehlele . . .
en wia mehkot mwahu ong aramas koaros.”

Luke serihkan en song nan wihko en sewese emen en kehn limpoak oh pereniki
pein irail.

Luke emen seri en kihda kapakap en ritingidi.

Pilada sang rehn mwekid me pahn keieu doadoahk ong noumwi serihkan.
Komwi kak doadoahngki irail nan padahko de nin duwen wia mehn tehk sapahl
de oaralap ehu. Ong ni mehn kapatahiong kaweid, kilang “Ansou en Kasukuhl!”
nan “Sawas Akan ong Sounpadahk.”

1. Kihong emen serihkan en mwohndi pohn ehu sehr nan werengen perehu oh
mwomwehda me ih nein nahnmwarki men mwondi pohn sehr en nanmwaki.
Me nahnmwarkiho sohte mweimweiong en lokaia, ahpw seri teikan pahn
koasoaia soahng koaros me irail pwungki re. Irail kak koasoai soahng pwukat
me duwehte,” E kin soaramwahu; “I mwahuki pohn piten moahnge”; “E kin
ehukihong ie nah kureiong.” Kamwarekihda mwaramwar en nahnmwarki.
Kihong serihkan en wia met lahu koaros pahn wia met.

2. Kawehwehda me wia sounrongorong mwahu men sewese ekei en ese me irail
kesempwal. Ni ansou me ekei aramas kin lokaia, serihkan en rong mwahu
soai en pah oh kihda pehkan ni omw nda mehkot me sohte pahn pwarada.

Michelle pwourada minit limau mwohn ansoun kohla sarawi. Ma e sohte nohn
karuwaru e pahn mwomwen me e ahpwtehn pwoureda sang nan ah peht. E
ahpw mwadang tenge imwen duhduo oh widenki mese siriel. Ni ah tangala
nan ah perehu, e dipikelekel oh pwupwudi ong pohn nah krokodailo. “Michelle
mweselda mwurin minit riau,” likiweri laud nah toahlo. Michelle mwadangete
kohmwihda ah likouo, oh kihong nah puros en moang, oh tangiei likin ihmwo.

Kalahngankihong serihkan me rong mwahu oh sohte kediropw. Eri pil
wadek soaio oh kihong serihkan en kihong lokaia pwung kan nan deun me
sapwung kan.

3. Wiahda ehu salen toahl en doaropwe kan (kilang kilel) ong emen seri.
Kihong irail en kihong mwain toahl kan (color) en duwehte tohn pwihno
de tohn peneinei kan. Koasoaia duwen arail pahn kak sewese emen emen
aramas ni arail pahn mwadongki sounrongorong mwahu kan, oh sewese
emen emen ni ansoun kahpwal.)

4. Wiahda ehu irek en eden aramas pohn elep soahkporto oaralapki “la Duwen
en Sises Krais Kasalehda Limpoak on Kitail.” Eri pil wiahda ehu irek en eden
aramas pohn elep oh oaralapki “la Duwen Kitail Kasalehda Limpoak ong
Mehteikan.” Wiahda pil irek riau sang pasapeng me serihkan wia sang ni
peidek kan sang ni tepin padahko. Ke pil kak kosiki eden pinso ong emen
emen seri oh lukehki me kolokol ehdo en kihda mehkot ong irek kan mwohn
e pahn kapwuredohng uhk.

Kahrepe

Pwehn sewese serihkan en ansou koaros tamataman Sises Krais oh arail inou
ni ansoun pepdais ni omw ale kamadipw sarawi.

Kaunopada

1. Onopiki 3 Nephi 18:1-11; 20:1-9; oh Madiu 26:17-30.
2. Kaunopada ehu ehd me pahn audaud kihda soangen dipwisou tikitik kan.

3. Tehk sapahlih koasoaiepen Sises oh seri en Nephi kan sang padahk 30 pahn
oaralap “Sises Krais Poakohng Serihkan Koaros.”

4. Kaunopada pwehn sewese serihkan koulki se nda lepin lokaiahkan ong
‘I Kehn Soundoar Limpoak [l Feel My Savior’s Love]” (Children’s Songbook,
p. 74; lokaiahn koul wet mihmi ni imwim pwuhk wet.

5. Dipwisou kan me anahn:

a. Ehu Pwuken Mormon oh ehu Doctrine and Covenants.

b. Kilel 3-57, Sises Krais Kapaida Seri en Nephi kan; kilel 3-22, Kamadipw
Sarawi (62174, Kilel en Rongamwahuo 225); kilel 3-1, Sohn Sohnpepdais
Pepdaisi Sises (62133, Kilel 3-51, Padahk en Pohn Dohl (62166, Kilel
en Rongamwahuo 212); Kilel 3-56, Krais oh Serihkan (62467, Kilel
en Rongamwahuo 216); kilel 3-10, Kasansal Keieu (62470, Kilel en
Rongamwahuo 403); oh kilel 3-59, Wapeseng Kamadipw Sarawi (62021).

c. Ma kak, delen pilawa oh pihl en kamadipw sarawi.

6. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Kilel oh
koasoakoasoaipene

Kamadipw Sarawi Kak Sewesei Kitail en Tamataman Sises Krais
Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Ale ekei dipwisou tikitik, wad ehu, sang nan ehd me ke kaunopadahro.
Kawehwe ni oaritik ehu dipwisou kan. ni omw kanekehla, serihkan en ndahiong
uhk mehnia me ke kihda keieu mahs, keriau, kesiluh oh kohla.

Kawehwehda ong serihkan me mwekid wet sewese irail en kilang ia wen
mwahu en arail kin taman mehkot.

Kasalehda kilel 3-57, Sises Kapaida Seri en Nephi kan. Serihkan en nda dahme
irail tamataman ni mwekid wet. Kaweid irail ni dahme irail nda.

Kawehwehda me ni en Sises Krais iang sapwellime Wahnpoaron kan nan
Serusalem, e kadarada Piter oh Sohn pwehn kaunopada ehu seken soutik
tohrohr ong ih oh Wahnpoaron Ehk-riemen ko (kilang Madiu 26:17-30).

Kasalehda kilel 3-22, Kamadipw Sarawi.

Kawehwehda me Sises Krais mahsaniongehr sapwellime Wahnpoaron kan
me met iei keimwiseklahn eh pahn iang irail koanoat. E mwahngiher me e
pahn ketin pwoula ansou keren. Mwurin arail kanekehla seken soutiko, Sises
ketin wia mehkot me sohte kin wiawiher mahs pohn sampah. E kapaida oh
kihpeseng kamadipw sarawio. E kamwerepeseng pilawahu oh mahsanihong
sapwellime Wahnpoaron kan ni ansou me irail tungoalehier irail uhdahn pahn
medemedewe paliware. E ketikihong irail waino oh mahsanihong irail rehn
tamataman ntahi me pahn keredi nan pwehl pwehki kumwail. E mahsanih me
irail en tamataman me e ketikihda sapwellime mour pwe kitail en kak mour
kohkohlahte.

Kawehwehda me ni en Sises pwarek Mehn Nephi kan, e pil kihong irail
kamadipw sarawi (kilang 3 Nephi 18:1-11) Nin duwen me e ketin wiahier nan
Serusalem. Sises ketin kadarada tohnpadahk ehk-riemenko pwehn ale pilawa
oh wain. (Kawehwe me kitail doadoahngki pihl kaidehn wain nan kamadpw
sarawi en rahn pwukat. Ni ansou me tohnpadahk kan samwalahr, Sises ketin
mahsanihong aramas en pidakihpene ih phn pwehlo. mwandi pidakihpene ih
pohn pwehlo.

Ni ansou me tohnpadahk kan wahdo pilawa oh wain, Sises Krais pilingpeseng
pilawao oh kapaiada. E ketikehong emen emen tohnpadahko ekis kinikin en
pilawa pwe rehn kang. Eri Sises ahpw kaweid ki tohnpadahko en kihong rehn
aramas akan. Ni ansou me met wiawiher, Sises kapaida oh kihong waino
sapwellime tohnpadahko oh pil kihong aramas teikan. E mahsanihong irail me
e pahn kihong irail manaman en kapaiada kamadipw sarawi ong towe koaros
en sapwellime Mwomwohdiso.

Pwuhreng, mwurin en koaros alehier kamadipw sarawi, Sises Krais
kawehwehdahr kahrepen e ketin wia met ong sapwellime Wahnpoaron kan nan
Serusalem.

Wadek laud ong serihkan 3 Nephi 18:7 nan Pwuken Mormon. Ndahiong irail
me dahme Sises Krais mahsaniher ni ah ketikihong Mehn Nephi kan kamadipw
sarawi. Kasalehda me ketin ale kamadipw sarawi kasalehiong Sahm Nanleng
me kitail pahn tamataman Sises Krais.

* la duwen omw medewe me Mehn Nephi kan pehm duwen Sises Krais ni arail
ale kamadipw sarawi.

Kasalehda kilel 3-59, Wapeseng Kamadipw Sarawi.

Koasoaiahiong serihkan dahme wiawi ni ansoun kamadipw sarawi.
Doadoahngki peidek kan en kasalehda madamadau kan en pah.

1. Se kin kalapw koulki koul en kamadipw sarawi.

2. Irail kan me kolokol priesthood (kalapw samworo kan) me kin pilitikihpene
pilawa. Kasalehiong serihkan dalen pilawahu.

3. Irail kan me kolokol Priesthood (kalapw samworo emen) te me kin keipwekedi
oh nda kapakap en pilawa en kamadipw sarawi. (Ke pil kak wadek lokaiahn
kapakap kan en kamadipw sarawi nan pwuken Moroni 4 oh 5 oh Doctrine
and Covenants 20:77, 79.)

4. Irail me kolokol priesthoodo (kalapw dihken kan) me pahn wapeseng pilawao.

5. Irail me kolokol priesthoodo (kalapw samworo men) me pahn kelepwikihdr oh
nda kapakap en pihl en kamadipw sarawi. (Kasalehiong serihkan kan dalen
wa pihl en kamadipw sarawi.

6. Irail me kolokol Priesthood (kalapw dihken kan) me pahn wapeseng pihlo.

* Dahme kitail pahn lemeleme ni kamadipw sarawio eh wesikpeseng rehn
aramas akan? (Sises Krais oh wen ah poakohng kitail.)

Kitail Uhdahn Pahn Tamataman Sises Krais ni Ansoun Kamadipw Sarawi

» Dahme kitail kak wia pwehn tamatamanki Sises Krais ni ansoun kamadipw
sarawi?

* Mehnia soangen soai kan me pid duwen Sounkomour me Kitail kak medewe
ni ansoun kamadipw sarawi?

* Mehnia soangen koul kan me kitail kak medewe ni ansoun kamadipw sarawi?

Ni ansoun kamadipw sarawi, kitail kak medewe soahng kan me kitail ese duwen
Sises Krais pwehn sewesei kitail en tamataman oh poakohng ih.

Sewese serihkan en koulki de nda lokaiahn “I Kehn Soundoar Limpoak [| Feel
My Saviour’s Love].”

* la duwen amwail pepehm ni amwail koulki de nda lepin lokaiahn koul oh?

* |la duwen amwail pepehm ma kumwail medewe lepin lokaiahn koul oh ni
ansoun kamadipw sarawi?

Ndahng serihkan me kilel tohto mihmi rehmw oh ke mwahuki irail en ndahng
uhk duwen ehu kilel kan. Kasalehda kilel kan oh koasoaia ni oritik ehu ehu kilel
kan iang serihkan. Song emen seri en iang koasoai wen ah kak. Doadoahngki
kilel 3-1, Sohn Sounpepdais Pepdaisi Sises; kilel 3-51, Padahk en Pohn Dohl;
oh kilel 3-10, Kasansal Keieu.

Katamankihong serihkan me irail kak medewe Sises Krais ni tamataman soai
kan duwen ih oh medewe wen ah poakohng irail.

Ndahng serihkan me irail pahn wia ehu mwekid me pahn sewese irail en
tamataman duwen arail mwekid nan kamadipw sarawi. Pilada riemen seri ni
ehu ansou en mwomwehda mwadongki mwekid en pah kan. Irail en kesihnen
mwohn perehu. Mwengininginiong emen emen ira dahme e pahn wia serihkan
en tehk oh pilada mehnia mwekid me ira pahn wia nan kamadipw sarawi.
Riemen tohn mwadongo en nda dah arail madamadau. Koasoakoasoaipene
iang serihkan duwen kahrepen wiewia mwahu kin elehiong kitail en inenen
medewe Sises Krais ni wahu.

1. Mwomwehda mahleniedi ehu kilel Mwohndi ni wahu oh medewe soai

de kolorih. kan sang nan pwuhk sarawi duwen
Sises Krais.

2. Mwomehda mwengininginiong Mwohndi ni wahu oh medewe ia
mehn mpemw kan. wen en Sises Krais poakohng uhk.

3. Mwomwehda me ke mwadongki Ni wahu ale kamadipw sarawio eri
ehu toahl oh wiahda katairong laud. ni wahu kilang mehteikan.

Oaralap

Kawehweiong serihkan me irail pahn tamataman Sises Krais ni arail ale
kamadipw sarawi oh pil nan wihko pwon. Wadek pwuloi en mwuhr sang
3 Nephi 18:7: “Oh ma kumwail taman ie ansou koaros ngehniet pahn
ieiang kumwail.”

Kadehde en Wia kadehde me Sahm Nanleng pahn kupwur peren kin kitail ni atail song
sounpadahk en tamataman Sises Krais oh peikihong ah padahk kan. Kangoanehki serihkan
en medewe Sises Krais ni arail pahn ale kamadipw sarawi mwuhr.
Luke emen seri en kihda kapakap en ritingidi.
Mwekid

Kapatapat Akan

176

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Ma kak, ale ehu kilel tikitik en Sises Krais ong emen seri oh ntingiedi powe
mehkot ong emen emen serihkan. Ndahng serihkan me irail kak pwilikihdi
kilel kan wasa me irail kak tamatamanki Sises oh ah limpoak ong irail.

2. Wadek de koulki “Ndahng le Koasoaipen Sises [Tell Me The Stories of
Jesus]” (Children’s Songbook, p. 57).

Ndahng ie koasoaipen Sises | mwahuki rong,
Me ih peki en ndahng ie ma e ket met.

Kilel en wasa, soai en nan sehd,

Koasoaipen Sises, ndahiong ie.

Oh, ien rong duwen serihkan mihmi limwa.
| tamanda ah kapai kan me miher pohi;
Mahsen en kadek direki mahk,

Marain limpoak en pohn sihlang ihr.

Ndahng ie ni pwuriamwei mwekid en sehd,
Kese seli pwoht akan pohn sehd Kalili!

Oh duwen Kauno, diren kadek,
Kameleileidi illok oh ahng.

3. Luke emen seri en mwenginingin kihong nan salengomw ni ah mweselda ehu
soahng me e pahn medewehki Sises Krais ni en kamadipw sarawi eh pahn
pwurehng kohpeseng rehn aramas akan. Mwenginingin wet pahn kahrehiong
serihkan en dehr nda dahme seri teikan nda oh e pahn sewese meleilei oh
wahu ni arail mweselsang nan pereho.

4. Serihkan en rong soai en pah me pid duwen pwutak emen me diar sawas ni
ah tamataman Sises:

“Scott oh ah peneinei mwekidlahng ehu kahnihmw kapw. Rahn keieu en nan
ihmw kapwo iei ah rahn en ipwidi. Met kewaluh en ah kataman en ipwidi,
ahpw sohte kompoakepah en iang mwadongehng irail oh ah pahpa oh
nohno kahlap oh riehkan sohte pwarek ni duwen me irail kalapw wia mahso.

‘Ah nohnohu nda, ‘Kedehr pwunodiki, Scott pwe sukuhl pahn tepida nan
wihk kohkohdo eri ke pahn diarada kompoakapahmw me kapw tohto.’

“Sukuhl tepier, ahpw ma mie mehkot Scott ahpw inenen sangat mehlel.
Pwutangkan koaros miehier kompoakepahrail. Irail kin koukuhr oh
perenpene, oh sohte me luke Scott en iang irail. E kin mwasamwasahn
sang mwurin sukuhl eh nek nan ehu ehu rahn, e kin kelehpw alu kohla ni
imweho. . ..



Padahk 32

“Scott mwurin mwo tamanlahr ansou me e kin sangato oh koasoaia, ' Mahso
| mwekidehr, ei sounpadahk en Primary kihong ie kisin kilel en Sises ehu me
mi nan preim tikitik ehu. | pwilikihdi limwahn ei pehto. Ansou koaros me | kin
kilang kilel wet kin, | nsenamwahu. | tamandahr me Sises poakohngehr
serihkan. | kehn me e poakohng ie oh ese duwen ei pepehm,” (Family Home
Evenings manual no. 1 [1972], p. 140).

¢ |a duwen tamataman Sises eh sewese Scott?
¢ |a duwen tamataman Sises Krais kak sewesei kitail?

. Kangoangehki serihkan en nennenla minit ehu oh medemedewe duwen
Sises Krais.

. Wadek de koulki “ En Medemedewe duwen Sises [To Think about Jesus]”
(Children’s Songbook, p. 71).

E sohte apwal mwohndi nennenla

Oh medewe en Sises lohpwu pohn dohl;
Oh lokolok me e wia ong ie;

E sohte apwal mwohndi nennenla.

Kores:
E sohte apwal, ma | me tikitik,
En medewe Sises, sohte apwal.

cdank Kamadipw S | Kin Katam
33 amadipw sarawi Kin Kataman
Kahrepe Pwehn sewese serinkan me ale kamadipw sarawi kin kak sewesei irail en
tamataman inou kan en pepdais.
Kaunopada 1. Wadek Moroni 4:3 oh 5:2.
2. Kaunopada en sewese serihkan en nda oh sukuhlki iren pwoson kesiluh.
3. Dipwisou kan me anahn:
a. Ehu Pwuken Mormon.
b. Mehn sansar oh ring en PMP.
c. Kilel 3-13, Pwutak Emen Pepdaislahr (62018); kilel 3-59, Wapeseng
Kamadipw Sarawi (62021); kilel 3-9, Sises me Krais (62572, Kilel en
Rongamwahuo 240).
4. Wia kaunopada kan me mie anahnepe ong ni mwekid kapatapat akan me
komwi pahn doadoahngki.
Koasoanepen

Wiepen Padahk

Mwekid en tetehk

178

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Kapakap en Kamadipw Sarawi Kataman kin Kitail Atail Inou ni Atail
Pepdaislaho

Ndahiong serihkan en rong ni keneinei. Ma ke nda mehkot me irail pahn wia
de medewe nan ansoun kamadipw sarawi, irail pahn kesinnenda oh inenda.
Ma ke nda mehkot me irail sohte pahn wia de medewe nan kamadipw sarawi,
irail pahn pengala mwowe.

Wadek ehu ehu pwuloi en pahkan, kihong serihkan arail ansoun sapeng.
1. Tamataman me Sahm Nanleng oh Sises Krais poakohng kitail. (Uhda)
. Medewe kolahng ehu piknik. (Pengala mwowe)

. Tamatamn me Sises Krais kamwahuiala me soumwahu kan. (Uhda)

. Mwenginingin oh koasoaiong mehn mpemw kan. (Pengala mwowe)

. Mwekid seli oh pir seli nan omw sehr. (Pengala mwowe)

. Wia ehu kapakap ong Sahm Nanleng. (Uhda)

. Mahleniedi kilel kei de mwadongki ehu mehn mwadong. (Pengala mwowe)

0 N OO o b~ W N

. Tamataman koasoaipen Sises Krais kan. (Uhda)



Mwekid en kilel

Pwuhk sarawi oh
koasoakoasoaipene

Iren pwoson

Soai

Kasalehda kilel 3-13, Pwutak Emen Pepdaislahr, oh kilel 3-59, Wapeseng
Kamadipw Sarawi. Peki serihkan en medewe keieu en mwuhrdohng arail ale
kamadipw sarawi. Irail en medewehda dahme irail medemedewe oh wia nan
kamadipw sarawio. Ndahng irail en sapeng peidek en mwuhr kan on pein irail,
ni ngihl tikitik:

* Kumwail kin meleilei nan kamadipw sarawi?

* Kumwail kin medewe Sounkomour nan kamadipw sarawi?

* Kumwail kin rong lepin lokaiahkan en kapakap en kamadpw sarawi?

Wadek Moroni 4:3 laud oh serihkan en rong inou riau me irail wiahiong
Sahm Nanleng ni arail ale kamadipw sarawi. Kasalehda lepin lokaiahkan,
ma konehng, en sewese serihkan pilada sang inou riau kan.

Se inouki me—

1. Ansou koaros en tamataman Sises Krais. (Kihong emen seri en kasalehda
kilel 3-9, Sises me Krais.)

2. Peikihong kosonned kan. (Kihong emen seri en kasalehda mehn sansar en
PMP oh ring. Tehk sapahl iang serihkan ia wehwehn PMP.)

Kangoangehki serihkan en rong ni keneinei kapakap en kamadipw sarawi kan
en ehu ehu wihk kan pwehn rong inou riau me irail wiahda:

1. Ansou koaros tamataman Sises Krais.
2. Peikihong sapwellime kosonned akan.

Kawehwehda me iei inou kan me kitail wiahda ni atail pepdaislahr. Serihkan en
pwurehng wadek laud inou riau kan. Kasalehda me Sahm Nanleng liki kitail en
kapwaiahda atail inou kan me kitail ese me Sahm Nanleng pahn ansou koaros
kapwaiada sapwellime inou kan on Kitail.

Kawehwe me e sohte kin ansou koaros mengei en tamataman atail inou kan.
Tungole kamadipw sarawi Rahn Sarawi koaros oh rong kapakap en kamadipw
sarawi kan sewese kitail en tamataman kapwaiada atail inou kan on Sahm
Nanleng.

Sewese serihkan en nda iren pwoson kesiluh. Kasalehda me kitail pahn kak
pwurala oh kousoan rehn Sahm Nanleng oh Sises Krais ihte ma kitail peikihong
sapwellimara kosonned kan.

Nda ni pein omw lokaia koasoaipen Sonathan, pwutak me kehnehr kesempwal
epen kamadipw sarawi:

Sonathan kin mi rehn ah pahpa oh nohno nan ehu wasahn mahn me laud.

Mie pein nah oahs emen, oh e pil kalapw sewese ah pahpa apwalih oahs akan.
Ehu rahno Sonathan pwupwudih sang pohn nah kisin oahso oh kauwehla pohn
tinsewe. Mwurin ah kosouwer, tohkteo ndahng Sonathan oh ah pahpa oh nohno
me Sonathan pahn mwahu ahpw e pahn wonohniki erein wihk kei.

Sonathan pepdaisehr ong towe mehlel en Mwomwohdiso sounpwong riau
mwohn ah ohla. E wiadahr ehu inou iang Sahm Nanleng me e pahn peikihong
kosonned kan. Ale kamadipw sarawi sewesehier Sonathan en tamataman ah
inou. E rongehr ni keneinei kapakap en kamadipw sarawio oh meleilei ni ansou
me kamadipw sarawio wesikpeseng. Ehu ansou me Sonathan rong lokaiahkan

Irair oh
koasoakoasoaipene
kan

me koasoaia a inou kan—pwehn ansou koaros tamataman Sises oh kapwaiada
ah kosonned kan. Sonathan esehier me ni ah nda “amen” oh ale kamadipw
sarawi, met wehwehki me e pahn song wen ah kak en kapwaiada ah inou kan
ong Sahm Nanleng.

Met Sonathan pahn mihmi nan ah peht, e solahr pahn kak iang oh ale
kamadipw sarawi. Sonathan piselsangehr ansoun, meleilei ni ansou me
kamadipw sarawi kin kapaida oh wesiklahng aramas akan. E eshier wen
kesempwal en kataman ansou tohto inou kan me e wiadahr. E anahne Ngehn
en Sahm Nanleng en iang ih. Sonathan lemehda me en peki pisopo ma
kamadipw sarawi kak wesikdo ni imweho Rahn Sarawi.

Pisopo ahpw pereniki ah esedahr me Sonathan sohte men en sohte iang
kamadipw sarawi oh e men katakataman inou kan me e wiadahr ong Sahm
Nanleng oh Sises Krais. E kosonehdi ong priesthood riemen en pwarek
Sonathan oh kaunopada kamadipw sarawi.

* la kahrepen Sonathan eh sohla kohla iang sarawi? (E men ale kamadipw
sarawi.)

* la kahrepen eh men iang ale kamadipw sarawio? (E mwahuki kataman inou
kan me wiawi ni ah pepdaiso oh inou me e kak ahneki Ngehn en Sahm
Nanleng ieiang ih.)

Tamataman Inou Kan me Wiawi ni Ansoun Pepdaiso Sewesei Kitail
Peikihong en Sises Krais Padahk Kan

Kawehwe me ma kitail rahn koaros medewe Sises Krais, kitail en tamataman
ah padahk kan oh inou kan kahrehiong atail pahn peikihong ih. Luke serihkan
en mwadongki mwekid en iren mwahr kan oh irail pahn kak apwaliala ehu ehu
irehkan:

1. Anna oh Gretchen perien ehu. Kompoakepah Anna kan kohdo re pwehn
mwadong. Gretchen men iang arail mwadong, ahpw Anna sohte men en
iang. Dahme Anna pahn wia?

* la duwen tamataman Sises Krais sewese Anna peikihong kosonned?
* Soangen kosonned dahme Anna en peikihong?

2. Darren likouki en rieho seht ehu ni sohte ale mweimwei ahpw kihong mwabhi
pohn sehto. Dahme Darren konehng wia?

* la duwen tamataman Sises Krais sewese Darren peikihong kosonnedo?
* Soangen kosonned dahme e pahn peikihong?

3. lan diaradahr kisin sidohsa kis likin imweho. E men nainekihla, aphw e
mehlelki me met nein koampoakepah Dee, me met mi pali pahn ahlo. Dahme
lan pahn wia?

* la duwen tamataman Sises Krais kak sewese lan en peikihong
kosonnedo?

* Soangen kosonned da me lan pahn peikihong?

4. Seikop kolahr likin ihmwo pwehn mwadong. E nohnohu song en
kamwakelehda ihmwo. Ni en Seikop kohla liki pwehn mwadong, e kilangada
me ah nohnohu mwomwen pwangadahr. Dahme Seikop pahn wia?



Kadehde en
sounpadahk

Padahk 33

* la duwen tamataman Sises Krais kak sewese Seikop en peikihong
kosonnedo?

* Soangen kosonned da me Seikop pahn peikihong?

Kalahngan en serihkan pwehki arail madamadau kaselel kan.

Oaralap

Katamankihong serihkan me ni ansou me kitail pepdaisla, kitail inouki me Kitail
en ansou koaros tamataman Sises Krais (kolada sendinpeh oapwoat). Kitail pil
inouki me kitail en peikihong ah kosonned akan (kolada sendinpe riapwoat).
Ndahng irail me ni arail kilang pehrail kan oh neirail ring en PMP kilang
sendinpeh riapwoat me mi limwahn sendinpeh me ringo mi ie me kak sewese
irail en tamataman inou riau me re wiahda ni arail pepdaisla.

Tehk sapahl soai en nan pwuhk sarawi duwen Sises Krais kapaida oh
kihpeseng kamadipw sarawi sang padahk 32.

Wia omw kadehde ong serihkan me Sises Krais poakohng kitail e kupwuriki
kitail en tamataman ih. Kangoangehki irail en kaunopada ong kaunopadahng
inou kan me irail pahn wiahda ni arail pepdaislahr ni wauneki ni ansoun
kamadipw sarawi medemedewe kapakap en kamadipw sarawi oh tamataman
Sises. Katamankin irail me mwurin arail pepdaisehr, irail pahn kasalehiong
Sahm Nanleng me irail men kapwaiada arail inou kan ong ih ansou koaros
me irail ale kamadipw sarawio.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuh!” nan “Sawas Akan ong Sounpadahk.”

1. Ndahng serihkan me irail anahne kohla iang kamadipw sarawi kaunopada en
mwohndi ni meleilei nan kamadipw sarawi oh medewe wen limpoak en Sahm
Nanleng oh Sises Krais ong irail.

Padahkihong serihkan ngihs en pah:

| pahn kihpene pehi, | pahn itiekidi,
Oh nennenla, uhdahn nennen;

Ni kapaidahn kamadipw sarawi,

| pahn tamataman Ih.

Nda ngihso ong serihkan. Eri pil pwurehng iang irail, kihpene pehmw kan oh
keipwekidi nin duwen dahme ngihso nda.

* Dahme kitail en kihpene? (Pehtail kan.)

* Dahme pahn itiekidi? (Moahngatail.)

* Nan ansoun kamadipw sarawi kitail pahn nennenla de katairong?
* |hs me kitail pahn medewe nan ansoun kamadipw sarawi? (Sises)

Pil pwurehng nda ngihso, mweidohng serihkan en audehda lepin lokaiahkan
oh wia mwekid kan lahu irail esehla mwahu. Eri a pil pwurehng iang serihkan.

2. ldek rehn serihkan dahme irail ese duwen Sises Krais. let soahng kan me

irail kak medewe ni ansoun kamadipw sarawi. Kasalehda kilel 3-46,
Sises Kapakap nan Ketsemeni, oh ndahng serihkan dahme wiawiehr nan
mwetuwelo (kilang Madiu 26:36-46. Mweidohng Ngehn en kahluwaiuk ni
omw padahngkihong serihkan duwen mwekid sarawi wet.

. Kihong irail siset, kluh oh doaropwehn nehkpeseng ong serinkan. Wadek pali

powe en doaropwe iang pwihno. Kaweid kin irail en tipwahda pohn lain me
sohte dokpene kan ni pwungen deurail. Ni ansou me serihkan kanekehla,
lepin lokaia kak pahn pahn mih ni duwe met “ansou koaros tamataman Sises
Krais” oh “peikihong kosonned akan.” Irail en kuluhpene lepin lokaiahkan
nan deurail pwehn wiahla ehu pwuloi unsek.

Tamataman Sises Krais

Ni ei ale kamadipw sarawio, | wia ei inou sapahl kan ong

Sahm Nanleng. | inouki me ni

182

____________ I_____________'l__________'I'____'I______—___

__________ L____ -~



Kitail Kak Kapakap ong Padahk
Sahm Nanleng 34

Kahrepe Pwehn kakehlailih anahn en emen emen serihkan en kapakap ong Sahm
Nanleng nin duwen me Sises Krais ketin wiahier.
Kaunopada 1. Kapakap ni onopiki 3 Nephi 17 lel 19.
2. Kaunopada koulki de nda lokaiahkan ong “l Kapinga Sahmo [l Thank Thee,
Dear Father] “(Children’s Songbook, p. 7).
3. Kaunopada ehu tehn doaropwe ong emen seri nin duwen mehn pah kan:
| Kalahngankihong | Peki Rehmwi
Komwi
4. Dipwisou kan me anahn:
a. Ehu Pwuken Mormon.
b. Ehu pinsel de kureiong ong emen emen serihkan.
c. Kilel 3-60, Serepein Men Wia Kapakap (62310), oh kilel 3-61, Sises
Kapakap lang Mehn Nephi kan (62542).
5. Wia kaunopada kan me anahnepe mie ong ni mwekid kapatapat akan me
komwi pahn doadoahngki.
Koasoanepen

Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Kitail Kak Koasoaiong Samatail Nanleng

Kasalehda kilel 3-60, Serepein Men Wia Kapakap.

* la duwen atail kak koasoaiong Samatail Nanleng?

* |la kahrepen atail kapakap ong Samatail Nanleng?

* lahd me kitail kak kapakap ong Samatail Nanleng?

Pwehki Sahm Nanleng poakohng kitail laud, e ketin wiahda pwe kitail en kak
koasoaiong ih. E kupwuriki kitail en kaping kalahngankihong ih pwehki atail
kapai kan. E pil kupwuriki kitail en peki sapwellime sawas ni ansou me kitail
anahne.

Kitail Kak Kalahngan ong Samatail Nanleng

Koasoakoasoaipene Kawehwe me ni atail kapakap, kitail uhdahn pahn kalahngankihong Sahm
Nanleng pwehki atail kapai kan.

* Soangen kapai dah kei me Sahm Nanleng ketikihong kitail me kitail kak
kalahngan kihong ih? (Pasapeng kan kak iangahki imwatail kan, sampah
lingan wet, mwenge, oh likou.

Ni atail koasoaiong Sahm Nanleng, kitail doadoahngki lokaia tohrohr kan. Ni
atail kaping kalahngan ong ih, kitail kin nda, “Se kapinga kalahngan en komwi.’

Mweidohng serihkan en ndahiong pwihno duwen arail kin kaping kalahngan
ong Sahm Nanleng pwehki kapai kan. Peki emen seri en medewehda soang
dahkei me e pahn kaping kalahngankihong Sahm Nanleng, doadoahngki
lokaiahkan | kalahngankihong komwi.

Soai Serihkan en rong ni omw koasoai ni pein omw lokaia, Soai en mwuhr
duwen Jean oh duwen ah tamataman en kalahngan on Sahm Nanleng:

Ni ansoun mahwin nan Inglan. Eme rotorot oh Jean masepwehkadahr.
eh nohno kahlapo mi nan ehu kahnihmw tikitik karanih London, oh Jean
kohkohlahng pwehn tuwohng ih. E pahn tangahki were pwaisikilo mwalil
riau pwehn kan lel ni uhdahn ahlo. Jean kapakap nan mohngiongi unsek
pwe en dehr lel apwal.

Ni ah dakedake were pwaisikelo oh kapakap kohkohwei, kisinieng lemwlemwur
ieu kerenihong kihsang ah esingek, Pil ehu Jean eh kapakap pwe en dehr lel
apwal oh en kak kilang ahlo.

Mwadangete marain ehu pwaradahr pohn nahnahu. Jean ahpw pwaisikehl
kolahng maraino. Maraino mihmi te mwowe lel ni imwim ahlo.

Jean inenen kaping kalahngan laud. E esehier me Sahm Nanleng sapeng
ah kapakap. Ansou koaros me e kin tamanda met e kin pil pwurehng kaping
kalahngan oh pwurehng kaping kalahngan ong Sahm Nanleng. (Kilang
Lucile C. Wadek, “The Light,” Children’s Friend, Aug. 1965, p. 45.)

Kasalehda me duwehte me Jean kin tamataman en kaping kalahngan ong
Sahm Nanleng emen kitail kalahngan ong Ih pwehk soahng koaros me e
ketikihong kitail sang ni sawas me kitail ale.

Koul oh lang serihkan koulki de nda lepin lokaiahkan ong ire keieu en “I Kapinga
koasoakoasoaipene Sahmo [| Thank Thee, Dear Father].”

| kapinga Sahmo me ketiket nanleng,

Pwe sapwellime kalahngan limpoak ong ie.

Kaping pwehki ong ihmw, kompoakpai oh peneinei;
Oh kapai kan koaros me e kihongie.

Peki serihkan en ehukihong irail kapai kan me irail kapingki ong Sahm Nanleng.

184



Kilel oh kadehde

Koul

Kasaladahn
Sounpadahk

Kilel

Koasoakoasoaipene
en pwuhk sarawi

Padahk 34

Kitail Kak Peki Sawas Sang Rehn Sahm Nanleng
Idi kilel 3-60, Serepein Men Wia Kapakap.

Wia omw kadehde me sohte lipilipil soangen kahpwal me kitail ahneki, kitail kak
peki Sahm Nanleng pwehn sewesei kitail ansou me kitail anahne.

» Soahng dah kei me kitail kak peki Sahm Nanleng pwehn sewese kin kitail?
(Mweidohng en serihkan ansou en medewe. Pasapeng kan me rasehng
kapahrek, wia doadoahk en sukuhl, sawas en wehwehkihla oh sukuhlki
peikihong kosonned akan, perehre tohrohr oh roson.)

Kihong serihkan en koasoai ansou me irail kin kapakap ki emen tohrohr, me
duwehte tohn peneinei, kompoakapah kan oh mehn mpe kan.

Lepin lokaia tohrohr me kitail doadoahngki ni atail peki sawas iei | peki rehmwi
kibong serihkan en kapwurehiong lepin lokaia pwukat.

Koulki de nda lokaiahn ire kerian en “I Kapinga Sahmo [I Thank Thee,
Dear Father].” Peki serihkan en rong lepin lokaiahkan oh nda dahme irail
pahn peki rehn Sahm Nanleng.

Sewese ie ien kak mwahu mehlel rahnwet,
len kak wia me pahpa oh nohno nda.

Oh ni mwaren Sises, oh me limpoak mehlel,
| peki kapai komw nekid ei ngei noumw.

Kitail en Kin Kalapw Kapakap Duwehte Me Sises Krais Ketin Wia

Kasalehda me Sises Krais kapakap ong Sahm Nanleng ansou tohto ni
ah ketiket sampah. Mwurin ah iasada, e pil kapaka ong Sahm Nanleng.
Ni en Sises pwarek aramas en Nephi kan, e padahkih irail oh kapai irailda.
E pil kapakap ki aramas akan oh padahkihong irail me irail en pil kapakap.

Kasalehda kilel 3-61, Sises Kapakap lang Mehn Nephi kan.

Kawehwe me Pwuken Mormon koasoaiahiong kitail me Sises Krais kihpene
aramas kan limwah oh padahkihong irail en kilipwikihdi. Ni arail kilipwikihdi
mwowe, e pil ketidi oh kapakap ong Sahm Nanleng. E kihda soangen kapakap
lingano me aramas akan audaudkihda popohl ni arail karonge ah mahsen
akan.

Mwurin Sises Krais padahkihong irail soahng lingan tohto, e padahkihong irail
en kapakap nin duwen me e wiahier.

Wadek 3 Nephi 18:16.

* Dahme iren pwuhk sarawi wet ndahng kitail me Sises Krais padahngkiher
ong aramas en Nephi kan? (E padahkih ong irail en kapakap.)

Kawehwe me Sises ketisangehr aramasen Nephi kan, ahpw e pil pwurehng
sapahldo keriapak. Ni ansou me e pwuredo, e wei kapakap ong Sahm Nanleng
pwehn kalahnganikihong sapwellime sawas ong tohnpadahk en Nephi kan.

E pil peki Sahm Nanleng en kapaida aramas akan. Sises Krais kapakap pak
tohto ni ah ketiket nehn Mehn Nephi kan. Ekei ah kapakap kan ntingdier nan
Pwuken Mormon. Pwuken Mormon ndahng kitail me ekei sapwellime kapakap

kan inenen kaselel irail sohte kak ntingdi.

Kawehwe me emen emen kitail pahn wia duwehte Sises Krais me kasukuhlki
Mehn Nephi kan en kapakap ansou tohto ong Sahm Nanleng.

* lahd me kitail kak kapakap ong Sahm Nanleng? (Mweidohng pasapeng kan
oh koasoaia soangen ansou kan me serihkan kak kapakap iangahki ni
menseng oh ni pwong ansoun mwenge, iang arail peneinei, de ni ansoun
kahpwal de anahne sawas tohrohr.)

* Soangen lepin lokaia kesempwal dah kan me kitail doadoahngki ni ansou
kitail koasoaiahong Sahm Nanleng?

Serihkan en pwurehng nda “I kalahngankihong komwi” oh “I peki rehmwi.”
Kangoangehki serihkan en doadoahngki uhdahn lokaiahn kapakap. Irail anahne
kasosohng doadoahngki “komwi,” “kupwuromwi” oh “sapwellimomwi.”

Oaralap

Kihong serihkan doaropwe kan me ke kaunopada oh ehu pinsel de kureiong.
Peki emen seri en mahleniedi ehu kilel pohn ehu elep en doaropwe pwehn
kasalehda dahme e keieu kaping kalahnganki oh dahme e pahn kapakapiki.

Ehukihong serinkan omw kadehde pohn doaropwe. Kasalehda me kapai
lapalap ehu ma kitail pahn kak kapakap ong Sahm Nanleng pwehn kapinga ih
oh peki sawas reh. Luke serihkan en kin kapakap rahn koaros, oh katamankin
irail me irail kak kapakap ni sohte lipilipil ansou oh wasa me irail pilada.

Ni kaunop en kapakap en ritingidi, serihkan en medewehda soahng kan me
aramas me pahn kapakapo pahn kaping kalahngankihong Sahm Nanleng.
O pil medewehda dahme irail en peki.

Kowe pein kihda kapakap en ritingidi, tamataman doadoahngki madamadau
kan me pwihno medewehda.

Mwekid
Kapatapat Akan

Pilada sang rehn mwekid me pahn keieu doadoahk mwahu ong noumwi
serikan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong en kaweid, kilang
‘Ansou en Kasukuhl” nan “Sawas Akan ong Sounpadahk.”

1. Nda ngihs en pah, wia mwekid kan. Eri kahpw pwurehng iang serihkan,
wia mwekid kan.

Se kapinga komwi, Koht pwehki marain en ketipin, (kauwada peh sendinpe
idi ketipin)

Pwehki menpihr kan kokoul nan marain en menseng (mwomwehda en
menpihr kin pihr)

Ong seri wasa koaros me nsenamwahu (pwohkomwokomw)

Oh ong ni limpoak en Sahm Nanleng, (mwomwehda kapakap)

2. Koasoaia ni pein omw lokaia soai en pah me pid duwen pasapeng pen en
kisin pwutak emen ah kapakap.

Pwutak sounpar waluh miher pohn tehpel en pwal ehu nan imwen wini. Ah
pahpa oh nohno mehla, ahpw e esehier duwen kapakap. E esehier me pwalo
pahn inenen apwal. E peki rehn toahkteho me pahn pwalang ih, “Toahkte,
mwohn omw pahn tepida pwalang ie?” Sounpwalo kilang pwutako ni

pwuriamwei oh nda, “Pwehkida, | sohte kak kapakap kin uhk.”

Eri pwutak tikitiko ahpw peki rehn tohkte teio me wia sounsawas oh pil peki,
oh ira koaros ahneki soangen pasapeng tehieu. Eri pwutako nda, “Ma
komwa sohte pahn kapakap kin ie, kumwa sohte kak menlau awi ekis pwe
ien kak kapakap ki pein ngehi?” E pwourda keipwekedi, kihpene peh oh nda,
“Sahm Nanleng ngehi pwutak me sohte ei pahpa oh nohno, ahpw ngehi me
inenen soumwahu oh tohkte pwukat pahn pwalangie, Oh met Sahm Nanleng,
ma kupwuromwi kamwahuiehda, | pahn wia pwutak mwahu.”

Kalahngan en komwi, pwehki omwi kamwahuiehda.”

Ni ansou me e kanekehla ah kapakapo, pilen mesen toahkte kan oh ners kan
keredi. Pwutako pil pwurehng wendihla pohn pehto oh nda “Met | onopadahr.”
(Kohsang rehn George Albert Smith, Sharing the Gospel with Others, sel.
Preston Nibley [Salt Lake City: Deseret Book Co., 1948, pp. 144-45))

3. Wiahda ehu chart ong emen seri pohn elep doaropwe pwe en kak kilelehdi
ni menseng oh nihpwong ansou me e pahn wia ah kapakap. Pohn apali
doaropwe, emen seri en mahleniedi kilel en eh wie kapakap. Luke serihkan
en kihdi doaropwe wet nan imwe wasa me e kak kilang oh tamataman en
kilelehdi nimenseng oh nihpwong.

4. Tehk sapahlih iang serihkan iren pwoson keieu.

Tehnpas Sarawi oh
Peneinei Soutuk Kan

Kahrepe

Pwehn sewese serinkan wehwehki me peneinei kak patpene kohkohlahte.

Kaunopada

1. Kaunopada koulki de nda lepin lokaiahn koul “Peneinei Kak Patpene
Kohkohlahte “Families Can Be Together Forever” (Children’s Songbook,
p. 188) oh “Peneinei Peren Ehu [A Happy Family]” (Children’s Songbook,
p. 198); Lokaiahn koul riapwoat pwukat koaros mi ni imwilahn pwuhk wet.

2. Nan padahk wet pwon, tehk serihkan me sohte arail pahpa oh nohno nan
imwarail kan. Pil tehk serihkan me mie arail pahpa oh nohno de riarail me
sohte iang towe Mwomwohdiso wet.

3. Dipwisou kan me anahn: kilel 3-5, Adam oh Ihp Kasukuhlih Neira Serihkan;
kilel kan en tehnpas sarawi me karaniuk oh ekei tehnpas sarawihkan, ma mie
(de doadoahngki kilel 3-62, Tehnpas Sarawi en Portland Oregon [62617])

4. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Koasoakoasoaipene
en kilel

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Kitail Koaros Mie Atail Peneinei Nanleng oh Sampah
Koulki de nda lokaiahkan ong koul “Peneinei Peren Ehu [A Happy Family].”

Kawehweiong serihkan me mwohn atail ipwidi ong pohn sampah, kitail
kousoanpene duwehte pirian kan en ngehn lingan en sampah. Kitail kisehn
peneinei en nanleng me ahneki pahpa oh nohno limpoak en nanleng.

Kolada kilel 3-5, Adam oh lhp Kasukuhlih Neira Serihkan. Idek rehn serihkan
ma ihs aramas pwukat. Ndahng irail me Adam oh |hp iei pahpa oh nohno keieu
pohn sampah. Sahm Nanleng mahsanihong ira me ira pahn naineki serihkan.
Ira me ahneki peneinei keieu pohn sampah wet.

Kawehwe me Samatail Nanleng poakohng Adam oh Ihp oh neira serihkan.

E mahsanihong Adam oh Ihp en padahkihong neira serinkan rongamwahuo.
Ndang serihkan me nan atail ansou wet, Samatail Nanleng ketin kadar irail do
nan peneinei, duwehte me e wiahiong nein Adam oh lhp serihkan. E poakohng
seri koaros oh ndahng pahpa oh nohno rehn panawihki serihkan
rongamwahuo.

Ni atail pahn mehla oh mweselsang sampah, Sahm Nanleng oh Sises Krais
kupwuriki kitail en pil kousoan nanleng nin duwen peneinei kei. Re kasalehiong
kitailehr ahl ehu pwe met en kak wiawi.



Kilel kan

Kasaladahn
sounpadahk

Koul

Kasaladahn
sounpadahk

Nan Tehnpas Sarawi, Peneinei Kan Kak Katengetengpene Kohkohlahte
* Dahkot tehnpas sarawi?

Sewese serihkan en wehwehkihla madamadau en pahkan duwen tehnpas
sarawi kan:

1. Inmw sarawi kei.
2. Ehu ehu irail adaneki tehnpas en Kauno.

3. Kitail sukuhlki soahng tohto duwen pilahn en Sahm Nanleng ong kitail nan
tehnpas sarawi.

4. Nan tehnpas sarawi, kitail wia inou tohrohr kei ong Sahm Nanleng oh Sahm
Nanleng wia inou tohrohr kei ong kitail.

Kawehwe me soahng sarawi oh kesempwal tohto kak wiawi nan tehnpas sarawi.
Kasalehda ekei kilel en tehnpas sarawihkan.

* Kumwail meh depe me kilangehr tehnpas sarawihkan en Sahm Nanleng?

* la duwen amwail pepehm ni amwail kilang tehnpas sarawi?

Mweidohng serihkan en pein koasoaia duwen tehnpas sarawihkan me re
kilangehr. Kasalehda me mie koapwoaroapwoar me serihkan me saikinte kilang
tehnpas sarawi me ehu rahn irail pahn kak kilang. Kangoangehkin irail me irail
en naineki ehu kilel en tehnpas sarawi nan imwarail, wasa me konehng.

Kawehwehda me nan tehnpas sarawi, pwopwoud kan kak wia ehu kasarawi
me pahn sewese ira en kak patpene kohkohlahte. Met adaneki katengeteng de
kopwopwoud en nan tehnpas sarawi. Ma pwopwoud ehu pahn kopwopwoud
likin tehnpas sarawi ong mour wet, ira kak pidolong nan tehnpas sarawi oh
katengetengpene pwe rehn kak pwopwoud kohkohlahte. Neira serihkan pil kak
katengeteng ong ira oh pahn wia kisehn peneineio kohkohlahte. Kapai tohrohr
wet kohieng irail kan me katengetengdiehr nan tehnpas sarawi oh kolokol inou
kan me re wiadahro. Katamankihong serihkan ia wen arail poakohng arail
peneinei oh ia wen lingan ma re pahn patpene kohkohlahte.

Kawehwehda me Sahm Nanleng poakohng aramas koaros. E poakohng irail me
pidolongehr nan tehnpas sarawi duwehte irail kan me saikinte. E kupwuriki me
peneinei koaros pahn katengetengpene nan tehnpas sarawi. Ahpw, peneinei kan
kak kohla nan tehnpas sarawi ma irail kaunopada ni duwen dahme koasoandier.
Ndahng serihkan me irail pahn ahneki mour unsek eri ni ansou me irail
pwopwouda, irail kak pidolong nan tehnpas sarawi pwehn katengetengpene

oh tapiada pein arail peneinei kan me pahn poatoapoat kohkohlahte.

Kasukuhlki serihkan ire keieu oh kohres en koul “Peneinei Kak Patpene
Kohkohlahte [Families Can Be Together Forever].” Koasoaiapene lokaiahn
koul wet. Serihkan en kesihnenda oh koulki de nda koulo.

Kitail Uhdahn Pahn Ahneki Mour me Konehng en Pidolongki nan
Tehnpas Sarawi

Kawehwehda me tohn Mwomwohdiso me ahneki mour pwung oh ale mweimwei
(nih mwomwen mweimwei en pidolong nan tehnpas sarawi) sang pisop de
president en branch en kak pidolong nan tehnpas sarawi. Irail kan me pidolong
nan tehnpas sarawi pahn konehng en pidolong nan tehnpas en Kauno.

Koasoaia lokaiahn ire keriau en koul “Peneinei Kak Patpene Kohkohlahte
[Families Can Be Together Forever].” Eri sewese serihkan koulki de nda lepin
lokaiahkan.

* |a duwen amwail pahn kak kaunopada pwe kumwail en warohng pidolong
nan tehnpas sarawi?

* Ma amwail peneinei kousoan karani tehnpas sarawi me amwail pahpa oh
nohno en kalapw pwuredo nan tehnpas sarawi, ia duwen amwail pahn kak
sewese irail en wia met?

Mweidohng serihkan en koasoaia ahl akan me irail kak kaunopkin irail nan
tehnpas sarawi. Sewese kin irail en ese dahme irail en wia pwehn kak kaunop irail
en pidolong nan tehnpas sarawi ni idek peidek kan me duwehte mehn pah kan:

* Dahme kumwail pahn wia ni amwail diar de ale mwohni? (Pwain meiroang
en eisek kis ehu o daiding.)

* Dahme kumwail pahn wia Rahn Sarawi? (Kohla iang mihting kan en
Mwomwohdiso oh pwongih Sahm Nanleng.)

* Dahme kumwail pahn wiahiong amwail pahpa oh nohno oh raimwail pwutak
oh serepein kan? (Kadek ong irail iangahki limpoak.)

* Dahme wehwehn mehlel? (Koasoai mehlel oh sohte pirap.)

* la duwen amwail pahn wiahiong pein paliwaramwail? (Kang mwenge mwahu.
Peikihong Mahsen en Eripito.)

* la duwen amwail pepehm duwen Sahm Nanleng oh Sises Krais? (Poakohng ira,
peikihong sapwellimara kosonned akan, oh idawehn kaweid en soukohp akan.)

* la duwen atail pahn wiahiong mehteikan? (Poakohng mehteikan.)

Kawehwehda me Sahm Nanleng kupwuriki serihkan en ahneki mour mwahu
pwe irail pahn kak warohng pidolong nan tehnpas sarawi. Ma irail peikihong
kosonned en Sahm Nanleng kan oh song wia me mwahu, irail pahn warohng
pidolong nan tehnpas sarawi oh ale kapai tohrohr kan sang rehn Sahm Nanleng.

Tehk sapahlih ong serihkan dahme Sahm Nanleng kupwuriki kitail en wia
nin duwen dahme iren pwoson keiseksiluh ketihtinki. Kawehwehda me wia
mepwukat pahn sewese arail kaunopada ong pidolong nan tehnpas sarawi.

Oaralap

Sewese serihkan en wehwehki me Sahm Nanleng ketikihdo ehu pilahn me

pahn kahrehiong peneinei kan en patpene kohkohlahte. Pwehki Sahm Nanleng
poakohng kitail, e kupwuriki sapwellime seri koaros en ahneki kapai tohrohr kan
me kohda nan tehnpas sarawi. Tehnpas sarawi tohto mie nan sampah, kahrehda
seri tohto nan sampah kak ahneki kapai kan ong ni katengeteng de patpene

oh ehu ong arail peneinei kohkohlahte. Pil pwuralahng ekei kilel en tehnpas
sarawihkan. Kawehwehda me ni ansou me tohn Mwomwohdiso wet pahn
tohtohla, Mwomwohdiso pahn pil kauwada ekei tehnpas sarawihkan nan sampah.

* Dahme kumwail kak ndahiong amwail peneinei nin duwen tehnpas sarawihkan?

Kangoangehki serihkan en ehukihong arail peneinei kan dahme irail sukuhlkiehr.
(E pahn keneinei pwe ma ke pahn kamehlele me peneinei kan pahn uhengada.)

Wia omw kadehde duwen tehnpas sarawihkan. Kawehwehda me ihte ahl
me peneinei kan kak ale kapai en patpene oh wiahki ehu kohkohlahte iei



Padahk 35

katengetengpene en nan tehnpas sarawi. Wia kadehde duwen kapai kan en
kopwopwoud nan tehnpas sarawi oh peren me pahn lel serihkan ma irail
kaunopada en pidolong nan tehnpas sarawi. (Ma ke saikinte kapidolong nan
tehnpas sarawi, ke kak peki rehn pisop de president en branch de emen me
kak kihong manaman en pidolongehr nan tehnpas sarawi, en kohdo nan omwi
pwihno ni imwin padahko pwehn wia ah kadehde en kapai kan en tehnpas
sarawi.)

Kangoangehki serihkan en soangen wia pwe arail peneinei kan nan wihk wet
en peren ni arail pahn nda mehkot me kasalehda kadek ni wia dahme ah pahpa
oh nohno kan peki en wia.

Luke emen seri en kihda kapakap en ritingidi. Kaweidki me en kaping kalahngan
ong Sahm Nanleng pwehki peneinei kan oh kapai kan en nan tehnpas sarawi.

Mwekid en
Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuh!” nan “Sawas Akan ong Sounpadahk.”

1. Kaunopada tehn doaropwe teiteidi pwe emen seri en kak wahda ehu
ong tohn ah peneinei. Wahdo kiluh (mehn kapas) de deip oh pen.

Tepikihda doaropwe teiteidi riau ong emen seri, oh ntingiedi pohn ehu
eden nohno oh ehu pahpa. Kihpene ira en duwehte sahl sein.

Ndahiong serihkan me arail pahpa oh nohno pwopwoudla, duwehte salen
seino me ira patpene. Eri sewesehki serihkan rehn patehng emen emen
seri en nan peneineio. Ni ansou me koaros patpene nan ehu peneinei,
wiada kapwonopwon nan seino. Ndahng serihkan me ni ansou me arail
peneinei kan ketengetengpene nan tehnpas sarawi, irail patpenehr duwehte
seino kohkohlahte. Irail kak wiahla peneinei soutuk, duwehte pwonopwon
me irail wiadahro me pahn poatoapoat kohkohlahte.

2. lang serihkan wia mwadong en sendinpeh.

(Tapiada kihpene peh)

let nohno, (kauwada send laudo)

let pahpa, (kauwada send keriau)

let riei pwutak, (kauwada send nan pwungo)

let riei serepein, (kauwada send keriau tikitik)

let nait seri pwelelo, (kauwada send tikitiko)

Oh iet duwen aht poakohng irail, (kauwada peh oh kihpeseng sendin peh kan)

3. Kasukuhlki serihkan ire kapatapat wet ong “Peneinei Peren Ehu [A Happy
Family].”

| poakohng Sises, E poakohng ie.

E poakohng peneinei, ki ngehi maing.
Se kauwada tehnpas Koht, ke kilang,
Se kak patpene kohkohlahte.

4. Ma mie seri nan noumw pwihno me wehwehkeir de iang ah peneinei kohla
katengetengpene nan tehnpas sarawi ke kak anahne serio de ah pahpa oh
nohno en koasoaiahda.

Kasalehda Limpoak
ong Sises Krais

Kahrepe

Pwehn sewese serihkan kasalehda limpoak ong Sises Krais sang ni wiahda
dahme e ketin kupwuriki irail en wia.

Kaunopada

1. Kapakap ni onopiki oh pwehn kaunopada wadek Sohn 14:15.

2. Pohn kisin tehn doaropwe wonte, ntingiedi ehu ehu mehn kasansal kan:
a. Mehn Kasansal 1: E ketin poakohng kitail.
b. Mehn Kasansal 2: E ketin pepdais keduhdi duwehte me kitail wia.
c. Mehn Kasansal 3: E ketin sukuhlki kahpente ni ah pwutak pwulopwulo.
d. Mehn Kasansal 4: E ketin poakohng kisin serihkan oh kapai irailda.
e. Mehn Kasansal 5: E ketin padahkih kitail en poakpene nan pwungatail.
f. Mehn Kasansal 6: E ketin mat kin kitail lahr oh pwe kitail en kak koluhla.

Mwohn kasukuhl, ekihla mehn kasansal kan nan perehu.

3. Kaunopada koulki “Poakohng Mehteikan [Love One Another]” (Children’s
Songbook, p. 136); lepin lokaiahkan mihmi ni imwin pwuhk wet.

4. Dipwisou kan me anahn:

a. Ehu Paipel.

b. Ehu pinsel oh doaropwe de kard ong emen emen serihkan.

c. Kilel 3-9, Sises me Krais (62572; Kilel en Rongamwahuo 240); kilel 3-23,
Serihmen wia Wadewadek Pwuhk Sarawihkan; kilel 3-25, Kohla Sarawi;
kilel 3-26, Serihmen Pwapwain ah Daiding; kilel 3-27, Ehukihpene
Traisikelo (62317); kilel 3-59, Wapeseng Kamadipw Sarawi (62021);
oh kilel 3-60, Serepein Men Wia Kapakap (62310).

d. Sohk, plakpwoht oh ireiser.

5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Kilel oh
koasoakoasoaipene

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Sises Krais Poakohng Kitail

Kawehwe me ke ekihla mehn kasansal kei nan perewet me doke padahko.
Mweidohng serihkan en meleilei oh rapakihda. Mwurin mehn kasansal pwukat
pahn dierekdahr, serihkan de sewese serihkan en kairekdi sang ehu lel wonou.
lang serihkan wadek. Peki arail madamadau ong ehu mehn kasansal akan.

* |hs me mehn kasansal kan kasalehda? (Sises Krais.)
Kasalehda kilel 3-9, Sises me Krais.

Ndahng serihkan me kitail ese me Sises Krais poakohng kitail pwehki e ketin
wiahng kitail unsek en mehkoaros.



Koasoakoasoaipene
en plakpwoht

Pwuhk sarawi oh
koasoakoasoaipene
en plakpwoht

Kilel en
koasoakoasoaipene

Soai

* Dahme Sises Krais ketin wiahiong kitail? (Sewesehki serihkan en ese me
Sises Krais ketikihong kitail kosonned akan, soukohp akan, sapwellime
Mwomwohdiso, oh kasarawi en priesthood akan. Sang ni ah tomwo, e pil
kahrehiong kitail en kak koluhkihla sapwung kan me kitail wiadahr pwe kitalil
en kak ehu rahn pwurala oh kousoan rehn Sahm Nanleng oh ih.)

Kawehwehda me Sises Krais kasalehda ah limpoak ong kitail ki kapai kaselel
kan me e kihong kitail. Emen emen kitail kesempwal reh oh rehn Sahm
Nanleng.

Kawehwehda me Sises Krais kasalehda sapwellime limpoak ong kitail oh
pwe kitail pil kak kasalehda atail limpoak ong ih. Ntingiedi lepin koasoai wet
‘| kak kasalehda limpoak ong Sises Krais ni—" nan plakpwoht de pohn
lepin doaropwe, oh wadek laud. Eri ndahng serihkan me rahn wet kitail
pahn koasoaiapene duwen ahl akan me kitail kak kasalehkihda limpoak
ong “Sises Krais.” Ong serihkan me sohte kak wadek, Kairakihdi ahl pwukat
pohn plakpwoht ni omw koasoaia irail. Ong seri pwulopwul kan, mahleniedi
kilel mengei pwehn kasalehda dahme koasoaipe wiawiher.

Kitail Kasalehda Atail Limpoak ong Sises Krais sang ni Peikihong
Kosonned kan

Peki rehn tohn pwihno en rong ekei ahl me kasalehda limpoak en Sises Krais
ni omw wadek Sohn 14:15.

Sises Krais mahsanihong kitail me sang ni peikihong sapwellime kosonned
akan, kitail kasalehiong ih me kitail poakohng ih. Ni atail pepdaisla, kitail
inoukihdi en peikihong sapwellime kosonned akan. Ni atail peikihong kosonned
akan, kitail kasalehda me kitail poakohng ih. Ntingiedi “Kapwaiahda kosonned
akan,” de mahleniedi ehu mas pohkoamwoakoamw, nan plakpwoht de
kairekiedi pohn doaropwe.

» Dahkot kosonned akan? (Kosonned sang rehn Sahm Nanleng oh Sises Krais
en sewesei kitail en peren.)

* |lahnge ekei kosonned akan me kitail kak kapwaiahda pwehn kasalehda atail
limpoak ong Sises Krais?

Ke kak ndahieng serihkan koaros en uhda; eri emen seri kak mwohndi mwurin
e pahn nda ehu kosonned. (Kaunopada pwehn sewese serihkan me sohte kak
medewehda ehu kosonned akan.)

Kasalehda kilel me konehng ni duwen dahme serihkan pwungki nin duwen iang
towehda kapokon en Mwomwohdiso kan, medewe Sises Krais nan ansoun
kamadipw sarawi, pwain meiroang en eisek kis ehu, koasoai mehlel, kapakap,
sukuhl sang nan pwuhk sarawi, sewese peneinei kan nan wasahn kousoan oh
soahng teikan.

Kitail en Kasalehda Atail Limpoak ong Sises Krais ni Apwalih Mwahu
Kepwe de Dipwisou en Mwomwohdiso

Kawehwehda me ke mwahuki serihkan en koasoaia duwen soaipen duwen Kim
eh kasalehda ah limpoak ong Sises Krais:

Lapalahn melimel ehu apwtehn daulih wasao me Kim mi ie. Pwehki en Kim
peneinei kousoan karanih ihmw sarawi, pisopo eker en Kim pahpa nan
telepwohn pwehn dawi ihmwo mwurin melimelo. Kim oh ah pahpaho alu

nan pwungen rahn tuhke me kisinieng kesehdi kau. Ekei ihmw kan solahr
wenihmwtok, ira pil daulih imwen sidohsa me olahr kan. Kim pil pwunodikidahr
ma ihmw sarawiho pahn ohla.

Ni ara pahn lelahngehr ni ihmw sarawio, ira kakehr kilangada me wenihmw
laud tehieu me ohla nan melimelo. Keteu pil kohlong nan ihmwo, iangahki

pwel matak, tehn tuhke laud oh tikitik. En Kim pahpahu nda me Kim en awi
likio pwe en kilang ma e sohte pahn keper ong en pidolong. E mwadangete
pidoi oh nda me sohte mehkot ohla ni ihmwo. Ira eri wiahki ehu oh pidolong
nan ihmw sarawio. Ni ansou me ah pahpahu kilang seli pwehn kadehde ma
mie me ohla. Kim tepier soupisek seli. Sohte me nda, e tepier kihpene, teh kan,
rahn tuhke me laud oh tikitik, oh dihpw kan me kisinieng peuklong nan ihmwo
ni ansoun melimelo.

En Kim pahpahu pil alehier ekei tohn wardo en iang sawas, oh ansou mwadang
irail perelahr wenihmw toko. Ni en ohl akan perepere wenihmw toko, Kim
soupiseki ah kamwakel. Ni ansouo rahn tuhke kan oh tehkan kohsang ehr.

En Kim pahpahu men kapwurehla Kim ni ihmwo pwehn kommoal la, ahpw

Kim mwahukihte en sewese kamwakele ihmw sarawio. E mimihte oh doadoahk
oh irail kamwakelehsang pwel matak ni did oh pohn tahto.

* |la duwen en Kim kasalehda ah limpoak ong Sises Krais? (E sewese
kamwakeleda ihmw sarawio.)

* la duwen amwail medewe en Kim pepehm mwurin ah kanekehla
doadoahk wet?

Kawehwehda me soangen ahl tohto kitail kak sawaski ni apwalih ihmw sarawi
oh dipwisou en loale. Kitail kak sawas ni apwalih atail ihmw sarawi wia wen atalil
kak wia en mwakelekel oh mwahu. Kitail kak rik doaropwe oh sohte mweidohng
rehn koasoakoasoak ada likin ihmw kan. Kitail kak apwalih pwuken koul kan oh
pwuhk sarawi kan ni wahu. Ekei ansou kitail kak sawas ni doadoahk tohrohr kan
en kamwakele ihnmw sarawi oh likin ihmw kan. Emen emen kak sewese apwalih
dipwisou en Mwomwohdiso ni ehu soangen ahl.

Ntingiedi “Apwalih Dipwisou en Mwomwohdiso,” de mahleniedi ehu ihmw
sarawi, nan plakpwoht de doaropwe pahn lepin koasoai “I kak kasalehda
limpoak ong Sises Krais ni—.”

Kitail Kasalehda Limpoak ong Sises Krais Ni Atail Poakohng Mehteikan

Peki serihkan en rong ni keneinei pwehn sukuhlki ehu kosonned me inenen
kesempwal.

Koulki de nda lokaiahn koul “Poakohng Mehteikan [Love One Another]” iang
pwihno.

* Dahme koul wet ndahng kitail oh dahme Sises Krais kupwuriki kitail en wia”?
(Poakohng emen tohrohr nin duwen me Sises ketin wia.)

* la kosonned kapwo? (Poakohng mehteikan.)

* |la wehwehn lepin lokaia tohnpadahk? (Aramas me kin idawehn oh kamehlele
Sises Krais.)

* |la duwen en aramas akan pahn ese me kumwail idawehn oh kamehlele
Sises Krais? (Ma kumwail kasahlehda limpoak ong mehteikan oh soahng
koaros me kumwail wia.)

Kawehwe me Sises Krais me keieu oh wehwe sang aramas koaros me mour.
Kitail uhdahn pahn poakohng mehteikan ma kitail aramas limpoak duwehte
me e ketin wia. Lokaiahn nan pwuhk sarawi. Sises mahsanih, “Duwen ah
limpoak . . . poakohng mehteikan” (kilang Sohn 13:34; pil kilang 15:12, 17).
Kitail ese me eh ketin poakohng kitail. Kitail en poakohng mehteikan duwehte
soangen limpoako. Poakohng mehteikan, kitail kasalehiong Sises me kitail pil
poakohng ih.

Ntingiedi “Poakohng Mehteikan”, de mahleniedi ehu mohngiong, keieu pah
nan doaropwehu.

Oaralap

Kawehwehda me kitail mwomwehda me kitail poakohng Sises Krais ni atail
sewese apwalih dipwisou en Mwomwohdiso, kapwaiahda kosonned akan, oh
poakohng mehteikan. Kitail kasalehda atail limpoak ong Sises Krais sang ni
dahme kitail wia.

Kihong pinsel oh doaropwe de kard ong emen emen seri. Wiahiong serihkan en
ntingihdi lepin koasoai wet “I kak kasalehda limpoak ong Sises Krais ni—" pohn
neirail doaropwe kan. Ke pil kak ntingihdi pohn nein seri tikitik kan doaropwe.
Luke serihkan rehn ntingihdi de mahleniedi ehu mehkot pwe irail en kasalehda
arail limpoak ong Sises Krais. Kawehwehda me nan wihk kohkohdo ke pahn
mwahuki rong duwen mwahu me irail wialida me ke ih kilelehiong irail en wia.
Kangoangehki serihkan rehn ale neirail doaropwehkan oh wahla ni imwarail oh
kihda wasa me irail kin kak kilang nan wihk kohkohdo pwehn kin katakataman.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngkin irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Wahdo ehu edin pihns de mehkot mwuterek mehn kos. Serihkan en mwohndi
pwonopwonpene pohn tahto. Peki rehrail:

Ke kin poakohng Sises? la duwen eh pahn ese? Pilada me pwung oh iei me
pahn kasalehda.

Pwurehng nda kisin ire wet oh iang serihkan; likiweri adarail oh kawai omw
kosiki edin pinso ong serio. Serio pahn nda mehkot me e kak wia pwehn
kasalehda me e poakohng Sises Krais. Eri e pahn pil kapwuredohng uhk
edin pinso. Pwurepwurehng lahu koaros pahn iang wia mwadong wet.

2. Koulki koul “Poakohng Mehteikan [Love One Another].” Kawehwehiong
serihkan me irail sohte pahn koulki lepin lokaia limpoak, ahpw re pahn
kihpene pehrail kan pohn mwaremwararail kan ansou koaros me lepin
lokaia wet pwarda. Met wehwehki limpoak me sansal ni mwohmw Kkitail
pahn kasalehda limpoak oh wehwe ong sapwellimen Sahm Nanleng
serihkan. Kasukuhlki ong serihkan mwomwen sain en “Poakohng uhk!”
ni wiahda sain en limpoak, eri idi aramaso. Kaweid kin irail rehn wia met
ni arail lel ni imwarail kan ong tohn peneinei. Katamankihong serihkan me
ahl en kasalehda mehlel limpoak iei en kadek duwehte Sises.

3. Koulki de nda duwen koul mwekidikid en pah ong iang serihkan: “Sises Ketin

Mahsanih Poakohng Koaruhsie [Jesus Said Love Everyone]” (Children’s
Songbook, p. 61).

Sises poakohng koaruhsie; (kihpeseng pehmw kan)

Kadek ong irail, (sohpeilahng mehn mpemw kan, pohkoamwoakoamw oh
itik pehrail kan)

Mohngiong omw diren limpoak, (kihdi pehmw kan ni omw mohngiong)

Kapaipemw limpoak. (Kihpeseng pehmw kan koaros oh pwurehng
kapwurepeseng pwehn sair nan mwaremwaromw)

. Tipwahda kisin doaropwe silu de pil tohtohsang ni mwomwen mohngiong

ong emen emen seri. Kawehwehda me serihkan kak doadoahngki doaropwe
mohngiong pwukat nan wihk et pwehn kasalehda limpoak. Irail kak wia
mehkot mwahu ong emen aramas oh kihdi ong ih mohngiong doaropwehu.
Sewese mehteikan ih me pwukat me Sises ketin kupwuriki kitail en wia.
Kihong ekei soangen kadek en kahlemengi kan ong serihkan rehn wia. Ke
kak medewehda mwadongki ekei mwekid en kadek oh tohn pwihno en iang.

. Ma omw wardo naineki pwiken koul kei me solahr kin epwel mwahu,

kasalehiong serihkan oh koasoaiapene ia mwomwen ahr pahn kin katapaniki
oh ia kahrepe.

Kahrepe Pwehn sewese serihkan en wehwehki me irail kak kasalehda limpoak ong
Sises Krais ni arail pahn papah ong mehteikan.

Kaunopada 1. Kapakap ni onopiki Mosiah 2:17 oh Luk 10:30-37, oh kaunopada pwehn
kawehwe pwuhk sarawi pwukat ong serihkan.

2. Kaunopada pwehn wia ngilen koul “Sawas me Kaperen [When We're
Helping]” (Children’s Songbook, p. 198) oh “ ‘Kihwei,” Nda Kisin Pihl Tikitik
[Give, Said the Little Stream]” (Children’s Songbook, p. 236).

3. Kaunopada koulki de nda lepin lokaiahkan en koul “Atail Pisop [Our Bishop]”
(Children’s Songbook, p. 135).

4. Koasoaiong omw pisop de president en branch me pid duwen ni ah kisin
serio. Peki ih en ndahiong uhk duwen ah kin doadoahk ong mehteikan ni
ah pwulopwulo. Kaunopada ehu kasalada mwotomwot duwen pisopo pwe
serihkan en kasawi ihs me ke kaukawehwehu. Ma kak, pekihda ehu kilel en
pisopo de president en branch ni ah tikitik. (Ke pil kak kaunopada kasalada
wet president en Primary de kaun teikan.)

5. Wiahda ehu rohs sang ni doaropwe (construction paper) ong emen seri me
pahn duwehte karasepehkan me sansal pah. Wiahda laud itar ong ken
ntingiedi ehu koasoai mwotomwot nan tihnsewen doaropwehu.

6. Dipwisou kan me anahn:
a. Ehu Pwuken Mormon oh ehu Paipel.
b. Ehu kisin plastik me aramas kin nimpihlki ma mie.
. Deip me sansal ehng apalih, ma mie.
. Ehu pinsel de kureiong ong emen seri.
. Ehu sah de pwoatoal.
Sohk, plakpwoht, oh iraiser.
g. Kilel 3-63, Mehn Semaria Mwahu Men (62156; Kilel en Rongamwahuo 218).

- DO Q0

7. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Luke emen seri en kihda kapakap en ritingada.

Se Kasalehda At Limpoak ong Sises Krais ni Papah Mehteikan

Peki serihkan en repwohtki ehu ahl me irail kasalehda limpoak en Sises Krais
nan wihk nekiero (kilang padahk 36). Kawehwehda me ke pahn anahne irail
en rong duwen ehu ahl me irail kak kasalehda limpoak en Sises Krais.

Kawehwehiong serihkan me mwadong me irail pahn mwadongki pahn
sewese irail en wehwehki ahl me kitail kasalehdahr limpoak en Sises Krais.
Kawehwehda me ke pahn wia ngilen koulo. Ni arail medewe me irail ese
eden koulo, irail en kihda pehrail kan. Ke kak uhdi omw wia ngilen koulo oh
idek rehn emen seri en medewe koul dahieu de awi lahu ke kanekehla omw
wia ngilen koulo.

Wia ngilen “Sawas me Kaperen [When We're Helping].” Mwurin emen seri ah
medewedahr eden koulo, idek peidek wet:

* Dahme koul wet kasalehda? (Sawas.)
Ntingiedi Sawas nan plakpwoht.

Wiahda ngilen * ‘Kihwei,” Nda Kisin Pihl Tikitik [“Give, Said the Little Stream].”
Mwurin serihkan ahr kasawi eden koulo, idek peidek wet:

* Dahme koul wet kasalehda? (Kihwei.)
Ntingiedi Kihwei pahn Sawas.

* Ke kak medewehda ehu lepin lokaia tohrohr me wehwehki sawas oh kihwei?
(Papah. Kihong irail kapatapat me anahn lau irail pahn kak kasawiada.)

Kawehwehda me doadoahk de papah mehteikan kak iangahki kihwei oh sawas.
Kitail kin kalapw doadoahk de papah ni sawas oh kihkihwei rehn mehteikan.

Sewese serihkan en ehukipene wadek pali en iren pwoson eisek siluh:
“Se kamehlele . . . wia mwahu ong aramas koaruhsie.”

Wadek Mosiah 2:17. Kawehwe me met wehwehki me ni atail papah mehteikan
ni atail inengiong, kitail pil papah Sahm Nanleng oh Sises Krais. Kitail kak
kasalehiong Sahm Nanleng oh Sises Krais me kitail poakohng ira ni doadoahk
ong de papah emen emen.

Kasalehda kilel 3-63. Mehn Semaria Mwahu Men, ni ansou me konehng ni
omw pahn koasoaia soai wet ni pein omw lokaiahkan:

Sises Krais padahngki duwen sewese mehteikan nan koasoai en Mehn Semaria
mwahu men. E mahsaniehr duwen ohl emen me seiseiloak sang Serusalem
kolahng Jeriko. Ni ah kohkohwei, lipirap kan ahpw koledi ih kihsang ah likou
kan, keme ih oh kihdi ih kereniong mehla. Emen samworo aluhdo ni ahlo, kilang
ohl me olahro, daulih ni apalih ahlo. Muwri olen Lihpai men, ih me kin sewese
samworo kan nan arail doadoahk kan pil aluhdo, ahpw pil daulih ni apalih ahlo
sohte nsenohki ohlo.

Ni imwilahu, Mehn Semaria men, iengen pwihn me mehn Suhs kan kin
kailongki, pil aluhdo oh uhdiehr pwehn sewese ohl me ohlahu, widenda oh
pirepene ah ohla kan. Mehn Semaria kihda ohlo pohn nah mahno, wahla ni
imwen keiruo, oh mihmi reh pwohng ehu. Mwurin rahno, Mehn Semariahu

pwainehng kaunen imwen keiruo oh ndahiong ih ma ohl me ohlahu anahne
sawas me mwohnio sohte kak pwainla, e pahn pwuredo oh pwainla.

* Dahme ke medewe me kahrehda samworo oh mehn Lihpaio daulihki ohl
me ohlaho sohte sewese? (Pasapeng me pahn kak iangahki mehn pah kan:
Mwein ira me karuwaru. Ira masak ohl me ohlahro. Mwein irail sohte men
kedirepwki en ekei arail kahpwal.)

* la kahrepen ekei ansou kitail kin daulih ekei aramas me kin anahne atail sawas?

Kawehwe me serihkan kak wia Mehn Semaria mwahu ni sewese aramas me
anahne. Ndahiong irail ekei mwekid me mehteikan anahne sawas, oh serihkan
en mwadongki duwen arail pahn sawas. Ke kak doadoahngki mwekid kan me
duwehte mehn pah:

* Mehn mwadong tohto pohn ehu taht, serio wie sengiseng, oh omw nohnohu
kaukaunop mwengen soutik.

* Emen serepein kapw mihmi karanih imwomwo. E kohsang ehu sahpw
tohrohr oh sohte kak lokaia ki omw lokaia mwahu. Ni ansou me ekin kohla
mwadong, e kin mwomw en sangat.

» Sister Castro kin kohdohng sarawi wihk koaros, oh sohte me kin mwomwen
tehk ih. Lih laud men ih oh kin kalapw mwohndi kelehpw, oh poh nsensuwed.

* Noumw serepein tikitiko nsensuwed pwehki nah mehn mwadong me e keieu
anahnehu olahr.

Kawehwehda me Sises ketin kupwur perenki ni atail inengieng sewese
mehteikan. Kaweidki serihkan me irail kak kihong sawas mehteikan.

Kitail Kak Kasalehda Limpoak ong Sises Krais ni Papah Sapwellime
Mwomwohdiso

Kawehwehda me aramas tohto nan Mwomwohdiso me kin papah Sises Krais
sang ni arail sewese mehteikan nan wihk koaros, me duwehte sounpadahk en
Primary, sounkeseng, samworo kan oh dihken kan me kamwakamwakid
kamadipw sarawi, oh soahng tohto teikan.

Ma kak, kasalehda kilel en pisop de president en branch ni ara pwutak, ahpw
ieremen ndahng serihkan ihs ih.

Kawehwehda me met kilel en pwutak emen me kekeirda wiahla emen me
kesempwal nan amwail ward de branch. Nda me ih aramaso me perenki
sewese aramas nan amwail ward de branch wihk koaros.

Ndahiong serihkan me dahme ke kihpenehr iei duwen ohl emen me irail inenen
ese mwahu. Kawehwehda me e sewese mehteikan ni ah pwutak. Serihkan en
kasawi ihs ih. Ma kak kihong ekei elen kamangai lahu arail keseu pahn pwungla.
(Ni karasepe: e sewesei kitail en pilada me pwung; e sewesei kitail nan atalil
kahpwal kan; kitail kihong meiroang on eisek kis ehu en atail pai kan reh.)

Kawehwehda me pisop kihda awa tohto ong doadoahk ong tohn ah ward
ehu wihk. E sawas kaidehn Rahn Sarawi te ahpw nan rahn en wihko pwon.

* Ni papah aramas en nan ah ward, pil ihs me pisop kin sewese? (Koht.)

* Ong ihs me pisop kasalehda ah limpoak ni ah sawas? (Sises Krais oh
aramas en nan ah ward.)

Serihkan en koulki de nda lepin lokaiahkan ong “Atail Pisop [Our Bishop].”

Soupisek me emen kak ong,
lei aht pisop.

Mie ansoun tuongie;

lei aht pisop.

Ansou koaros kin kadek
Ong serihkan rahn koaros.
Sen sewese wen aht kak;

lei aht pisop.

Pohlki doakoahk en Kauno,
lei aht pisop.

Ih aht pahpahn aht wardo;

lei aht pisop.

E ngongkin ien wia pwung
Mwon Silahngin Samat Koht.
Sen poakohng | wen aht kehl;
lei aht pisop.

Oaralap

Kawehwe me ke anahne serihkan en wiahda ehu kisakis en kaping-kalahngan
ong pisop pwehki awa tohtohn sawas me e kihong irail. Kihla ehu wahn rohs,
ehu pinsel, oh ehu kisin tuhke de straw ong emen seri. Peki serihkan en
ntingiedi de mahleniedi ehu alen kasalehda limpoak en Sises Krais apali wahn
tuhkeho oh saini adarail kan. Ni imwila deipihong kisin tuhkeho de strawo
pwehn wiahla tuhkehu wahn tuhkehu.

Mwurin koaros eh kanekehla, kihpene dipwisou kan oh kihong serihkan en
padokedi wahn rohs nan sah de pwoatoal me ke wadohr kan. lang serihkan,
pilada emen tohn pwihno en wahla wahn rohs me irail wiadahro rehn pisopo
mwaurin kasukuhl.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Koasoaiada soaipen Heber J. Grant, President keisimen en Mwomwohdiso,
oh koasoakoasoaiapene duwen eh kin papah mehteikan.

En Heber pahpahu mehla ni ansou me Heber mahkiher rahn duwau.

Ah nohnohu me semwehmwe oh ahneki kaphwal en sewese ih oh kisin
Heber. E apwalih kin ira ah kin deidei ong aramas akan. Ekei ansou ekin
deideiki awa tohto oh solahr kak kamwakid mehn kamwakid en nah misin
meringo. Heber kin kalapw kerep pahn misihno oh kin sewese siken mehn
kamwakid misihno. Ansoun kopou nan Salt Lake City oh me inenen kopou,
oh Heber ahnekihte sekit mering menipinip ehu me pahn kin kakarakari ih.
E anahne ehu sekit me karakar, ahpw e esehier me neira mwohni itarte en
pwainda mwenge. Heber luskihda ni ah kataman en ipwidi ni ah nohnohu e
kisakis kihong ih sekit ehu me pein ih dehkada. E sekit kapwo iei me e keieu

kesempwaliki. Mwurin wihk kei, ni en Heber karuwaru kohla pwehn wiahla ah
ilek me kohieng, e kilangada pwutak emen me ira sais tehieu wie rererki ah
mehn pou. Pwutako likouki sekit menipinip ehu, oh Heber tamanda duwen
omw pahn pehm sohte likouki sekit karakar. Heber kihsang ah sekit kapwo
oh kangoangehkihong pwutako en likoukihda. E ndahng pwutako en
ahnekihla pwe mie ehu ah ni ihmwo.

Ke kak kihong serihkan en mwadongki soai wet oh kawehwehda ia duwen
en ekei aramas akan arail pepehm.

. Wiahiong serihkan rehn mwohndi ni pwonopwon oh kapaseli mpwei de
mehkot mwuterek nan pwungarail oh ke wia ngihlo “Sawas me Kaperen
[When We're Helping].” Ansou me ngilomwo uhdi, sohte lipilipil me kolokol
umpwao de mehkot mwutereko kak ndahda ma e kak sewese emen. Emen
emen uhdahn pahn iang ndahda ia mwomwen eh pahn kak sawas.

. Pihni de deipi mahs me sinsirei oh en likoudi pohn en emen emen likou
mwohn pahn mwesel sang imwen sukuhlo. Ndahieng irail me ni ansou me
irail wia mwekid en kadek papah emen, irail kak wekid mahs me pereno
wikidala ni pwungi pohn arail likouko.

adalk | Kak Mwakelekel
Kahrepe Pwehn sewese anahn en serihkan ong mwakelekel oh pwung.
Kaunopada 1. Kapakap ni onopiki 3 Nephi 27:27; Mormon 1:1-4, 13-17; 2:1, 16-19;
oh Doctrine and Covenants 100:16.
2. Kaunopada pwehn sewese serihkan en koulki de nda lokaiahn koul “Pilada
Ahl Pwung [Choose the Right Way]” (Children’s Songbook, p. 160); lokaiahn
koul wet mihmi ni imwin pwuhk wet.
3. Dipwisou kan me anahn:
a. Ehu Pwuken Mormon oh ehu Doctrine and Covenants ong emen seri,
ma mie.
b. Ehu deupen soahl de pepper audaudda, ma mie.
c. Mehn sansar oh ring en PMP.
d. Kilel 3-34, Mormon Oaralapehla Koasoai en Nan Pileit Kan (62520;
Kilel en Rongamwahuo 306).
4. Wia kaunopada kan me mie anahnepe ong ni mwekid kapatapat akan me
komwi pahn doadoahngki.
Koasoanepen

Wiepen Padahk

Mwekid en tetehk

Soai en pwuhk
sarawi

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Mormon Mwakelekel oh Pwung

Kasalehda mehn deupen soahl oh pepper me ke wadohro. Widekihdi ekei
soahl nan pehmw oh kasalehiong pwihno. Kawewehda me soahl te me mi nan
pehmw. E mwakelekel pwehki sohte mehkot patehng, ihte soahl kelehpw.

Pil widekihdi ekei pepper nan pehmw. Kawewehda me soahlo solahr
mwakelekel pwehki e solahr kelehpw ahpw mie me patehngehr. Ni ansou
me aramas kapatehiong mehkot sapwung nan arail madamadau, irail solahr
mwakelekel. Irail duwehte soahl oh pepper patpene. Kasalehda me aramas
mwakelekel song ansou koaros en medewe madamadau mwahu oh wia
wiewia pwung.

Kawehwehda me ke pahn koasoai duwen aramas emen nan Pwuken Mormon
me pwung oh mwakelekel. Koasoaiada soai pwoatet ni pein omw lokaia:

Sang ni ah pwutak pwulopwul, Mormon kadehdehda me e wia pwutak kaselel
men. Ni en Mormon sounpar eisek, e rongehr me ni ah pahn laudla wia ohl
emen e pahn apwalih pileit en Nephi kan. Poadoapoad en Mehn Nephi kan mi
pohn pileit pwukat. E pil rongehr me e pahn mwasamwasahn nah aramas akan
oh, ni sounpar rieisek pahieu, en ntingieda poadoapoad en irail kan. Sewese
serihkan en ese me pwukoah pwukat me kesempwal.



Koasoakoasoaipene
en pwuhk sarawi

Mehn sansar oh
ring en PMP

* Soangen mwahu da me ke lemelemehiong, ni eh sounpar eisek, kahrehiong
ih en ud aineki pilipilda en wia sounapwalih rekohd. Songen seri dahmen
Mormon? (Serihkan en koasoaia pasapeng kan. Pwehn sewese irail, wadek
Mormon 1:1-2. Sewese serihkan en wehwehki me Mormon wia tohn sukuhl
mwahu men, “pwehki e tepida kasukuhl nin duwen kasukuhl en [ah] aramas
akan”; e wia “seri marain men,” met wehwehki me e ngoang oh likilik ni
soahng tohto. Kawehwe me Mormon poakohng Sahm Nanleng oh peikihong,
sapwellime kosonned kan, me kahrehiong ah mwakelekel oh pwung. Sahm
Nanleng esehier me e kak likih Mormon iang ahki nting sarawihkan me mi
pohn pileit kan en Nephi.)

Kawehwehda me ni en Mormon sounpar eisek limau, eh lelohngehr mwekid
ehu. Kaun Sises Krais ketin ketlahng reh (kilang Mormon 1:15).

* Ma kumwail me Mormon, ia duwen amwail madamadau ong amwail pepehm
ong ni omw pahn mi rehn Sises Krais®?

* Ni soangen ahl da me Mormon mwakelekel oh pwungki? (Ke pahn men
ntingiedi arail pasapeng kan pohn plakpwoht.)

Kawehwehda me aramas tohto nan mwein Mormon me inenen suwed (kilang
Mormon 1:13-14). Mormon mwahuki aramas kan en koluhla oh pepdaisla pwe
rehn kak pwung oh nsenamwahu (kilang Mormon 3:2). E ndahng aramas kan
en koluhla, ahpw irail sohte men rong.

* |la duwen amwail pepehm ong nan pwungen aramas malaulau kei me
songosong en wia me pwung?

Kasalehda kilel 3-34, Mormon Oaralapehda Koasoai en nan Pileit Kan.

Kawehwehda me Mormon ntingiedier poadoapoad en nah aramas akan pohn
pileit en mete kan, nin duwen kaweid me e alehier. E pil kainenehla
poadoapoad me ekei aramas ntingiadahr.

* la wasa me kitail kak diar poadoapoad me Mormon ntingidahr?

Kasalehda ehu Pwuken Mormon oh kasalehiong serihkan ahd en Mormon nan
oaralapo. Kawehwe me pwuhk me adaneki Mormon pwehki ih me tepiada oh
apwahpwalih rekohd kan oh pwehki ih aramas pwung men.

Kitail Kak Mwakelekel Nan Atail Madamadau, Lokaiahkan, oh Mwekid Kan
* |la duwen atail pahn kak mwakelekel?

Pwehn sapeng peidek wet, wadek ong serihkan pwuloi wet me Sises Krais
mahsanih nin duwen rekohd nan 3 Nephi 27:27: “Soangen [aramas] dah kei
me kitail en wia duwehte? Mehlel | ndahiong kumwail, en duweiehte.”

* Soangen aramas dahnge me kitail kak wia”?

Kawehwehiong serihkan me soahng koaros me Sises Krais medewe, oh wia
oh nda me mwahu. Pwehn duwehte ih, kitail en song medewe, nda, oh wia
duwehte soahng kan me kitail kak medewe me Sises pahn medewe, nda oh
wia. Ni atail ahneki kasongosong en wia mehkot sapwung, kitail pahn idek
rehtail, “Dahme Sises kupwuriki ien wia?” Met kak sewese kitail en mwakelekel
te oh pwungpwung te.

Kasalehiong serihkan mehn sansar oh ring en PMP. Katamankin irail me kilel oh
ring pwukat kak sewese irail en tamataman wia dahme Sises kupwuriki. Ni arail

pahn saledek sang madamadau sapwung oh wiewia kan ni ansou koaros
pilada me pwung, irail pahn kin mwakelekel oh pwung.

Sewese serihkan koulki de nda lepin lokaiahn koul “Pilada Ahl Pwung
[Choose the Right Way].”

Koasoasoai en pah me pid duwen serepein men me wiadahr me pwung,
mendahte ma e apwal:

Ulepen Debbie me e keieu pilada nsensuwed pahn Debbie oh ah peneinei ni
ara towehla Mwomwohdiso. E solahr men pwarek irail ki kereniong sounpar
ehu. Ni ah pwaredo, e luke Debbie ong ni ehu seiloak ong pohn nahna. Debbie
inenen sansalohkiher.

Ni keriau rahn en seiloako, Debbie kesehdi ah mehn nimpilo oh kauwehla.
Ketipin wie dakadak kehlail, oh Debbie mihlahr mwurin koaros. Nan ewe
ngalangaladahr; e men nimpiladahr.

Miher wasa ile pohn nahnahu e kak kilang me mehteikan uhdi oh wie
niminimpihlsang nan neirail mehn nimpil kan. E karuwarudahr pwe en pil
kak iang nim pihl.

Ni ah alu kohdalahng pwihno, emen irail likiwer, “Kohdo nim pihl, Debbie.”

Eri e kilangehr me aramaso kolada ehu pwoaht en pihru nan pe. Keieu,
Debbie medewe ia wen ah men nim pihl. Debbie sukuhlkiher rongamwahuo oh
pepdaislahr, oh e ese me e sohte kak nim pihru. Pil ehu e pil medewe wen ah
men nim pihl. Debbie men wia me pwung. E songehr wen ah kak sang ni ah
pepdaislahr oh kapakapiki pwe en kak kolokol kosonned kan. Met e anahne
sawas pwe en kak kehlail.

‘I sohte nim pihru. Menlau ma mie ehu soahng tohrohr?” Debbie kakil nan
mesen aramaso oh nda.

Mwaurin ansou kis Ulepe Sohn mwomwen mwakar. Eri e nda, “Debbie iei
Mormon men. Kitail kihong mehkot tohrohr pwehn nim.” E wonlahte mwowe,
“Mahkehngie, Debbie.” Debbie inenen kalahnganki ah kolokol kosonned kan.

* Dahme Debbie wia pwehn kak mwakelekel oh pwung?

* la duwen amwail medewe en Debbie ah pepehm mwurin ah pilada me
pwung?

* |la duwen en Debbie wiahlda karasepe mwahu on ulepehu?

Ndahng serihkan me ke pahn kosoaia soai silipwoat duwen seri me mwahuki
mwakalekel oh pwung nan ah madamadau, lokaia oh wiewia kan:

Mehn mpen Raian aramas kapw kei kousoando limwahn imwehu, e
kompoakepakihla emen rehrail, pwutak menet ira soangen sounpar tehieu

me adaneki Tailer. Ira kin mwadong kereniong rahn koaros. Ehu rahno ira
mwadongki mpwei likin ihmwo iang ekei pwutak en arail wasao. Tailer
mwakarada pwehki ah pwihno pehridi oh tepier nda lokaia suwed oh peined
ong pwihn teio. Pwutangkan kohkohlahr pwehki irail solahr peren oh solahr men
mwadong ong Tailer. Raian mihmi pwehn koasoaiong Tailer. E kawehweiong
Tailer me ara pahpa oh nohno padahkihong ira me e sapwung ira en nda lokaia
suwed ong mehteikan. E nda me irail sohte men rong soangen koasoai wet.
Raian ndahng Tailer me ma e mwahuki mwadong sohte doadoahngki lokaia
suwed, e pahn peki pwutak teikan rehn kohdo oh pil pwurehng mwadong.

la duwen en Raian kasalehda me e mwakelekel oh pwung? (E sohte lokaia
suwed, e song en sewese pwutangkan en sukuhlki me e sohte pwung rehn
lokaia suwed.

Dahme karehda lokaia suwed sapwungki? (Kawehwe me Sahm Nanleng

oh Sises Krais kupwuriki kitail en lokaia mwahu. Ira sohte kupwuriki kitail en
doadoahngki mwarara ni ansoun mwakar oh mwekid en sempoak, me duwehte
“mwamwahlki mwarara.” Irail kan me kin kauhla kin wia karasepe suwed. Lokaia
suwed akan kin wahdo madamadu en kailok nan atail lamalam akan oh
pepehm suwed nan atail mohngiong kan.

Ehu rahno ni en Korbi wie mwadomwadong liki, pwutak emen apw likweri ih
oh kompoakapah kei en kohla ni keimw en wasahn mwadongo. Pwutako mie
sika nan ah pwekido. Eh mwahuki pwutak kan en song simwoak. Pwutak kan
kilangpene nan pwungarail, sohte ese dahme irail pahn wia. Ni imwilahu. Korbi
koasoaia me e sohte men simwoak oh e sohte pahn wia. Pwutak teikan
pwungki me irail sohte pil men wia.

la duwen en Korbi kasalehda me e mwakelekel oh pwung? (E sohte men
simwoak.)

la duwen met e sewese pwutak teikan?
Dahme ke pahn wia ma ke iang mi wasahu?

Keri mi ni imwen kompoakapah kilekilang pwuhk kei. Kompoakapahn keri
kilangada ekei kilel suwed pwuhk ehu oh eh mwahuki keri en kilang. Keri
soansuwed kihda ni ah esehda soangen kilel dahkei me mi nan pwuhko.
E esehier me Sises Krais sohte men mahsanih soangen kilel pwukat. Keri
nda me e sohte men, oh e kaweidkin irail en kohla mwadong likio.

la duwen en Keri pwung? (E sohte men kilang kilel suwed kan.)

|diada me ekei pwuhk kan, kasdo kan oh sipai en nan TV sohte pwung oh

kak kihong kitail madamadau suwed. Kakehlaka duwen kesempwal en kolokol
atail madamadau mwakelekel oh audeki madamadau pwung me duwehte me
Keri wiahier.

Kawehwe me kasdo kan oh prokram en TV kan me kitail kilang pahn kak
kamwakid atail wiewia. Prokram pwukat kak kihong madamadau ni atail
lamalam me kakete sohte mie. Madamadau pwukat kakete mwahu de suwed
ong songen prokram da.

* Mie pak me kumwail kamwomwedahr me kumwail me kumwail kilangher
nan kasdo de TV?

Kawehwe me met pahn adaniki mwomwehda mehteio. E kin kalapw kaperen
mwomwehda emen me ke lemeleme me kin wadawad nan kasdo.

* Mie kasdo de sipai en nan TV me sohte mwahu kitail en kilang? (Ei.)
* Mie kasdo de sipai en nan TV me kitail en kilang? (Ei.)

Serihkan en ndahda dahme irail keieu mwahuki. Eri irail en pil medewehda
aramas wadawad nan TV de kasdo me irail keieu mwahuki. Irail en sapeng
peidek en pah kan:

* Ma aramas me kumwail wadeko ansou koaros peikihong kosonned?

Kadehde en
sounpadahk

Pwuhk sarawi

* Ma aramas me kumwail wadeko kin peined?
* Ma aramas me kumwail wadeko wiewia me pwung ansou koaros?
* Ma aramas me kumwail wadeko likou oh mwekid ni mwakelekel?

Kawehwehda me ma irail pahn sapeng soh ong ekei peidek kan, mwein irail
pahn diar emen me pwung en pilada en wia arail aramas wadawad.

Kaweidki serihkan me irail en koasoai ong arail pahpa oh nohno duwen kasdo
oh TV me irail pilada en kilang. Kasalehda me ma prokram me irail kilekilango
mie mehkot suwed loale, irail kak welianda channel, kakunla, de kohkohsang

nan imwen kasdohu.

Katamankihong serihkan me Ngehn Sarawi kak sewesei kitail en ese
wekpeseng en pwung oh sapwung. Ma kitaill soansuwed nan atail pepehm
ki mehkot, Ngehn Sarawi ndahiong kitail me me wet sapwung.

Oaralap

Wia omw kadehde duwen kesempwal en kolokol atail lamalam, lokaia, oh
wiewia kan en mwakelekel oh pwung. Ke kak ehukihong irail ehu omw mwekid
en mwakelekel oh pwung ni ansou me songosong leluhk oh ke pewehdier.
Sewese serihkan en wehwehki me po pohl kohdo sang ni wiewia pwung,
mendahte ni ansoun kahpwal mie.

Luke serikan en ansou koaros medewe dahme Sises Krais kupwuriki irail en
medewe, nda, oh wia ni ansou kahpwal en esehla duwen pilada me pwung.

Wadek Doctrine and Covenants 100:16 ong pwihno. Kawehwehda me kitail iei
aramas me Sahm Nanleng kakier kitail da pwehn mwakelekl oh pwung.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngkin irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Kasalehda me Sises Krais kupwuriki kitail en duwehte Mormon, mendahte
ma mehn mpatail kan sohte pwung. Doadoahngki doaropwe men kasukuhl
en iren pwoson keiseksiluh, sewese serihkan en pil wadekpene pali keieu en
iren pwosono lel lepin lokaia. Kawehwehda me kupwur mwahu wehwehki
kadek oh mehlel, pwung, min oh wiewia mwahu wehwehki mwakelekel oh
pwung.

Kangoangehki serihkan en tamataman iren pwoson wet.

2. “Kawehwehda me e mengei en uhdihsang kilang prokram suwed kan ma
serihkan oh pahpa oh nohno pahn pilahni mwomwen soangen prokram
dahme mwahu ong irail en kilang.

Kaweidki ekei soangen TV prokram de kasdo kan ong serihkan oh idek ma
kilang ehu pahn mi ni pilada me pwung.

3. Sewese serihkan en koulki de nda lepin lokaia oh mwekid kan en koul
“Saleng Ei Me Riau [I Have Two Ears]” (Children’s Songbook, p. 269).

Saleng riau en rong mehlel, (idih saleng kan)

Mas riau kilang mwahu. (idih mesehkan)

Nehi riau mehn waie seli

Ong wasah me konehng (alu seli)

Doadoahngkin irail ni pwung

Ni ‘doahk (mwomwehda koakoahk)

oh mwadong. (mwomwehda koski mwei).

Kap’'nga Sahm me ket Nanleng (kihpene peh kan duwehte kapakap)
Ketin wiaiehda.

Kilin auriau koasoai mwahu, (idih kilin ewe)

Peh riau ‘doak ong ie. (kauwada peh kan)

Sawas koaros me

Sahm Nanleng ketikidohng ie. (idih nan mwaremware)
Doadoahngkin irail ni pwung.

Ni ‘doahk (mwomwehda kokohk de doadoahk)

oh mwadong. (koski mpwei oh mwadong teikan)

Kap’'nga Sahm me ket Nanleng (kihpene peh duwehte kapakap)
Ketin wiaiehda.

. Wiaieng serihkan rehn koul de nda koasoai pwoatet “Am Koul Me Ke
[Hum Your Favorite Hymn]”, (Children’s Songbook, p. 152).

Ma ni mwekid me ke loi ong
Omw lokaia me sapwung,
De lamalam suwed pwarda,
let kaweid me konehngo.
Amw koul me ke mwahukio,
Koul koul ki kehl en ngehno,
Oh kasaldekla lamalam.
Ngitiki koul me mwahuno.

lang serihkan koasoaia duwen koul pwoatet eh pahn kak sewese irail en
anehki madamadau o koasoai mwakelekel.

Kasalehda Limpoak ong
Atail Pahpa oh Nohno Kan

Kahrepe Pwehn sewese serihkan kasalehda limpoak ong arail pahpa oh nohno kan ni
arail pahn peik oh diren sawas.
Kaunopada 1. Kapakap ni onopiki Eksodus 20:12 oh Mormon 8:1.
2. Kaunop ong pwihno en koulki “Peneinei Peren Ehu [A Happy Family]”
(Children’s Songbook, p. 198); lokaiahn koul wet mihmi ni imwin pwuhk wet.
3. Tehk mwahu serihkan me sohte arail pahpa oh nohno ni ihmwe de pahpa oh
nohno me mihmi nan ehu mwekid tohrohr.
4. Dipwisou kan me anahn:
a. Ehu Pwuken Mormon.
b. Ehu edin pins tikitik de mpwei.
c. Ehu doaropwehn tuhkehn en peneinei (family tree) ong emen seri (kilang
ehu ni imwin padahk wet).
d. Kilel 3-34, Mormon Oaralapehda Koasoai en nan Pileit Kan (62520; Kilel en
Rongamwahuo 306); kilel 3-3-5, Moroni Karukiala Pileit Kan Pohn Nahnahn
Komora (62462; Kilel en Rongamwahuo 320); oh kilel 3-5, Adam oh |hp
Kasukuhlih Neira Serihkan.
5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.
Koasoanepen

Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Sahm Nanleng Ketikihong Atail Pahpa oh Nohno Pwukoah Ong Kitail
Kasalehda kilel 3-5, Adam oh Ihp Kasukuhlih Neira Serihkan.
* Kilel en ihs met? (Adam, lhp, oh neira serihkan.)

* Dahme Sahm Nanleng kupwuriki Adam oh lhp en kasukuhlihki neira
serihkan? (Rongamwahuo. Katamanki serihkan me irail koasoaipenehr met
ansou keren nan arail pwihn; kilang padahk 35.)

Kawehwehda me Sahm Nanleng ketikihong pahpa oh nohno serihkan rehn
apwalih oh poakohng lahu lel arail pahn pwurala reh ehu rahn. E kupwuriki
kitail koaros en esehla duwen warohng en mihmi reh mwurin mour wet.
Sahm Nanleng kupwuriki pahpa oh nohno kan en kasukuhlki neirail serihkan
kosonned kan oh apwalih arail anahn kan. Pwukoah laud ieu ong pahpa oh
nohno kan.

Soai

Koasoakoasoaipene

Mwekid

Koasoakoasoaipene

Kihong emen seri ehu doaropwe en tuhkehn peneinei. Sewese emen seri en
ntingiedi ede de mahleniedi mesen ah pahpa oh nohno ni paliwaren tuhkehn
peneineio oh mese de ede oh rie pwutak de serepein ni rahn tuhke o.

* Dahme kahrehda Sahm Nanleng ketikihong kitail Nohno oh Pahpa?
(Irail en limpoak oh apwalih kitail oh pil padahkihong kitail sapwellime
kosonned akan.)

Kawehwehda me Sahm Nanleng mwahngiher me serihkan kak kasalehda
limpoak ong arail pahpa oh nohno kan. Sahm Nanleng mahsanihong kitail

en wia met (kilang Eksodus 20:12). Soangen ahl tohto me kasalehda limpoak
ong atail pahpa oh nohno kan.

Kitail Kasalehda Atail Limpoak ong Pahpa oh Nohno ni Atail Kin
Sewese Irail

Kawehwe ong pwihno me sawas iei ehu alen limpoak ong pahpa oh nohno kan.
Pwurehng koasoaiahda soai me mi pahkan ni pein omw lokaia.

Emma kak kasawiada me nohno sohte nohk pepehm mwahu. Nohno mesen
pwang oh kin mwohndi pwehn kommoal. Ngilehu pil ngilen pwang ni ah
koasoaiong David oh Sohn, rien Emma pwutak pwulopwul kan. Emma medewe
soahng koaros me ah nohnohu wiahier ong ih oh e anahne en kak sewese ah
Nohnou en nsenamwahu.

* Soahng dahnge me Emma kak wia pwehn sewesehki ah nohno?

Emma mwohndiong rie pwutak kan oh iang irail mwadong. Serepeino sewese
irail en mwadong nennen oh pereperen. Eri e pil seweseier irail en kommoaldi
pwe Nohnou en kak meirla. Ni imwilahu Emma sewese nekidalahsang neirail
mehn mwadong kan.

Ni Nohnohu kaunopadahr mwengehn sawas, Emma sewese Depit oh Sohn
widen pehrah kan oh kaunopadahng kapakap. Nohno kisin kouruhr ong Emma
oh pwoalehdi ih.

“Kalahngan pwehki sawas kaselel me ke wiahda rahnwet,” Nohnohu
mwengininginkihong nan salengen Emma.

* la duwen en Emma kasalehda ah limpoak ong eh nohnohu?

* |la duwen amwail madamadau ong pepehm en Emma mwaurin ah sewese
ah nohnohu?

* |la duwen amwail madamadu ong pepehm en ah nohnohu?

Kesehla edin pins ong emen seri oh idek peidek en pah kan. Mwurin en serio
sapeng, kapwurehdo edin pinso rehmw. Kihong pwe seri koaros en kak sapeng
peidek kan.

* Dahme ei pahpa oh nohno wia pwehn kasalehiongie ara limpoak?

* Dahme | kak wia pwehn kasalehong ei limpoak ong ei pahpa oh nohno?
Kitail Kasalehda Atail Limpoak ong Atail Pahpa oh Nohno Ni Atail
Peikihong Ira

Kawehwehda me peik iei ehu ahl kesempwal me kitail kak kasalehkihda atail
limpoak ong atail pahpa oh nohno.

Koasoaiahda ni pein omw lokaia soaipen Annand oh ah pahpa me sansal pah:

Ni imwilaho Annand ahpw mweimwei ong en apwalih kout kan. E laudehr oh
itar en ieiang kout kan ni arail pahn mwengemwenge pohn nahnahu. Annand
sounpar waluhier oh kasikasik laud iahd me e pahn pwukoahki apwalih pwihn
en kouto.

Annand medewehier ia duwen e pahn wia ehu menseng me ih oh nah kidio,
Numie, pahn kihpene kout kan oh idawehn ekei sounapwalih kout kan ni arail
wah kout en nan kahnihmw tikitiko kodalahng nan kisin ahl kodohng pohn
dohlo ong wasa ile me dihpw kan mie. Ni soutik ah pahpaho kohdo pohn dohlo
oh seweseier Annand oh nah kidio kahluwa kout kan kolahng nan deurail.

Ah pahpaho nda, “Kedehr dohweisang nan kisin ahl en pohn dohl kan Annand.
Ma emen kout salongala, likiweri, ahpw dehr keiwei sang nan kisin ahl akan.
Nahna me kin sohte patapat oh inenen keper. Nei pwutak, ke uhdahn pahn wia
dahme | nda. Kedehr dohwei sang ahlen pohn dohl kan.”

Mwurin rahn tohto kei en Annands pwukoah kapwo mengeilahr, oh e tepier
poakepoakehla awa kan me ekin mihmihki pohn nahna.

Ehu mwurin souwaso, Annand esehier me ah pahpaho pwand en kohdo pwehn
sewese ih. E lemehda me e pahn kihpene kout kan oh tepier kohdihla pwehn
tuwong ah pahpaho. Sang ni sawas en Numie, mwurin ansou kis kihpenehr
kout kan. E nsensuwed ni ah diarada me kout silimen sohte mie—Summa,
kout lih maho oh nah kout tikitik riemen. Dahme e pahn wia? Annand lemehda
me Summa mwein kohdahla pewehu wasa me e kahrela ih pak tohto mahso.

E uhdahn pahn kohla mwuri.

Kihdi Numie pahn sinsile kout teikan. E tepida kohdahla wasa ile pohn dohlo.
Mwaurin ansou kis e kilangadahr Summa oh nah kout kan wasa doh pohn dohlo
nan kisin mwutin dihpw-ieu. Kisin tuhke tohto oh takai tohto, oh Annand sohte
kak kilang dahme mi nan pwungen ih oh Summa. Annand ese me e sohte pahn
mwekid sang nan kisin ahlo, | eri likiwer, ahpw Summa aluhier dohwei sang ih.

E tepier rotorotpene, oh mwurin ansou kis Annand sohlahr kak kilang kout
silimen ko. E esehier me mehkot anahne en wiawi, eri e lemehda me en pwaki
irail. Mehlel me e kak ale irail oh pwurodo nan kisin ahlo.

Ni ah tepier aluh sang nan kisin ahlo, e tamanda dahme ah pahpahu nda,
‘Annand, ke sohte pahn keiweisang kisin ahl en nan nahnahu.”

Annand esehier me e uhdahn pahn peikihong ah pahpaho, eri e mwohndi oh
pil ehu likiweri Summa. Mwadangete e rong mehkot mwaland nan dipwiko.

E kilengdahla powe oh kilangada kout liho oh nah kout tikitik riemeno. Irail
kodohr reh.

Annand kahluwairaildi nan ahlo wasa me e tuhwong ah pahpahu wie kohkohdo.
Ira patpenehr oh kahrehla kout kan iangahki Numie kolahng nan deurailo.

Mandahn rahno Annand karehla ah pahpahu wasa me e awiawi Summa ie.
Annand oh pahpahu pidahkih seli wasa me karanih kisin tuhke kan oh
kasalehiong ih wasa me loal kan. Annand kak pwupwudiong loalle ma e
pahn kohla mwurin Summa. Annand kaping kalahngan nan ah mohngiong
eh peikihongehr oh wauneki ah pahpahu.

la duwen amwail madamadau ong pepehm en Annand ong eh pahpahu?
(E poakepoake ih.)

* |la duwen Annand kasalehda limpoak ong ah pahpahu? (E peikihong ih ni ah
sohte mwekid weisang nan kisin ahlo.)

* la duwen peikihong ah pahpahu sewese Annand? (E mihmihte nan ahlo oh
pitisang kahpwal.)

Kawehwehda me ekei ansou kitail sohte kak wehwehki dahme kahreda atalil
pahpa oh nohno ndahiong kitail en wia mehkot. Pahpa oh nohno pwung kan
kin poakohng neirail serihkan keieu mwahu ong irail. Serihkan pahn peikihong
arail pahpa oh nohno oh wia dahme irail men rehn wia. Ni atail peikihong atail
pahpa oh nohno kan, kitail kasalehda atail poakohng irail.

Koulki de nda lokaiahn koul “Peneinei Peren Ehu [A Happy Family].”

Moroni Kasalehda Limpoak ong Ah Pahpa, Mormon

Ndahng serihkan me nan Pwuken Mormon soai tohto duwen aramas me
kasalehda arail limpoak ong arail pahpa oh nohno kan ni peikihong oh
sewese irail. Ehu soai kan duwen soukohp Moroni.

Kasalehda kilel 3-35, Moroni Karukiala Pleit kan Pohn Nahnahn Komora. Idek
rehn serihkan dahme irail kilang ni kilelo. Ndahng irail me Moroni saripidi pleit
kohl kan. Sounpar tohto kei mwuri, € pwurodo nin duwen tohnleng men rehn
Joseph Smith pwehn kasalehiong wasahu. En Moroni pahpa iei soukohp
Mormon. Limwahn kilel en Moroni, kasalehda kilel 3-34, Mormon Oaralapehda
Koasoai en nan Pleit kan.

Kawehwehda me Mormon wia pilipil men en Sahm Nanleng pwehn kihpene
poadoapoad kan oh ntingiedi pohn pileit kan. Ekin ansou koaros kasalehda ah
limpoak on Sahm Nanleng ni ah wihwia dahme pakair en wia. E kasukuhli nah
pwutak Moroni pwehn wia duwehte. Mormon poakohng Moroni oh men en
nsenamwahu. E esehier me poakohng oh peikihong Sahm Nanleng pahn
sewese Moroni en peren.

Mendahte mwurin Moroni wia ohl emen, Mormon wonlahte mwowe oh
kasukuhlih nah pwutako pwehn poakohng Sahm Nanleng. Moroni poakohng
ah pahpa oh mwahuki alasang ah tiahk kan.

Pwehki limpoak laud me e wiahiong ah pahpahu, Moroni peikihong
padahngkan me ah pahpahu wia. E ntingiedi dahme ah pahpahu kasukuhlihki
ih pwe sampah koaros en ese padahk kan me ah pahpahu wia. Mormon melahr
mwohn pleit kohl kan kanenekla, ah Moroni alehier nting kan oh kanekehla.

Wadek Mormon 8:1 ong pwihno.

* |a kahrepen Moroni peikihong Mormon? (Pwehki e poakepoake ih.)

* la duwen en Moroni kasalehda ah limpoak ong ah pahpahu? (Nin duwen peik
oh sawas.)

Oaralap

* la kahrepen Sahm Nanleng ketikihong kitail pahpa oh nohno kan? (Pwehn
poakohng kitail, sukuhlikin kitail kosonned kan oh apwalih kitail.)

* la duwen atail kak kasalehiong atail pahpa oh nohno kan me kitail poakohng
irail? (Ni peik oh sawas.)

* Ni ahl da me soai en Annand, Emma, oh Moroni duwepenehki? (Nan soai
kan koaros aramas me wia soai pwukat kasaledahr arail poakohng arail
pahpa oh nohno kan nin duwen peik oh sawas.)

Wia omw kadehde me pid kesempwal en pahpa oh nohno kan oh kapai kan me
kitail kak ale ni atail kasalehda limpoak ong irail. Lukehiong serihkan en pilada
oapwoat ahl me irail kak kasalehkihda arail limpoak ong pahpa oh nohno kan
nan wihk me pahn wad.

Luke emen seri en kihda kapakap en ritingidi.

Mwekid
Kapatapat Akan

212

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Koulki nin duwen pwihn “Peneinei Kak Patpene Kohkohlahte [Families Can
Be Together Forever]” (Children’s Songbook, p. 188); lokaiahkan ong koul
wet mihmi ni imwin pwuhk wet.

2. Serihkan en mahleniedi ehu kilel en ia duwen irail pahn kak kasalehda arail
poakohng arail pahpa oh nohno kan.

3. Mwadongki “Sounpadahk, Ma |” kak iang serihkan. Irail en kesihnenda
ni ehu lain sohpeiong uhk. Wiahda ekei pwuloi me rasehng “(eden seri),
sewese omw nohno widadal.” Serihkan pahn nda, “Sounpadahk, ma | kak
sewese omw nohno widadal?” de sohngkei me duwehte. Ma seri men wia
met, ke pahn nda, “Ale ehu kahk kohla mwowe,” eri serio pahn kahkdo
rehmw. Ma e pahn kahk ni ah sohte idek peidek, eri e pahn ale ehu kahk
kohla mwuri. Seri me pahn keieu lel uhk oh sair pehmw ih me kana.

F’alda“k Kaudok lIhmw S |
O dAUQOK Nnan W oadrawio
Kahrepe Pwehn kakehlailiala ineng en serihkan en kaudok nan ihmw sarawio.
Kaunopada 1. Kapakap ni onopiki Eksodus 20:8 oh Doctrine and Covenants 25:12.
2. Kaunopada usu me peh pahieu. Kihong nan edin doaropwe mehn doadoahk
nan mwadong wet.
3. Kaunopada pwehn sewese serihkan koulki de nda lepin lokaiahn koul “Ni Ei
Kolahng Sarawi [When | Go To Church]” (Children’s Songbook, p. 157).
4. Dipwisou kan me anahn:
a. Ehu Doctrine and Covenants.
b. Ehu ehd doaropwe.
c.Kilel 3-25, Kolahng Sarawi; kilel 3-59, Wapeseng Kamadipw Sarawi
(62021); kilel 3-64, Kapakap nan Mwomwohdiso; kilel 3-65, Kokoul nan
Mwomwohdiso; kilel 3-66, Rongorong nan Mwomwohdiso; kilel 3-67,
President Spencer W. Kimball.
d. Sohk, plakpwoht, oh ireiser.
5. Wia kaunopada kan me mie anahnepe ong mwekid kapatapat akan me
komwi pahn doadoahngki.
Koasoanepen

Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan

wihk wet.

Rahn Sarawi Wia Rahn Tohrohr Ehu

Sewese serihkan en koulki de nda lokaiahn koul “Ni Ei Kolahng Sarawi [When |

Go to Church].”



| kin kalapw ahneki peren

Ni ei iang kaudok.

Keseng ngil a mwahu meleilei;

| alu wailahn nan ei sihd.

Tehk sounpadahk kompoakpei kan
Ni ei iang kaudok.

| men ngihl laud ni ai kin koukoul
Ni ei iang kaudok.

Kihpene pehi oh dairukdi,

Oh karonge kapakap kan;

lapw nennenla lemeleme

Ni ei iang kaudok.

| sukuhlki duwen Sahm Nanleng

Ni ei iang kaudok.

| kap’'nga ki tuhke oh wa,

Ihmw kompoakpe oh peneinei,

Pwe | kilang soahng kan me mwahu
Ni ei iang kaudok.

Kawehwehda me Sahm Nanleng mwahngiher me kitail anahne ehu ansou nan
ehu wihk ni atail pahn kak kasukuhlki duwen ih oh Sises Krais. E ketin wiadahr
Rahn Sarawi rahn tohrohr ehu ong kitail, rahn ehu me kitail en kohla iang
kamadipw sarawi oh Primary. E kupwuriki Rahn Sarawi en wia rahn kaperen
ehu, rahn me kitail kin kilikileng wohng. Ni atail pilada kolahng sarawi, kitail
pilada me pwung.

Ilhmw Sarawi Wia Wasa Tohrohr Ehu

Soai oh Ndahng serihkan duwen pwutak emen me ahneki kahpwal me kereniong

koasoakoasoaipene en elehiong en solahr kodohng sarawi. Ede iei Vaughn Featherstone, oh
mwauri e wiahla Aramas me Ahneki Manaman Laud men. Kapehse soai wet
ni kawehwehda me ni Vaughn Featherstone a pwulopwulo, ah peneinei me
semwehmwe oh sohte kak pwainda likou tohto.

“Ahi suht ieu mie me | kin suhtih kolahng sarawi. Kaidehn suht kaselel ehu.
Mie pwoahr nan kapio, eri | lupukada [kakon en sihriel] oh itonlong loalle.

Ni ei kin kohla sarawi oh mwohndi ki nehi pali riau wie patapatdihong pohn
pwehl de taht. | sohte men kihda nehi kan pwe emen de kilangada [nting me
mih ni kokon en sihrielo] pahn ahi suhto. | kolahng sarawi duwehte met, oh
soahng koaros mwahu lahu suhto ohla. Eri iapw sehsehla dahme | kak wia. |
tamataman ehu Rahn Kaunop, oh | medewe, ‘| uhdahn pahn kohla sarawi. Ni
ihmw sarawio | wia emen aramas tohrohr. Irail inenen apwalih ie.” | tamataman
ei medewe seli, oh | kolahngehr ni kohpwahn suhto me mehn mpei kan
kihongtehier. | kilang seli, | ahpw diaradahr suht tehieu me itar ie. . . . Suht en
lih en tohkte ehu. | ahpw medewe seli, ‘la duwen ei pahn kak suhtki? Irail pahn
kouruhr kin ie ni ihmw sarawio.” Oh | eri lemehda | sohte pahn suhtih, oh | sohte
pahn kohla sarawi.”

* la duwen amwail pepehm ma kowe me Vaughn Featherstone?
* Dahme kumwail pahn kak wiahda?

Mweidohng ekei serihkan en sapeng; kahpw pouslahte soaio;

‘I kohseli pwohngo, oh ni menseng en mwurio. . . . | esehier | uhdahn pahn
kohla! . .. |lemedahr dahme | en wia. | pahn tangala wasahu mwadang oh
mwohndi karanihong mwowelu mwohn emen ah pahn lel mwo. | lemeleme,

‘| pahn kihdi nehi mwuri pahn melin mwomwohdo pwe sohte me kak kilang,
oh | pahn awi lahu koaros mweselda. Mwurin arail samwalahr | pahn tenge ni
ihmwo elep en awa mwuri. lei ei pilahn. | ahpw karuwaruhla ni ihmw sarawi
elep en awa mwadang. Sohte me miher wasahu. | kihdi nehi mwuri pahn
mehn mwomwohdo. Mwurin ansoukis emen emen leledohr oh mwadangete
emen pakairki: ‘Kitail pahn katohrohr peseng nan pwihn kan.” | manokehla

me kumwail pahn kolahng nan amwail pwihn . . . | pwuriamweikihla.
Sounapwahpwaliho tepier kohdihdo nan ahlo, irail kodohng nan irek me | mi ie,
oh koaros kesihnenda oh samwalahr. Ahpw | mwomwohd te wasahu. | sohte
kak mwekid. | esehier me | sohte kak pwehki | periki ma emen pahn kilangada
ei suhto. Ahpw itoit sang aramas kan me uhk. Mihtingo pwon mwomwen me
en uhdi lahu | mwekid, ihme kahrehda | mwekid. | uhdahn oh idawehn pwihno
kohdihla pohn kendakehu.

“I lemeleme | sukuhliher ehu iren peneu me keieu laud me | sukuhkiehr nan ei
mour nan rahno. | doudihla pohn kendakehu, oh sounpadahko kamwohd ang
Kitidi ni mwomwen elep pwonopwon. | kehn me ei suht kan tehlapki piht riau.

| sohte kak nda wen saroh me | ahneki. | tehkete, ahpw, ke ese, sohte emen
serihn sounpar kawaluh oh duwau nan pwihno kouruhr kin ie. Sohte me
kilengdohng ie. Sohte me idi ahi suhto. Sohte emen kilangdohng ie. Ei
sounpadahko sohte pil kilang. Ngehi me kin kilang seli ansou koaros. | kin
mwasahn seli ma sohte me kin kilekilang ie. Mehlel irail kilangehr suht en ners
me | suhtih kolahng sarawio. Ahpw irail ahneki loala mwahu en dehr kouruhr”
(Vaughn J. Featherstone, “Acres of Diamonds,” nan Speeches of the Year, 1974
[Provo: Brigham Young University Press, 1975], pp. 351-52).

* la kahrepen Brother Featherstone men suhtih suht en liho kolahng sarawi ni
eh ih pwutak emen? (Pwehki e anahne mehlel en kohla sarawi.)

Kawehwe me pwutak pwulopwul Vaughn Featherstone esehier kesempwal

pen iang sarawi. E perenki kohla sarawi wihk koaros, mendahte me ah peneinei
sohte kak kihong ih suht mwahu. E lemedahr me iang sarawi me keieu
kesempwal, mendahte ma sohte ah suht mwahu.

Kitail lang Sarawi Pwehn Kaudok Sahm Nanleng oh Sises Krais

Kawehwehda me pohn sampah pwon pwutangkan oh serepein kan oh arail
pahpa oh nohno kan iang sarawi Rahn Sarawi Ni atail iang sarawi oh towehda
ni rongorong oh kasukuhl, kitail kaukaudok Sahm Nanleng oh Sises Krais.
Kasalehda kilel 3-25, Kolahng Sarawi. Kawehwehda me irail kolahng kaudok.

Ntingiedi Kaudok nan plakpwoht.

Kawehwehda me mie ahl tohto me kitail kak kaudok nan ihmw sarawio.
Kasalehda kilel 3-59, Wapeseng Kamadipw Sarawi.

Katamanki serihkan me ni atail ale kamadipw sarawi, kitail tamataman Sises
Krais. Ma kitail pepdaisalahr, kitail pwurehng wia, inou kan me kitail wiahier
pwehn ansou koaros tamataman ih oh peikihong sapwellime kosonned kan.
Ale kamadipw sarawi iei ehu ahl me keieu kesempwal kitail kaudok ni atail
iang sarawi.

Kasalehda kilel 3-65, Kokoul nan Mwomwohdiso, palilahsang kilel en kamadipw
sarawi.

Kasalehda me ni atail koulki koul sarawi iangahki pepehm, kitail kasalehda atail
limpoak ong Sahm Nanleng oh Sises Krais. Ma kitail sohte koul, kitail katiasang
ansou mwahu en kaudok ira.

Wadek Doctrine and Covenants 25:12 ong serihkan. Kasalehda me Sahm
Nanleng ketin kupwuriki kitail en koulki koul en sarawihkan ong ih.

Kasalehda kilel 3-64, Kapakap nan Mwomwohdiso, palio sang kilel en kokoul.

Kawehwe me kitail rong kapakap tohto ni atail min nan sarawi. Katamanki
serihkan me ni anosu me emen aramas pahn kapakap, kitail pahn kihpene
masatail kan, itiekdi, oh rong dahme e nda.

* Dahme kitail kin nda ni imwilahn ehu kapakap? (Amen.)

* la kahrepen atail nda “amen”? (Pwehn kasalehda atail pwungki oh utung
dahme e nda.)

Kasalehda me ni ansoun kamadipw sarawi kitail kak kapakap nan mohngiong.
Ni atail medemedewe duwen Sises Krais, kitail kak peki rehn Sahm Nanleng
en sewesei kitail pilada me pwung oh peikihong kosonned akan.

Kasalehda kilel 3-66, Rongorong nan Mwomwohdiso, palio sang kilel en
kapakap.

* |la duwen atail kak kasalehda me kitail kin rong dahme wiawi nan
Mwomwohdiso? (Ni mwohndi nennenla, Ni sohte lokaia, oh ni kilang
me kapahren oh sounpadahk.)

Kangoangehki serihkan en kihong eden ekei aramas me kitail pahn rong

nan mwomwohdiso. Kaweidkin irail en kolada sendinpehrail opwoat ni ehu
madamadau. Pasapeng kan me kak iangahki: emen me wahdo padahk nan
Primary de kamadipw sarawi, pwihn pwulopwul pwutak en kapaida kamadipw
sarawi, emen me kapakap nan pwihn kan de mihting kan de sounpadahk.

Kasalehda kilel 3-67, President Spencer W. Kimball. Kawehwe me e wia
soukohp men oh wia President en ehk-riemen en Mwomwohdiso. Koasoaia
soaiepen ih me mi pah.

President Spencer W. Kimball pwutak emen ni ah rongehr emen kaun en
Mwomwohdiso me irail pahn wadek pwuhk sarawihkan. E esehier me e saikinte
wadek Paipel, eri e ahpw wiahda me e pahn wadek.

Spencer samwalahr ni imweho oh doudahla pohn densoho wasa ah perehu

mi ie oh isikada kisin lampen oil en moalus oh wadek ire laud keieu en Senesis
ni pwongo. Mendahte ma e apwal, e esehier me ma ekei aramas kan kak wia,
e pil pahn kak wia.

Sounpar ehu douwer powe e wadekehr iralaud koaruhsie nan Paipel. Ni ah
kanekehlahr, e ahneki pepehm mwahu me e kalowediehr dahme e men wia
oh lelehr. (Kilang Spencer W. Kimball, “Planning for a Full and Abundant Life,”
Ensign, May 1974, p. 88.)

* la kahrepen Spencer W. Kimball lemehda en wadek Paipel? (Pwehki e
rongehr ehu kapahrek nan sarawi me kaweidki me aramas koaros en wadek
pwuhk sarawihkan.)

* Dahme ke rong nan kapahrek nan Mwomwohdiso me kamwakidukada de
seweseiuk en kolokol kosonned de sukuhlki duwen rongamwahuo?

Kasalehda usu me ke kaunopadahro. Idi me ahl pahieu me koasoaiperail
wiawiehr rahnwet nting powe. Kawehwe me ke pahn kihong usu wet nan ehu
edin doaropwe oh kihong emen seri ah ansou en apiasang usuho nan ehdo.
Irail eri pahn sapeng pwuloi en mwuhr kan me pid lepin lokaia me mih pohn
pehn usuo me irail kolokol.

Mwuri iei ekei pwuloi en kaweid kan. Idek peidekohte ni ansou me pehn usu
ohte pilipilda. Pwehki mie soangosoang en pasapeng ong ehu pwuloi kan,
mwadong wet kak kapwurpwurehng pwehn kihong emen seri pak tohto en
iang towehda.

Rong: lhs ekei aramas me kitail pahn rong nan mwomwohdiso? (Pisop,
samworo kan me kapaida kamadipw sarawi, towehkan me kapahrek, oh
sounpadahk en Primary.)

Koul: Eden ehu koul me ke men koulki nan mwomwohdiso. (Ke uhdahn anahne
pwihno en koulki koul me seri pilada.)

Kapakap: Nda ehu ansou me kitail kihda kapakap nan Mwomwohdiso.
(Kapakap en ritingada, kapaida pilawa, kapaida pihl, kapakap en ritingidi,
de kapakap en ritingada de ritingidi nan Primary.)

Kamadipw sarawi: Nda ehu soahng me ke kak wia nan kamadipw sarawi.
(Medewe Sises Krais, kapakap, mwohndi nennenla, karonge kapakap kan,
de tamataman inou en pepdaiso.)

Wia omw kadehde me kapai laud kan en meleilei kalaudehla wehwehki
rongamwahuo, oh karani Sahm Nanleng oh Sises Krais kak kohdo sang pilada
en kaudok ni ahl pwung. Luke serihkan en karonge mwahu ni keneinei nan
tuhpene kohkohdo.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki nan padahko de nin duwen wia mehn tehk
sapahl de oaralap ehu. Ong ni mehn kapatahiong kaweid, kilang “Ansou en
Kasukuhl” ni “Sawas Akan ong Sounpadahk.”

1. Kaunopada ehu angkasi me ehu pwaten en pirapiriong nan ehu keimw kan.
Ndahng serihkan me ke pahn kesehdi angkasi wet. Ndahng irail en kihda
pehrail ma irail rong ngilen ah pwupwidi. Kapinga irail kan me kihda pehralil
pwehki arail rong mwahu. Kihsang pwateno nan keimwo oh pil pwurehng
kesehdi angkasio. Peki rehn serihkan en kihda pehrail kan ma irail rong
ngilen angkasio ansou wet.

Ndahng serihkan me irail uhdahn ansou koaros rong mwahu duwehte arail
rong ngilen angkasio ni ah pwupwidi. Ni ansou me emen uhda pwehn
kapahrek ong irail, mendahte ma pisop, president en Primary, emen serihn
Primary kihda padahk, irail anahne rong. Ni arail sounpadahk kesihnenehr
mwohrail nan pwihno, iei kilelen rong pwe irail en rong dahme sounpadahko
nda. Katamanki serihkan me irail en dehr katiasang rong mehkot kesempwal,
pwe rehn rong ni keneinei dahme koasoaipe wiawiher.

2. Koasoaiahda soai en pah:

Karen anahne en kohla iang Primary. Ehu Rahn Sarawio, en Karen pahpahu
idek, “Dahme ke sukuhlki nan Primary rahnwet, Karen?” Karen medewe; eri e
nda, “I sohte kak tamataman, Pahpa.” Ni eh medewehier, e tamataman me
nan Primary pwon e medemedewe ia pahn kaselel ni eh pahn iang en Sali
kamadipw en ipwidi wihk kohkohdo. E sohte mwahn rong mehkot nan
Primary!

E pahpahu nda, “Karen, | perenki omw kohla Primary, ahpw omw nohnohu oh
ngehi pil anahne ken nennenla ni omw pahn mi mwo.”

Ahpw, Pahpa, | inenen nennenla!”

‘I perenki omw nennenla, Karen, ahpw ihte ehu kisehn nennenla. Ke anahne
rong oh towehda soahng koaros. Ni ansoun kapakap, ke uhdahn pahn
medewe duwehte kowe me kihda kapakap oh ke pahn nda amen. Ni omw
koul, ke uhdahn pahn medewe lokaiahkan en koulo. Ke uhdahn pahn rong ni
keneinei omw sounpadahk. Ni omw towehda soahng koaros, ke pehm omw
karanih Sahm Nanleng. let duwen nennenla.”

. Ma mie emen seri nan omw pwihno me sohte pwaredo de solahr men wia
mehkot, ale ehu ansou iang pwihno oh kaunopada ehu kisin likou ong serio.
Serihkan en sewesekin uhk dahme irail kin wia nan sarawi me serio sohte kin
wia. Ntingiedi nan Kisin likouo me kowe oh serihkan solahr kilang ih nan aralil
pwihn. Emen emen tohn pwihn wet en saini adarail kan. Kumwail eri kadarala
kisin likouo.

. Sewese serihkan koulki de nda lokaiahkan en koul “Wenihmw en Chapel Kan
[The Chapel Doors]” (Children’s Songbook, p. 156).

Wenihmw en chapel ndahiong ie,
“Sh, nennen.”

Pwe iei ih wasahn kasalehda wahu,
“Sh, nennen.”

Se pokon met nan Rahn Sarawi
Sukuhlki Sises, koul, kapakap.

Ni aht lel wenihmw en chapelo
“Sh, nennen.”

Kaisihsol kin Kahrehiong
Sahm Nanleng oh
Sises Krais en Kerendo

Kahrepe

Pwehn sewese serinkan wehwehkihla me kaisihsol kak kakaranih irail lahng
Sahm Nanleng oh Sises Krais oh me irail kak kaisihsol oh kapakap ki kapai
tohrohr kan.

Kaunopada

1. Kapakap ni onopiki Mark 9:17-29 oh Doctrine and Covenants 88:76.

2. E pahn kaselel en padahngki padahk wet Rahn Sarawi mwohn Rahn Sarawi
en kaisihsol.

3. Ma mie nan omw wasa, kaunopada kasalehda “The Law of the Fast
[Kosonned en Kaisihsol]” (minit 4, seken 10) nan Family Home Evening
Video Supplement (53276).

4. Dipwisou kan me anahn: kaunopada peidek en pahn kan nan doaropwe
tehtikitik oh kihong nan ehu mehn doudou:

¢ Dahme wehwehn kaisihsol?
* |hs me pahn kaisihsol?

* Ni atail kaisihsol oh kihong neitail mwohni kan rehn pisop de president
en branch, ia eden mwohni wet?

* Dahme pisop wiahiong neitail meiroang en kaisihsol?

* |a ekei kahrepe kan en kaisihsol?

* la duwen kaisihsol eh kin sewesei kitail?

* lahd Rahn Sarawi en kaisihsol?

* Dahme kaisihsol kasalehiong Sahm Nanleng oh Sises Krais?

* Ke pahn inengiong kaisihsol ma kowe de emen me ke poakepoake
anahne sawas?

5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Kaisihsol Wehwehki Sohte Mwenge oh Nimpihl ki Kahrepe Pwung

Kasalehiong serihkan “Kosonned en Kaisihsol.”

Koasoaia mwekid en pah ni pein omw lokaia:

Ehu ni menseng en Rahn Sarawi Phillip sangkala nan wasahn kuko me ah
nohnohu soupisek kihla ah onopiki pwuhk sarawihkan.

“Dahme mwengen menseng?” e idek. “I men mwenge.”

En Phillip nohnohu kilenglahng ih nsensuwed oh nda, “Omw pahpahu sohte
wiahda mwahu.”

En Phillip pahpahu ohla nan ehu mwekid soh kesikpe, oh e wonohn nan imwen
wini, sohte kak mwekid.

“I lemehiong me e mwahulahr,” Phillip sapeng ni mesehu dirkihla pilen mese.

“‘Omw pahpahu anahne atail pwoson oh kapakap rahnwet, Phillip,” e nohnohu
koasoai malamalki. “Kitail anahne en karanihong Sahm Nanleng oh Sises Krais
ansou wet ni atail pahn kapakapki omw pahpahu en mwahula.”

“Pwehn wia met,” en Phillip nohnohu pousehlahte, “kitail sohte pahn mwenge ni
ekei atail ansoun mwenge kan rahnwet. Kitail sohte pahn mwenge oh nimpil. Ke
pahn kak inengiong wia met pwehki omw pahpahu?”

“Ehi, | pahn,” Phillip sapeng.

* Dahme kitail kahdaniki sohte mwenge oh nimpil ni kahrepe pwung?
(Kaisihsol.)

Kawehwehda me ni kaisihsol, kitail kasalehiong Sahm Nanleng oh Sises Krais
me kitail poakohng irail oh liki irail en sewesei kitail oh sapeng atail kapakap kan.

Sahm Nanleng oh Sises Krais mwahngih me e apwal ong kitail en kaisihsol.
Irail mwahngih me ni atail kaisihsol, atail kapakap kan me mehlel oh kitail
inenen anahne sapwellimara sawas.

Kawehwe me kisin serihkan oh aramas me soumwahu sohte anahne kasihsol.
Kitail tapiada iang kaisihsol mwurin atail pepdaisla. Kawehwe me pwehki e wia
ehu anahn ong irail kan me pepdaisehr, irail pahn tepier medewe kasihsol ni
ansou me irail mahkier ong pepdais.

Kawehwe ong serihkan me pak malaulau ehu Rahn Sarawi nan ehu sounpwong
towehkan en Mwomwohdiso en kin kaisihsol ki wen mwenge siluh. Nan ansouo,
kitail sohte pahn mwenge de nim. Kitail kahdaniki rahn tohrohr wet nan ehu
sounpwong en Rahn Sarawi en kaisihsol.

Kawehwehda me atail soukohp en Imwin Rahn pil peki rehtail en kihong me kin
anahne kan. Irail pil peki rehtail en kihong Mwomwohdiso wen ekis mwohni me
kitail kin nekidala ni sohte kin mwenge oh nimpil nan atail kaisihsol.

» Dahkot kaisihsol? (mwohni me kin kohpene nan mwomwohdiso pwehn kin
sewese me senwehmwe)

* Dahme mwohnio kin doadoahk ong? (En pwainda mwenge, likou, oh mehkot
me anahnepe ong me semwehmwe oh anahne kan.)

Kawehwehda me kitail kak kaisihsol oh kapakap en sawas ansou koaros,

me duwehte Phillip oh ah peneinei wia ong ah pahpaho. Kitail oh irail kan me
kitail poakepoake anahne sawas sang Sahm Nanleng ansou koaros, ahpw mie
ansou me kitail ahneki kahpwal me kitail men apwaliala emen nan atail peneinei
me inenen soumwahu. Ih ansou me kitail kaisihsol likin Rahn Sarawi en
kaisihsol.

221



Soai en pwuhk
sarawi

Kasaladahn
sounpadahk

Soai kan oh
koasoakoasoaipene

222

Kasalehiong serihkan me Sises Krais mwahngih wen sawas me kapakap oh
kaisihsol kak wia. Koasoaia koasoai en pah sang Mark 9:17-29 ni pein omw
lokaia. Mwurin omw kanekehla koasoai wet, ke pahn anahne serihkan en
mwadongki.

Ehu rahn Sises Krais oh sapwellime tohnpadahk kan wiahki ehu, oh pwihn en
aramas kalaimwun ehu pidaki irail pene. Emen ohl kan sang nan pwungarail
kohdo rehn Sises. Ohl menet koasoaia ong Sises koasoai kansensuwed pwoat
duwen nah pwutak me soumwahukiher sounpar tohto. Ohl menet peki rehn
tohnpadahk en kapaida pwutako, ahpw arail kapai kan sohte kakehlailiada
pwutako. Pilen mese wie kereker, pahpahu peki Sises en kakehlailiada nah
pwutako. E esehier me nah pwutako pahn mwahula. Sises kapaida pwutak
soumwahuo, ale peh, oh kapwaurada pwehn kesihnenda. Pwutako kehlaildahr.

Tohnpadahko pwuriamweikihla. Mwurin ohlo wadahr nah pwutako, tohnpadahk

ko idek rehn Sises dahme arail kapai kan sohte kamwahuikihla pwutako. E ketin
sapeng me pwehn kamwahuiala pwutako, irail anahne laud sang kapakap. Irail

pil anahne kaisihsol.

Koasoaiahiong serihkan me Sahm Nanleng ansou koaros karonge atail
kapakap kan, ahpw ni atail ingengieng kaisihsol, kitail kasalehiong Sahm
Nanleng oh Sises Krais me mehlel kitail pwoson ira.

Kaisihsol Kak Sewesei Kitail en Pehm Atail Karanih Sahm Nanleng oh
Sises Krais

Kasalehiong serihkan me ni atail inengiong kapakap oh kaisihsol, kitail
kasalehiong Sahm Nanleng oh Sises Krais me kitail poakohng ira oh kitalil
songosong en karanih ira pwe kitail en kak alehdi sapwellimara sawas.

Pwehn sewese serihkan en esehda wen kaisihsol oh kapakap kak wai kitail de
karanih Sahm Nanleng oh Sises Krais, peki irail en rong soai en pah kan.

Koasoaia soai en pah ni pein omw lokaia:

Nan ansoun tuhke kin pweida oh soumwet kan nan wahuo pwunodadahr.
Ansoun kopouo me inenen ngalangal, oh irail anahne keteu pwe irail en kak
padokedi weren tuhke kan.

President en stakeo lemehda en wia ehu kaisihsol tohrohr, oh e peki pisop en
ward kan en pakairkihong towehkan. E esehier me aramas akan anahne karanih
Sahm Nanleng oh Sises Krais mwohn arail kak ale sawas tohrohr me irail anahne.
Aramas sang wasa koaros nan stakeo kodohng mihtingo pwe rehn iang kapakap
oh kaisihsol. Irail kapakapiki keteu de sno pwe rehn kak padok weren tuhke kan
oh pwe rehn kak osada. Irail awiawi, ahpw pwoik me irail anahne sohte mie.

Sounpwong kei samwalahr. Aramas akan pousehlahte arail kaisihsol oh
kapakap. Mwurin te, president en stakeo pil pangin ehu mihting. “Padokedi
weren tuhke kan,” e ndahng aramas akan. “Sahm Nanleng karongehier amwail
kapakap akan.”

Mendahte me soumwet kan saikinte kilangada sain en keteu, irail wia nin duwen
dahme e kaweid kin irail. Erein wihk kei sapwellimen Sahm Nanleng pasapengo
kodohr. Rahn tohto keteu wie mweremwer, kinong weren tuhke kan pwoik me
irail anahne pwehn kak keirida. Pahro soumwet akan ahneki wa keieu mwahu
me irail saikinte kilang. (Kilang David Carl Danielson, “Rain in Due Season,”
Ensign, July 1978, pp. 68-69.)

* la kahrepen kaun kan en Mwomwohdiso peki aramas akan en kaisihsol oh
kapakap?

* |la duwen kaisihsol oh kapakap sewesei irail? (E kakaranih kitailla ong Sahm
Nanleng oh Sises Krais. Irail alehdi keteu me irail anahne ong wahn tuhke
kan pwehn keirda.)

Met koasoaia soai keriauo:

Rhonda, serepein pwulopwul men, iang ohla nan ehu aksident en weren nan
sapw. Ni ansou me ah peneinei rongadahr rong suwed set, irail karuwaru kohla
re nan imwen wini. E miehr nan koma, me wehwehki me e sohte kak mwekid
oh lokaia.

Mwurin rahn kei ah peneinei awiawi nih imwen wini, koapwoaroapwoarki oh
kapakapki me serepein menet pahm pwurehng mwahula. Ahpw likamwete,
arail kapakap sohte itar. Irail men karanih Sahm Nanleng oh Sises Krais, pwehn
kasalehiong ira arail limpoak oh peki ira en kakehlailiada neirail serepeino.

Peneineio lemehda irail en kaisihsol oh kapakap. Arail peneinei kan, mehn
mparail kan, kompoakapahrail kan karuhsie men iang kaisihsol. Pisopo pakairki
nan sarawi oh tohto me men iang kaisihsol nan wardo. Irail pehm me irail
karanih Sahm Nanleng oh Sises Krais oh esehier me Sahm Nanleng pahn
sewese irail me iei ih me keieu mwahu ong Rhonda.

Mwuhr, ni arail keipwehkidi ong kapakap, en Rhonda pahpa oh nohno pehm
me neira serepein pahn mwahula. Ni arail pidolong nan perehn imwen winio ni
mensengo, serepeino kilengda powe oh lokaiahiong ira. Mwuri e kak mwohndi
pohn ah peht oh mwenge. Rhonda pahn kehlailda. Pisopo ndahiong peneinei
me pwehki kaisihsol, aramas en nan wardo patpene oh kasalehda limpoak ong
emen emen sang mahso.

* Dahme wiawiehr nin duwen imwilahn kaisihsol tohrohr wet? (Serepein menet
kapaida oh mwahula. Aramas en nan ward wet patpenehr oh kasalehda
limpoak ong emen emen.)

Katamanki serihkan me ekei ansou Sahm Nanleng sapwellimaniki pilahn
tohrohr ong irail me soumwahu de olahr. Ni arail sohte pahn mwahula
idawehnki kaisihsol oh kapakap, kitail anahne alehda kupwur en Sahm
Nanleng, ese me ahr kupwurokong me inenen laud sang atail.

Wia ehu kadehde duwen kesempwal en kaisihsol ni ehukihong dahme ke
esehier me pahn kangoangehki serihkan en mwahukihla kaisihsol. Met kak
dahme ke pein wia de mehkot me wiawihong emen me ke ese. Kawehwe
me inengiong kaisihsol oh kapakap iei ahl ehu me keieu kesempwal me
kasalehiong Sahm Nanleng oh Sises Krais me kitail anahne karanih ira oh
ale sapwellimara kapai.

Mweidohng serihkan en koasoaia mwekid me irail ese duwen kaisihsol.

Oaralap

Sewese serihkan en tehk sapahl dahme irail sukuhlikihero nin duwen kaisihsol
oh kapakap. Emen serihkan en ale ehu peidek sang nan mehn doudouo me ke
kaunopadahro oh song en sapengala.

* la wehwehn kaisihsol? (Sohte mwenge de nimpil pwehki kahrepe pwung.)

lhs me pahn kaisihsol? (Koaros me kak.)

Ni atail kaisihsol oh kihong neitail mwohni rehn pisop de president en
branch, la eden mwohni wet? (Meiroang en kaisihsol.)

Dahme pisop wiahiong meiroang en kaisihsol? (E doadoahngki ong me
semwehmwe oh me anahne.)

la ekei kahrepen kaisihsol? (Pwehn karanih Sahm Nanleng. Pwehn ale sawas
sang Sahm Nanleng. Pwehn sewese mehteikan. Kosonned ehu.)

la duwen kaisihsol sewesei kitail? (E sewesei kitail en karanih Sahm Nanleng
oh Sises Krais.)

lahd Rahn Sarawi en kaisihsol? (Rahn Sarawi keieu en sounpwong.)

Dahme kaisihsol kasalehiong Sahm Nanleng oh Sises Krais? (Me atalil
kapakap kan me mehlel oh kitail pwoson ihr.)

Kumwail pahn inengiong en kaisihsol ma kumwail de emen me ke
poakepoake anahne sawas”?

Luke serihkan en koasoahiong arail pahpa oh nohno kan duwen kaisihsol
oh lemehda iahd oh ia wen reirei en arail pahn kaisihsol.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid kan me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Ong seri pwulopwul kan, soai en pah oh koasoakoasoaipene ele pahn kak

katapan:

En JoAnn pahpahu wia ehu seiloak reirei. Ni ah pwurodo, JoOAnn inenen
perenki ah kilang ih. Serepeino pwoalehdi oh metik, oh e kihong ih kisin
ehd kis audaudkihda kanti tohrohr kei sang nan kahnihmw me e mi iehu.

JoAnn alehier kisin endo oh tangala pohn tinsewen ihmwo, wasa me ienge
mehn mpe Danny wie mwadomwadong ie. Ah nohnohu apwahpwalih Danny
ni ansou me ah nohnohu soumwahu.

“Kilang!” JoAnn weriki. “Kilang dahme ei pahpahu wahdo.”
Danny kilengediong nan ehdo.
* Dahme kumwail lemeleme me JoAnn wia mwurin met?

Kumwail lemeleme me e nda, “Ke sohte pahn ale ekei,” de kumwail
lemeleme me serepeino nda, “I men ken ale ekei”?

la pahn en Danny pepehm ma e nda, “Ke sohte pahn ale ekei”? Dah pahn
madamadau en ah pahpaho ma serepeino nda met? Ma e pahn peren de
nsensuwed?

Ma serepeino nda, “I men ken ale ekei,” ma Danny pahn peren? Ma ah
pahpahu pahn peren? Ma Sahm Nanleng pahn peren? Ma JoAnn pahn
peren?

Eri JOAnn ndahier, “I men ken ale ekei,” oh koaros perenda.

Nan Rahn Sarawi en kaisihsol ke kak ehukihong irail duwehte dahme JoAnn
wiahier. Ke kak sohte mwengehn menseng, oh pwehki omw sohte mwenge
(nda mwenge me serihkan kin kalapw kang), ke kak nekid kisin mwohni ong
pahpa oh nohno kan. Eri irail ahpw pahn kihong we wet rehn pisop, oh e
pahn kihong irail kan me men mwenge.

* Ma me wet pahn kahrehiong aramas me anahne mwenge en peren?
* Ma e pahn kahrehiong kumwail peren?

2. Serihkan en mahleniedi emen me irail inengieng kaisihsolki.

Meiroang en Eisek
Kis Ehu [Daiding]

Kahrepe

Pwehn kakehlailiala anahn en pwain meiroang en eisek kis ehu rehn serihkan.

Kaunopada

1. Kapakap ni onopiki Doctrine and Covenants 119:3—-4 oh Malakai 3:10.

2. Kaunopada sewese serihkan koulki de nda lokaiahn koul “I Men Kihong Ei
Kaun Eisek Kis [I Want to Give the Lord My Tenth]” (Children’s Songbook,
p. 150).

3. Dipwisou kan me anahn:
a. Ehu Paipel oh ehu Doctrine and Covenants.
b. Alehdi ehu kilel en tehnpas sarawi nan omw wasa.
c. Kisin likoun meiroang en eisek kis ehu oh meiroang tohrohr kan oh
koruk ong kowe oh emen emen serihkan.
. Ehu pinsel ong emen emen serihkan.
. Mwohni eisek oh mwaramwer me pahn we tehieu.
Ehu pwoatoal.
. Apel eisek (sohte lipilipil wahn tuhke) de dipwisou.
. Kilel 3-26, Serihmen wia Papwain ah Daiding; kilel 3-62, Tehnpas Sarawi
en Portland Oregon (62617); kilel 3-68, Aramas Akan Wia Poadoapoad
en Peneinei; oh kilel 3-69, Misineri Kalohk (62611).

4. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

JQ & DO Q

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot
nan wihk wet.

Kosonned en Meiroang en Eisek Kis Ehu [Daiding]

Kasalehda apel eiseko (de dipwisou teikan) me koaros kak kilang.

* Ma | pahn kihong kumwail apel eisek oh peki kumwail kapwurehdo ehu,
kumwail pahn inengieng kihdong ie? Kihda pehmwail ma kumwail men.

* |hs me wiahda apel kan rehn keirda?
* |hs me wiahda sampah?

Kasalehda me sampah wet me mwahu koaros me Sahm Nanleng oh Sises
Krais ketikihong kitail. Ira poakohng oh apwalih emen emen kitail. Kitail kak
kasalehiong ira me kitail perenki limpoak oh kamwahu kan ni peikih ong
sapwellimara kosonned akan oh wia atail pwukoah ni sewese kakehlailiala
Mwomwohdiso.



Padahk en
medemedewe

Mwekid

Kilel kan oh
koasoakoasoaipene

Kawehwehda me padahk wet pid ehu kosonned kesempwal. Ni atail kapwaiada
kosonned wet, kitail sewese Mwomwohdiso en pweida.

Peki serinkan en rong omw wadek Doctrine and Covenants 119:3-4.
* Kosonned da me kitail pahn koasoaiapene? (Meiroang en eisek kis ehu.)
» Dahkot meiroang en eisek kis ehu?

Tehk sapahlih oaralap me pid meiroang en eisek kis ehu wehwehki eisek
kis ehu. Kasalehiong serihkan mwohni mwaramwar eiseko.

* Ma emen aramas koledi wen mwohni wet, ia wen meiroang en eisek kis ehu
me e pahn pwain?

Mweidohng emen seri en kohdahdo oh alehda ehu sent mehn meiroang en
eisek kis ehu.

Kawehwe me Sahm Nanleng oh Sises Krais peki tohn Mwomwohdiso en kihda
meiroang en eisek kis ehu en dahme irail wiahda ong meiroang en eisek kis
ehu. Pwehki mehkoaros me kitail ahneki kohsang sohte lipilipil rehn Samatail
Nanleng, pwain meiroang en eisek kis ehu ni mehlel kihda meiroang en eisek
kis ehu ong ih. Meiroang en eisek kis ehu sapwellimen Samatail Nanleng, oh
kitail uhdahn pahn kihong ih.

la Duwen Meiroang en Eisek Kis Ehu Kin Pweipwei-la

Kasalehda koruk en meiroang en eisek kis ehu oh meiroang teikan. Kawehwe
ia wasa me koruk oh Kisin likou teikan kak dierekie nan omw wasahn sarawi.
Koruk pwukat kin kalapw dierek karanih ohpis en pisop. Irail kin doadoahk
ong pwain meiroang en eisek kis ehu.

Kihpeseng koruk oh kisin likou teikan en meiroang en eisek kis ehu oh
meiroang teikan oh oapwoat pinsel ong emen seri. Kasalehiong serihkan wasa
me e pahn ntingiedi adarail oh wen meiroang en eisek kis ehu me irail pwainla.

Kawehwe me ni arail pwain meiroang en eisek kis ehu, irail uhdahn pahn
audehda kisin doaropwe, kihong mwohni nan koruko, katengepene, ntingihdi
adarail kan pohn koruko, oh kihong pisop de emen sounsawas kan.

Serihkan en ntingiedi adarail pohn koruk kan.

Kasalehda wen kesempwal en pwain meiroang en eisek kis ehu en sohte
lipilipil mwohni me kitail kodoahkehda de ale ong pisop mehn meiroang en
eisek kis ehu.

* Pali tohtohn kumwail pwainehr meiroang en eisek kis ehu. Kumwail kak
koasoaia dahme kumwail ese?

Meiroang en Eisek Kis Ehu Sewese Keiridahn Mwomwohdiso en
Sises Krais

Kasalehda kilel 3-26, Serihmen wia Papwain ah Daiding. Kawehwe dahme
wiawi ong meiroang en eisek kis ehu mwurin en pisop alehdi. E wadawadehr,
oh meiroang en eisek kis ehu kolahng poasen kaun en Mwomwohdiso. Kaun
en Mwomwohdiso kan eri doadoahngki ni soangosoang en ahl pwehn sewese
keiridahn Mwomwohdiso, me duwehte kauada tehnpas sarawi oh imwen
kaudok kan, dipwisou en onop oh seminari kan pwehn sewesei kitail sukuhlki
rongamwahuo.

Ndahiong serihkan me ke pahn kasalehiong irail dahme kaun en
Mwomwohdiso wiahiong mwohni en meiroang en eisek kis ehu, en Kauno
eisek kis. Ale ehu apel oh pwalangpeseng en wia pali tohto en itar ong tohn
pwihno emen en ale apalih oh irail en kangala. Kawehwe me epil duwehte,
meiroang en eisek kis ehu me kitail pwain kak sewese aramas tohto.

Atail meiroang en eisek kis ehu patehng en towe teikan kin sewese
Mwomwohdiso nan sampah pwon. Ekin pwurodohng kitail ni ahl tohto.

Kihda iren pah kan, oh kasalehda kilel me pahrekiong:

1. Mwohni en meiroang en eisek kis ehu kin pwapwain ihmw kan oh kamwahu
en ihmw sarawihkan, tehnpas sarawi kan oh ihmw sarawih teikan en
Mwomwohdiso.

2. Ekei mwohni en meiroang en eisek kis ehu kin pwain poadoapoad en
peneinei oh doadoahk en nan tehnpas sarawi.

3. Ekei mwohni en meiroang en eisek kis ehu doadoahk ong utung misineri kan.

Kawehwe me meiroang en eisek kis ehu kin pil sewese pwain soahng tohto, me
duwehte seminari oh prokram en kasukuhl kan. Met pwung oh kapai en pwain
meiroang en eisek kis ehu. Kitail en ahneki pepehm mwahu oh ese me mwohni
me kitail ong meiroang en eisek kis ehu sewese Mwomwohdiso.

Serihkan en rong soai en pah pwehn kilang duwen en emen aramas meiroang
en eisek kis ehu kin doadoahk ong sewese Mwomwohdiso:

Brother Wilson wia pioneer emen. Mie nah pelin kou ehu. Kou pwukat kin
sewese Brother Wilson kamwuterek pwehl en ah mwetuwelo.

Ni ansoun pwain ah meiroang en eisek kis ehu, Brother Wilson diarada me
mwohni sohte itar. E sohte men pwain ekis te kisehn ah meiroang en eisek
kis ehu. E men pwainla koaros.

Mwuri e lemehda me e pahn meiroang en eisek kis ehu kihla emen nah kou
kaselel kan, mendahte me emen te me pahn luwehdi.

Brother Wilson eri kihong kouo rehn pisopo. Pisopo kihong kisin likoun
kamehlel en ah meiroang en eisek kis ehu. Brother Wilson nsensuwed kihla
ah kihla nah kouo. Ahpw pwehki ah poakohng Sahm Nanleng oh Sises Krais,
e perenda pwehki ah kihda nah kouo ong Mwomwohdiso nin duwen meiroang
en eisek kis ehu.

Brother Wilson kin kalapw medewe kou me e meiroang en eisek kis ehu kihlahu.
E pwuriamweiki ia duwen nah kouo pahn doadoahk ong sewese Mwomwohdiso.
Eri ehu rahno e mi nan Kahnihmw en Salt Lake me tehnpas sarawi wihwiawi ie.
E kilang kou kaselel riemen apiapi takai toutoukei. Ih eri inenen men kilang en
kou kan wie doadoahk ih eri keila limwahra pwehn kak kilang mwahu. Sang ni
pwuriamwei oh marahrahda, e kasawiada me emen kouko iei nah kou me e
meiroang en eisek kis ehu kihlahu. la wen peren me Brother Wilson pehm ni ah
esedahr me emen kou ko iei nah kouo me e meiroang en eisek kis ehu kihlaho
me sewesewese kokoudahn tehnpas sarawio!

Sang ansouo kohla, pwain meiroang en eisek kis ehu wia mehkot kaperen ong
Brother Wilson. E kin medewe soangen ahl tohto me ah meiroang en eisek kis
ehu pahn doadoahk ong pwehn sewese Mwomwohdiso.

Kawehwe me mendahte ma kitail sohte kalapw kilang duwen doadoahklahn
atail meiroang en eisek kis ehu, duwehte Brother Wilson, kitail esehier me atail
meiroang en eisek kis ehu kin doadoahk ong sewese Mwomwohdiso.

Kitail en Inengiong Pwain Atail Meiroang en Eisek Kis Ehu

Padahkihong serihkan lokaiahn koul “I Men Kihong Ei Kaun Eisek Kis
[l Want to Give the Lord My Tenth].”

| kihong ei Kaun eisek kis,
Ni ansou koaros

Elehng ien taman kisakis
E eh kihong uhk oh ngehi.

E kihdo mour pohn, sampah wet.
Eisek kis tikitik,

Kasalehda pwoson kalahngan
Ong Kaun en koaros.

* |hs me perenekihda ni atail pwain atail meiroang en eisek kis ehu? (Sahm
Nanleng oh Sises Krais.)

* Dahme kitail kasalehiong Sahm Nanleng ni atail pwain meiroang en eisek kis
ehu? (Me kitail poakohng ih oh kalahngan ki soahng koaros me e kitikihdo.)

Serihkan kapwurehiong ire keieu en koul wet. Kasalehda me ni atail pwain
meiroang en eisek kis ehu, kitail kasalehiong Sahm Nanleng me kitail poakohng
ih. Kasalehda wen peren me Sahm Nanleng oh Sises Krais sapwellimaniki ni
atail pwain meiroang en eisek kis ehu, ahpw ni mehlel ni atail inengiong pwain.

Kitail Kapaidahr ni Atail Pwain Atail Meiroang en Eisek Kis Ehu

Ndahng serihkan me Sahm Nanleng oh Sises Krais ketin inoukiehr me kitail
pahn kapaida ma kitail pwain meiroang en eisek kis ehu.

Wadek Malakai 3:10.

* Dahme kumwail lemeleme me wehwehn ni ansou me Sahm Nanleng
inoukiher me en ritingada wenihmw tok en nanleng oh kapai kitail da”?

Kawehwe me kapai kan kodohng rehn irail kan me pwain arail meiroang en
eisek kis ehu. President Heber J. Grant, emen soukohp en Mwomwohdiso wet,
koasoaia me kitail pahn ale kapai en wehwehki laud Sahm Nanleng oh Sises
Krais, oh kadehde kehlail oh kekeirkihda peikihong kosonned kan (kilang
Conference Report, Apr. 1925, p. 10). Ekei soukohp en mwomwohdiso wet pil
ndahiong kitail me ni atail pwain meiroang en eisek kis ehu, kitail pahn pweida.
Pweida wehwehki me kitail pahn kapaikinda dipwisou me anahnepe mie me
duwehte mwenge oh ihmw.

* Kumwail pahn anahne kapai pwukat?

Kasalehda me Sahm Nanleng ketin kapaiada koaros me pwain meiroang en
eisek kis ehu. Ndahng serihkan me Sahm Nanleng loaloalei irail, mendahte
ma e sohte pahn kapaiahda irail koaros ni soangen ahl tehieu, ni arail pwain
meiroang en eisek kis ehu, e pahn kapai irailda ni ahl me pahn keieu mwahu
ong irail.

Kasalehda me kitail pahn pwoson, pwain meiroang en eisek kis ehu ni mehlel
oh unsek oh liki Sahm Nanleng.

Mwadong Sewese serihkan kairakala arail sehr kan en pwonopwonpene, de irail en
mwohndi pwonopwonpene pohn tohto. Mwadongki kepir pwoatoal. Seri me
pwoatoalo ulahng mwurin ah uhdi pahn kohieng ah ansou ma e pwungki de
sapwungki. Eri serio ahpw pahn uhd kapir pwoatoalo.

Ma mie ansou, ke pahn men kapwurehiong mwadong wet.

Wadek pwuloi en pah kan. Ma aramas akan sohte pwungki, serihkan en kihda

me pwungo.

1. Ehu kosonned en pwain meiroang en eisek kis ehu. (Pwungki.)

2. Meiroang en eisek kis ehu wehwehki limakis ehu. (Sohte pwungki. Meiroang
en eisek kis ehu wehwehki eisek kis ehu.)

3. Kitail kin pwainohng atail meiroang en eisek kis ehu ong Mwomwohdiso.
(Pwungki.)

4. Meiroang en eisek kis ehu kin doadoahk ong sewese kauwada imwen
Mwomwohdiso kan. (Pwungki.)

5. Meiroang en eisek kis ehu kin doadoahk ong sewese utung doadoahk en
misineri, wiahda pwungkan, oh sewese wia poadoapoad en peneinei oh
doadoahk en nan tehnpas sarawi. (Pwungki.)

6. E sohte wia mehkot ma kitail pwain meiroang en eisek kis ehu. (Sohte
pwungki.)

7. Sahm Nanleng oh Sises kapai kitail da ni atail pwain atail meiroang en eisek
kis ehu. (Pwungki.)

Kadehde en Keimwisekihla padahk wet ni wia omw kadehde en kapai kan en pwain

sounpadahk meiroang en eisek kis ehu. Kangoangehki serihkan en ansou koaros pilada
me pwung oh perenki pwain arail meiroang en eisek kis ehu.

Doaropwehn nehkpeseng kan

Kapwurehng koruk en meiroang en eisek kis ehu oh meiroang teikan serihkan

ni imwilahn Primary.

Luke emen seri en kihda kapakap en ritingidi.

Mwekid

Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Sewese serihkan en kaunopada eh wasa tohrohr me irail kak nekidala neirail
mwohni en meiroang en eisek kis ehu tohrohr sang mwohni teikan. E kak
ehu kohpwa, ehu pwoatoal de pwoaht de koruk. Ndahiong irail me ni arail
koadoahkehda mwohni, irail pahn keieu katohrehsang mwohni en meiroang
en eisek kis ehu oh kihdiong wasahn nekinek tohrohr-o.

2. Luke sounapwalih mwohni en branch de ward en kawehwe dahme wiawihong
meiroang en eisek kis ehu mwurin pisop de president en branch alehier.

3. Kasalehda kasdo me adaneki “Windows of Heaven,” dierek nin Beginning
Course Videocassette 2 (53178).

4. Kaunopada ehu doaropwe ong emen seri. Ntingiedi apalih “Sahm Nanleng”
oh apalih “Ngehi.” Mweidohng serihkan en usada soahng sohte lipilipil
duwau (sent, apel de soahng teikan.) pohn arail pali oh ehu te soahng pohn
pali me nting “Sahm Nanleng.”

Wauneki Mwaren Sahm
Nanleng oh Sises Krais

Kahrepe

Pwehn sewese emen emen serihkan oh wauneki mwaren Sahm Nanleng oh
Sises Krais.

Kaunopada

1. Kapakap ni onopiki oh kaunopada en wadek Mosiah 13:15, keimwisek kihla
lepin lokaia mwahl [vain] keieu ah pwarada, oh 1 Samuel 3:1-10, 19-20.

2. Wahdo ehu toahl kidikidkipene plangkes (de doadoahngki plangkes de daul
pwehn weliandi kisin seri.

3. Dipwisou kan me anahn:
a. Ehu Pwuken Mormon.
b. Sohk, plakpwoht oh ireiser.
c. Kilel 3-47, Abinadi Mwohn Nahnmwarki Noah (62042; Kilel en
Rongamwahuo 308); kilel 3-67, President Spencer W. Kimball; kilel 3-70,
Kauno Ketin Malipe Pwutak Samuel (62498; Kilel en Rongamwahuo 111).

4. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Koasoakoasoaipene

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Ahd de Mwahr Akan me Kesempwal

Mwomwehda pohkomwokomw ong kisin seri me ke kelsahkih (toahl de
plangkes) nan pehmw kan. Sarada oh ndahng serihkan: “Ni omw kisin seri
pwelelo, omw pahpa oh nohno pilada ehu ahd ong kowe. Ih ahd me irail
poakepoake oh mwahuki ken adaneki.”

* Kumwail ese kahrepen amwail pahpa oh nohno kihwei edomw? (Mweidohng
serihkan en sapeng. Ekei eden peneipei, eden mehn mahs kan oh kahrepe
tohrohr kan. Sewese serihkan en ahneki pepehm mwahu ong adarail kan,
mendahte ma serihkan ese kahrepen arail alehdi ahd pwukat de soh.)

* Dah amwail pepehm ma aramas akan nda adamwail en ni lingerenger,
mwadongki, de nda sapwung?

Kawehwe me ahd pwukat me kesempwal. Aramas akan kin kasawi kitail da
pwehki adatail kan. Ahd kin kasalehda aramas.

Katamaniki serihkan me Sahm Nanleng oh Sises Krais mwahngih adatail kan.
Katamanikin irail me keieu lepin lokaia me Sahm Nanleng mahsanihong pwutak
Joseph nan Sacred Grove, iei Joseph.” Sahm Nanleng malipehki ih edehu. Ke



Koasoakoasoaipene
en nan plakpwoht

Iren pwoson

Koasoakoasoaipene

en kilel

Koasoakoasoaipene
en pwuhk sarawi

kak pil ksalehda kilel 3-70, Kauno Ketin Malipe Pwutak Samuel, oh koasoaia
soai en Paipel duwen pwutak Samuel (kilang 1 Samuel 3:1-10, 19-20), me
Kauno malipehki Samuel ede.

Kawehwe me ahd kasalehda emen aramas. Ni ansou me ke rong eden
aramaso, ke medewe aramaso. E wia irair kesempwal ehu ni en emen seri
eh kohieng ede. Kapilpene serio Priesthood en Melkisedek oh kihong ede
oh kapaida ih.

* Ni amwail rong eden atail pisopo (nda eden pisop de president en branch),
soangen aramas dah me kumwail medewe? (Mweidohng pasapeng,
kangoangehki serinkan en medewe mehkot me mwahu.)

Ke pahn men pwurehng mwekid wet pak riau de siluh, doadoahngki eden
aramas mwahu kan me serihkan ese.

Ntingiedi mwaren Sises Krais nan plakpwoht, oh ndahng serihkan me ke pahn
nda ehu ahd tohrohr. Nda “Sises Krais” meleilei oh wahu. Eri serihkan en iang
uhk nda ahdo.

* Soangen aramas da me kumwail medemedewe ni amwail rong de kilang
ahd wet?

Ntingiedi mwaren Sahm Nanleng nan plakpwoht, de nda laud duwehte me ke
wia ni mwaren Sounkomour. Serihkan en uhk iang nda.

* Soangen aramas da me kumwail medewe ni amwail rong de kilang ahd wet?
(Aramas me limpoak oh kihong kitail soahng tohto.

Kawehwe me Sahm Nanleng oh Sises Krais wiahiong kitail soahng tohto.
Kitail poakohng ira. Ni atail rong mwarara, kitail kin kalapw medewe soahng
tohto me re wiahier. Kitail pehm limpoak oh kalahngan ni atail medewei ira.

Kitail kapinga oh wauneki irail kan me kitail poakepoake. Kitail kasalehda
kaping oh wahu ong irail ni doadoahngki adarail ni elen kadek oh limpoak.

Sewese serihkan en wiahki ehu nda keieu en iren pwoson.

Kitail Alehier Poahngok en Wauneki Mwaren Samatail Nanleng oh
Sises Krais

Kasalehda kilel 3-47, Abinadi mwohn Nahnmwarki Noah.

e Dahme wiawi nan kilel wet?

Kawehwe me ni en soukohp Abinadi padapadahki aramas akan, e ndahng irail
duwen, Kosonned Eisek me kohsangehr rehn Koht.

Kosonned keiseko sewese kaweid kitail pwe kitail en mouriki mour pwungo.
Kosonned kesiluh padahkihong kitail en kapingka oh wauneki mwaren Sahm
Nanleng oh Sises Krais.

Serihkan en rong ni omw wadek kosonned kesiluh. Wadek Mosiah 13:15,
uhdi mwurin lepin lokaia mwah/ [vain] ah tepin pwarada nan ire wet.

Kawehwe me “mwahl [vain]” wehweki doadoahngki mwaren Sahm Nanleng
oh Sises Krais ni elen sohwauneki de ni arail inenen sohte medewe Sahm
Nanleng oh Sises Krais.

Serihkan en pil pwurehng nda lepin lokaiahn pwuhk sarawi iang uhk.

* lahnge ekei ahd akan me kitail doadoahngki ni atail wehwehki Sahm Nanleng
oh Sises Krais? (Koht, Samat me ketiket Nanleng, Siohwa, Kaun, Krais,
Sounkomour.)

Sewese serihkan en wehwehkihla me ni atail doadoahngki mwahr pwukat, kitail
en koasoaia ni wahu unsek. Mwuahr pwukat sohte pahn pwarada nan koasoai
ni ansoun mwakar de ni ansoun kamwan. Mehmen me doadoahngki mwahr
pwukat duwe met lahlahwe. Mwahr pwukat sohte pahn doadoahk ong ini lokaia
suwed. Kitail uhdahn pahn doadoahngki mwaren Sahm Nanleng oh Sises Krais
ni ansoun kapakap de lokaia wahu te.

Ma pwihno kak wadawad, luke emen seri en kesihnenda oh ntingiedi lokaia
kapinga oh wauneki nan plakpwoht. Kangoange madamadau me ma kitail
poakohng Sahm Nanleng oh Sises Krais, kitail en kasalehda kaping oh wahu
ni atail doadoahngki mwahr pwukat ni kadek oh limpoak.

Doadoahngki Mwaren Sahm Nanleng oh Sises Krais ni Pwungi

* Mehnia ahd me pwungehng doadoahngki mwaren Samatail Nanleng?
(Ni atail wauneki oh ni ansoun kapakap.)

Emen nohnohu koasoaiahieng nah pwutako soai pwoatet duwen ni ah kisin
serio. Pwurehng koasoaia ni pein omw lokaia.

ot

Nin duwen Kkisin serepein, | pwurodohng ihmwo sang sukuhl iang riei
pwutako. Se kin kalapw kote ahlo daulih lapalahn kidi toantoal men me kin
pwaki kiht ni aht pahn tang limwahn ihmwo. Ma aht tang pahn kin pwung ah

se kak lellahng kehlo oh pitisang ih. Riei pwutako pahn ndahng ie ansoun tang.

Ehu rahno | kelehpw oh | sohte tang ni pwung. Kidi menet ahpw
koadoahkehiehda, oh | aphw pwonla dengda pohn ahlo nan apwal.

Ni ah tangodohng ie, [ni masak] | wer laudada wen ei kak: ‘Sahm Nanleng,
sewese ie!’”

Nah pwutako repwohtki: “Mwadangete, ei nohnohu tamanda, kidio uhdi
likamwete e mih nan kehl, oh e kerep pahn kehlo pwehn pitisang. Liho esehier
me ah kapakap pasapengehr” (S. Michael Wilcox, “No Other Gods before Me,”
Ensign, Jan. 1994, pp. 22-23).

Kasalehda wen kesempwal en atail doadoahngki mwaren Sahm Nanleng oh
Sises Krais ni kapakap oh koasoai wahun.

Kasalehda kilel 3-67, President Spencer W. Kimball, koasoaiahiong serihkan
me ih soukohp kempoake men oh kehk-riemen riemen en President en
Mwomwohdiso wet.

Koasoaia soai en pah:

Ehu rahno mwurin a koadoahk nan imwen wini, President Kimball wiradekiei
sang nan perehn pwalo ni en sounsawaso kiris oh dipikelekel. Sounsawaso
tepier lahlahwe oh peined seli doadoahngki mwaren Kauno ni sohwahu.
Mendahte President Kimball me inenen soumwahu e peki mahk rehn
sounsawaso “Menlau! Menlau! Mwaren ei Kaun me ke [doadoahngkiher

ni ahl sapwung].”

Sounsawaso ahpw nennenla. Eri e mwenginingin, “Mahkohng ie” (kilang
“President Kimball Speaks Out on Profanity,” Ensign, Feb. 1981, p. 3).

* Mehnia kosonned me sounsawaso sohte kapwaiahda?

* la kahrepen President Kimball sohte men rong me wet?

* lahd me kitail kak doadoahngki mwaren Sahm Nanleng oh Sises Krais?

* Dahme kumwail kak wia ma nan sukuhl de mehn mpamwail kan lahlahwe
mwaren Sahm Nanleng oh Sises Krais?

Oaralap

Kangoangehki serihkan en doadoahngki mwaren Sises Krais oh Sahm Nanleng
ni wahu.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki nan padahko de nin duwen wia mehn tehk
sapal de oaralap ehu. Ong ni mehn kapatahiong kaweid, kilang "Ansou en
Kasukuhl” nan “Sawas Akan ong Sounpadahk.”

1. Pwurehng koasoaia mwuhr mwekid en ire kan iang serihkan.

Koasoaia maledek duwen Sises;

Menlau kaidi ngilomw. (sendinpeh idi kilin ewe)
Wauneki mware iang omw pwung en pilipil koaros.
Mwaren Samatail Nanleng,

Duwehte kapakap (kihpene peh oh itiekedi)

Pahn koasoaia ni limpoak oh epwel laud.

2. Likiweri emen seri ki ehu ahd tohrohr, oh idek re en wiahng uhk mehkaot.
Peki en kawehweiong mehteikan ah pepehm ni ah likwerihki ih ahd me
sapwung. Doadoahngki dahme ke ese ni mwomwehda duwen omw
diropwehki ma emen nda sapwung, manokehla oh doadoahngki ni
sapwung adatail kan. Kawehwe me kitail pil sohte men rong adatail en
likiweri ni ansoun mwakar. E pahn kahrehiong atail nsensuwed ni atail
rong adatail kan ni sapwung. Sahm Nanleng oh Sises krais sohte pil
anahne met. Irail padahkihong kitail en doadoahngki mwarara ni wahu,
ni kapakap oh koasoai waun.

3. Ma serihkan ntingiedi pein adarail kan, irail en ntingiedi uhdahn adarail
nan werengen ehu doaropwe, eri tangahki ehu mwabhi, pil ehu, lahu ehu
pwonopwon en iahia pidaki ahd akan. Ma mie seri me sohte kak ntingiedi
ede sewese pwe en wia duwehte mehn powe.

4. Pwurehng mwadongki mwadong me pid Abinadi sang padahk 20, oh
serihkan en mwomwehda duwehte Abinadi pwurehng kosonnedo “Dehr
kahukihla mwahl mwaren Kauno ahmw Koht” ong Nahnmwarki suwed Noah.

5. Ong serihkan, koul oh nda lepin lokaia wet, “Tepin en Joseph Smith ah
Kapakap [Joseph Smith’s First Prayer]” (Hymns, no. 26); koasoai kan
patpene ni imwin pwuhk wet.

6. Kaunopada lapalahn lepin lokaia sapwungpeseng kan ong pwihn me
duwehte met:

Dehr kahuki@:) mwahl mwaren C: :) ahmw C:@ht.

Dehr kahukihla mwahl mwaren Kauno ahmw Koht.

Ndahieng serihkan me ke mwahuki kilang ma irail tamatamante kesempwal
en kosonned me koasoaia nan padahko. Kieng seri limen ehu kisin lepin
lokaia sapwungpeseng me ke kaunopada. Sewese irail en koasoanehdi
mwahu koasoai kan nan pwuhk sarawi. Mwuhr kahpw kihong pwihno rehn
wadekpene kosonnedo.

Luke serihkan me men iang wadek pwuhk sarawi.

Kahrepe Pwehn sewese emen emen serihkan en wauneki aramas teikan oh dahme
re ahneki.
Kaunopada 1. Kapakap ni onopiki 3 Nephi 14:12 oh Eksodus 20:15.
2. Kaunopada dohnas me soahlin. Doaloapene kep en pilawa 2, 1 kepen soahl,
1 tablespoon en leh, oh 3/4 kep en pihl (kapatahiong dingiding 4 en kalor en
mwenge ong pihl ma anahn). Kapal pwehn wiahla mpwei lahu mwuterek oh
medendel. Kapatehng 1 tablespoon en pihl de pilawa ma anahne mie.
3. Kaunopada koulki de nda lokaiahn koul “Pilada Ahl Pwung [Choose the
Right Way]” (Children’s Songbook, p. 160); lepin lokaiahkan mihmi ni
imwilahn pwuhk wet.
4. Dipwisou kan me anahn:
a. Ehu Paipel oh Pwuken Mormon.
b. Mehn sansar de ring en PMP.
c. Sohk, plakpwoht oh ireiser.
5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.
Koasoanepen

Wiepen Padahk

Mwekid en tetehk

Ehukipene

Koasoakoasoaipene

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Wiahiong Mehteikan

Kawehwehi ong serihkan me dipwisou mehkot me en aramas, me duwehte
pwuhk, mwohni, mehn mwadong, de likou ape. Dipwisou pweilaud iei mehkot
me | mwahuki de kesempwaliki. Dipwisou pweilaud sohte wehwehki me
pweinehu laud. E kakete pweitikitik ahpw ahneki wehwe tohrohr pwehki

wasa me e kohsangie de aramas me kihweio.

Kihong emen emen serihkan ehu mpwei en dohnas soahlo oh peki emen seri
en wiahkihda mwomwen dipwisou me e keieu pweilaudki kan. Mweidohng
serihkan minit me itar en doadoahngki dohnas soahl mpweio.

Luke serihkan en kasalehda dahme re wiahkihda dohnas soahl mpweio oh
nda dahme dipwisou kan me sansal wehwe laud kihong irail.

* la duwen amwail pepehm ma emen, sohte peki, ale mweimwei, sohte ale
mweimwei de kauwehla?

Kasalehda arail dohnas soahlo me re wiahda pohn tehpel de ekis wasa tohrohr
lahu lel imwin padahk wet.

* Ma emen ale mweimwei en doadoahngki amwail dipwisou kesempwalo,
ia wen amwail men apwalih aramaso?

Mehn sansar en
PMP de ring oh
koasoakoasoaipene
en pwuhk sarawi

Koasoakoasoaipene
en pwuhk sarawi

Iren pwoson

Soai kan oh
koasoakoasoaipene

* Ma kumwail kasalongehla amwail dipwisou kesempwalo, dahme kumwail
men aramas me diaro en wia?

Kawehwe me kitail koaros men aramas teikan en apwalih atail kepwe
kesempwalo ni keneinei oh wahu. Ekei aramas pil mie arail dipwisou
kesempwal me kesempwal ong irail, oh irail men kitail en apwalih, arail
dipwisou tohrohro ni keneinei oh wahu.

Ndahng serihkan me Sises Krais padahngki ong kitail duwen apwalih
mehteikan oh arail dipwisou. Kasalehda mehn sansar de ring en PMP,

oh kawehwe me kitail kak diar padahk en Sises Krais ong irelaud wet nan
pwuhk sarawi. Irail en rong ni omw wadek 3 Nephi 14:12, imwikihla iang
pwuloio ong irail.

Koasoaipene ire tikitik wet iang serihkan. Sewese irail en wehwehkihla me
kitail en apwalih mehteikan ni mwohmw me kitail men irail en wiahiong kitail.
Kawehwe me ekei ansou met kin adanek Kosonned en Kohl oh ekin mi ni
duwe met, “Wiahiong mehteikan dahme ke men mehteikan en wiahiong uhk.

1

Serihkan en pil pwurehng koasoaia Kosonned en Kohlo laud pang kei.
Kawehwe me apwalih mehteikan nin duwen me ke men irail en wiahiong uhk
iangahki wauneki arail dipwisou duwehte me kitail men irail en wiahiong atail
dipwisou.

Kitail Wauneki en Ekei Aramas Dipwisou ni Sohte Pirapa

Kawehwe me Sahm Nanleng poahngoki kitail en wauneki me teikan oh arail
dipwisou kan.

Wadek Eksodus 20:15. Peki serihkan en kawehwe iren pwuhk sarawi wet.

Kasalehda me Sahm Nanleng oh Sises Krais pahngoake kin kitail en dehr
pirap. Kosonned en atail wasa kan ndahng kitail me e sapwung pirapa en
ekei dipwisou. Nin duwen tohn en Mwomwohdiso en Sises Krais, kitail
kamehlele peikihong kosonned kan duwehte kosonned kan en Sahm
Nanleng oh Sises Krais.

Kawehwehda iren pwoson keisek riau koasoaia duwen atail kamehlele
kosonned akan. Serihkan en pwurehng pwuloi “Se kamehlel . . . peikihong . ..
kosonned.”

Koasoaiahiong serihkan kan soai en mwuhr duwen serepein pwolopwul riemen
me lel ehu madamadau apwal:

Jan oh Susan mwahuki pwainda ekei pwilis sang nan misihn en pwiliso.

Ira kihong sent ehu nan mesihno oh kepir metehu pwe rehn ale ehu pwilis
me pwonopwon ko, rahpw pwuriamwei, wehieu kohdihdo sang nan misihno
kaidehn ehu, iang te met, neira sento pil iangdihdo.

* Dahme kumwail pahn wia ma soahng wet wiawihong kumwail?

Ndahng serihkan me soahng wet pil wiawihong Elder Sterling W. Sill emen
kaun en Mwomwohdiso sounpar kei samwalahro me kak sewese irail en
sapeng peideko. Eri pil koasoaia soai en pah ni pein omw lokaia.

“[Elder Sill] tangidihla nan ahlo oh men nim pilada, eri e uhdi pwehn pwain
[saida]. E kihong sent eisek nan misihn en saidahu oh ale ehu pwoatoal en
saida, ahpw nah sento pil pwurodo sang nan misihno. E ale nah sento, kilang,
kihdi nan ah pwokid, samwalahngehr sidohsahu, oh nda, ‘Irail kapweilaudiala

mehkan.” E ahpw saikinte lel ni sidohsao, pwehki ngil tikitik malamalo likiwer
nan salenge oh idek re ehu peidek kapwruiamwei. let peidek wet ‘Sill, mehlel
ke pahn wia lipirap en sent eiseko men?’ “ (Hartman Rector, Jr., “Get Up and
Glow,” Brigham Young University Speeches of the Year [Provo, 5 Jan. 1971],
p. 6).

* Dahme kumwail lemeleme me Elder Sill wiahier?

Mwurin en serihkan sapeng, ndahng irail me e pwuralahng misihno pwehn
kapwurehiong sento. Ahpw met Elder Sill pil ahneki ehu kahpwal.

* Ma e kapwurehiong sento nan misihno, dahme pahn wiawi? (E pahn pil
ale ehu pwoatoalen saida, oh nah sento pil kakete pwurieido.)

Kasalehiong irail me met pil pahn kahpwaliala kahpwalo.
* Dahme kumwail pahn wia?

Kawehwe me Elder Sill ese me kaidehn nah sent eiseko. E kawelialihkihong
pwoatoal en saidahu. Eri e rapahkihda kaun en wasahu oh kihong mwohni.

* Met dahme kumwail lemeleme me Jan oh Susan wiahiong pwilis kan oh
mwohniho? (Kawehwe me serepein ko rapahkihda me ahneki sidohwao oh
kawehwe ong ih dahme wiawi ahpw kaidehn ale pwilis kan oh mwohniho.)

Kasalehda me Jan oh Susan, oh Elder Sill pilada me pwung. Irail pilada
peikihong kosonned en Sahm Nanleng oh Sises Krais oh kosonned en
sahpw—irail sohte pirap.

Kasalehda me kitail sohte pahn ale mehkot me kaidehn atail.

Kitail Kak Wauneki en Aramas Dipwisou ni Atail Kapwurehla Rehrail

Koasoakoasoaipene ¢ Ma mie amwail dipwisou me kasalongala, dahme kumwail men aramas me
diaro en wia? (Kapwurehdo.)

Soai Koasoaiahng serihkan ni pein omw lokaia:

Katy kohkohlahng sukuhl ni ah kilangada mehkot melengileng nan dihpwko
limwahn ahlo. E pengidi, oh nan dipwko e kilangada mwaramwar kohlehu.
Inenen lingan. Ni ah alehda e medewe, “Mwaramwar wet duwehte mwaramwar
me Maria koledi nan ah kataman en ipwidio.” Katy kihdi mwaramwaro nan ah
pwokid oh karuwarulahng sukuhl.

Ni ansou me sukuhl tepida, Maria sohte mie. Ansou reirei e ahpw pidolong
nan perehn sukuhl. Mesehu weitahta oh mpwos. E sengiseng.

Ni ansou en mwengen souwas e ndahng Katy kahrepen ah pwand ong sukuhl.
E kasalongehla ah mwaramwar ehu, nan wasahute me Katy diariehu, oh kin
raparapahki seli. Katy sohte nda mehkot, “I sohte pahn ndahng ih me e mihmi
rehi. | rapahkihda, eri ahi.”

Mwurin souwaso sounpadahko kawehwehda ong pwihno dahme wiawihong en
Maria mwaramwaro. E peki pwihno en sewese Maria rapahki ah mwaramwaro
mwurin sukuhl pahn nek.

Katy me keieu mwuhr kohkohla mwurin souwaso. E kohkohla ahneki pepehm
suwed loale. E esehier wen nsensuwed me Maria ahneki. E esehier me en
Maria mwaramwaro mendahte me ih me diar. E medewe wen eh pahn men
Maria en kapwurehdo mwaramwaro. Mwadangete e tangala rapahki Maria oh
kapwurehla mwaramwaro.

* Dahme Katy lemehda en wia?

* la duwen amwail lemeleme en Maria pepehm ni en Katy kapwurehla
mwaramwaro?

* Dahme kumwail pahn wia ma kumwail diar mehkot me kaidehn amwail?

Kitail en Apwalih en Aramas Dipwisou Ki Wahu

* Dah pahn amwail pepehm ma emen aramas kauwehla ehu amwail dipwisou
kan ni kahrepe?

Kawehwe me kitail pahn ansou koaros song en kapwerehlahng aramas me
ah dipwisou me kitail diar. Kitail sohte pahn kauwehla de wiakau e ni sohte
kahrepe en aramas dipwisou. Ale ehu dohnas soahl me wiawihdahro oh
kasalehiong serihkan duwen apwalih mwahu. Kihseli nan pwungarail pwe
rehn song kolokol ni keneinei.

Koasoaia soai en pah ni pein omw lokaia:

Troy oh Alan wie mwadomwadong nan wasa mahsahs ehu limwahn en

Mr. Green imwen mwetuwelo. Troy tepikiada kosiki takai pwehn siaikihong Alan
pwehn kilang ihs me pahn kos dei rehra. Mwurin ara kosikiher ekei takai, Troy
kosikiher ehu takai oh lel ni en Mr. Green ah imwen mwetuwelo. E kapailoke
Alan oh nda, “I petiki me ke sohte kak katehdi ihmwo.” Alan alehda ehu takai,
oh ni ah pahn kosiki.

* Soangen madamadau da me kumwail lemeleme me Alan pahn wia?

* Dahme Alan kak ndahng Troy? (“Kita rapahkihda ehu wasa tohrohr kita
en kate.”)

Serihkan en lemehda ehu imwila mwahu ong soai wet me pahn kasalehda
dahme Alan pahn wia. Emen de riemen serihkan en nda imwilahn soai wet.

Kawehwe me Brother Sill, Katy oh Alan koaros pilada ahl pwung.

Serihkan en kesihnenda oh koulki de nda lokaiahn koul “Pilada Ahl Pwung
[Choose the Right Way].”

Idek rehn serihkan rehn nda ehu ahl me irail kak kasalehda duwen wauneki en
aramas teikan dipwisou de wasahn kousoan. Arail pwung kan pahn duwehte
me sansal pah:

1. Sohte alu ni likin imwen aramas teikan de wasahn arail mwadong kan ni
sohte ale mweimwei.

2. Sohte wiada mehkot me pahn kauwehla de kasaminehla wasahkan, soahng
nting de mahlen mwahlseli pohn did de kehl kan.

3. Kanaiong mwahu mwadongki mehn mwadong kan.
4. Dehr doadoahngki mehkot me kaidehn atail ni sohte peki.

5. Dehr kauwehla dipwisou ki kahrepe ehu.

Oaralap

Kaselehda me Sises Krais padahngki me kitail pahn apwalih mehteikan ni ahl
me Kitail men irail en wiahiong kitail. Ma kitail idawehn padahk en Sises Krais,
kitail sohte pahn ale en aramas dipwisou. Kitail en kapwurehdo mehkot me

kitail diar en aramas. Kitail en apwalih dipwisou me pekipekda ni wahu ni sohte
kauwehla. Katamankihong serihkan duwen kosonned me Sises Krais ketikihdo
me ekei ansou adaneki Kosonned en Kohl [Golden Rule].

Doaropwehn ldek rehn serihkan ma irail kak tamataman lokaiahn Kosonned en Kohl wet.
nehkpeseng oh Ntingieda nan plakpwoht lokaiahkan ma serihkan kak wadek, de nda lokaia
plakpwoht malamal. Eri irail wiahki ehu nda. Kapwurelahng serihkan dohnas soahlo.
Kadehde en Kadehdehiong serihkan me e kesempwal kitail en wiahiong mehteikan dahme
sounpadahk Sises Krais men kitail en wia. Ke kak ehukihong irail ma mie ehu ansou me
emen wia mwahu ong uhk oh kawehwe ong serihkan ia duwen omw pepehm.
Kangoangehki serihkan en wiahng arail peneinei oh kompoakaparail kan
dahme irail men rehn wiahiong irail.
Luke emen seri en kihda kapakap en ritingidi.
Mwekid
Kapatapat Akan Pilada sang rehn mwekid me pahn doadoahk mwahu ong noumwi serihkan.

Komwi kak doadoahngki irail nan padahko de nin wia mehn tehk sapahl de
oaralap ehu. Ong ni mehn kapatahiong kaweid, kilang “Ansou en Kasukuhl”
nan “Sawas Akan ong Sounpadahk.”

1. Wiahiong serihkan rehn mwadong en kamwomwadahn pwukoah me duwehte
dahme sansal pahn:

* Ke diarada pilihs ehu me lapalahn mwohni mi loalle. Limwahn te likin
imwomwo. Dahme ke pahn wiahiong? (Wiahiong irail en mwadong ki
kamwomwadahn mehkot me irail kak wia pwehn diar ihs me nainiki.)

* Ni omw kolahng ni imwomwo sang ni imwen kompoakapahmw, ke diarada
me nah ehu mehn mwadong ko mihmi nan omw pwekid. Dahme ke pahn
wiahiong?

* Ke iang kompoakapah pemo mwadomwadong oh depweila kawehla
ehu wenihmw tok en mehn mpemo. Dahme ke pahn wia?

» Ke iang omw nohnohu oh sapwungala kesehdi kasokosok en pwoahtieu.
Dahme ke pahn wia?

* Ke mwadong liki iang kompoakapahmw oh omw suhto kidikidkihla
pwelmatak. Ni omw pidolong nan imwehu, ke kihdiong elen pwelmatak
pwoat pohn tohto. Dahme ke pahn wia?

2. Serihkan en wiahda PMP mwaramwar (kilang mahleno) iang dereht laud
oh doaropwe me diren mwahi. Ndahng irail me mwaramwaro pahn kataman
kin irail en wiahiong mehteikan duwehte me irail en wiahiong irail.

| Kak Wia Karasepe
Mwahu men ong Ei Peneinel

Kahrepe Pwehn sewese serihkan wehwehkihla me irail kak wia karasepe mwahu ong
arail peneinei kan.
Kaunopada 1. Kapakap ni onopiki 1 Nephi 2:1-4; 3:4-5, 7; oh 3 Nephi 12:16.

2. Kaunopada ehu doaropwe laud me adaneki sirang en ketipin nin duwen
mehn pah kan:

| kak
wia karasepe
mwahu ong
ei peneinei ni
ei pahn—

3. Wia lepin lokaiahkan pwehn kapilpene nan doaropwe laudo:

kadek oh limpoak

wia sounkameleilei

Ong seri pwulopwul kan me sohte kak wadek, ke uhdahn pahn diarada
de wiahda kilel kan me pahn welian me kesempwal kan de kasalehiong
serihkan sawas, peik, kadek, oh mehteikan.



4. Wiahda de alasang mwomwen ihmw me mihmi ni imwin padahdk wet ong
emen seri.

5. Kaunopada en sewese serihkan koulki de nda lokaiahn koul “Sawas me
Kaperen [When We're Helping]” (Children’s Songbook, p. 198); lepin
lokaiahkan mihmi ni imwilahn pwuhk wet.

6. Dipwisou kan me anahn:
a. Ehu Pwuken Mormon.
b. Kureiong ong emen seri.
c. Mehn sansar oh ring en PMP,
d. Masking teip.
e. Kilel 3-9, Sises me Krais (62572; Kilel en Rongamwahuo 240).

7. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Koasoakoasoaipene
en pwuhk sarawi

Mehn sansar
[shield], ring
oh soai

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Karasepe Mwahu Sewese Mehteikan Sukuhlki duwe oh Idawehn
Sises Krais

Sohte lipilipil nan perehu, kasalehda kilel 3-9, Sises me Krais.

Serihkan en uhda, kihpene masarail kan, oh kolpe pene. Koledi pehn seri keieu
nan laino. Kahluwa irail en pidakih nan perehu, kahluwa kin irail ngilomw pwehn
perehsang ohla de pwonopwonda. Mwurin pidek kei nan perehu, kahluwa irail
lahng kilel en Sises Krais. Kawehwe me ni arail idawehn uhk, irail kak diarada
ahl me sohte kahpwal ong kilel en Sounkomour. Peki irail en pwurpeseng nan
dourail kan.

* la kahrepen kaun men pahn sawas nan wasa rotorot?
* Dahkot karasepe mwahu?

Kawehwe me karasepe mwahu kak duwehte kaun men kahluwaiuk ong wasa
sohte keper. Duwehte idawehn ngilen kauno wahdo serihkan wasa sohte keper
ong kilel en Sises Krais, pil duwehte idawehn ngilen soukohp elehiong kitail en
pwurala rehn Sahm Nanleng oh Sises ehu rahn.

* Soangen karasepe mwahu da me seweseiuk pwehn karanih Sahm Nanleng
oh Sises?

Kawehwe me Sises Krais padahngki me kitail pahn wia karasepe mwahu ong
mehteikan. Wadek oh koasoaia 3 Nephi 12:16. Kasalehda me ni atail wiadahr
karasepe mwahu ong mehteikan, kitail duwehte marain nan rotorot ong aramas
akan pwehn kasalehiong irail pwung en momour.

Kasalehda mehn sansar oh ring en PMP. Peki serihkan en rong duwen Jayant
wiahier dahme Sahm Nanleng oh Sises Krais kupwuriki nan soai en pah:

‘Jayant poakepoake Mwomwohdiso mwohn en wiahla towehmen. E men
rong ulepehu oh koasoaia duwen rongamwahuo oh koasoaia duwen e wia
keieu en mehn India me towehla Mwomwohdiso wet nan Fiji.

243



Mwekid en
doaropwehn
tenekda

244

“Mwurin eh rongehr misineri kan, Jayant idek rehn ah pahpa oh nohno ma e
kak iangala Mwomwohdiso. Irail mweidohng, oh Jayant song wen a kak en
wiahla misineri ong ah peneinei ni mourki padahk kan en rongamwahu oh wia
karasepe mwahu men.

“Mwohn ansou reirei, en Jayant pahpa oh rie pwutako pepdaisla, ahpw ah
nohnohu soh. E pahpa kahlapo wia aramas kesempwal iei priest nan lamalam
en Hindu nan India, oh e diropwiki dahme ah peneinei pahn nda ma e wiahla
[Souleng en Mwomwohdiso en Imwin Rahn]. Pwehki karasepe kan me nah
pwutako wiadahr, e imwikihla iangala Mwomwohdiso.

“Met en Jayant peneinei koaros inenen kehlail nan arail branch nan Suva, Fiji,
oh irail ese limpoak nsenamwahu me pahn kohsang ni doadoahk ong Samatail
me ketiket Nanleng” (“A Good Example,” Friend, Mar. 1974, p. 48).

* la duwen en Jayant e wia karasepe mwahu ong eh peneinei?
* Dahme en Jayant karasepe mwahuo wiahiong ah peneinei?

Idi mehn sansar oh ring en PMP. Kawehwe me ni atail wia dahme Sahm
Nanleng oh Sises Krais kupwuriki kitail en wia, kitail wiewia dahme pwung
oh peikihong kosonned akan. Ni atail wia met, kitail sewese mehteikan me
anahne en ahneki mour pwung.

Kitail Kak Wia Karasepe Mwahu ong Atail Peneinei Kan

Kasalehda ehu doaropwe me kasalehda lingen ketipin me tohn pwihno koaros
kak kilang. Wadek pwuloi pwukat iang serihkan.

Kihdi lokaia de kilel pwukat pohn tehpel de taht. Kawehwe me irail nda ahl
tohrohr kei me kitail kak en wia karasepe mwahu ong atail peneinei.

Mweidohng serihkan arail ansou en pilada lepin lokaiah kan oh kihdiohng de
deipi iraildi ong pohn doaropwe laudo pwehn wiahla duwehte sirang en ketipin
nin duwen me sansalehr. Ni en serihkan pilada ehu lepin lokaiahkan, koasoaia
soai me pahn pahrekihong.

I kak
wia karasepe
mwahu ong
ei peneinei ni
ei pahn—

wia
sounkameleilei

I




Soai kan oh

Mwurin lepin lokaiahkan ahr kohdi ong pohn doaropweho oh soai nekier,
serihkan en nda “l kak wia karasepe mwahu ong ei peneinei ni ei pahn

,” audehda lain wet ki ehu lepin lokaia me kohdi pohn
doaropwe laudo. Ni karasepe, “I kak wia karasepe mwahu ong ei peneinei
ni sounkameleilei.”

Peik

Kapwurehiong koasoaipen peneinei en Lehi mweselsangehr Serusalem

(kilang 1 Nephi 2:1-4).

* |la mwekid en nein Lehi pwutangkan ni ah peki irail en pwurelahng pwehki
pirahs pleito (kilang 1 Nephi 3:4-5)?

Kawehwe me mwurin Laman oh Lemuel are uhiengada oh koasoaia me ira

sohte men kohla, Nephi nda duwen ah pepehm. Wadek laud 1 Nephi 3:7.

* |la duwen en Nephi wiahda karasepe mwahu ong riehkan?

* la duwen amwail pahn wia karasepe mwahu ni peik?

Sawas

Bruce kilangehr ah nohnou soupiseki kaunopada rieh kisin serepeino ong
mwomwohdiso. E esehier me e pahn kaunopada pein ih oh kalikauiada serio.
Bruce lemehda en sewese ah nohnou. E samwalahr nan en kisin serio perehu
oh kalikawihada ih. En Bruce nohnou inenen kaping kalahnganki ah sawas.

E pwohkoamwoakoamw oh kihong Bruce kis ehu oh pwoalehdi.

* Dahme Bruce wia me kasalehda karasepe mwahu ong ah peneinei?
* |la duwen amwail pahn kasalehda karasepe mwahu nin duwen sawas?

Sewese serihkan koulki de de nda lokaiahn koul “Sawas me Kaperen
[When We're Helping].”

Kadek oh Limpoak

Katy inenen pwuriamwei ni ah nohnou wahdo emen nie seri tikitik kapw nih
ihmwo, iei Timothy. E sohte duwehte seri teikan. E ahneki soumwahu ehu me
adaneki cerebral-palsy, de (soumwahu rerrer). Ahpw met sohte wiahda mehkot
ong Katy. E poakepoake Timothy ki mohngiongi unsek. Ni ansou me ah nohnou
soupisek, Katy kin itik Timothy oh kouliong ih. Ni ansou me Timothy laudlahr,

e wahla liki oh kadahre ih nan mehn kadahr ehu. Katy kin kalapw kalikawi
Timothy ki likou en meir oh wadek soai kan lao e meirla.

* la duwen en Katy wiahda karasepe mwahu?
* la duwen amwail pahn wia karasepe mwahu ni limpoak kadek nan imwomw?
Sounkameleilei

Kari wie mwadomwadong pohn ah likahs ehu likin imweho ni ansou me rie
pwutako kohdo sang ni ihmwo, tangodo ni likahso, oh tapiada weriwer,
“Kohsang pohn likahs en, Kari. | sohte kin likahs pwe ke kin ansou koaros
mihmi powe.”

Ni sohte akamai, Kari nda, “Mwahu. Kita pahn emen pwuhs emen. | pahn
pwuhs uhk mahs.”

Pwehki Kari sohte akamai, ih oh rie pwutako peren ni ara wie likilikahs seli.
* la duwen Kari eh wia karasepe mwahu on rie pwutako?

* |a duwen amwail pahn wia karasepe mwahu men ni imwomwo ni amwail
wia sounkameleilei men?

Mahk

Ni en Spencer ieiangte sukuhl, rie kisin pwutako mwadongki kisin sidohsa kei
oh kasalongehla ehu. Ni en Spencer diarada dahme wiawi, e sohte mwakariki.
Ahpw, e sewese rie pwutako rapahki kisin sidohsa me salongalahro. Ira diarada
pahn pehto.

» Dahme Spencer wia pwehn kasalehda karasepe mwahu ong ah peneinei?

* la duwen amwail pahn kak wia karasepe mwahu men nan amwail peneinei
Ki mahk?

Wehwehki

Roberta soumwahuda (flu) oh sohte kak kohlang kamadipw en Krismas ni
imwen sukuhlo. Rie serepein, Linda, esehier wen nsensuwed me Roberta
ahneki pwehki e sohte kak kohla, eri e wadohngehr edin kanti ehu oh edin
dipwopw kei ong ih. E pil ndahng Roberta dahme wiawi ni kamadipwo.

* la duwen Linda eh wia karasepe mwahu ong ah peneinei?

* la duwen amwail pahn kak wia karasepe men ong amwail peneinei nin
duwen wehwehki?

Sapan

Tony koledi ekis mwohni sang ni ah doadoahk nan en mehn mpe kan arail
mwetuwel. E medewe ah peneinei oh men wiahiong irail mehkot, eri e ale ekis
kisehn mwohni me e kolediho oh pwainda mehkot ong ah peneinei.

* |la duwen Tony eh wia karasepe mwahu men rehn ah peneinei?

* |la duwen amwail pahn kak wia karasepe mwahu rehn amwail peneinei ni
sapan?

Mehlel

Nelson oh Jared mi nan en ara pahpahu kasukuhl en doadoahk en wiahda
toahl en pwoaht sang mweremwer en tuhke ni en Jared ahpw depweikihla ah
kesehdi pwoaht en litopw ehu. Ekei litopw kan keredi pohn tahto. Pwutangkan
kamwakelehsang pali laud en litopw kan, ahpw ekei pasidiong pohn tahto.
Mwadangete ni en ara pahpaho leledo ni ihmwo, Jared kohla re oh kawehwe
dahme wiawi.

En Jared pahpaho sohte mwahuki litop pohn tahto, ahpw e kalahkihda Jared
pwehki ah lokaia mehlel. E kihong Jared ekei tiner oh iang sewese
kamwakelehda pohn tahto.

* la duwen en Jared wia karasepe mwahu rehn ah peneinei?

* la duwen amwail pahn kak wia karasepe mwahu rehn amwail peneinei ni
lokaia mehlel?

* la mwomwen postero ansou wet? (Ketipin lingaling.)

Kawehwe me karasepe mwahu duwehte ketipin. Re kin kihong marain rehn ekei
oh kasalehda ahl pwung.

Oaralap

Wia omw kadehde nin duwen kesempwal en wia karasepe mwahu rehn omw
peneinei. Ke kak ehukihong irail me ke ese ni ansou emen wia karasepe mwahu
eh seweseiuk.

Serihkan en kihong mwain arail “| Kak Wia Karasepe Mwahu” ihmw kan

oh mahleniedi tohn peneinei nan ihmw kan. Peki irail en mahleniedi irail
wihwia mehkot me irail kak wia wihk wet me wia karasepe mwahu rehn arail
peneinei kan.

Luke serihkan en pilada ehu mehkot me irail kak wia on arail peneinei mwohn
arail kohla nan arail peht pwohnget.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Wiahda puppet sang ni ed sidakin de doaropwe ong serihkan. Ke kak
doadoahngki tehpel en nan pereho en wia wasahn kasansal. Doadoahngki
puppet en doaropweh kan, sewese serihkan rehn mwadongki ahl pwung kan
me wia karasepe mwahu rehn arail peneinei ni soahng waluh me irail ale nan
padahk wet.

2. Koulki de nda lokaiahn koul “Wia Duwe Ngehi [Do As I'm Doing]” (Children’s
Songbook, p. 276) ni arail wia mwekid kan met kaweidki mwekid mwahu kan,
me duwehte kokohk pohn taht, alu kohla sarawi, de itipehiong pisop kan.

Wia duwe ngehi;
ldeidawehn ie!

Wia duwe ngehi;
ldeidawehn ie!

Ma | wia lle de pah,

Ma | wia mwadang de so,
Wia duwe ngehi;
ldeidawehn ie!

Wia duwe ngehi;
ldeidawehn ie!

(© 1963 sang D. C. Health & Company. Doadoahki sang ni mwemwei.)

Ndahng serihkan me ni en mehteikan kilang atail wia karasepe mwahu, irail
kin kalapw men wia dahme kitail kin wiawia.

3. Peki rehn serihkan en kihpene masarail kan ni ansou me ke pahn kihdi
mehkot pohn kepehrail kan. Kihdi ehu kilel pohn kepehn emen emen
serihkan; eri peki irail en kihpeseng masarail kan oh kasalehiong kilel
kan ahr wia karasepe mwahu. Ke kak doadoahngki kilel 3-13, 3-23, 3-24,
3-25, 3-26, 3-27, oh 3-59 sang nan nein pwihn wet koruk en kilelo.

247



| Kak Wia

Karasepe
Mwahu




Sises Krais me ketin Elehiong Padan
Kitail en Kak Momour 46
Kohkohlahte (Easter)

Kahrepe Pwehn sewese serihkan wehwehkihla me pwehki en Sises Krais ah limpoak ong
kitail, e elehiong kitail en ahneki mour kohkohlahte.
Kaunopada 1. Kapakap ni onopiki Mark 10:13-16, koasoaiepen Sises Krais matala oh
iasada nan Luk 23 oh 24, oh koasoaiepen Sises Krais Ketlahng Mehn Nephi
kan nan 3 Nephi 11.
2. Kaunopada doaropwehn lepin lokaia me Mour Soutuk mi powe.
3. Ntingiedi eden emen seri pohn doaropwe tohrohr.
4. Kaunopada pwehn kasukuhlki serihkan en koulki de nda lepin lokaiahn koul
“Sises Ketin lasadahr [Jesus Has Risen]” (Children’s Songbook, p. 70).
5. Dipwisou kan me anahn:
a. Ehu Paipel oh ehu Pwuken Mormon.
b. Ehu mpwei laud oh eden pins.
c. Teip.
d. Ehu kurop.
e. Kilel 3-71, Lohpwuala (62505; Kilel en Rongamwahuo 230); kilel 3-15,
Sises Krais me Ketin lasadahr (62187; Kilel en Rongawahuo 239); kilel
3-72, Sises Krais Pwarehng Mehn Nephi kan (62047; Kilel en
Rongamwahuo 315); kilel 3-56, Krais oh Serihkan (62467; Kilel en
Rongamwahuo 216); kilel 3-17, Sises Wia Sapwellime Padahk Nan Pali
Kapi en Sampah (62380; Kilel en Rongamwahuo 316); kilel 3-73, Samuel
Mehn Laman Patpato ni Dihd Ehu (62370; Kilel en Rongamwahuo 314);
kilel 3-74, Nekinekdi en Paliwar en Sises (62180; Kilel en Rongamwhuo
231); oh kilel 3-75, Lih
kan ni Sousouo.
6. Wia kaunopada kan me mie anahnepe ong ni mwekid kapatapat akan me
komwi pahn doadoahngki.
Koasoanepen

Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot nan
wihk wet.

Pwehki Sises Krais Poakohng Kitail E Ketin Sewesei Kitail

Ndahng tohn pwihn kan me Sises Krais poakohng serihkan. Ndahng irail wen
kaping oh peren me e pahn wia ni ah ketin mwahngih me irail iang Primary ni
menseng en Ister [Easter] wet.

Kasalehda kilel 3-15, Sises Krais me Ketin lasadahr, pohn did en pereho,
plakpwoht, de ekei wasa.

Kawehwehiong irail me ke pahn ntingiedi eden emen emen irail kan pohn
doaropwe, oh ke pahn anahne emen emen irail en kohdahdo oh kapasahda
ederail kan limwahn eden Sises. Ni emen emen irail pahn kapasa ederail kan,
ndahng ih: “Sises Krais poakohng (eden serio).”

Koasoaia soai en pah pwoatet sang nan Pwuken Mark 10:13-16 ni pein
omw lokaia:

Ni en Sises Krais ketin ieias pohn sampah, ekei nohno kan wahdo neiralil
serihkan re. Irail koapwoaroapwoariki me e pahn ketikihong emen emen kapai.
Kompoakapah Sises kan men en kommoaldi, oh irail peki nohno kan en
wahweisang neirail serihkan oh sohte kedirepwe ih.

Ni en Sises karongedahr dahme kompoakapahkan nda, e mahsanih,

“Dehr koledihsang serihkan en kohdo rehi.” Ni ehu soangen koasoai, e nda,
“Mweidohng serihkan en kohdo rehi; dehr kapwureirail wei. | poakepoake
serihkan.” Eri e ketin ale serihkan oh kapai irailda.

Kolada kilel 3-56, Krais oh Serihkan. Kolada karanih serihkan pwe rehn kak
kilang ni keneinei oh pehm mwekid en kilelo. Idek soangen peidek en pah
kan pwehn sewese serihkan pehm kalahngan limpoak me Sises Krais
sapwellimaniki ong irail.

* la duwen amwail madamadau ong pepehm en serihkan?

* Ma kumwail mi wasao, dahme kumwail pahn men Sises Krais en
mahsanihong kumwail?

* Ma kumwail iang Sises me duwehte serihkan, dahme kumwail pahn nda
ong ih?

* la duwen amwail pepehm ma ke ese me Sises ketin poakohng uhk duwehte
me e wiahiong serihkan?

Sises Krais Matkin Kitail la

Kolada pwuhk sarawi, oh kawehwe me ni wadek Paipel oh Pwuken Mormon
kitail kak sukuhlki dahme Sises Krais wia pwehn sewesei kitail. Koasoaia soai
en pah ni pein omw lokaia:

Sises Krais ieias mahso, Sahm Nanleng ketin kadaredo sampah pwehn sewese
pahpa oh nohno kan oh pwutak oh serepein kan wia me pwung kan. Pali laud
en sapwellime ansou e ketiket wasa me ansou wet adaneki Israel.

Sises ketin poakohng aramas koaros. Ekei aramas kan me suwed oh sohte
mwahuki ih. Irail kihda pohn lopwu.

Kasalehda kilel 3-71, Lohpwuala.

Sises Krais kalokolok oh matala. Aramas kan me poakepoake ih inenen
nsensuwed. lrail alehsang ih pohn lohpwuo oh kidimikipene ih likou pwetepwet
lingan. Irail wahla nan sousouo. Sousou duwehte pwoaren paip wasa me
aramas kan kin seridi ie. Irail koasonehdi kahlapo.

Kasalehda kilel 3-74, Nekinekdi en Paliwar en Sises.

Kompoakapahn Sises Krais eri ritingkilahr wenihmw en sousouo ki lapalahn
takai me irail katapwurehiong nan wenihmwo.

Kompoakapahn Sises Krais sohte wehwehki me e pahn ketin pwurehng
mourda. Ekei sounpei kan kohdo oh sile sousouo wasa me irail kihdi kahlapo.
Rahn siluh mwurin ah sipala, mwohn ketipin eh pahn dakada, tohnleng men
pwarodo oh katapwurehsang takaio nan wenihmwo. Pali wereho sohte mih
wasao. Sounpei kan masepwehkada kouwahlap, ni ansou ehu irail sohte kak
mwekid. Ni ansou me irail kak irail tang.

Kasalehda kilel 3-75, Lih kan ni Sousouo.

Ni mensengohte lih kei kolahngehr ni sousouo. Irail poakepoake Sises Krais
oh kodohr pwehn kihdi pwohmwahu ong kahlapo nin duwen me aramas kan
kin wia nan rahn pwuko. Irail kilanger me takaio tapwursangehr nan wenihmwo.
Irail pidolong oh kilangadahr tohnleng emen kapwat pwetepwet, oh irail eri
masakada. Tohnlengo nda, “Dehr masak. E sohte mie met, pwehki e iasadahr.”

Idi kilel en Krais eh ketin iasadahr.

* la duwen amwail lemeleme duwen pepehm en kompoakapahn Sises Krais
kan ni arail diaradahr me en ketin iasadahr?

Kawehwe me ni en Sises iasadahr, e pwurehng nan kahlape pwehn pateng
ngeni, ahpw paliwar wekla.

Kihda doaropwe me lepin lokaia Mour soutuk [immortal].
* la wehwehn mour soutuk?

Kawehwe me ni kahlap en Sounkomour wiahla mour soutuk, eh weliali pwe
en sohte kak mehla ahpw pahn momour kohkohla.

Koasoaiahiong serihkan me ni en Sises ketin iasada, e solahr kak mehla, e pil
elehiong kitail koaros en iasada oh solahr kak pwurehng mehla. Met wehwehki
me mwaurin atail iasada, kitail solahr kak mehla. Kitail kak koukousoan oh iang
atail peneinei kohkohlahte.

Kasalehda pali me sohte kurop ong serihkan oh ndahiong irail me ni atail
mihmi rehn Samatail Nanleng mwohn atail ipwidi kitail adaneki ngehn. Kilail
kak kamwakid (kamwakid sendinpehmw kan ni pali me sohte kuropo) oh
medewe oh sukuhlki.

Ni ngehnitail kodohr oh koukousoan sampabh, kitail alehda paliwar en sampah.
(Kihong kuropo). Kitail pil kak mwekid (kamwakid sendinpeh kan nan kuropo)
oh medewe oh sukuhlki, aphw Samatail Nanleng ketikihong kitail paliwar lingan
kitail en ahneki oh apwahpwalih.

Ni atail mehla, paliwar wet uhdahn pahn katohrohr sang palingehn (kihsang
kuropo). Paliwar wet sohte kak pein mwekid (idi kuropwo) ahpw ngehno wie
momourte.

Ni atail iasada, paliwar unsekla oh pwurehng patehng ngehn (kihong kuropo ni
pehmw). Mwurin atail iasada, kitail solahr pahn pwurehng mehla. Met wehwehki
me ngehn oh paliwaratail solahr pahn pwurehng katohrohrpeseng.

Kasalehda me pwehki Sises Krais poakohng emen emen kitail, e matkin kitail
lahr. Sises iei aramas keieu en tepin iasadahr. Pwehki dahme e wiahier ong
kitail, kitail pahn iasada oh pwurehng kousoan iang Sahm Nanleng. Ni atail
medewe Ister (Easter) , kitail pahn medewe Ister (Easter) keieu oh tamataman
limpoak me Sises Krais wiahiong kitail. E ketikihda ah mour pwehki Kitail.

E iasadahr. Met e koukousoan nanleng iang Sahm Nanleng.

Kasalehda me en Sises Krais iasada inenen lingan ih me kitail kin kataman
sounpar koaros Ister (Easter) pwehn kasalehiong ih wen kaping me kitail ahneki
ong dahme e ketin wiahong kitail.

Kesehda ehu mpwei laud de eden pinso ong serihkan, kihong arail ansou pwe
emen seri en kak nda mehkot me e tamataman duwen soaia en Ister [Easter].

Sises Krais Pwarek Mehn Nephi kan mwurin Ah lasada

Ndahng serihkan me kitail ese me Sises Krais iasada pwehki pwuhk sarawihkan
ndahng kitail me palingeder en nah tohnpadahngkan oh me idawehnla kan
kilangehr ih mwurin ah iasada.

Kawehwe me Mehn Nephi oh Mehn Laman pwungkan me nih nan Amerika
kilangehr Sises Krais oh Pwuken Mormon koasoaia duwen ah pwarek irail.
Mwurin ah iasadahr na Jerusalem, Sises pwarek aramas pwukat. Irail ahneki
ansou mwahu en kilang, rong, oh sair ih.

Kawehwe me soukohp kan koasoaia ong Mehn Nephi kan sounpar tohto
mwowe me Sises Krais pahn pwarek irail ehu rahn.

Kasalehda kilel 3-73, Samuel Mehn Laman Patpato ni Dihd Ehu.

Kawehwe me emen soukohp adaneki Samuel Mehn Laman, me momour
sounpar kei mwohn en Sises Krais ipwidi, koasoaiehr ong aramas akan duwen
arail pahn ese ni en Sises Krais pahn kalohpwuhla oh iasada nan Serusalem.
E kawehwe me ni en Sises matalahr, rotorot laud pahn kipehdi sahpw; eh wet
pahn mi nan erein rahn silu laoh e pahn iasada.

Ndahng serihkan me koaros me Samuel Mehn Laman kohpkihda me mehlel.
Ni en Sises Krais matala nan Serusalem, rotorot kipehdi sapw en Amerika.
Aramas suwed kan sohrela, oh pali moron en aramas pwung kan pokonpene
oh koasoaia dahme wiawi oh dahme re pahn wia. Ni arail koasoakoasoai,
mwadangete irail rong ngihlehu likamwete peidihdo sang nanleng. Ngil
maledek oh kompoake ehu. Peki serihkan en rong dahme ngihlo nda.
Sewese serihkan wadek 3 Nephi 11:7; de pein kowe wadek.

* |hs me koasoakoasoai? (Sahm Nanleng.)

Kawehwe me aramas akan kilengdahla oh kilangada aramas emen likouki
likou pwetepwet kohkohdihdo sang nanleng. Irail lemeleme me irail kilangada
tohnleng men.

Kasalehda kilel 3-72, Sises Krais Pwarehng Mehn Nephi Kan.
* Ni mehlel ihs me kohdihdo sang nanleng? (Sises.)

Wadek 3 Nephi 11:9-10. Kawehwe me ni en Sises Krais mahsanihong aramas
akan ihs ih, irail tamanda me soukohp kan koasoaia me e pahn pwarek irail.
Irail eri perenda. E luke aramas akan en keido oh kehn lipwen mete nan lime
oh aluweliwe kan oh lipwen ohla ni pengepenge. E wia met pwe e kupwuriki
irail en wehwehki me iei ih Sises me kalohpwulaho oh iasadahr.

Kasalehda kilel 3-17, Sises Wia Sapwellime Padahk nan Pali Kapi en Sampah.
* |la duwen amwail pepehm ong aramas kan me iang Sises Krais?

Kawehwe me aramas kan audaud kihda kalahngan laud oh limpoak laud
ong Sounkomour irail weriwerki “Osanna! Kapai ni mwaren Koht Wasa lle!”
(3 Nephi 11:17). Irail keipwekekidi pohn pwukiarail kan oh pwongih ih.



Koul

Kadehde en
sounpadahk

Padahk 46

Kawehwe me Sises Krais ketin poakohng aramas pwukat kouwahlapie ihme
e ketiki nan pwungarail, kakehlailiada arail soumwahu kan, kapaida serihkan,
oh padapadahkih irail. Pwuken Mormon kasalehda sohte aramas me ahneki
peren pohn sampah duwehte aramas pwukat.

Sewese serihkan en koulki de nda lokaiahn koul “Sises Ketin lasadahr
[Jesus Has Risen].”

Sises iasadahr
Kompoakepaht.

Pohl nan mohngiong;
E ketin ieias.

Koul en kaping ong |,
A ketin iasada nan Easter.
Soundoar sarawi.
Sises iasadahr,
Soundoar sarawi!
Sises iasadahr.
Soundoar sarawi.

Oaralap

Wia omw kadehde oh kasalehda omw limpoak oh kalahngan ong Sises Krais
pwehki limpoak itar me e ketin wia ong kitail ihme kitail kak iasada oh ahneki
paliwaratail kohkohlahte.

Luke serihkan en kohla ni imwarail oh koasoaia ong arail peneinei kan dahme
Sounkomour wia me elehiong kitail en ahneki paliwar kohkohlahte.

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki irail nan padahko de nin duwen wia mehn
tehk sapahl de oaralap ehu. Ong ni mehn kapatahiong kaweid, kilang “Ansou
en Kasukuhl” nan “Sawas Akan ong Sounpadahk.”

1. Kaunopada ehu doaropwe me pahn kohieng serihkan “En Sises Krais
Pwonopwon en Limpoak,” me mihmi ni imwilahn padahk wet ong emen seri.

Kihpeseng ehu doaropwe me pahn kohieng serihkan, ehu pinsel oh ekei
kureiong ong emen seri. Sewese irail ntingiedi ederail kan pohn neirail
doaropwe kan pohn keimw pewe pali maun.

Wadek iang serihkan lokaiahkan me pidaki nan pwonopwono. Serihkan
en mahleni pein kilelerail kan nan pwonopwono. Ntingiedi “Sises Krais
poakohng ie” pohn plakpwoht, oh serihkan en ntingiedi pohn neirail
doaropweo pahn pwonopwono.

2. Serihkan en uhdahn oh wia mwadong wet iang uhk.

let wasa me Sises nekinekdi. (idi)
Kilang, takaio katapwur sangehr! (idi)
Pengidi. (pengidi)

Kilang loale. (perehla meseki peh)

E sohte mie! (uhda)

Sises iasadahr!

Nsenamwahula! (lopwolopw)

Sises Krais ketin [pwidiehr Padahk
Pohn Sampah (Krismas) 47

Kahrepe

Pwehn sewese serihkan wehwehki kesempwal en ipwidi en Sises Krais.

Kaunopada

1. Kapakap ni onopiki Helaman 14; 3 Nephi 1; oh Luk 2. Kaunopada wadek
Helaman 14:5; 3 Nephi 1:13, 21; oh Luk 2:9-15.

2. Kaunopada ehu mwadong sapwungpeseng en usu ong serihkan, idi ni
imwin padahk wet, ong emen seri. Tipwahda mwadong sapwungpeseng
kan o, oh katengeirailpene de kiraildi nan ehu koruk ong emen seri.

3. Kaunopada oh kasukuhlki serinkan en koulki de nda lokaiahn koul “Usu
Marain Lingaling [Stars Were Gleaming]” (Children’s Songbook, p. 37) oh
“Pwohng Mwele [Silent Night]” (Hymns, no. 204).

4. Dipwisou kan me anahn:
a. Ehu Paipel oh ehu Pwuken Mormon.
b. Me tipwahda kan (cutouts): ipwidi en Sises Krais (tipwahdahr 3-11),
silepen sihpwkan (tipwahdahr 3-12), tohnleng (tipwahdahr 3-5),
oh Mehn Nephi kan oh usu (tipwahdahr 3-13).
. Ehu doaropwe me mie mwahi ong emen seri.
. Kiluh de mehn kapas.
e. Kilel 3-73, Samuel Mehn Laman Patpato Ni Dihd Ehu (62370; Kilel en
Rongamwahuo 314).

[eNN@]

5. Wia kaunopada kan me mie anahnepe ong ni mwekid kapatapat akan me
komwi pahn doadoahngki.

Koasoanepen
Wiepen Padahk

Mwekid en tetehk

Luke emen seri en kihda kapakap en ritingada.

Tehk sapahlih iang serihkan ma komwi kangoangehkin irail en wia mehkot
nan wihk wet.

Pakairpen Ipwidi en Sises Krais Wiawi Sang Emen Tohnleng

* Kumwail kin awiawi mehkot tohrohr en wiawi?

* Dahkot mwo? (En serihkan pasapeng kan pahn iangahki ipwidi en emen
seri kapw, pwarodohn pahpa oh nohno kahlap akan, rahn en ipwidi, pepdais,
oh mehteikan.)

e E mwomwen ansou reirei en awi?
* Dah amwail pepehm ma e pweidahr oh wiawi?

Kihong serihkan ansou mwahu en ehukipene dahme irail ese oh kasalehda
pepehm en pwuriamwei kan me re ahneki. Ke pahn men ehukihong irail
mwekid me ke kasikasik.

Kawehwe me sang ni mwein Adam, Samatail me ketiket Nanleng inoukidiehr
me mwekid me keieu kesempwal pahn wiawi. E inoukiher me e pahn
kadarodohng sampah sapwellime pwutak, me pahn wia Soukomour en
sampah. Aramas pwung kan kasik mwekid laud wet. Irail esehier me Samatail
Nanleng pahn kolokol sapwellime inou. Irail awiawi ipwidien Sises.

Kasalehda kilel en ipwidi en Sises me ke tipwahda. Peki serihkan en koasoaia
dahme irail ese ni soai en ipwidi en Sises. Sewese serihkan en kihda mehkot
ong ni soaio.

* |hs me mihmi nan sapwo karanih Pedleem pwohngo? (Silepen sihpw me
sinsile neirail mahn akan.)

Kasalehda kilel en silepen sihpw akan me ke tipwahda.

Kawehwe me pwohngo me Sises ketin ipwidi, tohnleng men ahpw pwarodo
rehn silepen sihpw aktikitik kan pwehn ndahng irail rong kesempwal wet me
Sises ketin ipwidier.

Kasalehda kilel en tohnleng me ke tipwahdahu.

* la duwen pepehm en silepen sihpw kan ni arail kilangada tohnlengo?
(Silepen sihpw kan masepwehkada ni en tohnlengo pwarodo.)

Ndahng serihkan me silepen sihpw kan sohte wehwehki me tohnlengo
weuwa rohng kesempwal pwoat ong irail. Wadek ong pwihno dahme wiawi
nan Luk 2:9-15.

* |la duwen amwail madamadau ong pepehm en silepen sihpw ni arail rongada
rongen ipwidi en Sises?

* Dahme silepen sihpw akan kasalehda me irail pereniki duwen ipwidi
en Sises? (Irail samwalahr pwehn rapahki seri Sises nan Pedleem.)

Kawehwe me pwehki pwarodohn tohnlengo rehn silepensinpw akan pwehn
ndahiong irail duwen ipwidien Sises Krais, irail esehier me Sises sapwellimen
Sahm Nanleng oh eh ketin ipwidi me kesempwal.

Pwehn sewese serihkan pehm kaperen oh kepwuriamwei en ipwidi en Sises,
sewese irail koulki de nda lokaiahn koul “Usu Marain Lingaling [Stars Were
Gleaming].”

Usu marain, silepen sipw;
Nipwongo me rotorot.
Tohnleng kan kokoulki klohri;
Silepe rong me pwukat.
Ngilen kokoul peipei dihdo,
Sampah en popohlki Krismas!
Ah wado rong kaperen!

Usu sansal oh me kehren

usu lingan en Krismas,

Kakaluwa pwin loaloakoang

Nan sahpw tehn oh wasa doh.

Kokowei wie piripir,

Kokohda wei lingaling,

Kaluwai kitail wei!

(“Stars Were Gleaming” sang Nancy Byrd Turner from Hymns for
Primary Worship. (Doadoahki sang ni mweimwei en John Knox Press.)



Kilel, pwuhk sarawi
oh soai

Padahk 47

Mwurin koulki de nda lokaiahn koul we, kawehwe me kaidehn silepensihpw
kante me alehdi rohng kesempwal wet me pid ipwidien Sises, ahpw Mehn
Nephi kan oh Mehn Laman kan nan Amerika pil alehdi mahsen pwukat.

Ipwidi en Sises Krais Pil Pakair nan Amerika

Kawehwe me nan Pwuken Mormon pwon, soukohp kan koasoaia duwe

oh kilekilang wei ong ipwidi en Sises Krais. Tohn Mwomwohdiso en Krais
kilekilangwei ong ipwidi en Sounkomour oh kapakapki erein sounpar tohto.
Koasoaia soai en pah ni pein omw lokaia:

Sounpar limau mwohn ipwidi en Sises, soukohp me adaneki Samuel alehier
malipilip en Koht pwehn kaunopada aramas akan ong ipwidi en Sises. E kaunopki
aramas kan en koluhla oh kamehlele Sounkomour. Samuel Mehn Laman. Mehn
Nephi wiahla aramas suwed oh sohte men karonge. Irail inenen mwakar pahn
Samuel oh kesehla ih likin kahnihmw. Ahpw ngilen Kauno kodohr rehn Samuel oh
ndang me en pwurala. E komwadada oh douda ni kelen kahnimwo oh ndahng
aramas kan en koluhla oh kaunopada ong ni ipwidi en Sises Krais.

Kasalehda kilel 3-73, Samuel Mehn Laman Patpato Ni Dihd Ehu.

Kawehwe me Samuel koasoaiahiong aramas akan me erein sounpar limau
Sises Krais pahn ketido sampah. Mwekid me koasoaipe wiawiher ansou

reirei kerendohr. Samuel kawehwe me soahng kei me pahn wiawi me pahn
kasalehiong irail me Sises ipwidiehr nan Pedleem. Nihpwong mwohn ipwidien
Sises marain laud pahn wiawi nan wehwe. Met me inenen marain, me pwohngo
sohte rotorot. Nihpwong kin marain duwehte nin rahn.

Wadek Helaman 14:5 ong pwihno.
* Dahme Samuel ndahng Mehn Nephi kan en kilang? (Ehu usu kapw.)

Ndahng serihkan me Samuel Mehn Laman ndahang Mehn Nephi kan me irail
pahn kilangada usu kapw ieu nanleng ni en Sises ipwidi. Samuel esehier me
pwukat pwehki tohnleng men me ndahng ih me kilel pwukat pahn wiawi.

* la kahrepen amwail lemeleme me Sahm Nanleng kadarkihdo tohnlengo
pwehn ndahng Samuel mepwukat? (Pwe en kak ndahng aramas akan.)

* la kahrepen amwail lemeleme Sahm Nanleng kupwuriki Samuel en ndahng
Mehn Nephi kan duwen kilel pwukat? (Pwe irail ipwidi en ese iahd me Sises
pahn ipwidi oh song aramas kan en koluhla.)

Kawehwe me Sahm Nanleng ketin kadaredo tohnlengo en ndahng Samuel duwen
mwekid kohkohdo kan. E kupwuriki aramas en Amerika en kilengwohng ipwidi en
Sises Krais. Sahm Nanleng kupwuriki irail en ese me mepwukat kerendohr.

Sounpar limau mwurin Samuel ndahng Mehn Nephi kan me Sises pahn ipwidi,
tohn Mwomwohdiso kan pil awiawi kilel kan me Samuel koasoaiahiong irailehr.
Irail pil kasik pwohng me sohte rotorot me pahn kasalehda ah ipwidi. Aramas
suwed kan, me sohte kamehlele Samuel, ndahng me pwoson kan me irail pahn
kemeirail la ma kilel pwukat sohte pwarada nan rahno.

Soukohp en ansouo adaneki Nephi. Nephi ahpw pwunodikidahr dahme irail
me sohte kamehlele kan pahn wia ong me pwung kan ma kilel kan sohte pahn
pwarada ni rahn me irail me sohte kamehlele kan pilada. E direkihla pahteu
ahpw kapakap ong Sahm Nanleng pwehki kahpwal me irail ahneki. Nephi
kapakap rahn ehu pwon. Eri ngilen Kauno ahpw kodohng Nephi.

257



Koasoakoasoaipene Wadek 3 Nephi 1:13 ong serihkan.

en pwuhk sarawi

Pwuhk sarawi
oh tipwahda

Koul

258

* |la duwen amwail madamadau ong pepehm en Nephi ni ah rongada me
Sises Krais me masanih met?

Kawehwe me Nephi nsenamwahulahr oh esehier me Sises pahn ipwidi rahn
mwaurio. Ni soutikohte kilel keieu pwarodo.

* Dahme wiawi pwohngo?

Mweidohng serihkan en koasoaia dahme re ese. Sewese irail en wehwehkihla
me pwohngo pwarodo, ahpw sohte rotorot. Aramas akan pwuriamweikilahr me
pwohngo sohte mwomwen nihpwong. Irail pwuriamweikihla kouwahlap irail eri
pwupwidi ong nan pwehl. Aramas pwung kan esehier me iei ansouo lelehr me
irail kilekilangwohng erein sounpar tohto. Irail esehier me Sises Krais pahn
ipwidi. Eri ehu soahng pil wiawiher.

Wadek 3 Nephi 1:21 ong pwihno pwehn kilang dahkot met.

Kasalehda tipwahdahr en Mehn Nephi kan oh usuo (pohn tinsewen doaropwe
me doadoahla kan).

Kawehwe me Sounkomour ipwidiehr. Pwoson me irail ahnekiehr sounpar
tohto wekidekiongehr peren kouwahlap ni arail kilangehr usu kapwo nanleng.
Mendahte Mehn Nephi kan arail sohte kak kilang serio, irail esehier me ah
ipwidi me kesempwal ong irail.

* la kahrepen Sahm Nanleng uhdahn mehlelki me Mehn Nephi kan kilangehr
usuo? (Pwe rehn ese me Sises Krais ketin ipwidiehr.)

* Kumwail leme dahme mehn Nephi kan pehmadahr ni arail kilangehr usuo?

Kawehwe me usuo pil sansal nan Serusalem. Sapwellimen Sises Krais ipwidi
kesempwal ong aramas koaros. E wia mehkot me aramas kan wie kilikilelwong
erein sounpar tohto, oh e mehlel wiawiher.

Koulki de nda lokaiahn koul “Pwohng Mwele [Sillent Night].”

Pwohng mwele! Pwohng koaloamw!
Mehkoaros, meleilei.

Marain lingan daakada.

Mi pohn seri kesempwal,
Seiseimwoak meleilei;

Seiseimwoak meleilei.

Pwong mwele! Pwong koaloamw!
Silepen siphw kilang!

Irail rongen tohnleng kan koul;
Aleluia ong aht Kaun;

Aht Soundor ipw’diehr!

Aht Soundor ipw’diehr!

Pwong mwele! Pwong koaloamw!
Sapwellime marain

Dakada sang nin silangihr,
Pwehki ah mahk oh kalahngan,
Sises, Kaun, ipw’diehr;

Sises, Kaun, ipw’diehr.

Oaralap

Kawehwe me sohte konehng kitail en kilang tohnlengo de usuo ni Krismas
pwehn ndahiong kitail me Sises Krais ketin ipwidier. Kitail ese me met me
mehlel. Kitail ese me e pil kesempwal ong kitail. Kitail kak pehm kaperen ohte
me silepensihpw kan oh Mehn Nephi kan pehm ni arail esehier me e ketin
ipwidiehr. Kitail pehm met ni atail kalohkiwei limpoak oh peren en ah ketin
ipwidiong mehteikan.

* |la duwen amwail pahn ehukihong mehteikan kaperen en Sises Krais ketin
ipwidier?

Wia omw kadehde duwen kesempwal en ipwidien Sises Krais oh duwen atail

kak ehukihong mehteikan limpoak oh peren.

Kihpeseng ehu set en puzzle ong emen seri. Serihkan en kihpene ni pwungi

oh kapasedihong pohn doaropwe me kolor. Mwurin seri koaros kanekehla arail,
wadek ire me mihmi pohn usuo: “Me ipwidiong kumwail rahnwet nan kahnihmw
en Depit emen Sounkomour, iei Krais atail Kaun” (Luk 2:11).

* |hs me ale rohng wet sang tohnlengo? (Silepen sihpw kan nan sahpwo.)

* |hs me ale usuo me wia kilel en ipwidi en Sises Krais? (Mehn Nephi kan oh
aramas nan Serusalem.)

Luke emen seri en kihda kapakap en ritingidi.

Mwekid
Kapatapat Akan

Pilada sang rehn mwekid me pahn keieu doadoahk mwahu ong noumwi
serihkan. Komwi kak doadoahngki nan padahko de nin duwen wia mehn tehk
sapahl de oaralap ehu. Ong ni mehn kapatahiong kaweid, kilang “Ansou en
Kasukuhl” nan “Sawas Akan ong Sounpadahk.”

1. Doadoahngki mehn utuht mengei ong mwadongki soai en ipwidi en
Sises Krais.

2. Kihong emen seri ehu doaropwe oh kureiong. Sewese serihkan en
tipwangpene doaropweho duwehte kard. Ntingidi lokaia Krismas pewe
pali mwowehu. Peki pwihno en wiahda Krismas kard ong arail peneinei kan
sang ni arail mahleniedi kilel kan ong dahme irail sukuhlki sang padahk wet.

Lokaiahn koul kan

Pilada Ahl Pwung (Choose the Right Way)
Mie ahl pwung ong mour me kaperen;

lei pilada me pwung rahn koaros.

| sukuhlki padahk kan en Sises;

Me pahn sewese ie rahn koaros.

Kores:
Pilada me pwung oh kaperen.
| pahn pilada me pwung.

| esehr kapakap sang ah mahsan,
| ale pwoson, koluhla, peik,

| ese ma | mourki ah mahsan,
Mehlel | pahn peren rahn koaros.

Kores

Song Wia me Pwung (Dare to Do Right)
Song wia pwung! Song mehlelo!

Mie omw doahk me re so kak wia;

Komwad oh kadek ni omw pahn doahk mwahu,
Tohnleng kan koasoaiki koasoai pwoatet.

Kores:

Song, song, song wia pwung;
Song, song, song mehlelo,
Song mehlelo, song mehlelo.

Peneinei Kak Patpene Kohkohlahte
(Familes Can Be Together Forever)
Mie ei peneinei sampah.
Irail me mwahu ongie.
| men ehukihong irail ei mour

sang met kohkohla.

Kores:

Peneinei kan pahn kak ehu soutuk

lei duwen pilahn en Koht.

| men iang pein ei peneinei ansou koaros,
Kauno kasalehiong ie duwe.

Kauno kasalehda duwe.

Ansou en ei kin pwulopwul,

len kaneiong ei kaunop,

Pwe ien kak kopwopwoud nan tehnpas
oh kohkohlahte.

Kores

Peneinei Peren Ehu (A Happy Family)
Ngehi oh nohno; poakpene.

Poakohng pahpa, ki ngehi maing;

E poakohng kiht ke kilang,

Kiht peneinei kaperen ehu.

Ngehi riei lih; poakpene.

Se poakohng riat pwutak.

E poakohng kiht ke kilang,

Kiht peneinei kaperen ehu.

(Lokaiahkan sang Moiselle Renstorm.

© 1948, 1975 Sang Pioneer Music Press, Inc.
(Doadoahki sang ni mweimwei en Jackman
Music Corp.)

Sewesei le, Semei (Help Me, Dear Father)
Sawas ie Semei, kasaledekla

Koaros me kin kailohk kin ie.

Sawas en rahn, Sahm, | peki;

Sawas pwe ien karanih komwi.

Sawas ie Semei, koluhla mehlel,
Wia me pwung mwekid elei koaros.
Sawas en rahn, Sahm, | peki;
Sawas pwe ien karanih komwi.

Ngehn Sarawi (The Holy Ghost)
Ni Krais ketket sampah,

E inouki en kadar

Ngehn Sarawi kamwait patail,
Kompoakepah soutuk.

Ngehno mwengininginki

Ngihl mwahu tikitik.

E kadehdehda Koht oh Krais
Mohngiong ih perenda.

Ni aht iang towelahr

Ki man’man en priesthood

Se alehier Ngehn Sarawi

Pwehn kahkahluwei kiht.

Oh ma | kin karonge

Ngihl mwahu tikitik,

Oh iang ah marain en doahk pwung
Ansoun ei pilipil.

| Kehn Soundoar Limpoak
(I Feel My Savior’s Love)

| kehn Soundoar limpoak

Nan sampah wet pwonopwon.
Ngehn ih pwoaloiiedi

Ni me | kilang kan.

Kores:

E ese idawehn ih,

Kihong ai mour koaros.

| kehn soundoar limpoak.

Limpoak me e kihong ie.

(Lokaiahkan sang Ralph Rodgers. © 1978, 1979
sang K. Newell Dayley. Kolokol pwung koaros.
Doadoahki sang ni mweimwei.

| Men Wia Misineri Men

(I Hope They Call Me On a Mission)

| men wia misineri men

Ansou me | kekeirada.

| pahn kaunopada ni ansouo

Pwehn wia doadoahk duwe misineri men.

| men padahngki rongamwahuo

Ong irail me men ese pwung.

| men wia misineri men

Oh papah ei Kaun ni ansoun ei pwulopwul.

Tepin en Joseph Smith ah Kapakap
(Joseph Smith’s First Prayer)

Oh, ia wen lingan en menseng!

Marain dakada sang nanleng.

Menpihr koulki koul kaselel,

Kokoul peido sang nan welo,

Pahn mweten tuhkehn nan welo
Joseph kilang Koht limpoak,

Pahn mweten tuhkehn nan welo
Joseph kilang Koht limpoak.

Poakohng Mehteikan (Love One Another)
Duwen ah limpoak,

Poakohng mehteikan.

lei kosonnedo:

Poakohng mehteikan.

Kumwail en ese

Kumwail me iei nah kan,

Ma kumwail en poakohng

Mehteikan.

(Lokaiahkan sang Luacine Clark Fox. © 1961
renewed 1989 sang Luacine C. Fox.
Roadoahngkiher sang ni mweimwei.)

En Nephi Komwad (Nephi’s Courage)

Kauno kaweidki Nephi en ale pileit kan

Sang me suwed Laban nan kehl en kahn ihmwo.
Laman oh Lemuel masepwehk en iang song.
Nephi anki komwad. let ah pasapeng:

“len kohla; len wia kaweid sang rehn Kauno.

| ese iei ahl en Kauno; e men ien peikihong.

len kohla; len wia kaweid sang rehn Kauno.

| ese iei ahl en Kauno; e men ien peikihong.”

Kauno kaweidki Nephi en kauwada ehu pwont.
Rien Nephi sese me pwohtet kak peipei.
Kouruhr oh kepit oh nda en dehr song.

Nephi anki komwad. let ah pasapeng:

“len kohla; len wia kaweid sang rehn Kauno.

| ese iei ahl en Kauno; e men ien peikihong.
len kohla; len wia kaweid sang rehn Kauno.

| ese iei ahl en Kauno; e men ien peikihong.
(Lokaiahkan sang Bill N. Hansen, Jr., oh Lisa T.
Hansen. © 1986 sang Wilford N. Hansen, Jr.,
me Lisa Tensmeyer Hansen. (Doadoahki sang
ni mweimwei.)

Priesthood Kapwurpwurdo
(The Priesthood Is Restored)
Priesthood kapwurpwurdo
Mehlel sansal ong kiht

Koht mahsanihong sampah wet
Manaman pil miehr.

Sawas me Kaperen
(When we are Helping)
Ni aht sawas, kaperen,
Oh se koul kowei;

Se men sewese nohno;
Pwehki se poakohng ih.

*Lepin lokaia me kak doadoahk: pahpa,
nohno kahlap, pahpa kahlap

